
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 10 
 

ᐊᐃᕝᕕᖅ, ᒫᑦᓯ 18, 2014 
 

 

ᖁᑉᐱᕐᓂᓖᑦ 425ᒥᒃ 478ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 18, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᓵᒥᐅᓪ ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ)(ᑐᓵᔨᑎᒍᑦ): 

ᖁᔭᓐᓇᒦᒃ. ᒥᔅᑐ ᖁᐊᓴ, ᑐᒃᓯᐊᕐᓂᒃᑯᑦ 

ᐅᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂ 

 

ᐅᖃᖅᑎ: ᐅᓐᓄᓴᒃᑯᑦ ᒪᓕᒐᓕᐅᖅᑎᑦ, ᒥᓂᔅᑕᐃᑦ, 

ᓯᕗᓕᖅᑎ, ᓄᓇᕘᓕᒫᒥᐅᑦ ᑐᓐᖓᓱᑦᑎᐊᓚᐅᕐᒥᒋᑦᓯ. 

(ᑐᓵᔨᑎᒍᑦ) 2. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ 

ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 035 - 4(1): ᓄᓇᕗᑦ 

ᓯᕗᓪᓕᖅᐹᖓᓂᒃ ᒎᓗᑖᖅᑐᑦ 

ᐱᓐᖑᐊᕕᔾᔪᐊᖅᑐᓂ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯ>ᐅᑕᖅ. ᑖᓐᓇ ᐅᖃᐅᓯᕆᔪᒪᔭᕋ 

ᑐᓴᕐᓂᖅᑑᕝᓗᓂᓗ ᖁᕕᐊᓇᖅᖢᓂᓗ ᐱᖕᒪᑦ 

ᓄᓇᕗᒻᒥᐅᓄᑦ ᑐᓴᖅᑕᐅᖁᑦᓯᐊᖅᑕᕋ. ᐅᕝᓗᒃᑯᑦ 

ᓄᓇᕗᒻᒥᐅᑦ. 

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᐅᕝᓗᒃᑰᕈᒪᕙᒃᑲ 

ᓄᓇᕗᒻᒥᐅᑕᓗᑉᑖᑦ ᐱᓗᐊᖅᑐᒥᒃ ᑕᐃᒃᑯᐊ 

279ᖑᔪᑦ ᕿᑎᒃᑎᖁᑎᕗᑦ, ᐃᓕᓴᐃᔨᖏᓪᓗ, 

ᐱᓐᖑᐊᕆᐊᖅᑐᖅᓯᒪᔪᑦ, ᐃᖅᑲᓇᐃᔭᖅᑎᑦ ᐊᒻᒪᓗ 

ᑭᒡᒐᑐᖅᑐᖁᑎᕗᑦ ᓄᓇᕗᒻᒥᒃ 

ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ ᐅᑭᐅᖅᑕᖅᑐᒥ ᕕᐅ-

ᐹᓐᔅ ᐊᓚᒃᑲᒥ. 

 

ᐅᖃᖅᑎ, ᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᔪᖅ 

ᓇᑉᐸᖏᓐᓂᒃ ᐱᓐᖑᐊᖅᓯᒪᓕᑕᐃᓐᓇᖅᑐᑎᒃ, ᑭᓯᐊᓂ 

ᐅᐱᒍᓱᒻᒪᕆᒃᖢᖓ ᓇᖏᖅᓯᕗᖓ ᒥᓂᔅᑕᐅᕝᓗᖓ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᖅᑎᖏᓐᓄᑦ, 

ᐅᖃᕐᓗᖓᓗ, ᐱᓕᕆᑦᓯᐊᒻᒪᕆᓐᓂᖏᓐᓂᒃ 

ᕿᑎᒃᑎᖁᑎᕗᑦ. ᑲᔪᖏᓐᓇᒻᒪᕆᑦᑐᖅ ᒪᓕᒃᖢᒋᑦ 

ᐊᑐᖅᑕᖏᑦ ᑕᑯᓪᓗᒋᓪᓗ ᓄᓇᕗᒻᒥᐅᑦ 

ᐊᑦᓱᕈᒻᒪᕆᒍᓐᓇᕐᓂᖏᑦ ᐱᔪᒪᓂᖃᑦᑎᐊᖅᖢᑎᒃ 

ᐊᒻᒪᓗ ᐃᓚᐅᓂᖃᑦᑎᐊᒻᒪᕆᒃᖢᑎᒃ ᐃᓗᒻᒥᒍᑦ. 

 

ᐅᖃᖅᑎ, ᓇᖏᖅᓯᒋᐊᒥᒃ ᐅᐱᒍᓱᒻᒪᕆᒃᑐᖓ 

ᖁᔭᓐᓇᒦᕈᓐᓇᕐᓗᒋᑦ ᓯᕗᓪᓕᖅᐹᖅ 

ᕿᑎᑦᑎᖁᑎᑦᑎᓐᓂᒃ, ᐋᓄᕉ ᐱᐅᓪ, 

ᐊᕐᕕᐊᒻᒥᐅᑕᐅᔪᖅ ᑎᒍᓯᖅᑳᓚᐅᕐᓂᖓᓄᑦ ᓄᓇᕗᑦ 

ᓯᕗᓪᓕᖅᐹᖓᓂᒃ ᒎᓕᒥᒃ 2014-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᐅᔪᒥᒃ. 

 

>>ᐸᑦᑕᑐᖅᑐᑦ 

 

ᐃᑉᐸᒃᓴᖅ ᑖᓐᓇ ᒥᔅᑐ ᐱᐅᓪ, ᐊᕐᕕᐊᒻᒥᐅᖅ, 

ᓯᕗᓪᓕᖅᐹᖑᓚᐅᕐᒪᑦ ᓯᖅᑯᖓᓪᓗᑎᒃ ᐃᓪᓗᑦᑐᑦ 

ᐊᓪᓗᓕᐅᑎᑎᓪᓗᒋᑦ ᐊᖑᑎᑦ. ᐊᓪᓗᓚᐅᖅᑐᖅ 

146.1 ᓯᓐᑕᒦᑕᓂᒃ, ᖃᓪᓗᓈᑎᑐᑦ 4ft.9.5in.ᓂᒃ. 

ᓵᓚᒃᓴᑐᐃᓐᓇᓚᐅᖏᑦᑐᖅ ᒎᓗᒥᒃ, ᐅᖃᖅᑎ, ᒥᔅᑐ 

ᐱᐅᓪ ᐳᕌᓐᑖᓚᐅᕐᒥᔪᖅ ᐃᓪᓗᐃᓇᕐᒧᑦ 

ᐊᑦᑐᖅᓯᓕᐅᑎᑎᓪᓗᒋᑦ ᐊᒡᒐᒻᒥᓄᑦ 

ᐊᕕᑦᑐᖅᓯᒪᔪᖁᑎᒥᓂ. ᑕᑭᓂᖃᓚᐅᖅᑐᖅ 162.6 

ᓯᓐᑕᒦᑕᒥᒃ, ᐅᕝᕙᓗ 5ft..4in.ᒥᒃ. ᒥᔅᑐ ᐱᐅᓪ 

ᐱᔪᓐᓇᖅᓯᓯᒪᓂᖓ ᑲᔪᓯᑦᓯᐊᕈᑕᐅᔪᖅ 

ᓄᓇᕘᓕᒫᒧᑦ, ᐅᐱᒋᕙᕋᓗ ᐅᕙᑦᑎᓐᓂᒃ 

ᑭᒡᒐᑐᑦᓯᐊᒻᒪᕆᓚᐅᕐᒪᑦ ᐅᑭᐅᖅᑕᑐᒥ 

ᓴᖅᑭᔮᖅᑎᑦᓯᓂᐅᔪᒥ. 

 

ᐊᒻᒪᑦᑕᐅᖅ, ᐅᖃᖅᑎ, ᖁᕕᐊᓱᒻᒥᕗᖓ ᐅᖃᕆᐊᒥᒃ 

ᑕᒡᕙᓂ ᐃᒡᓗᒥ ᑖᓐᓇ ᕼᐋᓚ ᑯᕋᐅᓕ, 

ᐃᖃᓗᖕᒥᐅᖅ, ᓵᓚᒃᓴᓚᐅᕐᓂᖓᓂᒃ ᐳᕌᓐᒥᒃ 777 

ᒦᑕᓂᒃ ᑕᑭᓂᖃᖅᑐᒥᒃ ᓄᑲᖅᑎᑦ ᐊᕐᓇᐃᑦ 

ᓱᒃᑲᓴᐅᑎᑎᓪᓗᒋᑦ ᐊᓐᓂᑎᑦᑐᖅᑐᓂ.  

ᖃᐅᔨᒪᓪᓗᖓᓗ ᐊᒥᓱᑦ ᓄᓇᕗᒻᒥᐅᑕᐃᑦ 

ᑲᔾᔮᕆᔭᖃᓲᖑᒻᒪᑕ ᐊᖅᓴᖅᑐᓂᒃ (ᐹᔅᑭᐹᓪ), 

ᐅᖃᕈᓐᓇᑦᑎᐊᕐᒥᔪᖓ ᓯᕗᓪᔾᓕᖅᐹᒥᒃ ᓄᓇᕗᒻᒥ 

ᐊᕐᓇᐃᑦ ᐊᖅᓴᖅᑎᖏᑦ ᓵᓚᑦᓴᓚᐅᕐᒪᑕ ᐊᑭᓕᒥᓂᒃ 

ᓵᓚᒋᒻᒪᒡᔪᒃ ᔫᑳᓐᒥᐅᑕᑦ 55-ᓂᒃ 33-ᒧᑦ. 

 

ᐅᖃᖅᑎ, ᓵᓚᒃᓴᓚᐅᕐᒥᔪᒍᑦ ᐊᓯᖏᓐᓂᒃ 

ᕿᑎᕈᑕᐅᔪᓂᒃ, ᓂᕆᐅᑦᓯᐊᓛᖅᑐᖓ 

ᑭᖑᓪᓕᖅᐹᖓᓂᒃ ᓴᖅᑭᑕᐅᑉᐸᑕ ᖃᓄᑎᒋ 

ᐱᑦᓯᐊᖅᑎᒋᓚᐅᕐᒫᖔᑦᑕ.  

 

ᐅᖃᖅᑎ, ᐱᓐᖑᐊᕐᓃᑦ ᓱᓕ ᐃᓱᓕᓚᐅᓐᖏᑦᑐᑦ ᓱᓕ 

ᓱᒃᑲᓴᐅᒃᑐᓂ ᓵᓚᒃᓴᖃᕋᑦᓴᖃᐅᖅᑐᖅ. ᑕᒪᒃᑭᓐᓄᑦ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᒋᐊᖅᑐᖅᓯᒪᔪᓄᑦ, 

ᑲᔪᓯᑦᓯᐊᖁᓇᖅᐳᓰᖅᐳᖓ, ᐅᐱᒋᑦᓯᐊᖅᐸᑦᓯ ᐊᒻᒪᓗ 

ᖃᓄᐃᖏᓪᓗᓯ ᐊᖏᕐᕋᐅᑦᓯᐊᓛᖅᐳᓯ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 036 - 4(1): ᓄᓇᕗᒻᒥ 

ᓂᕆᔭᒃᓴᐃᑦ ᐊᑭᖏᓐᓂᑦ ᖃᐅᔨᓴᕐᓂᖅ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᓯᔨ. ᐅᕝᓗᒃᑰᖅᖢᒋᓪᓗ ᓇᑦᓯᓕᖕᒥᐅᑕᐃᑦ 

ᐃᓄᑦᓯᐊᕙᐅᒻᒪᑕ. (ᑐᓵᔨᑎᒍᑦ) ᐅᖃᖅᑎ, ᓂᕿᑦ 

ᐊᑭᑐᓗᐊᕐᓂᐊᓗᖓ ᑕᒪᓐᓇ 

ᐃᓱᒫᓘᑎᒋᔭᐅᖏᓐᓇᖅᑐᖅ ᓄᓇᕗᒻᒥᐅᓄᑦ. 

ᐃᓚᔮᕇᑦ ᓄᓇᓕᑦᑎᓐᓂ ᐊᑦᑐᑦᑕᐅᓪᓚᕆᖃᑦᑕᖅᑐᖅ 

ᓂᕿᓂᒃ ᓂᐅᕕᕈᓐᓇᐃᓕᒑᖓᒥᒃ ᐊᑭᑐᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. 

 

2013-ᒥ ᓄᓇᕗᒻᒥ ᑭᓪᓕᓯᓂᐊᖅᑎᑦ 

ᐃᓄᓕᕆᔨᒃᑯᓪᓗ ᐊᒃᖢᓗᐊᖅᑕᐃᓕᒪᑎᑦᑎᔨᖏᑦ 

ᓂᕿᑦ ᐊᑭᖏᓐᓂᒃ ᖃᐅᔨᓴᐃᓚᐅᖅᑐᑦ 11-ᓂᒃ 

ᓄᓇᓕᓐᓂᒃ ᓄᓇᕗᑦ ᐃᓗᐊᓂ.  

 

ᐊᒻᒪᓗ ᐅᖃᖅᑎ, ᓄᓇᓕᑦ ᖃᐅᔨᓴᖅᑕᐅᑎᓪᓗᒋᑦ 1-

ᓖᑕᒥᒃ ᐅᖁᒪᐃᓐᓂᓕᒃ  

ᐃᒻᒧᒃ ᐊᑭᖃᑯᔪᖅ $3.19-ᒥᒃ ᐊᒻᒪᓗ ᑲᓇᑕᒥ 

ᐊᓯᑦᑎᓐᓂ $2.31-ᕌᖅᑐᑦ. ᒪᑯᐊ ᐱᕈᖅᑐᕕᓂᑦ ᓲᕐᓗ 

ᐃᑎᐅᔭᐃᑦ, ᐊᒻᒪᓗ ᓄᓇᕋᐃᑦ (celery) ᑕᒫᓂ 

ᐊᑭᖃᒡᒍᔪᒃᑐᑦ $4.33-ᓴᒥᒃ ᐊᒻᒪᓗ $7.75-ᓂᒃ 

ᐊᑭᑐᓂᖅᓴᐅᓪᓗᑎᒃ ᐅᖁᒪᐃᓐᓂᖏᑦ ᒪᓕᓪᓗᒋᑦ.  

 

ᑖᓐᓇᐅᓚᐅᖅᑎᓪᓗᒍ ᐱᓕᕆᕝᕕᑉᐳᑦ ᓄᓇᕗᓕᒫᒥ 

ᓂᕿᑦ ᐊᑭᖏᓐᓂᒃ ᕿᒥᕐᕈᓇᓐᓂᐊᖅᑐᑦ ᐊᒻᒪᓗ 

ᑕᒪᓐᓇ ᐱᒋᐊᖅᑕᐅᓂᐊᖅᑐᓂ 

ᑭᓪᓕᓯᓂᐊᖅᑎᒃᑯᓐᓄᑦ ᑕᒪᑐᒪᓂ ᑕᖅᑭᒥ. ᑐᑭᓯᒍᑦᑕ 

ᖃᑦᑎᑦᑖᓚᕌᖃᑦᑕᕐᒪᖔᑦ ᐊᑭᖏᑦᑕ 

ᐊᓯᔾᔨᖅᐸᓪᓕᐊᓂᖏᑦ 

ᖃᐅᔨᓴᐃᓐᓇᕈᓐᓇᖅᓯᓂᐊᖅᑕᕗᑦ ᐊᒻᒪᓗ 

ᐱᓗᐊᕐᓗᒋᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᔪᑦ 

ᐅᕝᕙᓘᓐᓃᑦ ᖃᖓᑕᓲᒃᑯᑦ ᑎᑭᑎᑕᐅᔪᑦ ᖃᓄᑎᒋ 

ᐊᑭᖏᓐᓂᒃ ᐊᑦᑐᐃᖃᑦᑕᕐᒪᖔᑦ.  

 

ᑕᒪᒃᑯᓂᖓ ᑐᓴᐅᒪᓂᐊᖅᑎᓪᓗᑕ ᐊᒻᒪᓗ 

ᐃᓅᔾᔪᑎᓄᑦ ᑮᓇᐅᔭᖅᑐᕈᑎᑦ 

ᖃᐅᔨᒪᑦᑎᐊᕆᐊᖃᖅᑐᒍᑦ ᑐᓴᐅᒪᓂᐊᕋᑦᑕ ᐊᒻᒪᓗ 

ᐊᑐᐊᒐᖅᑎᒍᑦ ᐱᓕᕆᐊᓐᖑᖅᑎᑕᐅᓯᒪᔪᒃᑯᓪᓗ 

ᐱᔭᕐᓂᕐᓂᖅᓴᐅᓕᕈᓐᓇᕐᓂᐊᕐᒪᑦ 

ᓂᐅᕕᖃᑦᑕᕐᓂᐊᖅᑎᓪᓗᑕ ᓂᕿᑦᑎᐊᕙᓐᓂᒃ. 

ᐃᓕᓐᓂᐊᖅᑎᑦᑎᔪᒪᓂᐊᖅᑐᒍᑦ ᐃᓄᓐᓂᒃ 

ᓇᐅᔾᔨᖅᓱᖅᑎᒋᔭᐅᓂᐊᖅᑐᓂᒃ.  

 

ᐅᖃᖅᑎ, ᓂᕿᖃᑦᑎᐊᕐᓂᖅ ᑕᒪᓐᓇ 

ᒪᑭᒪᐅᑎᓪᓚᕆᐅᕗᖅ ᓄᓇᕗᒻᒥ ᓄᓇᓕᖁᑎᖏᓐᓄᑦ. 

ᐃᓄᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ 

ᑕᒪᓐᓇᓗ ᓯᕗᓪᓕᐅᔾᔭᐅᓗᓂ 

ᓂᕿᖃᑦᑎᐊᕆᐊᖃᕐᓂᖅ ᑕᒪᓐᓇ 

ᐊᐅᓚᔾᔭᑦᑕᐅᒋᐊᖃᖅᑎᓯᒪᒻᒪᑦ ᒪᑭᒪᓂᖅ 

ᐸᕐᓇᐅᑎᑎᒍᑦ ᐊᒻᒪᓗ ᑕᓪᓕᒪᑦ ᐊᕐᕌᒍᓄᑦ 

ᐸᕐᓇᐅᑎᓂᒃ ᐊᑭᓪᓕᒋᐊᖅᑎᑦᑎᒐᓱᓐᓂᖅ 

ᐱᔾᔪᑎᒋᓪᓗᒍ. ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᓄᐃᑦ 

ᑐᒥᖁᑎᖏᓐᓂᓪᓗ ᐃᓄᐃᑦ 

ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ ᐊᑭᑭᔾᔫᒥᔪᓂᒃ 

ᓂᕿᑦᑎᐊᕙᓐᓂᓪᓗ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖏᑦ. ᒥᔅᑕ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 037 - 4(1): 

ᕿᑭᖅᑖᓗᒻᒥ ᑐᒃᑐᐃᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᓄᐃᑦ ᖃᐅᔨᓯᒪᔭᖓᒍᑦ ᐊᒻᒪᓗ ᖃᐅᔨᓴᖅᑎᑦ 

ᖃᐅᔨᓯᒪᔭᖓᒍᑦ ᓇᓗᓇᐃᕈᑎᑕᖃᖅᓯᒪᒻᒪᑦ ᑕᒫᓂ 

ᕿᑭᖅᑖᓗᒻᒥ ᑐᑦᑐᐃᑦ ᐅᓄᕐᓂᖏᓐᓂᒃ ᐊᒻᒪᓗ 

ᑐᑦᑐᑭᓪᓕᓯᒪᓪᓗᓂ. ᑖᒃᑯᐊᑦᑕᐅᖅ ᖃᐅᔨᓴᕈᑎᒥᓂᑦ 

ᖃᖓᑕᓲᒃᑯᑦ 2012-ᖑᑎᓪᓗᒍ ᕿᑭᖅᑖᓘᑉ ᓂᒋᐊᓂ 

ᓇᓗᓇᐃᖅᓯᓯᒪᒻᒥᔪᑦ ᑖᒃᑯᐊ 90-ᐳᓴᓪᓗᐊᖓᓂᒃ 

ᑐᑦᑐᐃᑦ ᖃᑦᑏᓐᓇᕈᕆᐊᖅᓯᒪᔪᑦ ᑕᐃᒪᓐᖓᓂᑦ 

1990-ᖏᓐᓂᑦ.  

 

ᐊᕐᕌᓂᐅᓚᐅᖅᑐᖅ 2013-ᖑᑎᓪᓗᒍ ᔪᓚᐃ 23-24 

ᐅᓪᓗᖓ ᒪᓕᓪᓗᒍ ᑖᒃᑯᐊ 16-ᖑᔪᑦ 

ᐃᖃᓗᓐᓃᓚᐅᕐᖓᑕ ᐅᓪᓘᓐᓂᒃ ᒪᕐᕉᓐᓂᒃ 

ᑲᑎᒪᓂᖃᖅᑐᑎᒃ ᐋᖅᑭᔅᓱᐃᓪᓗᑎᒃ ᑖᒃᑯᐊ ᖃᓄᖅ 

ᑐᑭᖃᑦᑎᐊᖅᑐᒥᒃ ᓇᓗᓇᓐᖏᑦᑐᒥᒃ 

ᑐᑦᑐᓕᕆᓂᐅᓂᐊᖅᑐᖅ, ᑐᑦᑐᐃᓪᓗ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᑕᒫᓂ ᕿᑭᖅᑖᓗᒻᒥ 

ᐋᖅᑭᔅᓱᐃᓂᖃᓚᐅᕐᖓᑕ. ᑖᓐᓇ ᐱᔾᔪᑎᒋᓪᓗᒍ 

ᑕᐃᒫᒃ ᑲᑎᒪᓂᕆᓚᐅᖅᑕᖓ ᑕᐃᒪ ᑖᓐᓇ 

ᒥᓂᔅᑕᐅᕝᕕᒋᔭᕋ ᐅᓪᓗᒥᐅᔪᖅ 

ᑲᔪᓯᑎᑦᑎᒋᐊᖅᓯᒪᕗᖅ ᑐᑦᑐᓕᕆᓂᕐᒥᒃ ᖃᖓᑕᓲᒃᑯᑦ 

ᑖᒃᑯᓂᖓ ᖃᐅᔨᓇᓱᓐᓂᐊᖅᑐᓂᒃ ᑐᑦᑐᐃᑦ 

ᖃᓄᐃᓕᖓᓕᕐᒪᖔᑕ ᐊᒻᒪᓗ ᓇᒦᖃᑦᑕᕐᒪᖔᑕ 

ᑕᒫᓂ ᐅᑭᐅᒃᑯᑦ ᕿᑭᖅᑖᓗᒻᒥ. ᖃᖓᑕᓲᒃᑯᑦ 

ᖃᐅᔨᓴᖅᑎᑦᑎᓂᖅ ᑲᔪᓯᒋᐊᖅᓯᒪᕗᖅ 

ᑕᖅᑭᐅᓚᐅᖅᑐᒥᓂᑦ ᐅᓪᓗᒥᒧᑦ ᑎᑭᑦᑐᒍ.  

 

(ᑐᓵᔨᑎᒍᑦ) ᐅᖃᖅᑎ, ᑕᐃᒪ ᖃᐅᔨᓴᐃᑎᓪᓗᑕ 

ᓄᓇᖅᑲᑎᒋᑦ ᐃᑲᔪᑦᑎᐊᕆᐊᖃᕐᓂᐊᖅᑐᑦ ᐃᓄᐃᑦ 

ᐊᖑᓇᓱᑦᑏᓪᓗ ᐊᒻᒪᓗ ᐃᓐᓇᐃᑦ, ᑖᒃᑯᐊ 

ᐃᑲᔪᖅᑎᓪᓚᕆᐊᓗᒋᓂᐊᕋᑦᑎᒍ 

ᖃᐅᔨᒪᔨᑕᕆᓂᐊᕋᑦᑎᒍᓗ ᑕᒪᓐᓇ ᖃᐅᔨᓴᐃᓂᖅ 

ᐋᖅᑭᔅᓯᒪᓂᐊᕐᓂᖓ ᐱᔾᔪᑎᒋᓪᓗᒍ ᐊᒻᒪᓗ 

ᐊᑐᓕᖅᑎᑕᐅᓂᐊᕐᓂᖏᑦ ᐅᖃᖃᑎᒋᓚᐅᖅᑳᓪᓗᒋᑦ 

ᓄᓇᓕᑦ, ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᑎᓯᐱᕆ 

2013-ᒥ ᐊᒻᒪᓗ ᔮᓐᓄᐊᕆ 2014ᒥ. ᓄᓇᖅᑲᑎᒌᑦ 

ᐊᒻᒪᓗ ᐊᖑᓇᓱᒃᑐᓕᕆᔨᑦ ᑭᒡᒐᖅᑐᐃᔨᖏᑦ 

ᕿᑭᖅᑖᓘᑉ ᓄᓇᓕᖏᓐᓂᓐᖔᖅᑐᑦ, 

ᓇᐅᑦᑎᖅᓱᖅᑎᒋᔭᐅᓂᐊᖅᑐᑦ ᐆᒪᔪᕐᓂᒃ 

ᖃᖓᑕᓲᒃᑯᑦ ᖃᐅᔨᓴᐃᓕᖅᐸᑕ. ᐊᒻᒪᓗ  

ᐊᖑᓇᓱᒃᑐᓕᕆᔨᑦ ᕿᑭᖅᑕᕐᔪᐊᒻᒥ, ᑲᖏᖅᑐᒑᐱᒻᒥ, 

ᐃᒃᐱᐊᔾᔪᒻᒥᓪᓗ ᑐᒃᑐᓂᒃ ᓈᐃᓴᐃᓂᒻᒥᔪᑦ 

ᖃᒧᑕᐅᔭᓪᓗᑎᒃ ᐊᑕᐅᑦᑎᒃᑰᖃᑎᒋᓗᓂᒡᔪᓪᓗ 

ᖃᖓᑕᓲᒃᑯᑦ ᓈᐃᓴᐃᖃᑕᐅᓂᐊᖅᑐᑦ. 

 

(ᑐᓵᔨᑎᒎᖏᑦᑐᖅ) ᑐᑦᑐᐃᑦ ᐱᒻᒪᕆᒋᒐᑦᑎᒍ 

ᓄᓇᕗᒻᒥᐅᑕᐅᓪᓗᑕ, ᐊᒻᒪᓗ ᐆᒪᔪᓂᒃ 

ᐱᒻᒪᕆᐅᖃᑕᐅᓪᓗᑎᒃ ᐅᑭᐅᖅᑕᖅᑐᒥ. 

ᒥᓂᔅᑑᕝᕕᒋᔭᕋ ᐊᖏᖅᓯᒪᑦᑎᐊᖅᑯᖅ 

ᐃᖅᑲᓇᐃᔭᖃᑎᖃᓐᓂᒻᒥᒃ ᑕᒪᒃᑯᓂᖓ 

ᐆᒪᔪᓕᕆᔨᐅᔪᓂᒃ ᑎᒥᐅᔪᓂᓪᓗ ᑕᒪᓐᓇ 

ᑐᑦᑐᖃᕐᓂᖅ ᐅᑎᖅᑎᑕᐅᑦᑎᐅᖁᓪᓗᒍ ᕿᑭᖅᑖᓗᒻᒥ. 

ᐊᒻᒪᓗ ᑖᓐᓇ ᖃᖓᑕᓲᒃᑯᑦ ᖃᐅᔨᔭᐅᓯᒪᓕᖅᑐᐃᓐ 

ᒫᓐᓇ ᖃᐅᔨᓴᖅᑕᐅᓂᑯᐃᑦ ᓴᖅᑭᑕᐅᓂᐊᒻᒥᔪᑦ 

ᑖᒃᑯᓄᖓ ᐆᒪᔪᓐᓂᐊᑎᒃᑯᓐᓄᑦ ᓄᓇᓕᓐᓂ, 

ᕿᑭᖅᑖᓗᒻᒥᓗ ᐆᒪᔪᓕᕆᔨᒃᑯᓐᓄᑦ, ᓄᓇᕗᑦ 

ᑐᓐᖓᕕᒃᑯᓐᓄᓪᓗ ᐆᒪᔪᓕᕆᔨᔾᔪᐊᒃᑯᓐᓄᓪᓗ. 

ᑖᒃᑯᐊ ᐱᔭᕇᖅᓯᒪᓕᑐᐊᖅᑲᑕ ᖃᐅᔨᓴᓂᒥᓂᑦ 

(ᑐᓵᔨᑎᒍᑦ) ᑖᒃᑯᐊ ᓈᐃᓴᖅᑕᐅᔪᑦ 

ᐊᑐᖅᑕᐅᓂᐊᖅᑐᑦ ᐃᓱᒪᓕᐅᕈᑕᐅᖃᑦᑕᓐᓂᐊᖅᖢᑎᒃ 

ᐊᒻᒪᓗ ᐱᐅᖅᓱᐊᓐᓂᑉᒥᒃ ᐊᑐᕆᐊᓐᓂᐊᖅᑐᑦ 

ᐅᓄᖅᓯᕙᓪᓕᐊᒃᑲᓐᓂᓐᓂᐊᒻᒪᑕ ᑐᒃᑐᑦ.  

 

ᒫᓐᓇᐅᑎᓪᓗᒍ ᐊᔭᐅᖅᑐᖅᐸᒃᑲ 

ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ 

ᓄᓇᖅᑲᑎᒥᓐᓂᒃ ᐃᖅᑲᓇᐃᔭᖃᑎᖃᖁᓪᓗᒋᑦ 

ᖃᐅᔨᒪᔭᒻᒥᓂᒃ ᓄᐊᑦᑎᓗᑎᒃ ᐊᒻᒪᓗ 

ᖃᓄᖅᑑᕈᑕᐅᑲᐅᑎᒋᔭᕆᐊᖃᖅᑐᓂᒃ 

ᐃᓕᐅᖅᑲᐃᓗᑎᒃ ᐱᐅᖅᓱᐊᖅᑕᐅᒋᐊᓐᓂᐊᒻᒪᑕ 

ᕿᑭᖅᑖᓗᒻᒥᐅᑦ ᑐᒃᑐᖏᑦ. ᐊᒻᒪᓗ ᓯᕗᓂᒃᓴᑦᑎᓐᓂ 

ᑐᒃᑐᖃᐃᓐᓇᓐᓂᐊᕋᑦᑕ. ᖃᐅᔨᓴᐃᖃᑦᑕᓐᓂᐊᖅᑐᒍᑦ 

ᖃᓪᓗᓈᑦ ᐱᐅᓯᖏᑦ ᒪᓕᓪᓗᒋᑦ ᐊᒻᒪᓗ ᐊᑐᓪᓗᒋᑦ 

ᐃᓄᐃᑦ ᖃᐅᔨᒪᓂᕆᔭᑐᖃᖏᑦ ᐊᐅᓚᑦᑎᒋᐊᕈᑎᓂᒃ 

ᐱᑕᖃᓕᓐᓂᐊᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒻᒧᑦ, ᒥᔅᑕ 

ᒥᑭᓐᖑᐊᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 4(1): 

ᐋᓐᓂᐊᕕᓕᐊᕈᑎᔅᓴᖅ ᐅᓯᑲᖅᑕᐅᑎ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᓪᓗᒥ ᓇᖏᖅᓯᔪᖓ ᐅᖃᐅᓯᕆᔪᒪᓪᓗᒍ 

ᖃᒪᓂᑦᑐᐊᒻᒥᐅᑦ ᐃᓱᒫᓘᑎᒋᓯᒪᓕᖅᑕᖓ ᐊᑯᓂ. 

ᐊᒻᒪᓗ ᐋᓐᓂᐊᕕᓕᐊᖅᑐᑦ ᐋᓐᓂᐊᖅᑐᓄᑦ 

ᐃᖏᕐᕋᔾᔪᑎᒥᒃ ᐱᑖᕈᒪᓪᓗᑎᒃ.  

 

ᒫᓐᓇᕈᓘᓚᐅᖅᑐᖅ ᖃᒪᓂᑦᑐᐊᒻᒥᐅᑦ ᕼᐋᒻᓚᒃᑯᖏᑦ 

ᑲᑎᒪᑎᓪᓗᒋᑦ ᐱᖁᔨᕗᖔᓕᐅᓚᐅᖅᓯᒪᔪᓐ, 

ᐅᓐᓄᐊᓕᒫᖅ ᐅᓪᓗᓕᒫᓪᓗ 

ᐊᑐᖅᑕᐅᖃᑦᑕᕈᓐᓇᖅᑐᓂᒃ 

ᐋᓐᓂᐊᕕᓕᐊᕆᐊᖃᖅᑐᓄᑦ ᐅᕝᕙᓘᓐᓃᑦ 

ᐋᓐᓂᐊᕕᓕᐊᕆᐊᖃᖅᑐᓄᑦ 

ᐃᖏᕐᕋᔾᔪᑎᒋᔭᐅᖃᑦᑕᓐᓂᐊᖅᑐᒥᒃ 

ᐊᑐᐃᓐᓇᖃᕈᒪᓪᓗᑎᒃ.  

 

ᑳᓐᑐᕌᒃᑕᖃᖅᑐᑦ ᐊᓯᑦᑎᓐᓂ ᓄᓇᓕᓐᓂ 

ᐊᑐᖅᑕᐅᔪᓂᒃ ᓲᓪᓗ ᑲᖏᖅᖠᓂᒻᒥ ᑕᐃᒪᐃᑦᑐᓂᒃ 

ᐅᓐᓄᐊᖑᒐᓗᐊᖅᐸᑦ ᐅᓪᓘᒐᓗᐊᖅᐸᓪᓘᓐᓃᑦ 

ᐱᔨᑦᑎᖅᑎᐅᖃᑦᑕᓐᓂᐊᖅᑐᓂᒃ 

ᐋᓐᓂᐊᕕᓕᐊᕈᔾᔨᖃᑦᑕᓐᓂᐊᖅᑐᓂᒡᓗ. 

ᖃᒪᓂᑦᑐᐊᒻᒥ ᑕᐃᒪᐃᑦᑐᒥᒃ ᐊᖏᕐᕈᑎᓂᒃ 

ᐊᑎᓕᐅᖃᑎᖃᕈᒪᔪᒍᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ 

ᑐᐊᕕᓐᓇᖅᑐᖅᑕᖃᖅᑎᓪᓗᒍ 

ᐋᓐᓂᐊᕕᓕᐊᕈᔾᔨᖃᑦᑕᓐᓂᐊᖅᑐᓂᒃ 

ᖃᐃᖁᔭᐅᖃᑦᑕᓐᓂᐊᖅᑐᒥᒡᓗ ᐋᓐᓂᐊᓯᐅᖅᑎᑦ 

ᐊᖓᔪᖅᑳᖓᓄᑦ. 

 

ᑕᒪᓐᓇ ᓄᓇᑦᑎᓐᓂ ᓄᑖᓐᖑᓐᖏᑦᑐᖅ, ᑭᓯᐊᓂᓕ 

ᐊᑯᓂᔾᔪᐊᕌᓗᒃ ᑕᒪᓐᓇ ᐃᓱᒪᒃᓴᖅᓯᐅᕈᑎᐅᓕᖅᑐᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ. ᐊᔭᐅᖅᑐᖅᐸᕋ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᕼᐋᒻᓚᒃᑯᑦ 

ᐱᖁᔨᕗᖔᓕᐊᕆᓚᐅᖅᑕᖓᑦ 

ᐃᓱᒪᒃᓴᖅᓯᐅᕈᑕᐅᑦᑎᐊᓪᓗᓂ.  

 

ᓈᒻᒪᒃᓯᒃᐸᓐ ᐅᖃᖅᑎ, ᑕᒪᓐᓇ ᐊᐱᖅᑯᑎᒋᓂᐊᖅᑕᕋ 

ᐊᐱᖅᓱᓐᓇᐅᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒪᓕᒐᓕᐅᖅᑎ ᐊᕝᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 4(1): 

ᓇᓐᓄᑦᑕᐅᔪᓐᓇᖅᑐᑦ ᐃᓚᔭᐅᔭᕆᐊᖃᕐᓂᖏᑦ 

ᑕᓯᐅᔭᕐᔪᐊᑉ ᐱᓇᓐᓇᖓᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐅᕝᓗᒥ ᓂᓪᓕᕈᐊᖅᑐᖓ 

ᑖᒃᑯᐊ ᓇᓄᐃᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ, 

ᑕᐃᑉᑯᐊ ᐊᕝᕕᐊᑦ ᕼᐊᓂᐊᓂ ᓇᓄᖁᑖ ᐱᓪᓗᒋᑦ.  

 

ᑖᒃᑯᐊ ᑕᓯᐅᔭᔾᔪᐊᑉ ᐱᖓᓐᓇᖓᓂ ᓇᓅᑎᖏᑦ 

ᐊᕝᕕᐊᓄᑦ, ᑎᑭᕋᔾᔪᐊᖅ, ᑲᖏᖅᖠᓂᖅ, 

ᖃᒪᓂ’ᑐᐊᖅ ᐊᒻᒪᓗ ᐃᒡᓗᓕᒑᔾᔪᒧᑦ 

ᒪᖃᐃᕝᕕᐅᕼᐅᖅᐳᑦ. ᐊᒻᒪᓗ ᑐᕼᐊᐅᒪᓇᖅᖢᓂ 

ᐊᕝᕕᐊ ᐅᑭᐊᖅᕼᐋᑕᒫᑦ 

ᓇᓄᓕᒃᕼᐃᐊᒥᐊᖑᕼᐅᖅᖢᓂ, ᑕᐃᒪᓐᖓᑦ 

ᓇᓄᖃᐃᓐᓇᖅᑐᓂ.  

 

ᐊᒻᒪᓗ ᑖᒃᑯᐊ ᓇᓄᐃᑦ ᕼᐃᖁᑦᑎᕆᑦᑕᖅᑐᑎᒃ 

ᕼᐅᓇᒥᐊᓂᒃ, ᑖᒃᑯᐊ ᓇᓄᐃᑦ ᕿᒻᒥᓂᒃ 

ᑐᖁᑎᑦᑕᖅᑐᑦ ᐃᓛᓐᓂᒃᑯᑦ, ᐱᖁᑎᓂᒃ 

ᕼᐃᖁᑦᑎᕆᒃ ᐊᒻᒪᓗ ᐃᒡᓗᕐᔪᐊᒐᓛᓂᒃ 

ᐃᑎᖅᑕᖅᑐᑎᒃ ᕼᐃᖁᑦᑎᕆᑦᑕᖅᑐᑎᒃ ᐊᒻᒪᓗ 

ᑖᒃᑯᐊᓘᓐᓃᑦ ᓇᓄᐃᑦ ᐃᓚᖏᑦ ᐃᓄᓐᓂᑦ 

ᑲᑉᐱᐊᕼᐅᓐᖏᓕᖅᑐᑦ, ᐊᕐᕕᐊᑦ ᓄᓇᓕᐅᑉ 

ᐃᓗᐊᓅᖅᑕᖅᖢᑎᒃ.  

 

ᐆᒪᔪᓕᕆᔨᒃᑯᑦ ᐱᓕᕆᔨᖏᑦ ᐊᒃᕼᐅᕈᖅᑐᑎᒃ 

ᐱᓕᕆᑦᑕᖅᑐᑦ, ᕼᐋᒻᓚᒃᑯᑦ ᕙᐃᓛᖁᑎᖏᑦᑕᐅᖅ 

ᐱᓕᕆᑦᑕᖅᑐᑎᒃ ᐊᒻᒪᓗ ᐱᒑᖅᑎᖃᑦᑕᖅᑐᑎᒃ 

ᐅᓐᓄᐊᒃᑯᑦ, ᐅᓐᓄᐊᓗᑦᑖᖅ ᐱᒑᖅᖢᓂ 

ᓇᓄᓕᕆᑦᑕᖅᑐᓂ ᑖᓐᓇ ᐃᓄᒃ ᐊᑕᐅᕼᐃᖅ. ᐊᒻᒪᓗ 

ᐊᕐᕕᐊᕐᒥᐅᑦ ᐊᒃᕼᐅᕈᖅᑐᑎᒃ 

ᓇᓐᓄᒥᐊᕈᐊᖅᑕᖏᒻᒪᑕ ᑖᒃᑯᐊ ᕿᒫᑎᑦᑕᖅᖢᒋᑦ. 

ᑭᕼᐃᐊᓂ ᓇᓄᐃᑦ 

ᐊᒥᕼᐅᓐᖑᖅᐸᓪᓕᐊᑐᐃᓐᓇᖅᑑᔭᕐᒪᑕ, ᑖᓐᓇ 

ᓇᓐᓄᒍᑎᒃᕼᐊᖅ ᑰᑕ TAH-ᖓ ᐊᖏᓪᓕᒋᐊᖃᖅᑐᖅ 

ᐱᖓᓐᓇᖓᓂ ᑕᓯᐅᔭᕐᔪᐊᒧᑦ, ᒫᓐᓇ ᒥᑭᓗᐊᖅᑐᖅ.  

 

2007-ᒥ 56-ᓂᒃ ᓇᓐᓄᓐᓂᖅ ᐊᔪᓐᖏᓚᐅᖅᕼᐃᒪᔪᑦ 

ᓇᑲᑕᐅᓚᐅᖅᑐᓂ ᐅᑭᐅᑦ ᐱᖓᕼᐅᑦ 8-ᖔᓂᒃ 

ᓇᓐᓄᒍᓐᓇᓚᐅᖅᑐᑎᒃ ᑭᕼᐃᐊᓂ ᑕᐃᒃᑯᐊ 8 

ᓇᓄᕐᓄᑦ ᑲᑉᐱᐊᕼᐋᖅᑕᐅᔪᑦ ᕼᐅᖁᑦᑎᕆᔪᓄᓪᓗ 

ᓄᖑᑕᐅᑦᑕᖅᑐᑎᒃ ᒪᖃᐃᓐᓂᖅ ᐊᔪᓕᖅᑐᑎᒃ ᑖᒃᑯᐊ 

ᑭᕙᓪᓕᕐᒥᐅᑦ ᐱᖓᓐᓇᖓᓂ ᑕᓯᐅᔭᕐᔪᐊᕐᒥ. 

ᒫᓐᓇᐅᓕᖅᑐᖅ ᓇᓐᓄᒐᒃᕼᐊᖏᑦ 24-ᖑᔪᑦ ᑖᒃᑯᐊ 

(TAH) 24-ᖑᔪᑦ, ᑖᓐᓇ ᒥᑭᓗᐊᓪᓚᕆᑦᑐᖅ.  

 

ᐆᑦᑑᑎᒋᓗᒍ, ᓂᒋᐊᓂ ᑕᓯᐅᔭᕐᔪᐊᕐᒥ ᑖᒃᑯᐊ 

ᓇᓄᐃᑦ ᓴᓂᑭᓗᐊᒃᑯᑦ ᐊᒻᒪᓗ ᑯᐸᐃᒃᑯᑦ 

ᒪᖃᐃᖁᖅᑕᖏᑦ ᑕᐃᒃᑯᐊ ᐊᒥᕼᐆᓂᖏᑦ 

ᐊᔾᔨᒌᑉᐹᖑᔪᑦ. ᑕᒪᕐᒥᒃ 1-ᑕᐅᓴᓐᖑᑎᒐᔮᒃ ᓇᓄᓕᑦ 

ᑕᐃᒃᑯᐊ ᑲᐸᐃᒃ ᐊᒻᒪᓗ ᓴᓂᑭᓗᐊᕐᒥᐅᑦ 1-ᑕᐅᓴᓐ 

ᐅᖓᑖᓂ ᓇᓄᖁᑎᖃᖅᑐᑦ ᐊᒻᒪᓗ ᐱᖓᓐᓇᖓᓂ 

ᑕᓯᐅᔭᕐᔪᐊᕐᓂ ᓇᓄᖁᑎᖏᑦᑕᐅᖅ 1-

ᑕᐅᓴᖑᑎᒐᔮᖏᓐᓃᑦᑐᑦ.  

 

ᐱᖓᓐᓇᖓᓂ ᑕᓯᐅᔭᕐᔪᐊᕐᒥ ᓇᓐᓄᒍᑎᖏᑦ 24-

ᖑᔪᑦ ᑕᐃᒃᑯᐊᓕ ᓂᒋᐊᓂ ᑕᓯᐅᔭᕐᔪᐊᕐᒥ 

ᓴᓂᑭᓗᐊᖅ 25-ᓂᒃ ᓇᓐᓄᒍᓐᓇᖅᑐᑦ ᐊᒻᒪᓗ 

ᒫᓐᓇᐅᔪᖅ ᑯᐸᐃ 60-ᓂᒎᖅ ᐊᔪᓐᖏᑦᑐᑦ. ᑕᐃᒃᑯᐊ 

85-ᓂᒃ ᓇᓐᓄᒍᓐᓇᖅᑐᑎᒃ ᐅᕙᒍᓪᓕ 25, 

ᐊᔾᔨᒌᓐᖏᓗᐊᕐᒪᑕ.  

 

ᐊᐱᕆᔪᖓ ᑲᔪᕼᐃᔪᓐᓇᕐᒪᖔᕐᒪ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᔪᖅ 

ᐃᓘᓐᓇᖏᓐᓄᑦ ᐅᖃᐅᓯᔅᓴᒥᓂᒃ ᐱᔭᕇᖅᓯᒍᒪᓪᓗᓂ. 

ᐋᒃᑳᖅᑐᖃᖅᐸ? ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, 

ᐊᑏ ᑲᔪᓯᒋᑦ.  

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎ.  

 

ᐄ, ᑕᐃᒪ ᐅᖃᓚᐅᕋᒪ ᑖᒃᑯᐊ ᐊᒥᕼᐆᓐᖏᓗᐊᕐᒪᑕ 

ᐱᖓᓐᓇᖓᓂ ᑕᓯᐅᔭᕐᔪᐊᑉ ᐊᖑᓇᕼᐅᒍᓐᓇᕈᑎᖓ, 

ᐊᖏᓪᓕᒋᐊᖃᓪᓚᕆᑦᑐᖅ ᐊᒻᒪᓗ ᑖᒃᑯᐊ 

ᐊᒥᕼᐆᓂᖏᑦ ᖃᐅᔨᕼᐊᖅᑕᐅᓚᐅᕐᒪᑕ 

ᐊᖏᓪᓕᒋᐊᖅᑑᓪᓗᐊᖅ.  

 

ᐊᒻᒪᓗ ᖃᐅᔨᒪᒫᖅᑐᑕ ᑐᕼᐋᓚᐅᕋᑦᑕ ᒫᓐᓇᒎᖅ 

ᓇᓄᓕᕆᓂᕐᒧᑦ ᐸᕐᓇᐅᑎᖏᑦ ᑖᒃᑯᐊ 

ᐆᒪᔪᓕᕆᔨᒃᑯᑦ, ᐊᕙᑎᓕᕆᔨᒃᑯᑦ ᕼᐊᓐᓇᒻᒪᑕ 

ᐅᑭᐊᒃᕼᐋᖅ ᓄᐃᓐᓂᐊᖅᑐᓂᒎᖅ ᐱᐊᓂᒃᕼᐃᒪᔪᖅ.  

 

ᐅᓪᓗᒥᒃᑲᓐᓂᖅ ᑖᓐᓇ ᓇᓛᓄᑦ 

ᐊᐱᕆᑎᑦᑎᔪᒫᖅᐳᖓ. ᒪ’ᓇ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓂᐊᖁᓐᖒᑦ ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 4(1): 

ᓱᕈᓯᕐᓄᑦ ᐊᖏᕐᕋᖃᕐᕕᒃ ᒪᑐᔭᐅᓂᖓ 

ᐃᖃᓗᓐᓂ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᖃᕋᒪ, 

ᒪᒥᐊᑦᑐᖓᓗ ᑖᒃᑯᐊ ᐃᓄᓕᕆᔨᒃᑯᑦ ᒫᓐᓇ  

ᓱᕈᓯᒃᑯᕕᒻᒥᒃ ᐊᐅᓚᑦᑎᔾᔮᒍᓐᓃᕐᒪᑕ ᐃᖃᓗᓐᓂ. 

ᑕᒪᓐᓇ ᑕᒻᒪᖅᑐᖅ ᐊᒻᒪᓗ 

ᐅᖃᐅᔾᔭᐅᑦᑎᐊᖅᓯᒪᓐᖏᓐᓂᕐᒧᑦ ᑕᐃᒪᓐᓇ 

ᐱᓕᕆᐊᕆᔭᐅᔾᔮᒍᓐᓃᖅᑐᖅ.  

 

ᐊᕐᕌᒍᓄᑦ ᐊᕙᑎᓄᑦ ᓱᕈᓯᒃᑯᕕᒃ ᑖᓐᓇ 

ᐊᖏᕐᕋᕆᔭᐅᓯᒪᔪᖅ ᓱᕈᓯᓄᑦ ᐋᓐᓂᐊᓕᓐᓄᑦ 

ᐅᕝᕙᓘᓐᓃᑦ ᐱᑐᐃᓐᓇᐅᓐᖏᑦᑐᓂᒃ ᑭᓐᖒᒪᔭᓕᓐᓄᑦ. 

ᒫᓐᓇᕈᓘᓚᐅᖅᑐᖅ ᑖᓐᓇ ᐊᖏᕐᕋᕆᔭᐅᓚᐅᕐᒥᔪᖅ 

ᓱᕈᓯᕐᓄᑦ ᐊᖏᕐᕋᖃᓐᖏᑦᑐᑯᓗᓐᓄᑦ ᐅᕝᕙᓘᓐᓃᑦ 

ᐊᓈᓇᓐᖑᐊᖃᓐᖏᑦᑐᓄᑦ.  

 

ᐅᖃᖅᑎ, ᑕᐃᒃᑯᐊ ᓱᕈᓯᑦ ᑕᐃᑲᓃᖃᑦᑕᖅᓯᒪᔪᑦ 

ᓇᒧᕈᓘᔮᓗᒃ ᐃᓄᓐᓄᑦ ᓄᑦᑎᖅᑕᐅᕙᓪᓕᐊᓂᐊᖅᑐᑦ. 

ᐊᖏᕐᕋᓐᖑᐊᕆᔭᐅᖃᑦᑕᖅᑐᓂᒃ 

ᐱᑕᖃᓐᖏᔅᓯᓐᓇᕋᓗᐊᖅᑎᓪᓗᒍ ᑖᓐᓇ 

ᒪᑐᔭᐅᔪᒪᓕᖅᑐᖅ. ᐊᓈᓇᓐᖑᐊᕆᔭᐅᔪᓂᒃ 

ᕿᓂᖃᑦᑕᖅᑐᒍᑦ ᐊᒻᒪᓗ ᑲᒪᒋᔭᐅᓂᖅ ᑕᒪᒃᑯᐊ 

ᓱᕈᓯᑯᓗᐃᑦ ᐱᔭᕐᓂᖏᓐᓂᖅᓴᐅᒃᑲᓐᓂᕐᓂᐊᓕᖅᑐᑦ.  

 

ᖃᓄᐃᓐᓂᐊᓕᖅᐸᓪᓕ ᑕᐃᒃᑯᐊ ᒪᒃᑯᑦᑐᖁᑎᕗᑦ 

ᓱᕈᓯᖁᑎᕗᑦ? ᐊᐅᓪᓚᒃᑎᑕᐅᓂᐊᒃᑐᒃᓴᐅᕗᑦ 

ᖃᓪᓗᓈᓄᑦ ᐃᓚᒥᓐᓂᒃ ᕿᒪᐃᓗᑎᒃ ᐱᖅᑯᓯᒥᓐᓂᒃ 

ᐃᓄᖃᑎᒥᓂᓪᓗ ᐊᑲᕐᕆᕚᓪᓕᕈᑎᑐᐊᕈᓗᒃᒥᓐᓂᒃ 

ᐊᐅᓪᓚᖅᑎᑕᐅᓂᐊᖅᑐᒃᓴᐅᓕᕐᒥᔪᖅ.  

 

ᐃᓄᓕᕆᔨᒃᑯᑦ ᑕᐃᑦᓱᒥᖓ ᓱᕈᓯᒃᑯᕕᒃᒥᒃ ᒪᒃᑯᑐᓄᑦ 

ᐃᓱᐊᖏᔾᔪᑎᖃᖅᑐᓄᑦ ᐊᑐᖅᑕᐅᖔᓐᓂᐊᓕᖅᑐᖅ. 

ᐄ, ᑕᐃᒪᐃᑦᑐᒥᒃ ᐱᑕᖃᕆᐊᖃᖅᑐᒐᓗᐊᖅ 

ᑭᓯᐊᓂᓕ ᐊᖅᓴᓯᔨᑦ ᑖᒃᑯᐊ ᐃᓄᓕᕆᔨᒃᑯᑦ 

ᐊᑕᐅᓯᕐᒥᒃ ᐲᖅᓯᒐᒥᒃ ᐊᑕᐅᓯᕐᒥᒃ ᐃᓕᓯᓪᓗᑎᒃ.  

 

ᐄ, ᑕᒪᒃᑯᐊ ᐊᑲᐅᖏᓕᐅᕈᑎᑦ ᒪᒃᑯᑦᑐᕐᔪᐊᑦ 

ᐃᑲᔪᖅᑕᐅᔭᕆᐊᓕᑦ ᓱᕈᓯᖑᐊᖃᑦᑕᕆᐊᓕᖕᓂᒃ 

ᐅᓄᒃᑲᓂᖅᑐᓂᒃ ᐱᔭᕆᐊᖃᖅᑐᒍᑦ  

ᓇᓪᓕᓐᓂᕐᒥᒃ ᑐᓐᖓᕕᖃᑦᑎᑦᑕᕆᐊᖃᖅᑕᕗᑦ 

ᐊᖅᓵᖅᓯᓗᑕ ᐊᑕᐅᓯᕐᒥᒃ ᐊᓯᐊᓂᖔᖅ ᐃᓕᓯᓗᓂ 

ᑕᐃᒪᓐᓇ ᐱᐅᖏᑦᑐᖅ.  

 

ᒐᕙᒪᒃᑯᑦ ᑕᒪᑐᒥᖓ 

ᐃᓱᒪᑦᓴᖅᓯᐅᕈᑎᖃᒃᑲᓐᓂᖁᕙᒃᑲ ᕿᑐᖓᕗᑦ 

ᑲᒪᒋᔭᐅᑦᓯᐊᕆᐊᖃᒻᒪᑕ ᐊᖏᕐᕋᖓᓂ ᓄᓇᕗᑦ 

ᐃᓗᐊᓂ.  

 

ᓇᒻᒪᒃᓯᒃᐸᑦ ᐅᖃᖅᑎ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ  ᑕᓯᓗᒃ ᐃᖃᓗᖕᓂ, ᒥᔅᑕ Hᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 4(1): 

ᑭᒡᒐᖅᑐᐃᓂᖅ ᓂᕈᐊᖅᑎᓂᑦ (Hᐃᒃᔅ) 

 

Hᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᒫᓐᓇ 

ᓯᕗᓪᓕᐹᒥᒃ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᑦ 

ᖁᔭᓐᓇᒦᖅᑳᕈᒪᔭᖃ ᐊᖏᕐᕋᖃᖅᑐᑦ ᓇᒻᒥᓂᖃᖅᑎᑦ 

ᐅᖅᓱᐊᓗᖏᓐᓄᑦ ᐃᑲᔪᑎᓂᒃ ᓴᖅᑮᒍᓐᓇᖅᓯᒪᖕᒪᑦ 

ᐅᖄᓚᕕᐅᖃᑦᑕᕋᒪ ᖁᔭᓕᔪᓄᑦ.  

 

ᐅᖃᖅᑎ, ᒫᓐᓇ ᓂᑯᕕᒃᐳᖓ ᓴᓐᖏᔪᒥᒃ 

ᐅᖃᐅᓯᑦᓴᖃᖅᑐᖓ ᒐᕙᒪᒃᑯᓐᓄᑦ ᐊᑕᖏᑦᓯᐊᖅᑐᑕ 

ᐱᓕᕆᐊᖃᕆᐊᖃᓐᓂᖃᕋᑦᑕ 

ᑭᒡᒐᑐᖅᓯᐊᕆᐊᖃᖅᑐᑕ ᐅᕙᒍᑦ 

ᐱᒍᓐᓇᕐᓂᓕᒫᖏᓐᓄᑦ. ᑕᐃᒃᑯᐊ ᐅᕙᒎᓪᓗᑕ ᐃᑦᕕᑦ 

ᓴᐅᒥᖓᓂ ᐃᒃᓯᕚᖅᑐᑎᒍᑦ ᐊᐱᖅᓱᖃᑦᑕᕆᐊᖃᕋᑦᑕ 

ᐊᒻᒪᑦᑕᐅᖅ ᒐᕙᒪᒃᑯᓐᓂᒃ ᓵᖓᑦᓯᖃᑦᑕᕆᐊᖃᕋᑦᑕ.  

 

ᐅᖃᖅᑎ, ᖃᖓᑐᐃᓇᑦᓯᐊᒃᑯᑦ ᐅᓪᓗᒃᑯᑦ 

ᐅᖄᓚᕕᐅᒍᓐᓇᐸᒃᑲᑦᑕ ᖃᕆᓴᐅᔭᒃᑯᓪᓗ 

ᑎᑎᕋᕐᕕᐅᕙᒃᑐᑕ  

ᓂᕈᐊᖅᑎᒋᓯᒪᔭᒃᑎᓐᓄᑦ. ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᓯᒪᒐᒪ ᐃᖃᓗᖕᒥᐅᒐᓛᓗᐃᑦ 

ᖃᐃᑦᓯᖃᑦᑕᖅᓯᒪᖕᒪᑕ ᐃᓱᒪᒋᔭᒥᓂᒃ 

ᐃᓱᒫᓗᒋᔭᒥᓐᓂᒃ ᐃᒫᖔᓚᖁᔨᓯᒪᓂᕐᒥᓐᓂᓪᓗ 

ᒐᕙᒪᒃᑯᑦ ᐋᖅᑭᒋᐊᕈᑎᒃᓴᖏᓐᓂᒃ ᐱᔨᑦᓯᕋᖅᑎᓪᓗᒋᑦ 

ᐃᓄᖕᓂᒃ. ᑖᓐᓇ ᐅᑉᐱᕆᑦᓯᐊᖅᑕᕋ 

ᖃᐃᑦᓯᔭᐅᖃᑦᑕᕐᓂᕋ ᐊᑐᖅᐸᑦᑐᒍᓗ ᑕᕝᕙᓂ.  

 

ᐅᖃᖅᑎ, ᒪᓕᒐᓕᐅᖅᑎᓂᒃ ᐊᔾᔨᒋᔭᐅᖏᓐᓇᑦᑕ 

ᑲᓇᑕᒥ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ 

ᐱᓕᕆᐊᑦᓴᖃᕋᑦᑕ ᓵᓚᖃᕋᓱᐊᕐᓂᐅᖏᑦᑐᒥᒃ 

ᒐᕙᒪᒃᑯᓐᓂᒃ ᐊᒻᒪᓗ ᐊᐱᖅᓱᓇᑦᓯᒐᐃᒻᒪᑦ 

ᐅᖃᑲᒻᒪᒃᑎᑐᐃᓐᓇᐅᓇᑕ.  

 

ᐅᖃᖅᑎ, ᐅᕙᓂ ᒐᕙᒪᒃᑯᓐᓂᒃ 

ᓵᖓᑦᓯᔨᐅᒐᓗᐊᖅᑐᑕ ᑲᑕᒃᓴᐃᔨᐅᓐᖏᓐᓇᑦᑕ. 

ᐅᖃᖅᑎ, ᑖᓐᓇ ᑐᓴᖅᑕᐅᑦᓯᐊᕆᐊᖃᓪᓚᕆᑦᑐᕆᔭᕋ 

ᒐᕙᒪᒃᑯᑦ ᐊᓪᓚᒃᕕᕈᓘᔭᖏᓐᓂ ᐃᓚᖏᓐᓂ. 

 

ᐅᖃᖅᑎ, ᐃᓕᓴᖅᓯᔪᐃᓇᐅᓯᒪᒐᓗᐊᕋᑦᑕ 

ᐱᒻᒪᕆᐅᓂᖓᓂᒃ ᑲᓐᖑᓇᖅᑎᑕᐅᔪᐃᑦ ᐃᓄᖕᓄᑦ 

ᐃᐱᑉᒋᔭᐅᑦᓯᐊᕆᐊᖃᕐᖓᑕ ᒐᕙᒪᒃᑯᓐᓄᑦ 

ᐃᓕᓴᖅᓯᔪᐃᓐᓇᐅᓯᒪᒋᓪᓗᑕᓗ ᑕᒪᒃᑯᐊ ᒐᕙᒪᒃᑯᑦ 

ᐱᔨᑦᓯᕋᖅᑎᖏᑦ ᐱᓕᕆᖃᑦᑕᕆᐊᖃᕐᖓᑕ 

ᑕᖅᑲᒃᑯᓄᖓ ᐅᖃᐅᔾᔨᕈᓘᔭᖃᑦᑕᖏᓪᓗᑎᒃ 

ᑲᓐᖑᓇᖅᑐᓂᒃ. ᑕᐃᒪᐃᒃᑲᓗᐊᖅᑎᓪᓗᒍᓗ ᒪᑯᐊ 

ᐃᓄᑐᐃᓐᓇᐃᑦ ᑲᑉᐱᐊᓱᒋᐊᖃᖏᑦᑐᑦ 

ᒪᓕᒐᓕᐅᖅᑎᒥᓂᒃ ᐅᖃᕈᓐᓇᕆᐊᑦᓴᖅ. 

 

ᐅᖃᖅᑎ, ᐱᒻᒪᕆᐅᔪᖅ ᐅᕙᑦᑎᓐᓄᑦ ᓄᓇᕗᑦ 

ᐃᓄᒋᐊᓗᐊᕌᓗᖏᒻᒪᑦ ᑕᒫᓂ 3,000-ᓗᐊᐸᓗᒃᑐᐃᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 

ᐱᔨᑦᓯᕋᖅᑎᐅᓪᓗᑎᒃ ᐃᓕᓴᐃᔨᐅᓪᓗᑎᒃ 

ᐋᓐᓂᐊᓯᐅᖅᑎᐅᓪᓗᑎᒃ ᐊᓯᖏᓐᓂᓪᓗ 

ᐃᑲᔪᖅᑎᐅᓪᓗᑎᒃ. ᐅᖃᖅᑎ, ᐅᖃᕈᓐᓇᕐᒪᕆᑦᑐᖓ 

ᒪᓕᒐᓕᐅᖅᑎᓕᒫᑦᓯᐊᑦ ᐅᕙᓂ ᐊᑕᐅᓯᕐᒥᒃ 

ᐃᓚᖃᖅᑐᑦ ᐱᖃᑎᖃᖅᑐᑦᓘᓐᓃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᒥᒃ.  

ᐅᖃᖅᑎ, ᐃᒫᖔᓚᔾᔪᑎᓂᒃ ᐃᓱᒪᒋᔭᑐᐃᓐᓇᕐᓂᒃ 

ᐊᐱᖅᑯᑎᓂᑦᓘᓐᓃᑦ ᓴᖅᑭᖃᑦᑕᕐᓂᖅ 

ᒪᓕᒐᓕᐅᕐᕕᖕᒧᑦ ᐱᒻᒪᕆᐊᓘᒻᒪᑦ.  

 

ᐅᐊᑦᓯᐊᕈᖓᐃ, ᑲᔪᓯᒍᓐᓇᖅᑎᑕᐅᒍᒪᔪᖓ 

ᐅᖃᐅᓯᑦᓴᓐᓄᑦ. ᐱᔭᕇᕈᓐᓇᖅᑎᑕᐅᔪᒪᔪᖓ.  

 

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐱᔭᕇᕈᓐᓇᕐᒪᖔᕐᒥᓂᒃ ᐊᐱᕆᔪᖅ ᐊᒡᒑᖅᑕᐅᕙ. 

 

ᑲᑎᒪᔨ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐱᑕᖃᖏᒻᒪᑦ 

ᑲᔪᓯᒋᐊᑐᐃᓐᓇᕆᑦ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒥᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᕋᑖᕋᒪ ᐃᓱᒪᒋᔭᑦᑎᓐᓂᒃ ᐊᐱᖅᑯᑎᓂᓪᓘᓐᓃᑦ 

ᐃᓱᒫᓘᑎᒋᔭᑦᑎᓐᓂᒃ ᓴᖅᑭᖃᑦᑕᓂᖅ 

ᒪᓕᒐᓕᐅᕐᕕᒻᒨᑦ ᐊᔾᔨᒋᓐᖏᑦᓯᐊᕐᖓᒍ 

ᐱᕙᓪᓕᐊᔪᓕᕆᔨᒥᒃ ᐊᔾᔨᓕᐅᕆᔨᒥᓪᓘᓐᓃᑦ 

ᐅᖃᖃᑎᖃᓐᓂᕐᒥᑦ ᐊᖃᖅᓴᖏᓪᓗᓂ ᒐᕙᒪᒃᑯᓐᓂᑦ. 

ᐊᔾᔨᒋᓐᖏᑦᓯᐊᕐᒥᔭᖓᑦᑕᐅᖅ ᐱᑯᑦᓱᒃᑐᓂᒃ ᒐᕙᒪᒃᑯ 

ᐊᐅᓚᑦᓯᓂᖓᓂᒃ ᖃᐅᔨᔪᓂᒃ ᐅᖃᐅᔾᔨᑐᐃᓐᓇᓂᕐᒥᒃ. 

 

ᐅᖃᖅᑎ, ᓂᐱᖃᖅᑎᑦᓯᑦᑕᐃᓕᓂᖅ 

ᑎᓕᐅᕆᓯᒪᓂᕐᓗ ᓈᒻᒪᖏᒻᒪᑕ ᒐᕙᒪᒋᔭᑦᑎᓐᓄᑦ, 

ᓈᒻᒪᒐᑎᓪᓗ ᐅᕗᖓ ᒪᓕᒐᓕᐅᕐᕕᖕᒧᑦ. ᐅᕙᒍᑦ 

ᒪᓕᒐᓕᐅᖅᑎᐅᔪᑎᒍᑦ ᓈᓚᒍᓐᓇᔾᔮᓐᖏᑯᑦᑕ 

ᓂᕈᐊᖅᑎᖁᑎᑦᑎᓐᓂᒃ ᐃᓱᒪᒋᔭᖏᓐᓂᓪᓗ ᖃᓄᖅ 

ᐋᖅᑭᒋᐊᕐᕚᓪᓕᕆᐊᒥᒃ ᐱᓕᕆᓂᕆᕙᑦᑕᑎᓐᓂᒃ 

ᑕᒪᑉᑕ ᐊᑦᑐᐊᓐᖏᓂᖅᓴᐅᓕᓐᓂᐊᖅᑐᒍᒋᑦ. 

 

ᐅᖃᖅᑎ, ᐊᑐᐊᓐᖏᑦᑑᓕᕈᒪᖏᓐᓇᒪ 

ᓂᕈᐊᖅᑎᖁᑎᒋᓯᒪᔭᓐᓂᒃ, ᐊᒻᒪᓗ 

ᓂᐸᐃᖅᑎᑕᐅᔾᔮᓐᖏᒃᖢᖓ ᐅᕙᓂ ᐃᒡᓗᒥ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᒪᓂᕋᔭᒃ ᐃᖃᓗᖕᓂ, ᒥᔅ ᐃᐊᓪ. 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 4(1): 

ᐃᖅᑲᐅᒪᔭᐅᓂᖓ ᐅᕇᑕ ᐸᓂᓗ ᓇᓱᒃ 

(ᐃᐊᓪ) 

ᐊᖓᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ ᐃᖃᓗᐃᑦ ᒪᓂᕋᔭᖕᒥᐅᑦ.  

 

ᐅᖃᖅᑎ, ᓇᖏᖅᓯᔪᖓ ᐅᓪᓗᒥ ᐃᖅᑲᐅᒪᕈᒪᓪᓗᒍ 

ᑖᓐᓇ ᑭᒡᒐᖅᑐᐃᔨᑯᓗᒋᓚᐅᐅᖅᓯᒪᔭᕋ, ᕇᑕ ᐸᓂᓗᒃ 

ᓇᓱᒃ.  

 

ᐅᖃᖅᑎ, ᑖᓐᓇ ᐃᓅᓚᐅᖅᓯᒪᔪᖅ ᒥᑦᑎᒪᑕᓕᖕᒥ 

ᐊᒻᒪᓗᑦᑕᐅᖅ ᓅᓚᐅᖅᓯᒪᔪᖅ ᐊᕐᕌᒍᐃᑦ ᐊᕙᑎᑦ 

ᒪᕐᕈᐃᖅᓱᖅᓱᒍ, ᐊᕐᕌᒍᐃᑦ 40. ᓄᓇᖃᓚᐅᖅᓯᒪᔪᖅ 

ᑕᐃᑲᓂ ᐃᓚᐅᓕᖅᑑᖅ, ᑕᐃᓐᓇ ᓄᓇᓕᕋᓛᖑᔪᖅ 

ᑕᒫᓂ ᐃᖃᓗᐃᑦ ᓯᓚᑖᓐᓂ. ᐊᕐᕌᒍᓂᒃ ᐊᒥᓱᓂᒃ 

ᑕᐃᑲᓂᕐᒥᐅᑕᐅᖅᑐᓂ ᐃᖃᓗᖕᓄᑦ ᓅᓚᐅᖅᓯᒪᔪᖅ 

ᑕᒫᓂ ᐊᑯᓂ ᓄᓇᖃᓕᔪᔪᖅ ᐊᖏᕐᕋᕆᓪᓗᓂᐅᒃ. 

ᑕᕝᕙᐅᒍᓐᓃᔪᔪᖅ ᕕᕝᕗᐊᕆ 02, ᑕᕝᕙᓂ 

ᐊᕐᕌᒍᑦᑎᓐᓂ. 

 

(ᑐᓵᔨᑎᒍᑦ) ᐅᖃᖅᑎ, ᕇᑕ 

ᓯᕗᓪᓕᖅᐹᖑᓚᐅᖅᓯᒪᔪᖅ ᐅᖃᓕᒪᔨᐅᓪᓗᓂ 

ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑭᐱᓐᖑᐃᔭᐅᑎᖓᓂ, 

ᐃᓄᒃᑎᑑᖅᑐᒥ ᑕᑯᓐᓇᒐᒃᓴᐅᔪᓂ. ᐊᒥᓱᓂᒃ 

ᐃᓚᖃᐅᖅᑐᖅ ᐊᒻᒪᓗ ᓂᑲᒋᔭᖃᑦᓯᐊᖏᓐᓇᖅᑐᓂ 

ᑭᒃᑯᓕᒫᓂᒃ. ᓇᐅᑦᓯᖅᑐᒐᓱᐊᖏᓐᓇᖃᑦᑕᓚᐅᖅᑐᖅ 

ᑭᒃᑯᓕᒫᑦ ᓂᕿᑦᓴᖃᑦᑎᐊᕋᓗᐊᕆᐊᖏᓐᓂᒃ. 

 

ᐅᖃᖅᑎ, ᕇᑕ ᐊᓯᒥᓂᒃ ᐃᑲᔪᕈᒪᐃᓐᓇᖅᐸᓚᐅᖅᑐᖅ 

ᖃᓄᑐᐃᓐᓇᑦᓯᐊᖅ ᓴᐱᓐᖏᑕᒥᓂᒃ. ᓇᒻᒥᓂ 

ᖁᕕᐊᒋᒻᒪᕆᑉᐸᓚᐅᖅᑕᕋ ᑐᓂᓚᐅᖅᓯᒪᔭᖓᓂᒃ 

ᐅᐃᓐᓄᑦ ᐃᖃᖅᑏᓐᓂᒃ, ᐳᐊᓘᒃ, ᒥᖅᓱᖅᑕᒥᓂᕐᒥᓂᒃ 

ᖃᐅᓯᔭᖏᑦᑑᓐᓂᒃ ᐳᐊᓘᓐᓂᒃ. ᖁᔭᓐᓇᒦᖅᑐᓂᒃ 

ᓂᕿᑦᓴᑖᖅᑎᑦᓯᕙᓐᓂᖓ ᐃᓄᒃᓯᐅᑎᓂᒃ.  

 

ᐊᒻᒪᓗ, ᐅᖃᖅᑎ, ᕇᑕ ᓂᑲᒋᔭᖃᑦᑎᐊᖅᐸᓚᐅᖅᑐᖅ 

ᐃᑉᐱᒍᓱᑦᑎᐊᖅᐸᑦᖢᓂ ᐊᕐᓇᐅᓪᓗᓂ. 

ᑭᖑᓂᖃᓈᕆᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ. ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 4(1): 

ᓄᓇᕗᒻᒧᑦ ᓇᑦᑎᓕᕆᓂᕐᒧᑦ ᐅᓪᓗᖓ ᐋᑐᐊᒥ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ, ᐅᐱᒍᓱᒍᒪᓪᓗᖓ 

ᐸᖕᓂᖅᑑᕐᒥᐅᖑᖃᑎᑦᑎᓐᓂᒃ ᐸᐃᓚᒨᓂ 

ᐃᑦᑐᐊᖓᒥᒃ. ᐊᑯᓂ ᐃᖅᑲᓇᐃᔭᓚᐅᖅᑐᓂ 

ᓈᒻᒪᓱᔾᔭᐅᓯᒪᓕᕐᖓᑦ ᒫᓐᓇ ᓄᖅᑲᖓᓕᖅᑐᓂ, 

ᐃᓛᒃ, retiredᑐᓂ. ᑕᐃᒪ ᑖᓐᓇ 

ᐊᖁᑎᐅᖃᑦᑕᓚᐅᖅᑐᖅ ᐊᑐᕆᐊᓕᕆᔨᐅᓪᓗᓂᓗ. 

ᐊᕐᐹᒍᓂᒃ 27ᓂᒃ ᐱᓕᕆᓚᐅᖅᑎᓪᓗᒍ 

ᐊᓂᒍᐃᑦᑎᐊᕐᖓᑦ ᐸᐃᓚᒨᓂ ᐃᑦᑐᐊᖓᑦ 

ᖁᕕᐊᒋᔪᒪᓪᓗᒍ ᐊᒻᒪ ᓄᓕᐊᖓ ᕿᑐᕐᖓᖏᓪᓗ. 

ᑖᓐᓇ ᖁᕕᐊᖏᔭᐅᖁᓪᓗᒍ ᓇᖏᖅᓯᕈᑎᒋᔭᕋ ᒫᓐᓇ. 

 

ᐊᐃᑉᐸᖓᓗ, ᑕᐃᓐᓇ ᑕᒪᓐᓇ ᓇᑦᑎᓕᕆᓂᖅ 

ᐆᒪᓯᒪᒻᒪᑦ ᐋᓯᑦ ᓯᓚᕐᔪᐊᕐᒥ. ᑕᐃᒪ ᒫᓐᓇ 

ᓂᕆᓐᓇᐅᖅᑲᐅᔪᒥ ᐋᑐᐊᒥ ᑕᑲᓇᓂ ᑲᑎᒪᕕᐊᓗᖕᒥ 

ᑖᒃᑯᐊ ᐃᓕᓐᓂᐊᖅᑎᑯᓗᐃᑦ ᓄᓇᕗᑦ ᓯᕗᓂᒃᓴᕗᒻᒥ 

ᐃᓕᓐᓂᐊᖅᑐᐃᑦ ᑕᑯᒃᓴᐅᑎᑦᓯᓂᐊᖅᑲᐅᒻᒪᑕ 

ᓂᕆᓐᓇᐅᓂᖓᓂ ᕿᓯᓐᓂᒃ ᐊᓐᓄᕌᖅᓯᒪᓗᑎᒃ 

ᑕᑯᒃᓴᐅᑎᑦᓯᔪᒫᓐᓂᐊᖅᓯᒪᖅᑲᐅᒻᒪᑕ.  

 

ᑕᐃᒃᑯᐊ ᖁᕕᐊᒋᔪᒪᓪᓗᒋᑦ ᓇᒻᒥᓂᑯᓗᒃ 

ᑕᐃᒪᐃᓕᐅᖃᑦᑕᕐᖓᑕ ᐅᑉᐱᕈᓱᒃᑲᒥᒃ ᑕᒪᔅᓱᒥᖓ 

ᓇᑦᑎᓕᕆᓂᕐᒥᒃ ᐃᓄᐃᑦ ᐃᓕᖅᑯᓯᖓᓂᒃ. ᑕᐃᒃᑯᐊ 

ᖁᔭᓐᓇᒦᑦᓯᐊᖃᒃᑲ ᐊᒻᒪ ᖁᕕᐊᒋᔭᐅᖁᒋᓪᓗᒋᑦ 

ᒪᓕᒐᓕᐅᖅᑎᐅᖃᑎᖏᓐᓄᑦᐅᕙᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ, 

ᓈᓴᐅᑎᓕᒃ 4. (ᑐᓵᔨᑎᒍᑦ)  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᑯᑦ ᐊᐱᖅᑯᑎᐅᔪᓄᑦ ᑭᐅᔾᔪᑎᑦ, ᒥᔅᑕ 

ᖁᒃᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 039 - 

4(1): ᑭᕙᓪᓕᖅ-ᒫᓂᑑᐸ ᐆᒻᒪᖅᑯᑎᓕᕆᓂᖅ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔨ, ᐊᒻᒪᓗ ᐅᕝᓗᒃᑰᖅᖢᒋᑦ, 

ᐅᕝᓗᑦᑎᐊᕆᒐᑉᑯᑦ ᓄᓇᕗᒻᒥᐅᖃᑎᒃᑲ. ᐅᖃᖅᑎᑦᓯᔨ, 

ᒪᔾᔨ 11, 2014-ᖑᑎᓪᓗᒍ ᐊᐱᖅᑯᑎᖃᓚᐅᒻᒪᑦ 

ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎᐅᔪᖅ ᐊᕝᕕᐊᑦ 

ᓂᒋᐊᓄᑦ, ᔫ ᓴᕕᑲᑖᖅ, ᐊᐱᖅᑯᑖ ᐅᒥᖓ ᐃᒪᓐᓇ 

ᐊᐱᕆᓚᐅᖅᐳᖅ: (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐆᒻᒪᖅᑯᑎᓕᕆᓂᒻᒧᑦ ᓇᓗᓇᐃᖅᓯᒍᓐᓇᖅᑲ ᑖᓐᓇ 

ᑲᓱᖅᓯᓂᐅᓚᐅᖅᓯᒪᔪᖅ ᐆᒻᒪᖅᑯᑎᓂᒃ ᒫᓂᑑᕙᓗ 

ᑭᕙᓪᓕᕐᒥᓪᓗ ᖃᓄᐃᓕᖓᓕᒻᒪᖔᑦ? 

 

ᐅᖃᖅᑎ, ᖁᕕᐊᓱᑦᑐᖓ ᐅᓪᓗᒥ ᑭᐅᔪᓐᓇᕋᒃᑯ 

ᑖᓐᓇ ᐊᕝᕕᐊᑦ ᓂᒋᖓᑕ ᒪᓕᒐᓕᐅᖅᑎᖓ 

ᐅᓪᓗᒥᒧᑦ ᐱᔭᕇᖅᑕᐅᓯᒪᒍᓐᓇᖅᑐᓂ 

ᑲᓱᖅᓯᒐᓱᐊᓐᓂᖅ ᐆᒻᒪᖅᑯᑎᓂᒃ ᒫᓂᑑᕙᒥᑦ 

ᑭᕙᓪᓕᒻᒧᑦ.  

 

1999-ᖑᑎᓪᓗᒍ ᒫᓂᑑᕙᒃᑯᑦ ᖃᐅᒻᒪᓕᕆᔨᖏᑦ 

ᐱᔭᕇᓚᐅᖅᓯᒪᒻᒪᑕ ᑰᒡᔪᐊᒻᒥᑦ ᑭᕙᓪᓕᕐᒧᑦ 

ᑲᓱᖅᑕᐅᒍᓐᓇᕋᔭᒻᒪᖔᑦ ᐅᐊᔭᖏᑦ ᖃᐅᔨᓴᖅᑐᑎᒃ. 

ᒫᓐᓇᒃᑰᓂᖅᓴᐅᓯᒪᔪᓪᓕ ᑖᓐᓇ ᓄᓇᕗᒻᒥᑦ 

ᒫᓂᑑᕙᒧᑦ ᐊᕐᕌᒍᓕᒫᒥ ᐊᑐᕆᐊᖑᔪᓐᓇᕋᔭᖅᑐᖅ 

ᖃᐅᔨᓴᖅᑕᐅᒌᓚᐅᖅᓯᒪᒻᒪᑦ 2010-ᑎᓪᓗᒍ ᑖᔅᓱᒥᖓ 

ᐱᖃᓯᐅᔾᔨᓯᒪᓪᓗᓂ ᓄᑭᓪᓚᐅᓯᖅᑕᐅᒍᓐᓇᕋᔭᒻᒪᖔᑦ 

ᑕᐅᓇᖔᖓᔪᒥᒃ. 

 

ᑖᓐᓇ ᒪᓕᒐᓕᐅᖅᑎ ᐅᖃᓚᐅᕐᖔᑦ ᑕᐃᒪ 

ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᖓᑦ ᓄᓇᕗᑦ 

ᐊᒻᒪᓗ ᒫᓂᑑᕙ 2010-ᒥ ᐊᑎᓕᐅᖅᑕᐅᓯᒻᒪᒻᒪᑦ, 

ᐅᖃᖅᓯᒪᒻᒪᑦ ᑲᑐᔾᔨᓂᐊᓐᓂᕋᖅᑐᑎᒃ 

ᐊᐅᓚᑦᑎᐊᖅᓯᒪᔪᓂᒃ ᐊᒻᒪ ᐊᐅᓚᑦᑎᒍᑎᑦᑎᐊᕙᓐᓂᒃ 

ᐊᖅᑮᒍᑕᐅᒐᓱᓐᓂᐊᖅᑐᓂᒃ 

ᐆᒻᒪᖅᑯᑎᓕᕆᔾᔪᑎᔅᓴᓂᒃ. 

 

ᐄ, ᑕᒪᓐᓇ ᐱᓪᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᒍᓐᓇᖅᑲᕋ ᑖᒃᑯᐊ ᖃᓄᖅ  

ᓴᓇᔭᐅᒍᑎᒃ ᐱᐅᒻᒪᖔᑦ.  

 

ᓯᑎᐱᕆ 2013-ᖑᑎᓪᓗᒍ, ᒫᓂᑑᕙᐅᑉ 

ᐆᒻᒪᖅᑯᑎᓕᕆᔨᖏᑦ ᑐᒃᓯᕋᖅᑐᒥᓂᑦ ᖃᓄᖅ 

ᓴᓇᔭᐅᒍᓐᓇᕋᔭᒻᒪᖔᑦ ᐋᖅᑭᒋᐊᖅᑕᐅᒍᓐᓇᕋᔭᒻᒪᖔᑦ 

ᐊᓯᔾᔩᓇᓱᒃᑎᓪᓗᒋᑦ ᐅᖅᓱᐊᓗᓐᓂᒃ 

ᐊᑐᓐᓂᕆᖃᑦᑕᖅᑕᖏᓐᓂᒃ ᐆᒻᒪᖅᑯᑎᓕᐅᕋᓱᑦᑐᑎᒃ 

ᒫᓂᑑᕙᒥ ᐊᒻᒪᓗ ᓯᓚᑖᓃᑦᑐᓂᒃ ᓄᓇᓕᓐᓂ. ᐄ, 

ᑖᒃᑯᐊ ᐅᖃᕈᓐᓇᓕᖅᑐᖓ ᒫᓂᑑᕙᒃᑯᑦ 

ᐆᒻᒪᖅᑯᑎᓕᕆᔨᖏᑦ ᑖᒃᑯᓂᖓ ᕿᒥᕐᕈᐊᖅᑕᒥᓂᒃ 

ᐱᔭᕇᓕᕐᖓᑕ. 

  

ᐱᕙᓪᓕᐊᓂᕆᓯᒪᔭᖓᓕ ᐅᓪᓗᒥᒧᑦ ᑖᓐᓇ 

ᐆᒻᒪᖅᑯᑎᑦ ᒫᓂᑑᕙᒥᑦ ᓄᓇᕘᒧᖅᑕᐅᒐᓱᓐᓂᐊᕐᓗᓂ. 

ᒫᓐᓇ ᐊᐅᓚᒍᓐᓇᕋᔭᒻᒪᖔᑦ ᐱᒋᐊᓐᖓᓐᓂᖓᓂ 

ᖃᐅᔨᓴᖅᑕᐅᓂᖓᓃᑐᐃᓐᓇᕐᖓᑦ. 

ᐋᖅᑭᔅᓯᒪᔪᓪᓚᕆᑦᑕᖃᓐᖏᑦᑐᖅ 

ᑲᓱᖅᑕᐅᓂᐊᓐᓂᕋᖅᑕᐅᓗᓂ ᒫᓐᓇᒃᑯᑦ.  

 

ᐱᕙᓪᓕᐊᓂᖓ ᓱᒃᑲᐃᓐᓂᖅᓴᒻᒪᕆᐅᓯᒪᒻᒪᑦ 

ᐃᓱᒪᒋᔪᔭᑦᑎᓐᓂᒃ. ᑕᐃᒃᑯᐊᓗᑦᑕᐅᖅ ᐊᒥᓲᓪᓗᑎᒃ 

ᐱᖃᑕᐅᔭᕆᐊᓕᑦ, ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖁᕕᐊᓱᓐᓂᐊᖅᑐᔅᓴᐅᕗᑦ ᑐᓴᕆᐊᔅᓴᖅ. ᑖᒃᑯᐊ 

ᒐᕙᒪᒃᑯᓐ ᕿᓂᓛᓐᖓᑕ ᖃᓄᖅ 

ᐱᒋᐊᒃᑲᓐᓂᕈᓐᓇᓛᒻᒪᖔᑕ ᑕᐅᓇᓂ ᑯᒡᔪᐊᒻᒥᑦ 

ᒫᓂᑑᕙᒥ, ᒫᓂᑑᕙᒥᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. ᒥᓂᔅᑕ ᐃᐊᓪ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 045 - 

4(1): ᐋᓐᓂᐊᕕᓕᐊᕈᔾᔭᐅᕙᓐᓂᖏᒃ 

ᖃᓪᓗᓇᐅᔭᕈᓐᓇᖏᑦᑐᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᐊᐱᖅᑯᑕᐅᓚᐅᖅᑐᖅ ᔫ ᐃᓄᒻᒧᑦ, 

ᒪᓕᒐᓕᐅᖅᑎ ᑐᓄᓂᖅ,  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓴᐅᑎᓕᒃ 045, ᒪᔾᔨ 11, 2014-ᖑᑎᓪᓗᒍ 

ᐊᑎᖓ Medical Travel. 

 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑕᐅᓚᐅᖅᑐᖅ ᐅᓪᓗᒥ 

ᐃᓛᓐᓂᒃᑯᑦ ᖃᖓᑕᓲᑦ ᒦᓐᓇᕈᓐᓇᖅᐸᖏᒻᒪᑕ ᓯᓚ 

ᐱᔾᔪᑎᒋᓪᓗᒍ ᐅᐸᒐᓱᑦᑕᒥᓄᖏᓛᒃ. ᐊᐱᕆᔪᖓᓕ 

ᑕᐃᒪ ᐃᒪᐃᓐᓂᖅᑕᖃᖅᑲᑦ ᖃᓪᓗᓇᐅᔭᕈᓐᓇᖏᑦᑐᖅ 

ᐃᓐᓇᑐᖃᖅ ᖃᖓᑕᓗᓂ ᐅᕝᕙᓘᓐᓃᑦ 

ᖃᖓᑕᓲᓪᓗᓂ ᐋᓐᓂᐊᕕᓕᐊᓪᓗᓂ. ᑖᓐᓇᓕ 

ᑎᑭᓐᖏᑉᐸᑦ ᐅᐸᒐᓱᑦᑕᒥᓄᑦ, ᓯᓂᑦᑕᕆᐊᖃᕋᔭᕐᖓᑕ 

ᓄᓇᓕᓐᓂ ᐊᔾᔨᒌᖏᑦᑐᓂ, ᓇᒥᑐᐃᓐᓇᖏᓛᒃ. 

ᑭᐊᓕᐅᓇ ᐸᐸᒃᑲᔭᖅᑲᐅᒃ? ᑭᐊ ᐱᓯᒪᒐᔭᖅᑲᐅᒃ?  

 

ᑭᐅᔾᔪᑎᒐ:  

 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔪᔭᖓᓄᑦ ᑭᐅᔾᔪᑎᒐ, 

ᑖᓐᓇ ᑭᐅᔾᔪᑎᖓ ᐊᑕᐅᓯᐅᓐᖏᑦᑐᒥᒃ 

ᐱᔾᔪᑎᖃᕋᔭᖅᑐᖅ ᓇᓪᓕᑭᑕᓪᓗᑎᒃ ᖃᓄᖅ 

ᐱᓕᕆᐊᖑᒋᐊᖃᒻᒪᖔᑕ ᖃᐅᔨᓴᖅᑕᐅᕙᒃᑲᔭᖅᑐᑦ 

ᐃᒫᒃ ᓱᒋᐊᖅᑕᐅᕙᒃᑲᔭᖅᑐᑦ:  

 

 ᓇᑭᑦ ᐊᐅᓪᓚᒻᒪᖔᑦ ᖃᐅᔨᓴᖅᑕᐅᓗᓂ 

 ᓇᒧᑦ ᐅᐸᒍᑎᒐᓱᑉᐸ 

 ᓱᒻᒪᑦ ᑎᑭᓐᖏᓐᓇᖅᑲ, ᐅᒃᑑᑎᒋᓗᒎ 

ᖃᖓᑕᓲᓕᕆᔨᒃᑯᑦ ᑕᔅᓱᒥᖓ 

ᑎᑭᓐᖐᓐᓇᖅᑐᒥᒃ ᐱᓯᒪᓂᐊᖅᑳᑦ 

 ᑭᓱᒥᒃ ᐊᐅᓪᓚᖅᓯᒪᔾᔪᑎᖃᕐᒪᖔᑦ ᑖᓐᓇ, ᓱᒻᒪᑦ 

ᐋᓐᓂᐊᕕᓕᐊᕈᑎᖃᕐᒪᖔᑦ 

 ᖃᖓᑕᓲᖅ ᓇᒧᓐᖓᕐᒪᖔᖅ ᓱᒻᒪᑦ 

ᐅᐸᒐᓱᑦᑕᖓᓅᓐᖏᒻᒪᖔᖅ, ᓄᓇᓕᖅᐸᒨᖅᑳ, 

ᓄᓇᓕᕋᓛᖑᓂᖅᓴᒨᖅᑳ 

 ᑭᓱᓂᒃ ᐱᓕᕆᔾᔪᑎᔅᓴᖃᖅᑲ, 

ᐱᔨᑦᓯᕋᐅᑎᔅᓴᖅᑕᖃᖅᑲᑦ ᐋᓐᓂᐊᕕᒃᑯᑦ 

ᓄᓇᖓᓂ ᑕᐃᑲᓂ ᓄᖅᑲᕐᕕᐅᔪᒥᑦ 

 

ᑕᐃᒫᒃ ᑕᕝᕙ ᐋᓐᓂᐊᖅᑕᐃᓕᔪᓕᕆᔨᒃᑯᑦ 

ᐋᓐᓂᐊᕕᓕᐊᖅᑐᓂᒃ ᐱᑎᑦᑎᓲᑦ ᐸᐃᑉᐹᒥᑦ 

ᐅᖃᓕᒫᒐᕐᒥᑦ ᑐᑭᓯᒃᑲᓐᓂᕈᑎᒃᓴᓂᒃ ᐃᓗᓕᓕᒻᒥᑦ 

ᓇᓗᓇᐃᖅᓯᓯᒪᔪᓂᒃ ᐊᓪᓚᕝᕕᖓᓂᑦ ᐊᒻᒪᑦᑕᐅᖅ 

ᑖᒃᑯᐊ ᖃᐅᔨᒪᑦᑎᐊᕋᓱᓪᓚᕆᒃᑲᔭᖅᑐᑦ 

ᐱᓯᒪᔭᐅᑦᑎᐊᕐᓂᐊᕋᓗᐊᕐᒪᖔᖅ 

ᑎᑭᓐᖐᓐᓇᑲᓪᓚᑉᐸᑦ ᑎᑭᒐᓱᑦᑕᖓᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ 

ᒪᓕᒐᓕᐅᖅᑎᐅᖃᑕᐅᔪᖅ ᖁᑦᑎᑦᑐᕐᒧᑦ ᒫᓐᓇ 

ᐅᕙᓃᒍᓐᓇᓐᖏᑲᐃᓐᓇᕐᖓᑦ ᐱᔾᔪᑎᒋᓪᓗᒍ 

ᐋᓐᓂᐊᕕᓕᐊᕆᐊᖃᕐᖓᑦ.  

 

5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 096 - 4(1): ᖃᓄᖅᑑᕈᑎᑦ 

ᐋᓐᓂᐊᕕᓕᐊᖅᑎᑦᑎᖃᑦᑕᕐᓂᐅᑉ ᐊᑭᖏᑦ 

ᒥᑭᓪᓕᒋᐊᖁᓪᓗᒋᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑐᕌᑦᑎᑦᑐᒪᔭᕋ. 

 

ᑖᓐᓇ ᓇᓗᓇᓐᖏᑦᑐᖅ ᑕᐃᒃᑯᐊ ᐊᑭᖃᖅᐸᒻᒪᑕ, 

ᐊᑭᑐᔪᒻᒪᕆᐊᓘᒻᒪᑕ ᖃᖓᑕᓲᒃᑯᑦ 

ᐊᐅᓪᓚᑲᑕᓐᓂᐊᖅᑎᓪᓗᒋᑦ ᑕᒪᒃᑯᐊ 

ᐊᑭᑭᓪᓕᒋᐊᕆᐊᖃᕋᑦᑎᒍ. ᐅᓄᖅᑕᐅᓴᓗᐊᖅᑐᑕ 

ᑐᓴᖃᑦᑕᕋᑦᑕ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᑦᑐᑦ 

ᖃᓪᓗᓈᓄᑦ ᐊᐅᓪᓚᖅᑎᑕᐅᓪᓗᑎᒃ ᑕᐃᒃᑯᐊ 

ᐃᓚᖏᑦ ᑕᑯᔭᐅᓐᖏᑦᑐᑎᒃ, ᐃᓚᖏᓪᓗ 

ᐅᓄᖅᑐᐃᖅᓱᖅᑐᑎᒃ ᑕᑯᔭᐅᔭᕆᐊᖃᖃᑦᑕᖅᑐᑦ 

ᐅᑎᖅᑕᕋᖃᑦᑕᖅᑐᑎᒃ ᓘᑦᑖᒧᑦ 

ᖃᐅᔨᓴᖅᑕᐅᔭᖅᑐᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐱᓕᕆᐊᔅᓴᖃᕐᒪᖔᑕ ᐱᐅᓯᒋᐊᖁᓪᓗᒋᑦ 

ᑐᓴᐅᒪᖃᑎᒌᑦᑎᐊᖁᓪᓗᒋᑦ, 

ᑐᑭᒧᐊᑦᑎᑕᐅᖁᓪᓗᒋᓪᓗ ᓄᓇᕗᑦ ᓯᓚᑖᓄᑦ 

ᑕᐃᒃᑯᐊ ᐃᓅᓕᓴᐃᔨᐅᔪᑦ ᑕᒪᒃᑯᐊ 

ᐃᓂᔅᓴᓕᐊᕆᔭᐅᓯᒪᔪᑦ ᐊᓯᔾᔨᓗᐊᖃᑦᑕᕐᓂᐊᓐᖏᒻᒪᑕ 

ᐊᑐᖅᑕᐅᑦᑎᐊᖃᑦᑕᕐᓗᑎᓪᓗ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᐃᓛᒃ ᑖᒃᑯᐊ ᐅᓄᓐᖏᓂᖅᓴᓂᒃ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓪᓗᓈᓕᐊᖃᑦᑕᖏᓐᓂᖅᓴᐅᑎᑦᑎᒐᓱᐊᖏᓐᓇᐅᔭᕋ

ᓗᐊᖅᑐᒍᑦ, ᐅᓄᖅᑐᓂᒃ 

ᐱᓕᕆᐊᖃᖅᐸᓪᓕᐊᖏᓐᓇᖅᑐᑕ ᖃᓄᖅ ᑕᒫᓂ 

ᓘᑦᑖᖅᑕᐅᖔᕈᓐᓇᕐᒪᖔᑕ. ᐆᑦᑑᑎᒋᓗᒍ, ᑕᐃᒃᑯᐊ 

ᐊᒥᓱᑦ specialist-ᖑᓂᕋᖅᑕᐅᔪᑦ, ᓘᑦᑖᑦ 

ᖃᐅᔨᒪᓂᖅᓴᐃᑦ ᓲᕐᓗ ᓰᖅᑯᓕᕆᔩᑦ, ᐃᔨᓕᕆᔩᑦ, 

ᐊᓯᖏᓪᓗ ᑕᒪᐅᖓ ᑎᑭᑎᑕᐅᖔᖃᑦᑕᖅᑐᑦ. ᐊᒻᒪᓗ 

ᐅᓄᕐᓂᖅᓴᓂᒃ ᑕᐃᒫᒃ ᐱᕙᓪᓕᐊᖏᓐᓇᕋᐅᔭᕈᒪᔪᖑᑦ 

ᐊᐅᓪᓚᖏᓐᓂᖅᓴᐃᑦ ᐊᒥᓲᓂᖅᓴᐅᖃᑦᑕᕐᓂᐊᕐᒪᑕ.  

 

ᑭᓯᐊᓂ ᑕᑯᔭᐅᒌᕌᖓᑕ 

ᐱᓚᑦᑕᐅᒋᐊᖃᖅᑐᖃᕐᓂᖅᐸᑦ ᐅᕝᕙᓘᓐᓃᑦ 

ᖃᓪᓗᓈᓕᐊᕆᐊᖃᔅᓴᐃᓐᓇᕋᔭᖅᑐᐃᑦ 

ᐃᔨᓕᕆᔭᐅᒋᐊᖃᖅᑐᖃᕐᓂᖅᐸᑦ ᐊᓯᖏᓪᓗ ᑕᒪᒃᑯᐊ. 

ᑕᒪᒃᑯᐊᖑᒻᒪᑕ ᓱᓕ ᒫᓂ ᐊᑐᐃᓐᓇᖅᑕᖃᓐᖏᑦᑐᑦ, 

ᑕᐃᒫᒃ ᓱᓕ ᐊᐅᓪᓚᖅᑐᖃᐃᓐᓇᐅᔭᕆᐊᖃᖅᐸᑦᑐᖅ. 

ᓇᑯᕐᒦᒃ ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑭᐅᔪᐊᓅᒻᒪᑦ 

ᑖᔅᓱᒧᖓ. ᐅᖃᖅᑏ, ᓄᓇᕗᑦ ᑖᒃᑯᐊ 

ᕿᒥᕐᕈᓇᖃᑦᑕᕐᒪᑕ ᑕᐃᒃᑯᓂᖓ ᐃᓅᓕᓴᐃᔨᓂᑦ 

ᐊᒻᒪᓗᑦᑕᐅᖅ ᐃᓅᓕᓴᐃᔨᖃᖃᑦᑕᕐᒥᒐᑦᑕ ᓄᓇᕗᑦ 

ᓯᓚᑖᓃᓐᖔᖅᑐᓂᒃ, ᑖᒃᑯᐊ ᐃᓅᓕᓴᐃᔩᑦ ᐊᓯᖏᓪᓗ 

ᑕᐃᒃᑯᐊ ᑕᕝᕙ ᐋᖅᑭᔅᓱᐃᖃᑦᑕᕐᒪᑕ ᑭᒃᑯᑦ ᓄᓇᕗᑦ 

ᓯᓚᑖᓄᑦ ᐃᓅᓕᓴᖅᑕᐅᔭᕆᐊᖃᕐᒪᖔᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ ᐃᓅᓕᓴᐃᔩᑦ 

ᐅᖃᖃᑎᖃᓐᖏᓗᐊᖃᑦᑕᖅᐸᓪᓚᐃᓕᕐᒪᑕ ᓘᑦᑖᓂᑦ 

ᓄᓇᕗᑦ ᓯᓚᑖᓃᑦᑐᓂᒃ ᑕᐃᒃᑯᓄᖓ 

ᐃᓅᓕᓴᖅᑕᐅᔭᖅᑐᖅᑐᓄᑦ ᑖᒃᑯᐊ 

ᐊᑐᓐᖏᓂᖅᓴᐅᔪᓐᓇᕐᓂᐊᕐᒪᑕ ᓄᓇᕗᑦ ᓯᓚᑖᓄᑦ 

ᐊᐅᓪᓚᖏᓐᓂᖅᓴᐅᓕᕐᓗᑎᓪᓗ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᑕᒪᓐᓇᐃᓛᒃ ᐋᖅᑭᒐᓱᐊᖏᓐᓇᐅᔭᕋᓗᐊᖅᑕᕗᑦ 

ᐱᓕᕆᖃᑎᖃᕆᐊᖃᖅᐸᑲᑦᑕ ᐅᓄᖅᑐᓂᒃ ᑕᒫᓂ 

ᓄᓇᕗᒻᒦᓐᖏᑦᑐᓂᒃ ᓲᕐᓗ ᑕᐃᑯᐊ ᐊᑐᐊᒦᑦᑐᐃᑦ 

ᐊᑎᖃᖅᑐᐃᑦ ᐋᔅᓂ 

ᐃᖅᑲᓇᐃᔭᖃᑎᒋᒋᐊᖃᕆᓪᓗᑎᒍᑦ ᑕᐃᒃᑯᐊ 

ᐊᖅᑭᑦᓱᐃᖃᑦᑕᕐᒪᑕ ᐊᑐᕐᓂᐊᖅᑐᒃᑯᓂᒡᓘᓐᓃᑦ 

ᓘᑦᑕᖅᑕᐅᔭᕇᖅᑐᖃᓐᓂᕋᐃᖓᑦ. ᑕᐃᒫᒃ ᖃᓄᖅ 

ᐋᔩᖃᑎᒌᖏᓐᓇᐅᔭᕋᓗᐊᖅᑐᒍᑦ ᖃᓄᖅ 

ᐋᖅᑭᓐᓂᖅᓴᐅᔪᓐᓇᕐᒪᖔᑦ ᑕᒪᓐᓇ. ᓇᑯᕐᒦᒃ 

ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᔪᐃᓐᓅᒻᒪᖔᓯᑦ 

ᑖᑦᓱᒥᖓ ᐅᖃᖅᑏ ᐃᓘᓐᓇᖏᑦ ᓄᓇᕘᒥ 

ᐋᓐᓂᐊᕕᖁᑎᖏᑦ ᑕᓚᕖᓴᑯᑦ 

ᐃᓅᓕᓴᐃᔾᔪᑎᖃᓕᕐᒪᑕ ᒥᓂᔅᑕ ᑐᓂᓯᔪᓐᓇᖅᐹ 

ᖃᓄᐃᑦᑐᓂᒃ ᑐᓴᒐᒃᓴᓂᒃ ᐅᕙᑦᑎᓐᓂ 

ᐆᒃᑐᕈᓐᓇᕐᒪᖔᑦᑕ ᐋᓐᓂᐊᕕᓕᒫᑦ. ᒫᓐᓂ 

ᐊᒡᒍᖅᑐᖅᓯᒪᓃᓪᓗ ᖃᓄᐃᑦᑐᓂᒃ ᐊᑐᖃᑦᑕᕐᒪᑕ 

ᑐᓴᐅᒪᖃᑎᒌᒐᓱᒃᖢᑎᒃ ᓄᓇᕘᑉ ᓯᓚᑖᓃᑦᑐᓂᒃ 

ᓘᒃᑖᓂᒃ ᐋᓐᓂᐊᖅᑐᓂᒃ ᐊᖅᑭᒃᓱᐃᓇᓱᒃᖢᑎᒃ 

ᐅᕝᕙᓘᓐᓂᑦ ᐋᓐᓂᐊᓂᒃ ᕿᓂᖅᖢᑎᒃ ᐊᒻᒪ 

ᐊᐅᓪᓚᖏᓐᓂᖅᓴᐅᖁᓪᓗᒋᑦ 

ᐃᓅᓕᓴᖅᑕᐅᔭᕆᐊᖃᖅᑐᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᔅ ᐃᐊᓪ.   

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᓇᖓᑦ ᐃᓗᓕᑯᓘᔭᖏᓐᓂᒃ 

ᐱᓯᒪᖏᓐᓇᒪ ᑖᒃᑯᐊ ᑲᑎᒪᔩᑦ ᐊᐱᖅᑯᑎᒋᔭᖓᓂᑦ 

ᑭᓯᐊᓂ ᐅᖃᕈᓐᓇᖅᑐᖓ ᑖᒃᑯᓂᖓᑦ ᑕᓚᕖᓴᒃᑯᑦ 

ᐃᓅᓴᐃᔾᔪᑏᑦ ᐊᐅᓚᓂᖃᑦᑎᐊᖅᑐᑦ ᓄᓇᓕᓕᒫᓂ 

25-ᖑᔪᓂ. ᐊᒻᒪᓗᑦᑕᐅᖅ ᑖᒃᑯᐊ ᐊᑐᖅᖢᒋᑦ 

4,000-ᓂᒃ ᐃᑲᕐᕋᓄᑦ ᐊᑐᖅᑕᐅᓯᒪᓕᖅᑐᑦ 

ᑕᓚᕖᓴᒃᑯᑦ ᐃᓅᓕᓴᐃᓪᓗᑎᒃ 

ᐊᕐᕌᓂᑐᐃᓐᓇᐅᓚᐅᖅᑐᒥ. ᖁᔭᓐᓇᒦᒃ ᐅᖃᖅᑏ.   

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᓄᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 097 - 4(1): ᑕᓯᐅᔭᕐᔪᐊᑉ 

ᐱᓇᓐᓇᖓᓂ ᓇᓐᓄᑦᑕᐅᔪᓐᓇᖅᑐᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᖓᓐᓄᑦ 

ᐊᕙᑎᓕᕆᔨᒃᑯᑦ. 

 

ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇ ᓇᓄᕐᓄᑦ 

ᒥᐊᓂᖅᓯᔾᔪᑎ ᐸᕐᓇᐅᑎ ᓴᓇᔭᐅᕙᓪᓕᐊᓕᕐᒪᒎᖅ 

ᐱᓕᕆᖃᑕᐅᓪᓗᑎᒃ ᑕᐃᒃᑯᐊ ᓄᓇᓕᐅᔪᑦ. ᑭᓯᐊᓂ 

ᐅᒃᐱᕈᓱᒃᑐᖓ ᐊᑐᓂᑦ ᑕᐃᒃᑯᐊ 

ᓇᓄᖃᕐᕕᐅᖃᑦᑕᖅᑐᑦ ᓇᓐᓂᐊᕐᕕᐅᖃᑦᑕᖅᑐᑦ 

ᑭᒡᓕᖏᑦ ᐊᔾᔨᒌᑦᑎᐊᖏᒻᒪᑦ ᓲᕐᓗ 

ᐊᑕᐅᓯᐊᓘᖏᒻᒪᑦᑕ ᓄᓇᕘᑦ ᐊᒡᒍᑐᖅᑕᐅᓯᒪᖕᒪᑕ. 

 

ᑕᐃᑦᓱᒪᓂ ᐊᕙᑏᑦ ᓯᓚ ᒪᓕᒃᓱᒍ ᐊᒻᒪ ᓂᕿᖏᑦ 

ᒪᓕᒃᓱᒋᑦ ᐊᒻᒪᓗ ᑕᖅᑲᒃᑯᓇᖔᖅᑐᑦ 

ᐊᒃᑐᐊᓂᕆᔭᖏᑦ. ᓄᓇᕘᒥ ᐊᐃᔭᐅᖅᑐᐃᖃᑦᑕᕐᒪᑕ 

ᑕᒪᒃᑯᓂᖓ ᖃᓄᖅ ᑕᒪᓐᓇ ᒥᐊᓂᖅᓯᔾᔪᑎ 

ᐊᑐᖅᑕᐅᔪᓐᓇᕐᒪᖔᑦ. ᑖᒃᑯᐊ ᐱᖓᖕᓇᖓᓂ 

ᓇᓄᐃᑦ ᑕᐃᒃᑯᐊ ᑕᓯᐅᔭᕐᔪᐊᕐᒥ 

ᑕᐃᒪᐃᓕᐅᖃᑦᑕᖅᓯᒪᓕᕐᕐᒪᑕ 

ᓯᓚᖅᑲᑎᑦᑎᓐᓃᓐᖔᖅᑐᑦ 

ᐊᔭᐅᖅᑐᐃᕙᓪᓕᐊᑐᐃᓐᓇᓕᕐᒪᑕ. ᖃᓄᖅ ᖃᑦᓯᓂᒃ 

ᓇᓐᓄᒍᓐᓇᕐᒪᖔᑕ ᓯᓚᖅᑲᑎᕗᑦ ᑕᐃᒃᑯᐊ 

ᐊᔭᐅᖅᑐᐃᑐᐃᓐᓇᖃᑦᑕᓕᕐᒪᑕ. ᑕᐃᒃᑯᐊᓗ ᓇᓄᐃᑦ 

ᐊᕐᕕᐊᕐᒥᐅᑦ ᓇᓐᓄᒐᓱᖃᑦᑕᕆᓪᓗᑎᒃᑕᐅᖅ 

ᑖᕝᕙᖔᖅᑐᓂᒃ.  

ᐱᒻᒪᕆᐅᓪᓗᑎᒡᓗ ᑕᐃᒃᑯᐊ ᓇᓄᐃᑦ 

ᑕᓯᐅᔭᕐᔪᐊᕐᒥᓐᖔᖅᑐᑦ. 

 

2006-07-ᖑᑎᓪᓗᒍ ᓇᓐᓄᒃᑕᐅᔪᓐᓇᓚᐅᖅᑐᑦ 56-

ᖑᓚᐅᖅᓯᒪᖕᒪᑕ. ᐊᕙᑎᓕᕆᔨᒃᑯᑦ ᐱᓕᕆᕕᒃᑯᖏᑦ 

ᖃᐅᔨᓴᐃᓐᓇᑦᑎᐊᖅᑎᓪᓗᒋᑦ ᖃᐅᔨᓴᐃᔭᓐᓇᒥᒃ 

ᐃᓅᓴᓪᓕᕙᓪᓕᐊᒐᒥᒃ ᓇᓐᓄᒐᒃᓴᐃᑦ 8-

ᖑᖃᑦᑕᖅᖢᑎᒃ. ᐊᕐᕌᒍᓄᑦ ᐱᖓᓱᓄᑦ 8-ᓂᒃ 

ᓇᓐᓄᒍᓐᓇᖅᑎᑕᐅᓚᐅᖅᑐᑦ. 

 

ᑰᑕᖃᓐᖏᑦᑎᐊᖅᖢᑎᒃ 8-ᖑᔪᑦ 

ᓄᖑᑕᐅᔭᐃᓐᓇᐅᔭᖃᑦᑕᓚᐅᖅᑐᑦ ᓱᕐᓗ 

ᓄᖑᑕᐅᖃᑦᑕᓚᐅᖅᑐᑦ  

ᑎᑭᕌᑐᐃᓐᓇᖅᑐᓄᑦ ᓇᓄᕐᓄᑦ 

ᓇᓐᓂᐊᖅᑐᖃᓚᐅᖅᓯᒪᖏᑦᑎᐊᑐᖅ ᐊᕐᕌᒍᓄᑦ 

ᐱᖓᓱᓄᑦ. ᓄᓇᓕᖕᓂ ᑕᐃᒃᑯᓇᖓᑦ ᐱᖓᓐᓇᖓᓂ 

ᑕᓯᐅᔭᕐᔪᐊᑉ ᓇᓐᓂᐊᖃᑦᑕᖅᑐᓂ. 

 

ᐅᖃᖅᑲᐅᖕᒥᒐᒪ ᐅᒃᐱᕈᓱᒃᑐᖓ 

ᓯᓚᖅᑲᑎᑦᑎᓐᓂᖔᖅᑐᓂᒃ 

ᐊᐅᔭᐅᖅᑐᖅᑕᐅᕙᓪᓕᐊᓕᕋᑦᑕ. ᐃᒻᒪᓐᓇ 

ᐅᒃᐱᕈᓱᒍᑎᒋᒐᒃᑯ ᐊᕙᑎᓪᓕᕆᔨᒃᑯᑦ ᐱᓕᕆᕕᖓᑦ 

ᑖᒃᑯᐊ ᓈᓴᐃᓯᒪᖕᒪᑕ ᓇᓄᕐᓂᑦ. ᓈᓴᐅᑎᖏᓪᓗ 

ᐅᓄᕐᓂᖏᑦᑕ ᐅᖃᖅᓯᒪ 1,000-ᖏᓐᓃᑦᑐᒡᒎᖅ 

ᐱᖓᓐᓇᖓᓂ ᑕᓯᐅᔭᕐᔪᐊᑉ. ᐊᒻᒪ ᓂᒋᐊᓂ ᑕᐃᒃᑯᐊ 

ᑕᓯᐅᔭᕐᔪᐊᑉ ᑕᐃᒃᑯᐊ 1,000 ᐅᖓᑖᓂᒃᑭᓪᓗᑎᒎᖅ. 

ᑖᒃᑯᐊ ᓇᓐᓄᒃᑕᐅᔪᓐᓇᖅᑐᖅ ᑭᒡᓕᖓ 

ᐱᖓᓐᓇᖓᓄᑦ 24-ᕌᕈᓐᓇᑐᐃᓐᓇᕐᒪᑕ 

ᓇᓐᓄᒃᑕᐅᔪᓐᓇᖅᑐᑦ 1,000-ᖏᓐᓃᑦᑐᓂᒃ 

ᑕᓯᐅᔭᕐᔪᐊᑉ ᓂᒋᐊᓂ Hudson Bay-ᒥ. 60-

ᑖᕈᓐᓇᖅᖢᑎᒡᓗ ᑯᐱᐊᒃᒥᐅᑦ ᑖᒃᑯᐊ 

ᐃᓱᒪᖅᓱᖅᖢᑎᒃ ᑰᑕᓕᐅᖅᓯᒪᔪᑦ. 

ᐃᓱᒪᖅᓲᑎᒋᔭᐅᓪᓗᓂ ᒪᓕᒃᑕᐅᔪᒪᒍᓂ 

ᒪᓕᒃᑕᐅᔪᒪᖏᒃᑯᓂᓗ. 

 

ᑭᓯᐊᓂᓕ ᐊᑕᐅᓯᖅ ᓇᓄᖅ ᓇᓄᖃᖅᖢᓂ ᐃᓚᖓ 

1,000-ᓂᒃ 24-ᕌᕈᓐᓇᖅᖢᑎᒃ ᓇᓐᓄᒃᑕᐅᔪᑦ 

ᑖᒃᑯᓇᖓᔅᓴᐃᓐᓇᑦᑎᐊᖅ ᓇᓄᕐᓂᑦ ᑕᒫᖓᔅᓴᐃᓐᓇᖅ 

ᓇᓄᕐᓂᒃ 85-ᓂᒃ ᓇᓐᓄᒍᓐᓇᖅᖢᑎᒃ. 

ᐱᖓᓐᓇᖓᓂ ᑕᓯᐅᔭᕐᔪᐊᑉ 2.4 ᐳᓴᑐᐃᓐᓇᕆᖕᒪᒍ 

ᓇᓄᖏᑕ ᐊᖅᐸᓯᓗᐊᕐᒪᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᓇᓄᐃᑦ ᐅᓄᖅᓯᕙᓪᓕᐊᖃᑦᑕᕐᒥᖕᒪᑕ. 

ᓇᓐᓄᒃᑕᐅᔪᓐᓇᖅᑐᑦ ᑭᒡᓕᖓ ᑲᑎᖦᖢᒍ, 

ᑲᑎᓕᒫᖅᑐᒍ ᓂᒋᐊᓄᑦ ᑕᓯᐅᔭᕐᔪᐊᑉ 85-ᕌᕈᓐᓇᕐᒪᑕ 

8.5 ᐳᓴᖓ. ᐊᒃᓱᓪᓛᓗᒃ ᐊᔾᔨᒌᓐᖏᓐᓂᖃᕐᒪᑕ 

ᑖᒃᑯᓇᓐᖓᑦᑕᐃᓐᓇᖅ ᓇᓐᓄᒐᓱᒃᑐᑦ.  

 

ᐅᖃᖅᑏ, ᐊᕐᕕᐊᑦ ᑕᒪᒃᑯᐊ ᓇᓄᖃᐃᓐᓇᐅᔭᕐᒪᑦ 

ᐅᑭᐊᒃᓵᒃᑯᑦ ᑎᑭᕋᖅᑕᐅᓪᓗᑎᒃ ᐱᖁᑎᓂᒃ 

ᓱᕋᒃᑎᕆᓪᓗᑎᒃ, ᕿᒻᒥᓂᒃ ᑐᖁᕋᐃᓪᓗᑎᒃ, 

ᐊᓂᔪᓐᓇᐃᓪᓕᐅᖅᑲᕙᒃᑐᓪᓗ ᐅᓐᓄᒃᑯᑦ 

ᐃᓐᓇᑐᖃᐃᑦ ᐃᖅᓯᔪᑦ ᓇᓄᕐᓂᑦ.  

 

ᒥᓂᔅᑕᐅᓪᓗ ᐃᖅᑲᓇᐃᔭᖅᑎᖓ ᐅᑭᐊᒃᓵᒃᑯᑦ 

ᐅᒃᐱᕆᑦᑎᐊᖅᐸᒃᑲ ᓇᓄᕐᓂᑦ ᕿᒫᑎᑦᑎᖃᑦᑕᖅᑐᑦ 

ᕼᐋᒻᓚᒃᑯᓪᓗ ᐸᓖᓯᓐᖑᐊᖓ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒫᑎᑦᑎᖃᑦᑕᕐᒥᔪᖅ ᓇᓄᕐᓂᑦ. 

ᐅᓐᓄᐊᖅᓯᐅᑎᖃᒻᒪᕆᖃᑦᑕᓕᖅᑐᑦ, 12-ᒧᐊᕌᖓᑦ 

ᐅᓐᓄᐊᒃᑯᑦ 8-ᒧᐊᕋᓱᖕᓂᖓᓂ ᐅᓪᓛᒃᑯᑦ ᑕᖅᑮᖕᓄᒃ 

ᒪᕐᕉᖕᓄᒃ ᑕᐃᒪᓐᓇ ᖃᐅᑕᒫᑦᑎᐊᖅ 

ᐅᓐᓄᐊᓯᐅᖅᑎᖃᖃᑦᑕᖅᑐᑦ ᓇᓄᕐᓂᑦ 

ᓇᐅᑦᑎᖅᓱᐃᔨᖃᖅᖢᑎᒃ, ᑭᓯᐊᓂ 

ᑎᑭᕌᖏᓐᓇᐅᔭᖅᑐᑦ ᑕᐃᒪᓐᖓᑦ ᓇᓄᐃᑦ.  

 

ᐅᖃᖅᑏ, ᐃᓚᖏᑦ ᓇᓄᐃᑦ ᑖᒃᑯᐊ ᐃᖅᓯᔪᓐᓃᕐᒪᑕ 

ᐃᓄᖕᓂᑦ ᐊᒻᒪᓗ ᐱᖁᑎᒋᔭᐅᔪᓂᒡᓗ 

ᓱᕋᑦᑎᕆᓕᕐᒪᑕ. ᐅᖃᐅᔾᔭᐅᖃᑦᑕᖅᓯᒪᔪᑦ 

ᑕᑯᖃᑦᑕᖅᑐᒋᓪᓗ ᐃᒡᓗᕋᓛᑦ ᓱᕋᑦᑎᑦᑎᐊᖅᑐᑦ, 

ᓂᕿᑕᖃᔮᓐᖏᑦᑎᐊᖅᑑᒐᓗᐊᑦ. 

 

ᐅᖃᖅᑏ, ᐅᑭᐊᒃᓵᖑᓚᐅᖅᑐᖅ ᒪᕐᕉᒃ 

ᐹᔭᐅᓚᐅᖅᓯᒪᔫᒃ ᑰᒡᔪᐊᕌᓗᖕᒥ. ᑕᐃᒃᑯᐊᓴᐃᓐᓇᐃᑦ 

ᑕᕝᕙ ᐊᕐᕕᐊᓄᐊᖃᑦᑕᖅᑐᑦ, ᑕᐃᑲᓐᖓᑦ 

ᑰᒡᔪᐊᕌᓗᖕᒥᑦ. 

 

ᐅᖃᖅᑏ, ᒥᓂᔅᑕ ᑐᓂᓯᔪᓐᓇᕐᓂᐊᖅᐹ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓂᑦ ᐱᖓᓐᓇᖓᓄᑦ ᑕᓯᐅᔭᕐᔪᐊᒥ 

ᓇᓐᓄᒐᒃᓴᐃᑦ ᐅᓄᖅᓯᒋᐊᖁᓪᓗᒋᑦ ᑕᕝᕙᓐᖓᑦ 24-

ᖑᓚᐅᕋᓗᐊᕐᒪᑕ ᓇᓐᓄᒐᒃᓴᐃᑦ ᒫᓐᓇ 48-

ᖑᖅᑎᒐᓱᒍᓐᓇᖅᐸᐃᑦ 4.8 ᓴᒋᓕᕐᓂᐊᕐᒪᒍ? 

ᒥᒃᓴᐅᓯᖅᑕᐅᓯᒪᔪᑦ ᐅᓄᕐᓂᕆᓂᕋᖅᑕᐅᔪᑦ ᓇᓄᕐᓄᑦ 

ᑖᒃᑯᐊ 48 ᐳᓴᒥᑦ ᓇᓐᓄᒃᑎᓪᓗᒋᑦ 

ᐊᑖᓃᓐᓂᖅᓴᐅᖕᒪᑦ 8.4-ᐳᓴᒥᑦ ᓇᓐᓄᖃᑦᑕᕐᒪᑕ 

ᓂᒋᐊᓂᑦ ᑕᓯᐅᔭᕐᔪᐊᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᐅᐊᓯᓯ 

ᐃᓱᒪᒋᔾᔫᒥᖃᑦᑕᕐᓂᐊᖅᐸᓯᐅᒃ ᐊᑯᓂᓗᐊᖅ 

ᐅᖃᓪᓚᖏᓪᓗᓯ ᐊᐱᖅᑯᑎᒋᔭᔅᓯᓐᓄᑦ 

ᐊᐱᕆᒋᐊᖃᑦᑕᕐᓂᐊᖅᐳᓯ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᐃᒫᒃ ᐊᐱᕆᒻᒪᑦ. 

ᐱᖓᓱᓂᑦ ᐊᔾᔨᒌᓐᖏᑦᑐᓂᒃ ᐊᐱᕆᒻᒪᑦ 

ᓄᓇᕗᓕᒫᒧᑦ ᓇᓄᐃᑦ ᐊᐅᓚᑕᐅᓂᕆᓂᐊᖅᑕᖓᓂᑦ  

ᓴᓇᔭᐅᕙᓪᓕᐊᓂᐊᖅᑐᒥᑦ ᐅᖃᐅᓯᖃᕋᑖᖅᑐᓂ. 

 

ᐊᒻᒪᓗ ᑕᐅᕙᔅᓱᒪ ᒪᓕᒐᓕᐅᖅᑎᐅᑉ ᑭᒡᒐᑐᕐᕕᖓᑕ 

ᐃᓚᖓᓂᑦ ᐊᑦᑐᐊᔪᒥᑦ ᓇᓄᓕᕆᓂᕐᒥᑦ ᐊᒻᒪᓗ 

ᑕᐅᓇᓂ ᓴᓂᑭᓗᐊᑉ ᓄᓇᕕᒻᒥᐅᓪᓗ 

ᓇᓐᓄᖃᑦᑕᕐᕕᒋᖃᑦᑕᖅᑕᖓᓂ. ᑖᓐᓇ 

ᐱᖓᓲᓕᖅᑲᖓᓪᓗᒍ ᑐᑭᓯᕋᑖᕋᒃᑯ ᐅᖃᖅᑕᑎᑦ 

ᒪᓕᑦᑐᒋᑦ.  

 

ᑖᓐᓇ ᓇᓄᓕᕆᓂᐅᓂᐊᖅᑐᖅ ᓄᓇᕗᒻᒥ 

ᐋᖅᑭᓱᖅᐸᓪᓕᐊᓂᐊᖅᑐᖅ ᑖᒃᑯᐊ ᐅᕙᖓ 

ᒥᓂᔅᑕᐅᕝᕕᒋᔭᖓᓂ ᐃᖅᑲᓇᐃᔭᖅᑐᐃᑦ ᐅᕙᖓᓗ 

ᓇᒻᒥᓂᖅ ᑖᓐᓇ ᓇᓄᓕᕆᔾᔪᑕᐅᓂᐊᖅᑐᖅ 

ᓄᓇᕗᓕᒫᒧᑦ ᑕᒪᑐᒪᓂ, ᐃᒪᐃᓕᔪᓐᓇᖅᑐᖓ 

ᑕᒪᑐᒪᓂ ᑕᐃᒫᑦᑎᐊᖅ ᐋᖅᑭᒋᐊᕆᓚᐅᖅᑕ. ᐃᓄᐃᑦ 

ᖃᐅᔨᒪᔭᖏᑦ ᒪᓕᓪᓗᒋᑦ ᖃᐅᔨᒪᔭᑐᖃᖏᓪᓗ 

ᐊᒻᒪᓗ ᑕᒪᒃᑯᐊ ᖃᐅᔨᓇᓱᑦᑏᑦ ᖃᐅᔨᖃᑦᑕᖅᑕᖏᑦ 

ᒪᓕᓪᓗᒋᑦ. ᐊᒻᒪᑦᑕᐅᖅ ᑖᓐᓇ ᑕᐃᒫᒃ 

ᓇᓄᓕᕆᔾᔪᑕᐅᓂᐊᖅᑐᖅ ᑕᐃᒫᒃ 

ᐋᖅᑭᓱᖅᑕᐅᓂᐊᕐᖓᑦ ᑕᒪᒃᑯᐊ ᖃᐅᔨᓯᒪᔭᕗᑦ 

ᒪᓕᓪᓗᒋᑦ. 

 

ᑖᓐᓇᑦᑕᐅᖅ ᑕᕝᕙᓂ ᑕᓯᐅᔭᕐᔪᐊᒥ 

ᐱᖓᓐᓇᖅᐸᓯᐊᓂ ᓇᓄᓕᕆᓂᐅᖃᑦᑕᖅᑐᖅ 

ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᖃᑎᒻᒪ 

ᑕᐃᑲᓂᓗ ᓇᓗᓇᐃᕋᑖᕆᓪᓗᓂ 

ᓇᓄᓕᕆᖃᑦᑕᓪᓚᕆᓲᖑᒻᒪᑕᒎᖅ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᑲᐃᓐᓇᓚᐅᕐᓚᒋᑦ 

ᐊᑯᓂᑲᓪᓛᕐᔪᒃ ᑕᐃᒪᐃᑦᑐᓕᕆᔨᐅᕙᓪᓚᐃᓚᐅᕋᕕᑦ 

ᑕᐃᑲᓂ ᐊᕐᕕᐊᓂ.  

 

ᓇᓄᓕᕆᖃᑕᐅᖃᑦᑕᓚᐅᕋᕕᑦ ᓴᐳᔾᔨᓇᓱᐊᖅᑐᑎᑦ. 

ᐄ, ᐊᕐᕕᐊᕐᒥᐅᑦ ᖃᓄᐃᓕᔪᖃᓚᐅᖅᓯᒪᓐᖏᒻᒪᑕ 

ᐊᓕᐊᓇᐃᑦ, ᑲᒪᒋᔭᐅᑦᑎᐊᖃᑦᑕᕐᖓᑕ.  

ᐄ, ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᑕᐅᔅᓱᒧᖓ 

ᑕᓯᐅᔭᕐᔪᐊᑉ ᐱᖓᓐᓈᓅᖓᔪᖅ ᓇᓄᓕᕆᓂᖅ, ᑖᓐᓇ 

ᐊᓪᓚᕝᕕᒋᔭᕋ ᐊᖏᖅᓯᒪᑦᑎᐊᕐᖓᑦ ᑖᒃᑯᓄᖓ 

ᐆᒪᔪᓕᕆᔨᕐᔪᐊᒃᑯᓪᓗ ᑕᐃᒪᐃᒃᑭᓪᓗᑎᒃ 

ᓇᓗᓇᓐᖏᑦᑐᖅ ᑖᓐᓇ ᐸᕐᓇᑕᐅᓯᒪᔪᖅ ᒪᓕᓪᓗᒍ 

ᓇᓐᓄᒐᔅᓴᓕᕆᓂᐅᒐᔭᖅᑐᖅ ᕿᒥᕐᕈᔭᐅᓂᐊᖅᑐᖅ 

ᑖᓐᓇ.  

 

ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ ᐋᖅᑭᑦᑕᐅᓯᒪᓐᓂᕐᖓᑦ 

ᑕᒪᔾᔭ ᒫᓐᓇ ᐊᕐᕌᒍ ᐊᑐᖅᑕᕗᑦ 2013-14 ᑕᐃᒪ 

ᓄᑕᔾᔨᓂᕐᒥᒃ ᐱᒋᐊᖅᑎᑦᑎᓂᐊᕐᖓᑦ ᑕᒪᓐᓇ. ᑕᐃᒪ 

ᓂᕆᐅᓇᕋᓗᐊᖅᐳᖅ ᑕᒪᒃᑯᐊ 

ᖃᐅᔨᓴᕈᑎᒥᓃᓪᓘᓐᓃᑦ ᑖᕙᔅᓱᒪ ᑭᕙᓪᓕᐅᑉ 

ᓂᒋᐊᑕ ᓇᓄᓕᕆᓂᕆᖃᑦᑕᖅᑕᖓ ᑕᒪᓐᓇ. 

 

ᒫᓐᓇᓕ ᐅᖃᕐᕕᒋᔪᓐᓇᖅᑕᕋ ᐆᒪᔪᓕᕆᔨᕐᔪᐊᒃᑯᑦ 

ᑭᓱᒥᒃ ᕿᒥᕐᕈᒋᐊᒃᑲᓐᓂᖁᔨᓕᖅᑲᑕ ᑕᐃᒫᒃ 

ᐊᐅᓚᔾᔭᒋᐊᕐᓂᐊᕐᒥᒐᑦᑕ ᐊᒻᒪ ᐊᖏᖅᓯᒪᓪᓗᑕ 

ᑕᐃᒫᒃ. ᐊᒻᒪᑦᑕᐅᖅ ᑕᐃᓐᓇ 1,000-ᓂᑦᑕᐅᖅ ᑖᓐᓇ 

ᑕᓯᐅᔭᕐᔪᐊᑉ ᓂᒋᖔᖓᓂ ᓇᓄᓕᕆᓂᖅ. ᑖᓐᓇ 

ᐱᔭᕐᓂᖏᑦᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐅᕙᖓᓗ 

ᐱᓕᕆᕕᖓᓄᑦ ᐱᔾᔪᑎᒋᓪᓗᒍ. 

 

ᑖᒃᑯᐊ ᓇᓐᓄᑦᑕᐅᖃᑦᑕᖅᑐᐃᑦ ᐱᓕᕆᐊᖑᔫᒐᓗᐊᑦ 

ᒫᓐᓇ ᓄᓇᕕᒻᒥᐅᓪᓗ ᐆᒪᔪᓕᕆᔨᕐᔪᐊᒃᑯᖏᓐᓂᒃ 

ᑲᒪᒋᔭᐅᓪᓗᑎᒃ ᒫᓐᓇᐅᔪᖅ ᑲᑎᒪᐅᑕᐅᓯᒪᓪᓗᑎᓪᓗ. 

ᐅᖃᕈᓐᓇᕋᓗᐊᖅᑐᖓ ᕕᕝᕗᐊᕆᒥ 

ᑲᑎᒪᓂᖅᑕᖃᓚᐅᕐᖓᑦ ᓇᓄᓕᕆᓂᕐᒥᒃ ᓄᓇᕕᒻᒥ. 

 

ᑕᐃᒃᑯᐊ ᓄᓇᕕᒻᒥ ᐆᒪᔪᓕᕆᔨᕐᔪᐊᒃᑯᖏᑦ 

ᑲᑎᒪᑎᑦᑎᑎᓪᓗᒋᑦ ᓄᓇᕕᐅᑉ. ᒫᓐᓇᓕ 

ᐃᒪᐃᓕᖓᔪᒥᒃ ᓴᖅᑮᒍᓐᓇᖅᑐᖓ ᑖᒃᑯᐊ 

ᓴᖅᑮᖃᑕᐅᓚᐅᕐᖓᑕ ᓄᓇᕗᑦ ᒐᕙᒪᒃᑯᑦ 

ᐊᕙᑎᓕᕆᔨᒃᑯᖏᑦ ᑖᓐᓇ ᖃᐅᔨᓴᖅᑕᐅᒍᑎᕕᓂᖅ 

ᒪᓕᓪᓗᒍ 2012-ᒥ 1,000-ᓂᑦ ᓇᓄᖃᕐᖓᑦ ᑖᓐᓇ 

ᓇᓐᓄᒐᓱᕝᕕᐅᒍᓐᓇᖅᑐᖅ. ᑕᐃᒪ ᓇᒻᒪᒃᑲᔭᖅᑯᖅ 

ᐅᖃᖅᓯᒪᔪᒍᑦ ᐃᒫᒃ ᓴᖅᑮᓯᒪᓪᓗᑕ ᑖᓐᓇ 

ᒪᑭᒪᑦᑎᐊᕈᓐᓇᖁᓪᓗᒍ ᓇᓄᓕᕆᓂᖅ ᑕᕝᕙᓂ 

ᑕᓯᐅᔭᕐᔪᐊᑉ ᓂᒋᖔᖓᓂ ᑕᐃᒪ 45-ᓂᑦ 

ᐱᔭᔅᓴᖃᕋᔭᓐᖑᐊᖅᑐᑦ ᑕᕝᕙᓂ 

ᓇᓄᓕᕆᕕᐅᖃᑦᑕᖅᑐᒥ. 

 

ᑖᓐᓇᓕ ᓴᓂᑭᓗᐊᖅ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐅᔾᔨᓱᑦᑎᐊᕐᓂᖃᓪᓚᕆᑦᑐᑎᑦ ᑲᒪᑦᑎᐊᕐᓂᖃᖅᑐᑎᑦ 

25-ᓂᓪᓕ ᑖᓐᓇ ᐱᖃᑦᑕᕐᓂᖓ ᐊᓯᔾᔨᕐᓗᒍᓘᓐᓃᑦ 

ᐅᖃᐅᓯᕆᓐᖏᑕᕋ, ᑭᓯᐊᓂᓕ ᑖᓐᓇ 45-ᒥᒃ 

ᐱᕕᐅᓪᓗᐊᖅᑑᒐᓗᐊᖅ ᐃᒪᐃᓕᖓᔪᒥᒃ ᒫᓐᓇ 

ᓴᖅᑮᓯᒪᔪᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᒥᐊᓇᖅ ᐱᒋᐊᕈᑎᒐ ᑕᑭᓈᕐᓂᖅᑲᐅᒐᒃᑯ, ᑭᓯᐊᓂ 

ᐊᕙᓗᐃᓇᓱᒍᒪᖅᑲᐅᒐᒪ. 

 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᑭᓯᐊᖅᑰᖅᑐᖓ 

ᒥᓂᔅᑕ ᐅᖃᖃᑖᕐᒪᑦ ᑕᐃᒃᑯᐊ ᑭᕙᓪᓕᕐᒥ 

ᐆᒪᔪᓕᕆᔨᒃᑯᖏᑦ ᑐᒃᓯᕋᖅᐸᑕ 

ᓇᓐᓄᖅᑕᐅᔪᓐᓇᖅᑐᑦ ᐃᓚᒋᐊᖅᑕᐅᖁᓗᒋᑦ 

ᒥᒃᓴᐅᓯᔭᖅᑕᒥᓂᖏᓪᓗ ᐊᒥᓲᓂᕆᔭᐅᔪᓂᑦ 

ᑎᑎᖅᑲᖁᑎᖏᓐᓃᑦᑐᑦ ᒪᐃ 14, 2012 ᒥᓂᔅᑕᒎᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 

ᑐᒃᓯᕋᐅᑎᓕᐅᓯᒐᔭᕐᒪᑦ ᓇᓐᓄᖅᑕᐅᒍᓐᓇᖅᑐᑦ 

ᐃᓚᒋᐊᖅᑕᐅᖁᓪᓗᒋᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ. 

ᖁᔭᓐᓇᒦᒃ ᐅᖃᖅᑎ. 

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

439 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ ᐅᖃᖅᑲᐅᔪᖓ ᑕᒪᓐᓇ ᓇᓄᓕᕆᓂᖅ 

ᐊᐅᓚᔾᔭᐸᓪᓕᐊᒻᒪᑦ. ᑕᐃᒪ ᑕᒫᓂ 

ᑭᕙᓪᓕᕐᒦᓐᓂᐊᑐᑎᑦ ᒫᓐᓇᐅᔪᖅ ᓇᓄᓕᕆᓂᕐᒧᑦ 

ᐅᖃᐅᓯᖃᕐᓂᐊᖅᑐᐃᑦ. ᐆᒪᔪᓕᕆᔨᕐᔪᐊᒃᑯᓐᓄᑦ 

ᓄᓇᕘᒥ ᑖᒃᑯᐊ ᐅᕙᒍᑦ ᑕᒪᑦᑕ ᑕᐃᓐᓇᓗ ᑎᒥᐅᔪᖅ 

ᐅᖃᐅᓯᒋᖃᑖᖅᑕᐃᑦ ᓴᖅᑮᒍᓐᓇᑐᐃᓐᓇᐅᓂᐊᕐᒥᒐᑦᑕ 

ᑕᐃᑯᖓ ᕿᒥᕐᕈᔭᔅᓴᒥᒃ. ᑖᓐᓇ 

ᓇᓄᓕᕆᕕᐅᖃᑦᑕᖅᑐᖅ ᑕᓯᐅᔭᕐᔪᐊᑉ ᐱᖓᓐᓇᖓᓂ 

ᐱᔾᔪᑎᒋᓗᒍ. 

 

ᐅᖃᖅᑲᐅᒐᒪ ᑖᓐᓇ ᕿᒥᕐᕈᔭᐅᓯᒫᖑᓯᒪᒻᒪᑦ ᐊᒻᒪᓗ 

ᕿᒥᕐᕈᐊᖅᑕᐅᓂᐊᖅᑐᓂ ᐅᑭᐅᔅᓵᖑᓂᐊᖅᑐᖃᐃ 

ᓇᓗᓇᕈᓐᓃᕐᓂᖅᓴᐅᓂᐊᖅᑑᒐᓗᐊᖅ ᑕᒪᓐᓇ 

ᐊᐱᖅᑯᑎᒋᔭᐃᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᑐᒃᓯᕋᐅᑎᒥᒃ 

ᓴᖅᑭᑎᑦᑎᓂᐊᖅᐹ ᐃᓚᒋᐊᖅᑕᐅᖁᓪᓗᒋᑦ 

ᓇᓐᓄᒃᑕᐅᒍᓐᓇᖅᑐᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ 

ᑕᐃᓐᓇ ᓇᓄᓕᕆᓂᕐᒧᑦ ᐸᕐᓇᐅᑎᒃ 

ᐱᔭᕇᖅᑕᐅᒃᐸᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐃᓛᒃ 

ᖃᐅᔨᓴᕈᑎᒥᓃᑦ ᖃᐅᔨᓚᐅᕐᓗᒋᑦ ᑭᓯᐊᓂ 

ᓇᓗᓇᐃᖅᓯᒍᓐᓇᕋᔭᕋᑦᑕ ᑕᒪᑦᑕ ᑕᒪᒃᑯᓂᖓ  

ᓇᓄᓕᕆᓂᕐᒥᒃ ᑲᒪᔪᑎᒍᑦ. ᖃᐅᔨᓴᕈᑎᒥᓃᑦ 

ᐃᓄᐃᓪᓗ ᖃᐅᔨᒪᔭᖏᑦ, ᖃᐅᔨᒪᑦᑎᐊᓕᖅᑐᖓᓕ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᔭᖏᓪᓗ ᑕᐅᕙᓂ 

ᐊᕐᕕᐊᖅᐸᓯᒻᒥ ᑭᕙᓪᓕᐅᑉ ᓂᒋᐊᓃᓛᒃ 

ᓇᓗᓇᕈᓐᓃᖅᓯᒪᔪᖅ ᓇᓄᐃᑦ ᐊᓯᕈᖅᓯᒪᔪᑦ. 

 

ᐱᑕᖃᕐᓂᕋᐃᓂᖅᓴᐅᓂᖏᑦ ᓇᓗᓇᕈᓐᓃᖅᓯᒪᔪᑦ, 

ᑕᒪᓐᓇ ᐅᖃᕈᓐᓇᖅᑕᕋᓗᐊᕋ. ᑕᐃᒃᑯᐊ ᑭᓯᐊᓂ 

ᐃᓱᒪᔅᓴᖅᓯᐅᕈᑕᐅᓂᐊᖅᑐᓄᑦ ᓇᓗᓇᐃᕈᑎᓪᓚᕇᑦ 

ᓇᓗᓇᕈᓐᓃᖅᓯᒪᒋᐊᖃᕐᒥᒻᒪᑕ ᐊᓪᓚᕝᕕᓐᓄᓪᓗ 

ᐆᒪᔪᓕᕆᔨᕐᔪᐊᒃᑯᓐᓄᓪᓗ ᓲᖃᐃᒻᒪ ᑕᐃᒃᑯᐊᓗ 

ᐃᓱᒪᓐᓇᖅᓯᐅᕇᖅᑎᓪᓗᒋᑦ ᐆᒪᔪᓕᕆᔨᕐᔪᐊᒃᑯᑦ 

ᑖᓐᓇ ᑕᑯᓇᒍᓐᓇᕐᓂᐊᖅᑕᕗᑦ.  

 

ᐊᒻᒪᑦᑕᐅᖅ ᐅᓇ ᐅᖃᐅᓯᕆᒃᑲᓐᓂᕈᒪᓪᓗᒍ 

ᐊᐱᖅᑯᑎᒋᖅᑲᐅᔭᖓᑕ ᐃᓚᖓ, ᑕᓯᐅᔭᕐᔪᐊᑉ 

ᓂᒋᐊᓄᑦ ᓴᓂᑭᓗᐊᖅ ᐊᑦᑐᐊᔭᐅᒻᒪᑦ ᑖᔅᓱᒧᖓ 

ᐊᒻᒪᓗ ᑖᒃᑯᐊ ᓄᓇᕕᒻᒥᐅᑦ, ᐃᓛᒃ ᑯᐸᐃᒥᐅᑦ 

ᒐᕙᒪᒃᑯᖏᑦ ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᑦ 

ᐊᕙᑎᓕᕆᓂᕐᒧᑦ ᐱᓕᕆᖃᑦᑕᖅᑐᐃᑦ 

ᓄᓇᕗᒻᒥᐅᑕᐅᔪᑎᒍᑦ ᓇᓄᓕᕆᓂᐅᑉ ᒥᔅᓵᓄᑦ 

ᐅᔾᔨᖅᓱᖃᑎᒌᑦᑎᐊᕐᓂᒃᑯᑦ. 

 

ᐊᖅᑯᑎᖃᕋᑦᑕ ᑕᒪᒃᑯᐊ, ᐃᓛᒃ ᑖᓐᓇ 

ᐃᓱᒫᓗᓇᕈᑎᒋᕚ ᑕᕝᕙ ᑖᓐᓇ ᑕᓯᐅᔭᕐᔪᐊᑉ 

ᓂᒋᐊᓂ ᓇᓄᓕᕆᔾᔪᓯᖓ. ᓄᓇᕗᑦ ᒐᕙᒪᒃᑯᑦ 

ᐊᐅᓚᑕᐃᓐᓇᕆᓐᖏᒻᒪᒍ 

ᑖᒃᑯᐊᓴᐃᓐᓇᐅᒐᓗᐊᖅᑎᓪᓗᒋᑦ ᓇᓄᐃᑦ 

ᑯᐸᐃᒥᐅᓄᓪᓗ ᐋᓐᑎᐅᕆᐅᒥᐅᓄᓪᓗ ᑲᒪᒋᔭᐅᒻᒪᑕ, 

ᑕᐃᒪᐃᒻᒪᑦ ᑖᓐᓇ ᐱᒡᒐᓇᕈᑎᒋᒃᑲᓂᕐᖓᒍ  

ᐃᓱᒪᔅᓴᖅᓯᐅᕈᑎᖃᕋᓱᓐᓂᕐᒧᑦ ᓇᓐᓄᒐᔅᓴᐃᑦ 

ᖃᓄᑎᒋ ᐊᒥᓲᔪᓐᓇᕐᒪᖔᑕ.  

 

ᑭᓯᐊᓂ ᐅᖃᕈᓐᓇᖅᑐᖓ ᑕᒪᒃᑯᐊ ᓇᓄᓕᕆᓃᑦ 

ᑲᔪᓯᕙᓪᓕᐊᒻᒪᑕ ᐅᖃᖅᑎᑦᑎᔩ, ᐱᕕᖃᑦᑎᐊᖅᑯᑦ 

ᓄᓇᕗᒻᒥᐅᑦ ᐊᒻᒪᓗ ᑭᕙᓪᓕᕐᒥᐅᑦ ᒫᓐᓇ 

ᐱᕕᖃᑦᑎᐊᕐᒥᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 098 - 4(1): 

ᐋᓐᓂᐊᕕᓕᐊᖅᑎᑦᑎᓂᕐᒧᑦ 

ᐃᖏᕐᕋᔫᖃᕆᐊᖃᕐᓂᖓ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᕌᖅᑎᒍᒪᔭᕋ ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐅᖃᖅᑏ, ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᕼᐋᒻᓚᖓ ᖃᒪᓂᖅᑐᐊᑉ 

ᐊᖏᕈᑎᖃᓚᐅᕐᒪᑦ ᒫᓐᓇᒫᖅ ᐱᖁᔨᕗᖔᕈᒻᒥᑦ 

ᑐᒃᓯᕋᖅᑐᓂ 24/7-ᒥ 

ᐃᖏᕐᕋᔾᔪᑕᐅᖃᑦᑕᕐᓂᐊᖅᑐᓂᒃ ᑕᒪᒃᑯᓄᖓ 

ᐱᓱᒍᓐᓇᖏᑦᑐᓄᑦ ᐋᓐᓂᐊᕐᕕᓕᐊᕆᐊᖃᖅᑐᓄᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐱᓚᐅᕐᒪᖔᖅ 

ᓇᓕᖅᑲᖓᓂ ᑖᔅᓱᒪ ᐱᖁᔨᕗᖔᕈᑎᐅᑉ, 

ᑎᑎᖅᑲᖏᑎᒍᑦ ᑖᒃᑯᓇᓐᖓᑦ ᕼᐋᒻᓚᖓᓐᓂᑦ 

ᖃᒪᓂᑦᑐᐊᑉ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. 

ᒫᓐᓇᐅᔪᖅ ᐱᓯᒪᓐᖏᓐᓇᒪ ᐱᖁᔨᕗᖔᕈᒻᒥᑦ 

ᑎᑎᖅᑲᒥᓪᓘᓐᓃᑦ ᑖᓐᓇ ᒪᓕᒐᓕᐅᖅᑎ 

ᐅᖃᐅᓯᕆᔭᖓᓂ  

ᐅᑕᖅᑭᑐᐃᓐᓇᕐᓂᐊᖅᐳᒍᑦ ᑕᐃᔅᓱᒥᖓ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᐅᖕᒪᑦ. ᑖᓐᓇ 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᓄᐃᓕᐅᕆᐊᖃᖅᐸᑦ ᐋᖅᑭᔅᓯᓂᐊᕐᓗᑎᒃ ᑳᓐᑐᕌᒥ, 

ᓲᕐᓗ 24-ᓂᒃ ᐃᑲᕐᕋᓄᑦ ᐊᐅᓚᐃᓐᓇᕐᓂᐊᖅᑐᓂᒃ 

ᐃᒪᓐᓇ ᐋᓐᓂᐊᓗᐊᖅᑐᓂᒃ ᐊᔾᔭᖅᑐᐃᔨᐅᓂᐊᖅᑐᒥᑦ 

ᖃᒪᓂᖅᑐᐊᕐᒥ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

ᐊᒻᒪᓗ ᓇᑯᕐᒦᒃ ᑖᔅᓱᒥᖓ ᐊᐱᖅᑯᑎᖃᑲᐃᓐᓇᕐᒪᑦ 

ᒪᓕᒐᓕᐅᖅᑎᐅᖃᑎᕗᑦ. ᑖᒃᑯᐊ ᕼᐋᒻᓚᒃᑯᑦ ᑕᐃᒪ 

ᐱᒋᐊᕈᑎᖃᖅᓯᒪᒻᒪᑕ ᓯᕗᓪᓕᖅᐹᒥᑦ ᑕᐃᒫᒃ 

ᑐᓂᓯᑉᐸᑕ ᐅᕙᑦᑎᓐᓄᑦ ᑖᔅᓱᒧᖓᓗ 

ᒥᓂᔅᑕᐅᖃᑎᓐᓄᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᑕᐃᒪ ᑕᐃᒃᑯᐊ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᖃᖅᑎᒃᑯᑦ 

ᐱᓕᕆᖃᑎᖃᖅᐸᒻᒪᑕ ᕼᐋᒻᓚᒃᑯᓐᓂᑦ ᑕᒪᒃᑯᓂᖓ 

ambulance service-ᖑᓂᕋᖅᑕᐅᔪᓂᒃ, 

ᑕᐃᒃᑯᓄᖓ ᐋᔩᖃᑎᒋᕙᓪᓕᐊᔭᐅᓗᑎᒃ 

ᑐᑭᓯᖃᑎᒌᑉᐸᓪᓕᐊᒐᔭᖅᑐᐃᑦ ᖃᓄᖅ ᑕᒪᓐᓇ 

ᑲᔪᓯᒋᐊᖃᕋᔭᕐᓂᕐᒪᖔᖅ. ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 

ᐅᖃᕈᒪᒐᒪ ᐃᓚᒋᐊᕈᑎᒋᓚᐅᖅᑕᓐᓂᒃ ᑕᐃᒪ 

ᐊᓐᓂᐊᓗᐊᖅᑐᓄᑦ ᐊᔾᔭᖅᓯᒍᑎᑦ 

ᑐᐊᕕᕐᓇᑰᕈᑎᐅᖏᑦᑐᒥᒃ. ᑖᓐᓇ ᒥᓂᔅᑐ 

ᖃᒪᓂ’ᑐᐊᕐᒧᑦ  

ᐋᖅᑭᑦᓯᒐᓱᐊᕈᓐᓇᖅᑲ ᑖᒃᑯᓄᖓ ᑕᒻᒪᓇ 

ᐱᑕᖃᕆᐊᖃᓪᓚᕆᑦᑎᓪᓗᒍ ᖃᒪᓂ’ᑐᐊᕐᒧᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᐃᓚᒋᒻᒪᒋᑦ ᑐᐊᕕᕐᓇᖅᑐᓕᕆᔨᑦ 

ᒪᑯᐊ ᐋᓐᓂᐊᓗᐊᖅᑐᑦ ᐱᓱᒍᓐᓇᖏᑦᑐᑦ. ᑕᐃᒪ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᓐᓂᐊᖅᑯᑦ ᑲᒪᓂ’ᑐᐊᕐᒥ 

ᕼᐊᒻᓚᖓᓐᓂᒃ ᐊᒻᒪᓗ ᓄᓇᓕᑦ ᒐᕙᒪᓕᕆᔨᖏᓐᓂᒃ 

ᑖᒃᑯᐊ ᐱᒍᒪᔭᓯ ᐋᖅᑭᒐᓱᐊᕐᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐊᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 099 - 4(1): ᖃᓄᐃᓕᖓᓂᖓ 

ᐃᒻᒥᓃᖅᑕᐃᓕᑎᑦᑎᒋᐊᕐᓂᕐᒧᑦ ᐸᕐᓇᐅᑎᒃ 

(ᔪᐊᓇᓯ) 

ᔪᐊᓇᓯ: ᓇᑯᒻᒥᒃ ᐅᖃᖅᑎᑦᓯᔨ. ᐅᓪᓗᒥ 

ᐊᐱᖅᑯᑎᖃᕋᒪ ᒥᓂᔅᑐᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎᒃᑎᔨ, ᐃᓅᓯᕐᒥᓂᒃ ᑭᐱᓯᓯᒪᔪᑦ ᓱᓖᓛᒃ 

ᐊᖏᔪᒥᒃ ᐊᑦᑐᐃᓐᓂᖃᖅᓯᒪᖕᒪᑦ ᓄᓇᑦᑎᓐᓄᑦ. 

ᐊᒥᓲᓗᐊᖅᑐᑦ ᓄᓇᕘᒥᐅᑦ 

ᐱᔾᔪᑎᖃᖅᑐᕆᒍᓐᓃᖃᑦᑕᖅᓯᒪᖕᒪᑕ. ᐊᒻᒪᐃᓛᒃ 

ᒐᕙᒪᒋᔭᐅᓚᐅᖅᑐᑦ ᐱᓕᕆᖃᑎᖃᖅᓱᑎᒃ ᓄᓇᕗᑦ 

ᑐᓐᖓᕕᒃᑯᓐᓂᒃ ᐸᓖᓯᒃᑯᓐᓂᓗ ᓴᖅᑮᓚᐅᖅᓯᒪᖕᒪᑕ 

ᓄᓇᕗᒻᒥ ᐃᓅᓯᕐᒥᓂᒃ ᑭᐱᓯᒃᑕᐃᓕᓂᕐᒧᑦ 

ᑐᑭᒧᐊᒍᑎᒃᓴᒥᒃ. 

 

ᒥᓂᔅᑑᔪᖅ ᐅᖃᕈᓐᓇᖅᑲ ᑖᓐᓇ ᑐᑭᒧᐊᒍᑎᒃᓴᖅ ᓱᓕ 

ᓯᕗᓪᓕᐅᔾᔭᐅᒻᒪᖔᑦ ᒐᕙᒪᒋᓕᖅᑕᑎᓐᓄᑦ 

ᐅᕝᕙᓘᓐᓃᑦ ᓴᒃᑯᐃᔭᐅᓯᒪᓕᖅᑲ. ᖁᔭᓐᓇᒦᒃ 

ᐅᖃᖅᑎᒃᓯᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᓱᓕᔪᖅ. 

ᑖᒃᑯᐊ ᐃᓅᓯᕐᒥᒃ ᓇᑲᑦᓯᑦᑕᐃᓕᒪᓂᕐᒧᑦ ᐸᓐᓇᐅᑎᑦ  

ᖃᐅᔨᒪᒐᑦᑎᒍ ᒪᑦᓯ 31, 2014ᒥ ᐱᓕᕆᖃᑎᖃᕋᑦᑕ 

ᖃᑦᓯᑲᓪᓚᓐᓂᒃ ᐃᑲᔪᖅᑎᒋᔭᒃᑎᓐᓂᒃ. ᑖᒃᑯᐊ 

ᐃᓚᖏᑦ ᐅᖃᐅᓯᕆᕋᑖᖅᑕᖏᑦ ᐃᓅᓯᕐᒥᒃ 

ᐃᓵᑦᓯᒪᔪᑦ ᐸᓖᓯᒃᑯᓪᓗ ᓄᓇᕗᑦ ᑐᓐᖓᕕᒃᑯᓪᓗ 

ᐊᒻᒪᓗ ᐊᓯᖏᑦ ᓄᓇᕗᑉ ᒐᕙᒪᖏᑦᑕ ᐱᓕᕆᕕᖏᑦ 

ᐃᓄᓕᕆᔨᑦ. 

 

ᒫᓐᓇ ᐅᖃᓕᒪᖃᑎᒌᒃᑲᑦᑕ ᑕᒪᓐᓇ 

ᓯᕗᒧᐊᒍᑎᒃᓴᖏᓐᓂᒃ ᐊᒻᒪᓗ 

ᐱᓕᕆᔾᔪᑕᐅᓂᐊᖅᑐᓂᒃ ᐊᕐᕌᒍᒧᑦ 

ᐅᖓᕝᕙᕆᐊᒃᑲᓐᓂᕈᒪᓪᓗᒍ ᐱᕕᒃᓴᖃᒃᑲᓐᓂᕈᒪᓪᓗᑕ. 

ᓇᒧᑦ ᑎᑭᓯᒪᓕᕐᒪᖔᑦᑕ ᑖᒃᑯᓄᖓ 8ᓄᑦ 

ᐱᓕᕆᐊᕆᒋᐊᖃᓚᐅᖅᑕᑎᓐᓄᑦ ᕿᒥᕐᕈᓚᐅᕐᓗᒋᑦ 

ᓯᕗᒧᐊᒋᐊᕐᓂᐊᕋᑦᑕ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᒃᑎᔨ. ᑖᓐᓇ 

ᐃᓅᓯᕐᒥᓂᒃ ᑭᐱᓯᒃᑕᐅᓕᒪᓂᕐᒧᑦ ᑐᑭᒧᐊᒍᑎᒃᓴ ᓱᓕ 

ᓯᕗᓪᓕᐅᔾᔭᐅᓯᒪᒃᐸᑦ ᒐᕙᒪᒋᔭᒃᑎᓐᓄᑦ 

ᖃᖓᒃᑯᓪᓕᑭᐊᖅ ᖃᐅᔨᓴᖅᑕᐅᓂᖃᓛᖅᑲ ᑖᑦᓱᒪ 

ᑐᑭᒧᐊᒍᑎᒃᓴᐅᑉ ᐊᑐᖅᑕᐅᓯᒪᓂᖓᓂᒃ ᐅᓪᓗᒥᒧᑦ 

ᐊᒻᒪᓗ ᑕᐃᓐᓇ ᖃᐅᔨᓴᕈᑎ ᐅᕙᓂ ᐃᒡᓗᒥ 

ᓴᖅᑭᑕᐅᔪᒫᕐᓂᐊᖅᑲ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᐊᑐᓕᖅᑕᐅᕙᓪᓕᐊᓂᖏᑦ 

ᐸᕐᓇᐅᑕᐅᓯᒪᔪᑦ ᑭᖑᕙᒋᐊᖅᑕᐅᓯᒪᓚᐅᕐᒪᑦ 

ᐃᓚᓕᐅᔾᔨᑲᓐᓂᖁᓪᓗᒋᑦ ᓯᑎᐱᕆ 1, 2011-ᒥ ᒫᑦᓯ 

31, 2014-ᒧᑦ ᑕᒪᓐᓇ ᐊᑐᓕᖅᑎᑕᐅᕙᓪᓕᐊᓂᖓ 

ᐅᖓᕝᕙᕆᐊᖅᑕᐅᑉᐸᑦ ᑖᒃᑯᓂᖓ 

ᐱᔪᓐᓇᖅᑎᒃᓯᒐᔭᕐᒪᑦ ᐃᑲᔪᖅᑎᒌᓕᒫᓂᒃ 

ᐱᓕᕆᐊᑦᓴᒥᓂᒃ ᐱᐊᓂᒍᓐᓇᑦᓯᐊᕐᓗᑎᒃ. ᑖᒃᑯᐊ 8-

ᖑᔪᑦ ᐱᓕᕆᐊᒃᓴᓕᕆᑎᑕᐅᓚᐅᖅᑐᑦ 

ᓯᕗᒧᐊᒍᑎᒃᓴᖃᒻᒪᕆᑦᑐᒐᓗᐊᑦ ᑖᒃᑯᓂᖓ 

ᐃᓚᖏᓐᓂᒃ ᑭᓯᐊᓂ ᐃᓚᖏᓐᓂᒃ ᐱᓕᕆᐊᖃᕋᑦᑕ 

ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ. ᑕᐃᒪ 

ᕿᒥᕐᕈᒋᐊᖃᕋᑦᑕ ᐊᑐᓂ ᑖᒃᑯᓂᖓ 8-ᓂᒃ 

ᐱᓕᕆᐊᑦᓴᓂᒃ  

ᓇᒦᓕᕐᒪᖔᑦᑕ ᑖᒃᑯᐊ ᐅᖃᐅᓯᕆᒍᓐᓇᕐᓂᐊᒐᑦᑎᒍ 

ᖃᓄᕐᓕ ᓯᕗᒧᐊᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒥᒃ ᐅᖃᖅᑎᒃᓯᔨ. ᒥᓂᔅᑐᔫᖅ 

ᓇᓗᓇᐃᕆᒎᓐᓇᖅᑲ ᖃᖓᒃᑯᓪᓕ 

ᑲᑎᒻᒪᖃᑦᑕᕐᒪᖔᑕ ᑕᐃᒃᑯᐊ ᐃᓚᐅᑎᓪᓗᒋᑦ 

ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᑦ, ᐸᓖᓯᒃᑯᑦ 

ᐊᒻᒪᓗ ᐃᓵᑦᓯᒪᔪᐃᑦ ᐃᓅᓯᕐᒥᒃ ᑲᑎᒻᒪᔨᖏᑦ 

ᐅᖃᖃᑎᒌᖃᑦᑕᖅᑎᓪᓗᒋᑦ ᑕᒪᑐᒪ 

ᑐᑭᒧᐊᕈᑎᑦᓴᐅᔫᑉ ᐊᑐᓕᖅᑕᐅᓂᖓᓂᒃ ᐊᒻᒪᓗ 

ᖃᖓ ᑲᑎᒪᒃᑲᓐᓂᓛᓕᕐᒪᖔᑦᑕ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᑖᒃᑯᐊ ᑲᑎᒪᒐᔪᒃᐸᑦᑐᑦ ᐊᒻᒪ ᒫᓐᓇᓵᑦᑎᐊᖅ 

ᑲᑎᒪᓂᐊᕐᒥᔪᐃᑦ ᖃᓄᖅ ᓯᕗᒧᐊᕐᓂᐊᕐᓂᕐᒥᒃ. 

ᖃᖓᒃᑯᓪᓚᕆᐅᕙᒻᒪᖔᑦ ᐅᓪᓗᖓ ᐱᓯᒪᓐᖏᓇᒃᑯ, 

ᑭᓯᐊᓂ ᑲᑎᒪᒐᔪᑉᐸᑦᑐᑦ ᑖᒃᑯᓂᖓ 

ᐋᔨᖃᑎᖃᖅᓱᑎᒃ ᑕᐃᒃᑯᓂᖓ ᑎᑎᖅᓯᒪᔪᓂᒃ 

ᑕᕝᕙᓂ ᖃᓄᖅᑑᕐᓂᕐᒧᑦ ᐸᕐᓇᐅᑎᒥ. ᓇᑯᕐᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓂᐊᖁᓐᖒᑦ ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 100 - 4(1): ᒪᑐᔭᐅᓂᖓ ᓱᕈᓰᑦ 

ᐊᖏᕐᕋᕆᔭᖓᑦ ᐃᖃᓗᓐᓂ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ 

ᐃᓄᓕᕆᔨᒃᑯᓐᓄᑦ. 

 

ᐅᖃᖅᑎ, ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑎᐅᓂᕐᓄᑦ 

ᐅᓂᒃᑳᖅᑎᓪᓗᖓ, ᐊᐃᑦᑖᕈᓱᒻᒪᕆᒃᑲᒪ ᓱᕈᓯᕐᓄᑦ 

ᐊᖏᕐᕋᖃᕐᕕᒃ ᒪᑐᔭᐅᓂᐊᕐᓂᖓᓂᒃ ᐃᖃᓗᓐᓂ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐸ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑕ ᑲᒪᒋᔭᐅᖏᓐᓇᕈᓐᓇᖁᓪᓗᒋᑦ 

ᐱᔨᑦᑎᖅᑕᐅᓗᑎᓪᓗ ᑎᒥᒥᒍᑦ ᐊᑦᑕᓈᕿᔪᓄᑦ 

ᓱᕈᓯᕐᓄᑦ ᐊᖏᕐᕋᖃᖅᑎᑕᐅᕙᓚᐅᖅᑐᑦ ᒫᓐᓇᒧᑦ 

ᑕᐃᑲᓂ ᐊᖏᕐᕋᖃᕐᕕᒻᒥ ᐃᖃᓗᓐᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᖁᔭᓇᖅᑯᓪᓗ ᓂᐊᖁᓐᖒᑉ 

ᒪᓕᒐᓕᐅᖅᑎᓐᓄᐊᖓ ᐊᐱᖅᓱᒻᒪᑦ. ᑕᐃᒃᑯᐊ 

ᐃᓚᒌᑦᑐᑦ ᐃᒡᓗᖓᓐᓃᑦᑐᑦ ᑕᑉᐱᑲᓂ ᐅᕙᓂ 

ᑕᑯᔭᖅᑐᕋᓗᐊᕋᑉᑎᒍ ᑐᖏᓕᕋᓗ ᑕᑉᐱᑲᓂ 

ᐳᓛᖅᑐᒍᑦ ᑐᑭᓯᑦᑎᐊᖅᑐᒍᑦ ᓱᒻᒪᑦ 

ᐊᓯᔾᔨᖅᑕᐅᕙᓪᓕᐊᓂᖓ ᑐᑭᓯᓐᓇᑦᑎᐊᖅᑐᖅ. 

 

ᓄᑕᕋᓛᓐᓄᐃᑦ ᐱᖓᓱᓂᒃ ᑕᖅᑭᓖᑦ 

ᑕᑉᐱᑯᓐᖓᖅᑕᐅᖃᑦᑕᒻᒪᑕ ᐱᕈᖅᕼᐊᕐᓗᑎᒡᓗ 

ᑐᑉᐱᑲᓂ ᐃᒡᓗᖅᐸᒻᒥ. 

ᑕᐃᒪᓐᓇᐃᑦᑎᐊᕆᐊᖃᓐᖏᒻᒪᕆᑦᑐᑦ ᓄᑕᕋᓐᓄᐃᑦ 

residential care-ᖁᑕᐅᔪᒥ 

ᐱᕈᕼᐊᕆᐊᔭᖃᖏᑦᑐᑦ. ᐃᓄᓕᕆᔨᐅᓪᓗᑕ 

ᖃᐅᔨᒪᑦᑎᐊᖅᑐᒍᑦ ᑕᐃᒪᓐᓇᐃᑦᑐᒥᒃ 

ᐱᕈᖅᓴᐃᔭᖃᓐᖏᒻᒪᕆᑦᑐᑦ ᐃᒪᓐᓇᒃ ᐊᖏᕐᕋᒥ 

ᐃᒡᓗᒥ ᖃᓄᕆᓐᖏᒃᑯᑎᒃ ᑎᒦᑦ ᖃᓄᕆᓐᖏᑉᐸᑕ 

ᑕᐃᒪᓐᓇᐃᑦᑐᒥᒃ ᐱᕈᖅᕼᐊᔮᓕᑦ. 

 

ᐃᓄᓕᕆᔨᑦ ᒪᓕᒐᐃᑦ ᒪᓕᒃᖢᒋᑦ, ᐄ, 

ᓅᑕᐅᕙᓪᓕᐊᒻᒪᑕ ᑕᒡᕙᓂ ᐃᖃᓗᓐᓂ ᖁᕕᐊᓱᑦᑐᒍᑦ 

ᐊᖏᕐᕋᖅᑖᖅᐸᓪᓕᐊᒻᒪᑕ, ᑭᕼᐃᐊᓂ ᑕᐃᑉᑯᐊ 

ᑎᒥᒥᒍᓪᓘᓐᓃᑦ ᐋᓐᓂᐊᕐᓂᕐᒧᓪᓘᓐᓃᑦ ᐱᔾᔪᑎᓕᑦ 

ᓱᓕ ᓅᑕᐅᖏᓐᓄᐊᕐᒪᑕ ᑭᓯᐊᓂ ᑕᒡᕙᓂ ᐅᐱᓐᖔᒥ 

ᓅᑕᐅᔪᒻᒦᑦᑎᐊᖅᑐᑦ. ᖃᐅᔨᒪᑦᑎᐊᖅᖢᑕᓗ  

ᑕᑉᐱᒃᑯᐊ ᐊᖏᔪᖅᑳᓐᖑᐊᓐᖑᔪᑦ 

ᖁᕕᐊᓱᓐᖏᓪᓚᑦᑐᑦ ᑕᐃᒪᓐᓇ ᐱᓯᒪᔭᑐᖃᒥᓐᓂᒃ 

ᑕᐅᑐᒌᕋᒥᒃ ᑖᒻᓇ ᐃᓅᑉ ᑎᒥᐊᑕ ᐃᓕᖅᑯᓯᐊᓐᓂᒃ 

ᐃᓚᖃᒻᒪᑦ ᑐᑭᓯᓐᓇᑦᑎᐊᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᖃᐅᔨᒪᒻᒪᑦ ᐱᓯᒪᕕᒃᓴᐃᑦ ᐊᖏᕐᕋᕆᔭᐃᑦ 

ᐊᒥᒐᖅᑐᒻᒪᕆᐅᒻᒪᑕ ᓄᓇᕗᒻᒥ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸ ᖃᓄᖅᑑᖅᑐᖃᕐᓂᐊᕐᒪᖔᖅ 

ᐱᓯᒪᕕᒃᓴᖃᑦᑎᐊᖁᓪᓗᒍ ᐱᔭᕆᐊᓕᓐᓄᑦ, 

ᐱᓗᐊᖅᑐᒥᒃ ᐱᓯᒪᕕᒃᓴᖅᑕᖃᑦᑎᐊᖁᓪᓗᒍ 

ᐱᔪᓐᓇᓯᐊᖅᑐᓂᒃ ᐃᓛᒃᑰᖓᔪᓂᒃ 

ᑲᒪᒋᔭᖃᕈᓐᓇᕐᓗᑎᒃ ᑎᒥᒥᒍᑦ ᐊᑦᑕᓇᖅᑐᒦᑦᑐᓄᑦ 

ᓱᕈᓯᕐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᓂᐅᖁᓐᖒᒧᑦ. 

ᐃᓄᓕᕆᔨᒃᑯᑦ ᐋᖅᑭᒃᓱᐃᓯᒪᕗᑦ 

ᐊᑕᐅᓯᐅᓕᖅᑎᓯᒪᔪᒥᒃ ᐃᓂᖃᖅᑎᑦᑎᔨᐅᓂᐊᖅᑐᓂᒃ 

ᕿᒥᕐᕈᔨᓂᓪᓗ ᑲᑎᒪᔨᕋᓛᓂᒃ 

ᐱᐅᓯᒋᐊᖅᑕᐅᖁᓪᓗᒋᑦ ᑲᒪᒋᔭᐅᓂᐅᖃᑦᑕᖅᑐᑦ 

ᑕᒪᒃᑯᐊ ᑮᓇᐅᔭᖅᑐᕈᑎᑦ. ᑕᒪᓐᓇ 

ᐱᒋᐊᓚᐅᖅᓯᒪᔪᖅ 2012-ᒥ ᐊᒻᒪ 

ᐃᓄᓕᕆᔨᒃᑯᓂᒃᑯᐊ ᕿᓂᖅᑎᐅᔪᑦ ᑭᒃᑯᑦ ᓱᕈᓯᕐᓂᒃ 

ᐱᓯᒪᑲᐃᓐᓇᕈᓐᓇᕐᓂᐊᕐᒪᖔᖏᑦ 

ᑎᒍᐊᓐᖑᐊᑲᐃᓐᓇᖃᑦᑕᕈᓐᓇᕐᓂᐊᕐᒪᖔᖏᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ  

ᐃᓚᖏᑦ ᑕᐃᒃᑯᐊ ᓱᕈᓯᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᓂᐊᕐᒪᖔᖏᑦ, ᑕᒫᓂ 

ᑐᓐᖓᓱᒃᑲᓗᐊᖅᑎᓪᓗᒋᑦ ᐱᖅᑯᓯᒥᓂᕐᓗ 

ᐊᑐᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ 

ᓇᒧᓐᖓᖅᑕᐅᓂᐊᕐᒪᖔᑦ? ᑕᐃᒃᑯᐊ ᐃᓚᒌᑦᑐᑦ, 

ᑐᑭᓯᐅᒪᓂᕋ ᒪᓕᑦᑐᒍ, ᐊᖏᕐᕋᖅᑎᑐᑦ 

ᐊᐅᓚᑕᐅᓚᐅᖅᓯᒪᒻᒪᑦ ᓲᕐᓗ 

ᑐᑦᑕᕐᕕᕈᓗᑐᐃᓐᓇᐅᓐᖏᑦᑐᓂ ᑕᒪᒃᑯᓄᖓ 

ᑲᒪᒋᔭᐅᔭᕆᐊᓕᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᓂᐊᖁᓐᖒᒧᑦ ᒪᓕᒐᓕᐅᖅᑎ ᑕᒪᒃᑯᓄᖓ 

ᐊᐱᖅᑯᑎᖃᕐᒪᑦ. ᐄ, ᑕᐃᒃᑯᐊ ᐃᓚᒋᐊᖅᑐᑦ 

ᓱᕈᓯᕐᓄᑦ ᐊᖏᕐᕆᔭᐅᔪᖅ ᐊᑐᖅᑕᐅᖃᑦᑕᕐᒪᑦ 

ᑖᒃᑯᓄᖓ ᓱᕈᓯᕐᓄᑦ. ᐄ, ᑕᒪᒃᑯᐊ 

ᑐᑭᓯᐊᑦᑎᐊᖅᑕᕗᑦ ᑭᓯᐊᓂᑦᑕᐅᖅ ᓱᕈᓯᑦ ᑕᐃᒪᓐᓇ 

ᐊᑕᐅᓯᕐᒧᑦ ᐃᓕᔭᐅᓯᒪᓪᓗᑎᒃ ᐱᐅᓐᖏᒻᒪᑦ, 

ᐃᓚᒌᓐᓄᑦ ᐊᓈᓇᓐᖑᐊᕆᔭᐅᔪᓃᑉᐸᑕ 

ᐱᐅᓂᖅᓴᐅᒐᔭᖅᑐᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 101 - 4(1): ᕿᓂᖅᑎᐅᓂᖅ 

ᐸᖅᓴᐃᔨᐅᓂᕐᓗ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᑦ ᒥᓂᔅᑕᖓᓐᓄᑦ. 

 

ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᒥᓂᔅᑕᕆᔭᐅᔪᖅ 

ᒪᓕᒐᓕᐅᕐᕕᒻᒧᑦ ᐅᓂᒃᑲᐅᓯᖃᓚᐅᕐᒪᑦ 

ᕿᑭᖅᑖᓗᒻᒥᐅᑦ ᒪᐃᔭᐃᑦ ᑲᑎᒪᑎᓪᓗᒋᑦ ᑕᒫᓂ 

ᐃᖃᓗᓐᓂ. ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ 

ᓇᓗᓇᐃᖅᓯᓚᐅᖅᑐᖅ ᐅᑯᓄᖓᒎᖅ 

ᐊᖏᕈᑎᖃᖅᓯᒪᓕᕐᒪᑕ ᐱᓕᕆᕝᕕᖏᑦ. 

ᑲᑎᒪᖃᑎᖃᕈᒪᔪᑦ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᓚᒃᑯᓐᓂᒃ ᖃᓄᖅᑑᕈᑎᔅᓴᓂᒃ, ᓇᓖᕌᕈᑎᔅᓴᓂᒃ 

ᕿᓈᓂᐊᕐᒪᑕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐸᖅᓴᐃᔨᑦ 

ᓱᓇᒃᑯᑖᖏᑦ ᐊᒻᒪᓗ ᐊᒥᐊᒃᑯᑦ ᑕᒪᒃᑯᐊ ᓱᓇᒃᑯᑖᑦ 

ᖃᒧᑕᐅᔭᓪᓗ, ᐅᒥᐊᓪᓗ ᐸᖅᓴᐃᔨᓄᑦ 

ᐊᑐᖅᑕᐅᖃᑦᑕᖁᓪᓗᒋᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᑕᐃᒪᐃᑦᑐᓂᒃ ᑲᑎᒪᔾᔪᑎᖃᕈᓐᓇᕐᓂᐊᕐᒪᖔᑦ 

ᑭᕙᓪᓕᕐᒥ, ᐃᓚᓕᐅᓪᓗᒍ ᑲᖏᖅᖠᓂᖅ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᑦ ᒥᓂᔅᑕᖓᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑲᑎᒪᖃᑎᒋᔪᒪᓂᐊᖅᐸᕗᑦ 

ᑕᐃᒃᑯᐊ ᐸᖅᓴᐃᔨᑦ ᓇᓂ ᓄᓇᖃᕋᓗᐊᖅᐸᑕ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ 

ᓴᖅᑭᓚᐅᖅᑕᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᑐᐊᕕᕐᓇᖅᑐᓕᕆᔪᑦ ᐅᖃᖅᓯᒪᓚᐅᕐᒪᑕ 

ᑲᑐᔾᔨᖃᑎᒌᓐᓂᐊᕐᒪᑕᒎᖅ ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ. ᒥᓂᔅᑕ ᖃᐅᔨᒪᔪᖅ 

ᑕᐃᒃᑯᐊ ᐅᓇᑕᖅᑐᔅᓴᐃᑦ ᑲᓇᑕᒥ 

ᕿᓂᖅᑎᐅᖃᑕᐅᖃᑦᑕᕐᒪᑕ ᑕᒫᓂ ᐅᑭᐅᖅᑕᖅᑐᒥ 

ᕿᓂᖅᑕᐅᔪᖅᑕᖃᕆᐊᖃᓕᖅᐸᑦ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᓗᐃᖅᓯᔪᓐᓇᖅᐸ ᑕᒪᓐᓇ 

ᐅᖃᐅᓯᕆᔭᐅᖁᓪᓗᒍ ᐅᓇᑕᖅᑐᔅᓴᓄᑦ ᒪᑯᐊᓗ 

ᓱᓇᒃᑯᑖᑦ ᕿᓂᕈᑏᓪᓗ ᒥᔅᓵᓄᑦ 

ᐃᓱᒪᓕᐅᕈᑕᐅᓚᐅᖅᑐᖅ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑎᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑐᐊᕕᕐᓇᖅᑐᓕᕆᓂᕐᒧᑦ 

ᑕᐃᒃᑯᐊ ᑎᒥᖁᑎᕗᑦ ᐊᖅᑯᑎᒋᓪᓗᑎᒍ 

ᐅᖃᖃᑎᒌᓐᓇᐅᔭᖅᑕᕗᑦ ᑕᐃᒃᑯᐊ ᐅᓇᑕᖅᑐᔅᓴᐃᑦ. 

ᖃᓄᖅᑑᖃᑎᒋᖃᑦᑕᕋᑦᑎᒍ ᖃᓄᕐᓗ ᐱᔨᑦᑎᕈᑎᓂᒃ 

ᐊᑐᑦᑎᐊᒃᑲᓐᓂᕈᓐᓇᕐᒪᖔᑦᑎᒃᑯ ᑕᒪᒃᑯᓂᖓ 

ᐅᖃᖃᑎᒌᓐᓇᐅᔭᖅᑕᕗᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᒐᕙᒪᒃᑯᑦ 2011-12 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ ᑐᐊᕕᕐᓇᖅᑐᓕᕆᔪᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 2012-ᖑᑎᓪᓗᒍ. 

ᑖᓐᓇ ᒥᓂᔅᑕᕆᔭᐅᔪᖅ ᖃᖓ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᒃᑲᓐᓂᖏᓐᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓛᖅᐸ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᑦ ᒥᓂᔅᑐᖓᑦ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᐅᓂᒃᑳᑦ 

ᓴᖅᑭᑕᐅᔪᓐᓇᖅᓯᒍᑎᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 102 - 4(1): ᐋᓐᓂᐊᕕᓕᐊᕈᔾᔨᓂᖅ 

ᖃᓪᓗᓇᐅᔭᕈᓐᓇᖏᑦᑐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᖅᑲᑎᒃᑲ ᓄᓇᕗᒻᒥᐅᓪᓗ. 

ᐅᓐᓄᓴᒃᑰᖅᐸᑦᓯ. ᐅᓇ ᐊᐱᖅᑯᑎᒋᔪᒪᔭᕋ 

ᖃᓂᒪᓐᓇᖃᕐᓇᖏᑦᑐᓕᕆᔨᒃᑯᑦ ᒥᓂᔅᑐᖓᓐᓄᑦ,  

ᑐᑭᓯᒋᐊᕈᑎᒋᔪᒪᔭᕋ. ᑭᐅᔾᔪᑎᒋᖅᑲᐅᔭᖓ 

ᐱᒋᐊᕈᑎᒋᓗᒍ. 

 

ᑕᐃᒪ, ᐅᖃᖅᑎ, ᐅᖃᐅᓯᖃᖃᑦᑕᓚᐅᕋᒪ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ ᖃᓄᖅ 

ᐱᔨᑦᓯᖅᑕᐅᒐᔭᕐᒪᖔᑕ? ᖃᖓᑕᓲᕆᔭᖓᑦ 

ᐅᐸᕆᐊᖃᖅᑕᒥᓄᑦ ᑎᑭᓐᓂᖏᑉᐸᑦ. ᐊᒻᒪ ᐅᓇ 

ᐅᓪᓗᒥ ᑭᐅᔭᐅᖅᑲᐅᒻᒪᑦ ᒥᓂᔅᑐᒧᑦ. ᐆᒥᖓ 

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ, ᐅᓇ ᐅᖃᖅᓯᒪᔪᖅ 

ᑭᐅᔾᔪᑎᖏᓐᓂ, ᐃᒻᒥᒃᑯᒡᒎᖅ ᑖᒃᑯᐊ ᐊᑐᓂ 

ᐱᓕᕆᐊᖑᖃᑦᑕᕋᔭᕐᒪᑕ. ᒪᑯᐊᒎᖅ ᐃᓚᒋᔭᐅᓗᑎᒃ, 

ᖃᖓᑕᓲᖅ ᓇᑭᓐᖔᖅᑲᐅᒻᒪᖔᑦ? 

 

ᐆᒥᖓ ᐊᐱᕆᓚᐅᕐᓚᖓ, ᐅᖃᖅᑎ, ᖃᓪᓗᓈᑎᑐᑦ 

ᐅᖃᓪᓚᒍᓐᓇᖏᓪᓗᖓ ᓇᐅᔮᓂᑦ ᐋᓐᓂᐊᕕᓕᐊᕈᒪ 

ᑲᖏᖅᖠᓂᕐᒧᑦ, ᖃᓪᓗᓈᑎᑐᑦ ᐅᖃᕈᓐᓇᖏᓪᓗᖓ 

ᒥᑦᑎᒪᑕᓕᖕᒥᑦ ᐋᓐᓂᐊᕕᓕᐊᕈᒪ ᐃᖃᓗᖕᓄᑦ, 

ᑲᖏᖅᖠᓂᕐᒧᐊᖏᑉᐸᑦ ᐃᑭᒪᕝᕕᒋᔭᕋ, 

ᐃᖃᓗᓐᓄᐊᖏᑉᐸᑦ ᐃᑭᒪᕝᕕᒋᔭᕋ, ᖃᓄᐃᒻᒪᑦ ᑕᒡᕙ 

ᐊᑑᑎᖃᓕᕋᓗᐊᕆᕙ ᑖᓐᓇ ᖃᖓᑦᑕᕐᕕᒋᖅᑲᐅᔭᕋ? 

ᖃᓄᐃᒻᒪᑦ ᑐᓐᖓᕕᐅᔭᕆᐊᖃᓕᕆᕙ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑐ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑖᒃᑯᐊ ᒥᑦᓴᐅᓯᖅᑕᖏᑦ ᓲᕐᓗ 

ᐃᖃᓗᓐᓅᖅᑐᖃᖔᓕᖅᐸᓪᓗᑭᐊᖅ 

ᑲᖏᖅᖠᓂᕐᒨᖅᑐᖃᑳᓪᓚᖔᖅᐸᓪᓗᑭᐊᖅ? 

ᐃᒫᖅᑲᐃᖑᓇ ᐅᖃᖅᑐᖅ, ᑕᐃᒃᑯᐊ 

ᐋᓐᓂᐊᕐᕕᓕᐊᖅᑐᑦ 

ᓇᒧᓐᖓᐅᒋᐊᓕᒥᓂᐅᒐᓗᐊᒃᑭᐊᖅ? ᐊᒻᒪ ᖃᓄᖅ 

ᑐᓐᖓᕕᖃᓕᕋᓗᐊᖅᐸ? ᑖᓐᓇ ᑐᑭᓯᑦᓯᐊᓐᖏᓇᒃᑯ 

ᐊᐱᖅᑯᑎᒋᔭᖓᖃᐃ ᐅᖃᑦᓯᐊᓚᐅᕐᓕᐅ? ᓇᑯᕐᒦᒃ 

ᐅᖃᖅᑎ. 

 

ᐅᖃᖅᑎ: ᑐᑭᓯᓇᓱᑦᑎᒋᐊᓕᕈᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑐᑭᓯᐊᓇᑦᓯᐊᖅᑐᖓ. 

ᓇᐅᔮᓃᓐᖔᕐᓗᖓ ᑲᖏᖅᖠᓂᕐᒧᑦ ᒥᓐᖏᒃᑯᒪ, 

ᒥᑦᑎᒪᑕᓕᒻᒦᓐᖔᕐᓗᖓ ᐃᖃᓗᖕᓄᑦ ᒥᓐᖏᒃᑯᒪ, 

ᑭᐊ ᐸᕐᕆᕋᔭᖅᐹᖓ? 

 

ᐊᐱᖅᓱᖃᑦᑕᓚᐅᕋᒪ ᐅᓇ ᑭᐅᔾᔪᑕᐅᖅᑲᐅᔪᖅ, 

ᐃᒻᒥᒃᑯᒡᒎᖅ ᑕᒪᒃᑯᐊ ᑕᑯᓇᒃᑕᐅᖃᑦᑕᕋᔭᕐᒪᑕ . 

ᐊᐱᖅᑯᑎᒋᕙᕋ ᖃᓄᐃᒻᒪᑦᑕᐅᖅ ᑕᒡᕙ 

ᐱᔨᑦᓯᖅᑕᐅᓂᕋ ᐊᔾᔨᒋᓐᖏᑐᐃᓐᓇᕆᐊᖃᖅᐸᐅᒃ 

ᓇᐅᔮᓐᓃᓐᖔᕈᒪ ᒥᑦᑎᒪᑕᓕᒻᒦᓐᖔᕈᒪᓘᓐᓃᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑐ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᓯᔨ. 

ᐃᓛᒃ, ᐅᖃᑦᓯᐊᕐᓂᕋᖅᑑᒐᓗᐊᖅ ᑖᓐᓇ 

ᒪᓕᒐᓕᐅᖅᑎ ᑭᓯᐊᓂ ᐅᖃᖏᒻᒪᑦ 

ᐊᕐᕕᐊᓐᓃᓐᖔᕈᓂ ᑲᖏᖅᖠᓂᕐᒧᒡᒎᖅ ᒥᓐᖏᒃᑯᓂ 

ᓇᒧᒃᑭᐊᖓᐃ ᒥᑦᑐᖅ? 

 

ᐊᒻᒪᓗᑦᑕᐅᖅ ᐅᖃᕆᓪᓗᓂ ᒥᑦᑎᒪᑕᓕᒻᒦᓐᖔᖅᑐᖅ 

ᐃᖃᓗᓐᓅᓐᖓᐅᕋᓗᐊᕐᓗᓂ ᓇᒧᒃᑭᐊᖓᐃ 

ᒥᖔᓕᖅᑐᖅ? ᑖᓐᓇ ᐅᖃᖏᒻᒪᒍ. ᑖᒃᑯᐊ 

ᐋᓐᓂᐊᕐᕕᓕᐊᖅᑐᑦ ᐃᒪᓐᓇ ᑐᓴᒐᒃᓴᓂᒃ 

ᐅᖃᐅᓯᖏᓐᓂᒃ ᐊᔾᔨᒌᓐᖏᑦᑐᓂᒃ ᑐᓂᔭᐅᕙᑦᑐᐃᑦ 

ᑕᕝᕙᓂᓗ ᐅᖄᓚᐅᑎᓂᒃ ᐱᑕᖃᐅᑦᓯᐊᖅᓱᓂ 1-800 

ᓇᒻᒪᑕᖃᐅᖅᑐᖅ ᓄᓇᓕᓐᓂᓕᒫᒐᓚᒃ. ᑖᒃᑯᐊ  

ᐊᓯᐊᓅᓐᓂᖅᐸᑕ ᐃᖅᑲᓇᐃᔭᖅᑎᖃᐅᖅᑐᒍᑦ 

ᓄᓇᓕᓐᓂ. 

 

ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᑦ 

ᐅᖄᓚᕕᐅᒍᓐᓇᕆᓪᓗᑎᒃ. ᓇᑯᕐᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᖃᓪᓗᓈᑎᑑᖓᔪᓂᒃ ᑎᒍᒥᐊᕋᒪ ᖃᓪᓗᓈᑎᑐᖅᑲᐃ 

ᐊᐱᕆᓇᓱᒃᑯᒪ ᑐᑭᓯᔪᓐᓇᖅᐳᖅ ᒥᓂᔅᑐ, 

ᑕᐃᒪᓐᓇᑦᑎᐊᖅ ᓱᓕ. 

 

(ᑐᓵᔨᑎᒍᑦ) ᐅᓇ ᐊᐱᖅᑯᑎᒋᔭᕋ ᐅᑯᓇᓂ 

ᑭᐅᔾᔪᑎᓐᓂ ᐅᖃᖅᑲᐅᒐᕕᑦ ᑖᒃᑯᐊ 

ᐋᓐᓂᐊᕕᓕᐊᖅᑐᑦ ᓴᖑᑎᑕᐅᓐᓂᖅᐸᑕ 

ᐃᓄᑑᔾᔪᔾᔭᐅᓗᑎᒎᖅ ᑖᒃᑯᐊ ᐊᑐᓃᖅᑕᖅᑕᐅᓗᑎᒃ 

ᕿᒥᕐᕈᓇᒃᑕᐅᓂᐊᕐᖓᑕ. ᐅᑯᐊ ᐃᓚᒋᓗᒋᑦ ᑖᓐᓇ 

ᖃᖓᑕᓲᖅ ᓇᑭᑦ ᐊᐅᓪᓚᖅᑲᐅᒻᒪᑦ? ᐅᓇ 

ᐊᐱᖅᑯᑎᒋᔭᕋ, ᖃᓄᖅ ᖃᖓᑕᓲᖅ ᓇᑭᓐᖔᕐᓂᖓᑦ 

ᑕᒪᓐᓇ ᓱᓇᒧᑦ ᐊᑐᕐᒪᑦ ᑕᐃᒪᐃᑦᑐᓕᕆᑎᓪᓗᑕ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᑖᓐᓇ ᐃᑲᔪᕐᓂᓕᒃ ᓇᑭᑦ 

ᖃᖓᑦᑕᖅᑲᐅᒻᒪᖔᑦ ᑖᓐᓇ ᓇᒧᓪᓗ 

ᓴᖑᖅᑲᐅᒻᒪᖔᑦ ᖃᖓᑕᓲᖅ. ᓲᕐᓗ ᑕᐃᒃᑯᐊ 

ᑲᒪᔨᒋᔭᐅᓇᔭᕐᒪᑕ ᖃᖓᑕᓲᖅᑎᑦ ᐱᔨᑲᑖᑦ 

ᐊᑑᑎᖃᕐᒥᔪᖅ ᓇᑭᓐᖔᕐᒪᖔᖅ ᖃᖓᑕᓲᖅ 

ᓇᒧᓐᖓᐅᒻᒪᖔᓪᓗ ᐊᓯᐊᓄᓪᓘᓐᓃᑦ ᒥᓐᓂᖅᐸᑦ 

ᐅᕝᕙᓘᓐᓃᑦ ᐊᓯᐊᓄᑦ ᖃᓪᓗᓈᑦ ᓄᓇᖓᓄᓪᓘᓐᓃᑦ 

ᓴᖑᑎᑕᐅᓐᓂᖅᐸᑦ. ᑕᒪᒃᑯᐊ ᐊᑑᑎᖃᖅᑐᐃᓐᓇᐃᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑐ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᒃᑰᕈᓐᓃᖅᑐᖅ) ᐅᓇ ᑭᐅᔾᔪᑎᓂ ᐅᖃᖅᓯᒪᒻᒪᑦ: 

ᐊᑑᑎᖃᓪᓚᕆᑦᑐᕉᖅ ᖃᖓᑕᓲᖅ ᓇᑭᑦ 

ᖃᖓᑦᑕᖅᑲᐅᒻᒪᖔᑦ. ᑕᕝᕙ 

ᐊᐱᖅᑯᑎᒋᓇᓱᑦᑕᕋᓗᐊᕋ, ᐅᖃᖅᑎ, 

ᐅᖃᓐᖏᑦᑎᐊᖅᑐᖓ ᐃᓱᒫᓗᓐᖏᑦᑎᐊᖅᑐᖓ 

ᒫᓐᓇᑲᓚᐅᖅ ᓇᒧᑦ ᑎᑭᒻᒪᖔᑦ. ᑭᐅᔾᔪᑎᒋᖅᑲᐅᔭᖓ 

ᒪᓕᒃᖢᒍ ᐱᖃᓯᐅᔾᔭᐅᒐᔭᕐᒪᒡᒎᖅ ᓇᑭᑦ ᑖᓐᓇ 

ᖃᖓᑕᓲᖅ ᖃᖓᑦᑕᖅᑲᐅᓂᖓ. ᖃᓄᐃᒻᒪᑦ ᑕᕝᕙ 

ᑖᓐᓇ ᐊᑑᑎᖃᓕᕆᕙ ᓇᑭᓐᖔᖅᑲᐅᓂᖓ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᐃᓛᒃ ᒪᑯᐊ ᓘᑦᑖᓕᐊᖅᑐᐃᑦ ᑭᓇᑐᐃᓐᓇᐃᑦ 

ᑕᒫᓐᖓᑦ ᓄᓇᓕᓕᒫᓐᓂᒃ ᓇᒧᑦ 

ᐊᐅᓪᓚᖃᑦᑕᓲᖑᒋᐊᖃᕐᒪᑕ ᑕᐃᒫᒃ ᑭᓯᐊᓂᐅᒻᒪᑦ 

ᓘᑦᑖᖅᑕᐅᓗᑕ ᑭᓯᐊᓂᐅᕙᒃᑲᑦᑕ. ᓘᑦᑖᓕᐊᖅᑐᓕᒫᑦ 

ᐅᖃᓕᒫᒐᒃᓴᑯᓗᓐᓂᒃ ᑐᓂᔭᐅᕙᑦᑐᐃᑦ 

ᐅᖄᓚᐅᑎᑕᓕᒃ ᑕᕝᕙᓂ ᓇᒧᓐᖓᐅᓂᐊᕐᓂᖏᓐᓂᒃ. 

ᖃᓄᒃᑲᓐᓂᖅ ᑭᐅᒋᐊᖓ ᑖᓐᓇ ᓇᓗᓇᖅᓯᕈᔪᒻᒪᑦ 

ᐅᐸᓐᓂᐊᖅᑕᖏᓪᓗ ᑕᐃᒃᑯᐊ ᐅᐸᓚᖓᓐᓂᖏᑕᖏᑦ 

ᐅᐸᖔᕐᓂᕈᑎᒃ ᒥᐊᓂᕆᔭᐅᓂᐊᕐᒥᔪᐃᑦ 

ᖃᐅᔨᒪᔭᐅᒐᔭᖅᑐᑦ ᐅᖄᓚᐅᑎᓂᒃ ᑐᓂᔭᐅᓯᒪᒻᒪᑕ, 

ᐃᓄᑦᑎᑑᖓᔪᐃᑦ ᐅᐃᕖᑎᑑᖓᔪᐃᑦ 

ᐃᓄᐃᓐᓇᖅᑑᖓᔪᑦ ᐅᖃᐅᓯᑦᑎᓐᓂᒃ ᑖᒃᑯᐊ 

ᐅᖃᓕᒫᒐᐃᑦ ᐊᑐᐃᓐᓇᐅᑎᑕᐅᔪᑦ, ᐃᓚᖏᓐᓂᓪᓗ 

ᓄᓇᓕᓐᓂ ᐅᖄᓚᐅᑎᓂᒃ ᒥᑦᑕᕐᕕᖏᓐᓂ 

ᐱᑕᖃᐅᓲᖑᕙᓚᐅᕐᒥᔪᖅ. ᑕᐃᒪᐃᓐᓂᖏᑉᐸᑦ 

ᑎᓕᐅᕆᒋᐊᖅᓯᒪᔪᖓ ᐃᖅᑲᓇᐃᔭᖅᑎᓐᓂᒃ 

ᐆᖃᓚᐅᑎᖏᓐᓂᑦᑕᐅᖅ ᓄᓇᓕᓐᓂ ᒥᑦᑕᕐᕕᖏᓐᓂ 

ᐋᖅᑭᑦᑎᕆᖁᔨᓯᒪᓪᓗᖓ. ᓇᑯᕐᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᓗᒃ ᐃᖃᓗᐃᑦ, ᒥᔅᑐ Hᐃᒃᔅ. 

 

ᐊᐱᖅᑯᑦ 103 - 4(1): ᑕᓚᕖᓴᒃᑯᑦ 

ᐋᓐᓂᐊᖅᑐᓕᕆᔾᔪᑏᑦ ᐊᑐᖅᑕᐅᓂᖓ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ 

ᓵᓐᖓᔮᓘᓱᒋᑦᑕᐃᓕᓕ ᐊᐱᕆᓂᐊᕐᒥᒐᒃᑯᑦᑕᐅᖅ. 

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᑕᐃᒪ ᐊᐱᖅᑯᑎᒋᔪᔭᓐᓂᒃ ᐅᖃᔪᒐᒪ ᐊᕐᕌᒍᓂᒃ 

ᑕᐃᒪ ᖁᓕᑦ ᐊᓂᒍᖅᓯᒪᑎᓪᓗᒋᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑖᒃᑯᐊ 

ᐋᖅᑭᑦᑐᐊᕆᓪᓗᐊᑲᓪᓚᒃᓯᒪᔪᐊᓘᒻᒪᑕ ᑕᓚᕖᓴᒃᑯᑦ 

ᑕᑯᒃᓴᐅᓐᓇᑎᑦᑎᓪᓗᑎᒃ ᐋᓐᓂᐊᕕᓕᐊᖅᑐᓂᒃ. 

ᑕᐃᒫᒃ ᐃᓱᒪᔪᒻᒪᑕ ᐊᑐᖅᑕᐅᖃᑦᑕᖅᑲᑦ 

ᐊᐅᓪᓚᖃᑦᑕᕆᐊᖃᓐᖏᓐᓂᖅᓴᐅᓕᕋᔭᕐᖓᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᒥᓂᔅᑕ 

ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ ᖃᐅᔨᓴᖅᓯᒪᓕᕐᒪᖔᑕ 

ᑖᒃᑯᐊ ᑕᓚᕖᓴᒃᑯᑦ ᕿᒥᕐᕈᔭᐅᒍᓐᓇᕐᓂᐅᖃᑦᑕᖅᑐᖅ 

ᐊᑭᑭᓪᓕᒋᐊᕆᓯᒪᓕᕐᒪᖔᑕ 

ᐋᓐᓂᐊᕕᓕᐊᕆᐊᖃᖅᐸᒃᑐᓂᒃ ᓄᓇᕗᒻᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᓕᒐᓕᐅᖅᑏᑦᑕᐅᖅ ᖁᔭᓐᓇᒦᒃ ᑕᐃᒫᒃ 

ᐊᐱᕆᒐᕕᑦ. ᓇᓚᐅᑦᑖᑐᐃᓐᓇᕈᒪᓐᖏᒃᑲᓗᐊᖅᑐᖓ 

ᑖᓐᓇ ᑮᓇᐅᔭᒥᒃ 

ᐊᑐᓗᐊᓐᖏᓂᖅᓴᐅᒍᑎᒋᓯᒪᒻᒪᖔᑦᑎᒍᑦ, 

ᐄᖑᔮᖅᑐᖅ ᐊᑐᓐᖏᓂᖅᓴᐅᓯᒪᔫᔮᖅᑐᒍᑦ. ᑕᐃᒪ 

ᑕᓚᕖᓴᒃᑯᑦ ᑕᑯᔭᐅᒍᓐᓇᖃᑦᑕᖅᓯᒪᒻᒪᑕ 

ᐊᐅᓪᓚᓐᖏᖔᖅᑐᑎᒃ ᓘᒃᑖᒥᒃ ᑕᑯᔭᖅᑐᖅᑐᑎᑦ. 

ᐃᖅᑲᓇᐃᔭᖅᑎᒃᑲ ᑖᒃᑯᐊ ᖃᐅᔨᓴᖅᓯᒪᓂᖏᓐᓂᒃ 

ᑕᒪᑐᒥᖓ ᖃᐅᔨᓴᖅᑕᐅᑎᓚᐅᓗᒍ ᐱᑎᒍᓐᓇᖅᑕᕋ 

ᑖᓐᓇ ᒪᓕᒐᓕᐅᖅᑎ ᐊᑭᑭᓐᓂᖅᓴᐅᓯᒪᒻᒪᖔᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓐᓇᒦᒃ ᑖᓐᓇᑦᑕᐅᖅ ᓂᕆᐅᒋᓂᐊᖅᑲᕋ. 

ᐅᖃᖅᑏ, 2013-ᖑᑎᓪᓗᒍ ᑖᒃᑯᐊ ᑕᓚᕖᓴᒃᑯᑦ 

ᖃᐅᔨᓴᖅᑕᐅᖃᑦᑕᓲᓂᒃ ᐅᓂᒃᑳᓕᐊᕆᓯᒪᔭᖏᑦ 

ᑕᑯᔅᓴᐅᑎᑦᑎᓚᐅᕐᖓᑕ ᓄᓇᕗᒻᒥᒎᖅ 2012-ᒥᓂᒃ 

ᐊᒥᓱᕈᕆᐊᖅᓯᒪᒻᒪᑕ 37  

ᐳᓴᒥᒃ 2010-ᒥᓂᒃ. ᑕᕝᕙᓴᐃᓐᓇᐅᑎᓪᓗᒍᓗ 

ᑕᓚᕖᓴᒃᑯᑦ ᑕᑯᔭᐅᖃᑦᑕᕈᓐᓇᖅᓯᒪᔪᑦ 

ᐋᓐᓂᐊᕕᓕᐊᖅᓯᒪᔪᑦ ᑕᐃᒪᓐᓇᓪᓗᐊᖅ ᐅᕝᕙᓘᓐᓃᑦ 

ᐱᖓᓱᐊᖅᑎᒻᒪᕆᑦᑐᑎᒃ ᐊᒥᓱᕈᖅᐹᓪᓕᖅᓯᒪᒻᒪᑕᓕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ 

ᐱᓕᕆᕕᖏᑦ ᐊᑐᖅᑕᐅᓂᕆᕙᑦᑕᒥᓂᒃ 

ᐊᖏᓪᓕᒋᐊᖅᓯᓇᓱᑦᑐᑎᑦ ᑕᓚᕖᓴᒃᑯᑦ 

ᖃᐅᔨᓴᖅᑕᐅᕙᑦᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᓐᓇᒦᒃ ᑕᐃᒫᒃ 

ᐊᐱᕆᒻᒪᑦ. Telehealth ᐊᑐᖅᑕᐅᕗᖅ 

ᐃᓘᓐᓇᖏᓐᓂ 25-ᓂᑦ ᓄᓇᓕᓐᓂ ᐅᖃᖅᑲᐅᒐᒪᓗ 

ᑕᒫᓂ 4,343 ᐃᑲᕐᕋᓂᒃ ᐊᑐᖅᑐᒥᓃᑦ ᕿᒥᕐᕈᓪᓗᑎᑦ 

ᐋᓐᓂᐊᔪᓂᒃ. ᐊᐅᓪᓚᕆᐊᖃᖅᐸᑦᑐᐃᑦ 

ᖃᑦᑏᓐᓇᕈᖅᐹᓕᖅᓯᒪᔪᑦ ᐆᒃᑑᑎᒋᓗᒍ ᑕᓚᕖᓴᒃᑯᑦ 

50-ᕋᖅᑐᑎᑦ ᐊᐅᓪᓚᕋᔭᕐᓂᐊᖅᑐᒥᓃᑦ 

ᐊᐅᓪᓚᖐᓐᓇᕆᐊᖃᖅᓯᒪᕗᑦ ᒫᑦᓯ 2012-ᒥᓂᒃ 

ᐊᒻᒪ ᑕᖅᑐᓗᑦᑐᐃᑦ ᑕᐃᒃᑯᐊ ᐆᑦᑑᑎᒋᓪᓗᒋᑦ. 

 

ᐅᑕᖅᑭᑯᑖᒋᐊᖃᖃᑦᑕᖅᑐᐃᑦ 

ᐅᑕᖅᑭᑯᑖᒋᐊᖃᕈᓐᓃᑎᖅᐸᓪᓕᐊᑎᒐᓱᑦᑕᕗᑦ. 

ᐊᑐᖃᑦᑕᖅᑐᑕ ᑕᐃᒃᑯᓂᖓ ᐆᒪᑎᓂᒃ ᓈᓚᔾᔪᑎᓂᒃ 

ᐊᑐᖃᑦᑕᖅᑐᑕ. ᐋᖅᑭᒋᐊᒃᑲᓂᕐᕕᓕᔾᔪᐊᖅ ᓱᓕ 

ᐋᖅᑭᒋᐊᒃᑲᓂᖅᑕᐅᕙᓪᓕᐊᖃᑦᑕᓐᖑᓱᑐᐃᓐᓇᖅᑐᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪ 

ᒥᓂᔅᑕ ᑕᐃᒫᒃ ᑭᐅᒐᕕᑦ. ᐅᖃᖅᑏ, ᐃᓕᓴᖅᓯᔪᖓ 

ᒪᑯᐊ ᖃᕋᓴᐅᔭᒃᑯᓪᓗ ᓱᒃᑲᐃᓐᓂᕆᖃᑦᑕᖅᑕᖏᑦ 

ᐱᓕᒻᒪᓴᖅᑐᓄᑦ ᐊᒻᒪᓗ ᑕᓚᕖᓴᒃᑯᑦ 

ᑕᑯᔅᓴᐅᑎᑦᑎᒍᓐᓇᓂᕐᒧᑦ ᓱᒃᑲᐃᓚᕿᒍᑕᐅᕙᒻᒥᒻᒪᑕ.  

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑮᓇᐅᔭᓂᒃ 

ᐃᓕᐅᖅᑲᐃᑲᓐᓂᓂᐊᕐᒪᖔᔅᓯᐅᒃ ᐅᕝᕙᓘᓐᓃᑦ 

ᖃᐅᔨᓴᕐᒪᖔᔅᓯ ᓈᒻᒪᑦᑐᓂᒃ ᕿᒥᕐᕈᔾᔪᑎᔅᓴᓂᒃ 

ᑕᒪᐅᖓ ᐋᖅᑭᑦᑎᕆᔪᖃᕈᓐᓇᕐᒪᖔᖅ 

ᐊᑭᑭᓪᓕᒋᐊᕆᔾᔪᑎᒃᑲᓐᓂᐅᒐᔭᖅᑐᓂᒃ 

ᐋᓐᓂᐊᖅᑕᐃᓕᓕᕆᓂᕐᒧᑦ 

ᖃᖓᑦᑕᐅᑎᐅᒋᐊᖃᖅᐸᑦᑐᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᓂᕐᒧᑦ 

ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑖᒃᑯᐊ ᐋᓐᑎᐊᕆᐅ-ᒥ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᑲᑐᔾᔨᖃᑎᖃᓕᖅᓯᒪᔪᒍᑦ ᐊᒻᒪᓗ ᓄᓇᑦᓯᐊᕐᒥ 

ᒫᓂᑑᐸᒥᓗ ᑖᒃᑯᓂᖓ ᑕᓚᕖᓴᒃᑯᑦ 

ᕿᒥᕐᕈᔭᐅᒍᓐᓇᖃᑦᑕᖅᑐᓂᒃ 

ᐊᖏᓪᓕᒋᐊᕆᕙᓪᓕᐊᒐᓱᑦᑐᑕ ᐊᒻᒪᑦᑕᐅᖅ 

ᐊᐅᓚᑦᑎᐊᖅᑐᑦ ᐊᐅᓚᒍᓱᖏᑦ 

ᑕᐅᖅᓯᕋᐅᑎᒋᓪᓗᑎᒍ. ᕿᓃᓐᓇᓐᖑᓱᑦᑐᒋᑦ ᑕᒪᓐᓇ 

ᖃᓄᖅ ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ ᑕᓚᕖᓴᒃᑯᑦ 

ᖃᐅᔨᓴᖅᑕᐅᒍᓐᓇᕐᓂᐅᖃᑦᑕᖅᑐᑦ 

ᓄᓇᕗᒻᒥᐅᑕᓕᒫᓄᑦ ᐋᓐᓂᐊᕕᓕᐊᖅᐸᑦᑐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᒃᑭᓐᖑᐊᖅ.  

 

ᐊᐱᖅᑯᑦ 104 - 4(1): ᐃᓄᑐᖃᕐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᒫᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑏ, ᑖᓐᓇ 

ᐅᖃᐅᓯᕆᒋᐊᒃᑲᓐᓂᕈᒪᒐᒃᑯ ᐃᓐᓇᑐᖃᐃᑦ 

ᑮᓇᐅᔭᑎᒍᑦ ᐃᑲᔫᓯᐊᕐᓂᕆᕙᑦᑕᖏᑦ. 

 

ᐱᓇᓱᐊᕈᓯᐅᓚᐅᖅᑐᒥᒃ ᐊᐱᕆᒐᒪ ᐃᓐᓇᑐᖃᐃᑦ 

ᐅᖅᓱᐊᓗᒻᒧᑦ ᐃᑲᔪᖅᑕᐅᓂᕆᖃᑦᑕᖅᑕᖏᓐᓂᒃ 

ᒥᓂᔅᑕ ᑭᐅᔪᒻᒪᑦ ᐃᓐᓇᑐᖃᖅ ᑮᓇᐅᔭᖅᑖᖃᑦᑕᖅᑲᑦ 

ᐃᑲᔫᓯᐊᖃᑦᑕᖅᑐᓂ ᐅᖅᓱᐊᓗᒻᒧᑦ ᑖᒃᑯᐊ 

ᐊᑦᑐᐃᒍᓐᓇᕐᖓᑕ ᓂᖏᐅᕿᖃᑦᑕᖅᑕᖏᓐᓂᒃ 

ᐃᑦᑐᐊᕿᕙᑦᑕᖏᓐᓂᓘᓐᓃᑦ. 

 

ᐃᓐᓇᑐᖃᖁᑎᕗᑦ ᐱᓪᓗᒋᑦ ᑕᐃᒃᑯᐊ ᒫᓐᓇ 

ᓈᓚᑦᑐᓴᐅᒻᒪᑕ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᑭᐅᔪᕐᒪᖔᒥᓂ ᐅᖃᕆᐊᒃᑲᓂᕈᓐᓇᖅᑳ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ 

ᒥᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᒃ, 

ᐅᖃᖅᑎᒃᓯᔩ. ᖁᔭᓇᖅᑯᕐᓗ ᑖᒻᓇ ᖃᒪᓂᑦᑐᐊᖅ 

ᒪᓕᒐᓕᐅᖅᑎᐊ ᐊᐱᕆᖕᒪᑦ ᐃᑲᔫᑕᐅᖃᑦᑕᖅᑐᓂᒃ 

ᐅᖅᓱᔪᐊᕐᒥᒃ ᐃᓄᑐᖃᓐᓄᐊᕐᓄᑦ. ᑕᐃᒪ ᐃᓄᑐᖃᐃᑦ 

ᐃᑲᔪᖅᑕᐅᖃᑦᑕᒪᑕ ᑮᓇᐅᔭᖅᑖᖏᑦ ᒪᓕᒃᖢᒋᑦ, 

ᑖᒃᑯᐊ ᐃᑲᔫᑕᐅᖃᑦᑕᖅᑐᑦ ᐃᓐᑲᒻ ᑖᒃᔅᓄᑦ 

ᑎᑎᕋᕆᐊᖃᖃᑦᑕᕋᑉᑕ ᐃᓐᑲᒻ ᑖᒃᔅᓕᐅᕐᓇᖅᓯᔭᕌᖓᑦ. 

 

ᑮᓇᐅᔭᓕᐅᖅᑕᖏᓐᓄᑦ ᐃᓚᓕᐅᔾᔭᐅᖃᑦᑕᕐᒪᑕ 

ᒐᕙᑐᖃᒃᑯᑦ ᐃᓐᓇᖅᕼᐊᖅᕼᐃᐅᑏᑦ, 

ᐃᓐᓇᖅᕼᐊᖅᕼᐃᐅᑎᑖᕈᑎᖏᑦ ᐅᕗᖓ 

ᑎᑭᑦᑕᕌᖓᑕ ᑭᒡᓕᖃᑎᑕᐅᖃᑦᑕᒪᑕ ᑕᒡᕘᓇ 

ᑐᑭᕼᐃᓇᖅᕼᐃᕚᓕᖅᑐᕼᐊᐅᕗᖅ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᒡᒍᓇᖅᑑᔮᖓᖏᓛᒃ ᐃᑲᔫᓯᐊᕐᒥᒃ 

ᐅᑐᐃᓐᓇᖃᑦᑕᖅᑯᒍᑦ ᐃᓐᓇᑐᖃᕐᓄᑦ ᒐᕙᒪᒃᑯᑦ 

ᐊᒡᒐᖓᑕ ᐃᓪᓗᐊᓄᑦ ᑐᓂᐅᖅᑲᐃᑕᖅᑯᖅ. ᑕᐃᒪᓕ 

ᐊᒡᒐᖓᑕ ᐃᓪᓗᐊ ᒐᕙᒪᒃᑯᓴᐃᓐᓇᐅᑉ 

ᐊᖅᓵᖅᓯᖃᑦᑕᕐᒥᓗᓂᑦᑕᐅᖅ ᐃᓐᓇᑐᖃᕐᓂᑦ. ᑖᓐᓇ 

ᐊᔅᓱᕈᕐᓇᓪᓚᕆᑉᐸᓪᓚᐃᔪᖅ ᐃᓐᓇᑐᖃᖁᑎᑦᑎᓄᑦ, 

ᑕᐃᒃᑯᐊ ᐊᔅᓱᕈᖅᐸᒻᒪᑕ ᒪᑭᒪᒐᓱᐊᖅᑐᑎᒃ. 

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖅᐸᒻᒪᖔᑕ 

ᐃᓐᓇᑐᖃᕐᓂᑦ ᑕᑕᑎᕆᒐᓱᑦᑎᓪᓗᒋᑦ 

ᐃᑲᔫᓯᐊᕈᑎᒃᓴᓂᒃ, ᑕᒪᒃᑯᓂᖓ ᐅᖅᓱᐊᓗᒻᒧᑦ 

ᐃᑲᔪᑕᐅᒍᓯᒋᖃᑦᑕᖅᑕᖏᓐᓂᑦ ᐊᒻᒪᓗ 

ᓇᓗᓇᐃᖅᑐᐃᕕᒋᓗᒋᑦ ᖃᓄᖅ ᑮᓇᐅᔾᔭᔅᓵᓕᒫᖏᑦ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᑐᐃᓐᓇᕆᐊᖃᕐᖓᑕ ᐃᑲᔫᓯᐊᖃᑦᑕᖅᑲᑕ 

ᐊᔾᔨᒋᓐᖏᑕᖏᓐᓂᑦ ᑮᓇᐅᔭᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᓐ 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᒃ, 

ᐅᖃᖅᑎᒃᓯᔩ. ᖁᔭᓇᖅᑯᕐᓗ ᑖᒻᓇ ᖃᒪᓂᑦᑐᐊᖅ 

ᒪᓕᒐᓕᐅᖅᑎᐊ ᑖᑉᓱᒪ ᒥᒃᓵᓄᑦ ᐊᐱᖅᓱᕐᒪᑦ. 

ᐊᖏᖃᑎᒋᑦᑎᐊᑕᕋ ᐃᕼᐅᒫᓗᖕᓇᕋᔭᖅᑐᖅ 

ᐃᓐᓇᒃᓴᖅᓯᐅᑏᑦ ᐊᔪᓐᓇᖅᓯᑳᓪᓚᒃᐸᑕ. 

 

ᒐᕙᒪᑐᖃᒃᑯᑦ ᒪᓕᒐᖏᓐᓂᑦ ᑲᒪᓱᖃᑦᑕᖏᓐᓇᑉᑕ, 

ᒐᕙᒪᑐᖃᒃᑯᑦ ᑕᐃᒃᑯᐊ ᐃᓪᓗᐊᖅᓯᐊᖃᑦᑕᖅᑐᖅ 

ᒪᓕᒐᒃᓴᖏᓐᓂᑦ. ᑭᒡᓕᖃᖅᑎᒃᓯᖃᑦᑕᐅᕐᓘᖕᒪᑕ 

ᑮᓇᔭᐃᑦ ᑭᒃᓵᓄᑦ. ᐅᑯᐊ ᐱᔪᓐᓇᖅᑕᑎᒃ ᐆᒪ 

ᐊᑖᓃᐸᑦ ᑮᓇᐅᔭᖅᑖᕆᖃᖅᑕᖅᑕᑎᑦ ᑕᐃᒪᓐᓇ 

ᒪᓕᒐᖃᕐᒪᑕ.  

 

ᐊᕙᑎᑦ ᑕᓪᓕᒪᑦ ᐊᕐᕌᓂ 2013-14 ᐊᕙᑎᑦ 

ᑕᓪᓕᒪᐅᓐᖏᓐᓄᐊᖅᑐᑦ ᐃᑲᔪᖅᑕᐅᖕᒪᑕ ᐊᕐᕌᓂ 

ᐃᑭᑦᑐᓐᓄᐃᑦ ᐊᖏᖅᑕᖏᑦᑐᑦ 

ᓂᕿᕼᐊᐅᕼᐃᕆᔨᒃᑯᒻᓂᑦ, ᑐᑭᕼᐃᓐᓇᒃᓯᐊᑐᒃᓴᐅᕗᑦ 

ᑭᑦᑐᓐᓄᐊᖢᐃᑦ ᐃᑲᔪᖅᑕᐅᖏᓐᓄᑦ 

ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ. ᒪᒥᐊᓇᖅᑑᒐᓗᐊᖅ 

ᑭᒡᓕᖃᖅᑎᑕᐅᖕᒪᑦ ᑮᓇᐅᔭᖅᑖᕆᖃᑦᑕᖅᑕᖏᑦ. 

 

ᑕᒡᕗᖓ $75,000-ᒧᑦ ᑎᑭᐅᕼᐃᒪᒃᐸᑦ ᐅᖅᓱᐊ 

ᐊᑭᐊ ᑕᒪᒃᑭᐅᒪᔪᒥᒃ ᑐᓂᔭᐅᖃᖅᑕᖅᖢᑎᒃ 

$75,000-$100,000-ᒧᑦ ᑎᑭᐅᒪᒃᐸᑕ 

ᐅᖓᑖᓃᒃᐸᑕ 50 ᐳᓴᒥᒃ ᐅᑎᕐᕕᐅᖃᑦᑕᖅᖢᑎᒃ 

ᐅᖅᕼᐅᕐᔪᐊᑉ ᐊᑭᐊᓂ. ᑕᒪᓐᓇᒻᒪᕆᒃ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒫᒃ ᑭᐅᒐᕕᓐᖓ ᖁᔭᒋᒋᒃᑭᑦ. ᐃᑲᔫᓯᐊᕐᓂᖅ 

ᑮᓇᐅᔭᖅᑖᑲᓐᓂᑐᑯᓘᔮᖅᓴᓲᒍᒻᒫᑦ, ᐃᓐᓇᑐᖃᐃ 

ᐃᑲᔫᓯᐊᕐᓂᕆᕙᑦᑕᖏᑦ ᑮᓇᐅᔾᔭᔅᓵᖏᓐᓄᑦ 

ᐃᓚᓕᐅᔾᔭᐅᓂᕋᖅᑕᐅᖃᑦᑕᕐᖓᑕ. ᑕᐃᒪᓕ 

ᑮᓇᐅᔭᖅᑖᕆᒃᑲᓐᓂᕈᓐᓇᖅᑕᒥᓂᕋᓗᐊᖏᓐᓂᑦ 

ᐱᒍᓐᓇᐃᓕᖃᑦᑕᓲᖑᒻᒪᑕ. 

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ 

ᒐᕙᒪᑐᖃᒃᑯᓃᓐᖔᖅᑐᓂᒃ ᐅᖃᖃᑎᖃᖅᓯᒪᒻᒪᖔᑕ 

ᑖᒃᓯᓕᕆᔨᓂᓪᓘᓐᓃᑦ. ᑕᒪᒃᑯᐊ ᓄᓇᕗᒻᒥ 

ᐃᑲᔫᓯᐊᖑᖃᑦᑕᖅᑐᐃᑦ ᑕᒪᒃᑯᐊ ᐃᓐᓇᑐᖃᐃᑦ 

ᐅᖅᓱᐊᓗᒻᒧᑦ ᐃᑲᔫᓯᐊᕐᓂᕆᕙᑦᑕᓂᒃ 

ᑮᓇᐅᔭᓕᐊᒥᓂᖑᐊᖑᒍᓐᓃᖅᑎᑕᐅᓗᑎᒃ 

ᑖᒃᓰᔭᐃᔭᕈᓴᑎᒃᓴᐅᒍᓐᓃᖅᑎᑕᐅᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᒌᓄᑦ 

ᐱᔨᑦᓯᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᖁᔭᓐᓇᒦᓪᓗ ᑖᓐᓇ ᖃᒪᓂ’ᑐᐊᑉ 

ᒪᓕᒐᓕᐅᖅᑎᓐᓄᐊᖓ ᖃᒃᑯᓇᖅᖢᓂ ᐊᐱᖅᓱᕐᒪᑦ 

ᐃᓄᑐᖃᕐᓄᐃᑦ ᐱᔾᔪᑎᒋᑉᓗᒋᑦ. ᐄ, 

ᑮᓇᐅᔭᓕᐅᕐᓂᖏᑦ ᐃᓄᑐᖃᕐᓄᐃᑦ 

ᐅᖓᖅᑯᓯᒪᔭᕌᖓᑕ ᑭᕼᐃᐊᓂ 

ᐊᖏᖅᑕᐅᖃᑦᑕᖏᑦᑐᑦ. 

 

ᑖᒃᑯᐊᓪᓗ ᒐᕙᒪᑐᖃᒃᑯᑦ ᑭᒡᓕᓕᐅᖃᑦᑕᕐᒪᑕ 

ᐃᒪᓐᓇᑦᑐᓂᒃ ᑮᓇᐅᔭᓕᐅᕈᕕᑦ ᑖᑉᑯᓄᖓ 

ᐃᓐᓇᖅᓴᖅᓯᐅᑎᓄᓪᓗ ᐊᕼᐃᕋᓗᓐᓂᓪᓗ 

ᐊᖏᖅᑎᐅᖃᑦᑕᕐᒪᑕ. 

 

ᐅᕙᖓᓪᓚᕆᒃ ᑲᑎᒪᖃᑎᒋᕼᐃᒪᓕᓐᖏᓇᑉᑭᑦ 

ᒐᕙᒪᑐᖃᒃᑯᑦ. ᐱᔭᑉᕼᐊᑉᑎᓐᓂ ᑕᒫᓂ ᐃᓗᐊᓂ 

ᓂᕆᐅᒍᒫᖅᑐᑦᓴᐅᕗᒍᑦ ᓯᕗᓂᑦᓴᒥ. ᐄ,  

ᐃᑲᔫᑕᐅᔪᑦ ᑕᒪᒻᒥᒃ ᐃᓕᕼᐊᕆᐊᕈᕕᑦ 

ᑮᓇᐅᔭᖅᑖᖃᑦᑕᕈᕕᑦ ᓂᕿᒃᓴᖃᑦᑕᕈᕕᑦ ᑖᒃᑯᐊ 

ᑮᓇᐅᔭᑦ ᑐᓂᔭᐅᔪᑦ ᑕᒪᒻᒥᒃ ᐃᓕᓐᓄᑦ ᐃᓐᑲᒻᑖᒃᓯᓄᑦ 

ᐅᖃᐅᕼᐃᒋᐊᖃᖃᑦᑕᕐᒪᑕ. 

 

ᑖᒃᑯᓂᖓᑦ ᓄᑕᕋᖅᕼᐃᐅᑎᓄᓪᓗ GST-ᓄᓪᓗ 

ᐊᑐᖅᑕᐅᔪᒻᒪᕆᐅᒻᒪᑕ. ᑭᐅᔪᒃᓴᐅᕙᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐱᒋᐊᖅᑎᑕᖅ: ᐊᐱᖅᓱᕐᓇᐅᔪᖅ 

ᐃᓚᒋᐊᖅᑕᐅᖁᓪᓗᒍ (ᐃᓄᒃ) 

 

ᐃᓄᒃ: ᐅᖃᖅᑎ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ 

ᓂᐊᖁᓐᖒᑦ, ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᐃᓚᒋᐊᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ 

ᓈᒻᒪᖕᒪᑦ, ᐊᐃᕙᐅᔾᔭᐅᔪᓐᓇᕋᓂᓗ. 

ᓈᒻᒪᒃᓴᖅᑐᐃᓐᓇᐃᑦ ᐃᓵᒡᓕᑦ. ᖁᔭᓐᓇᒦᒃ 

ᓈᒻᒪᒃᓴᖏᑦᑐᐃᓐᓇᐃᑦ ᐃᓵᒡᓕᑦ. ᐊᔾᔨᒌᒃᑐᒥᒃ 

ᓂᕈᐊᖅᑐᖃᕐᒪᑦ, ᓂᕈᐊᖅᐳᖓ ᓈᒻᒪᒋᓪᓗᒍ 

ᐱᒋᐊᖅᑎᑕᐅᔪᖅ. ᐊᐱᖅᓱᕐᓇᖅ ᐃᓚᒋᐊᖅᑕᐅᔪᖅ 

ᐃᑲᕐᕋᐅᑉ ᓇᑉᐹᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓂᐊᖁᓐᖒᑦ ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 105 - 4(1): ᐊᑕᖏᐅᒪᔪᒥᒃ 

ᐃᓄᑐᖃᕐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐸᕐᓇᐅᑎᒃ ᓄᓇᕗᒻᒧᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᕆᐊᕐᓂᑦᓯᐊᕙᐅᓵᖅᑐᖅ. 

 

ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᕙᒃᑲ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ ᐅᓪᓗᒥ 

ᐊᐱᖅᓱᖅᑕᐅᓗᐊᓚᐅᖏᒻᒪᑦ. ᐃᓚᒋᐊᕐᓂᐊᕋᒃᑯ. 

 

ᐅᖃᖅᑎ, ᐊᑕᐅᓯᐅᖏᑦᑐᑦ ᐅᖃᐅᓯᐅᓯᒪᔪᑦ 

ᐃᓱᒫᓘᑕᐅᔪᓪᓗ ᐅᕗᖓ ᓴᖅᑭᑕᐅᓯᒪᖕᒪᑕ 

ᐃᑲᔪᖅᑐᖅᑕᐅᕙᓐᓂᖏᑕ ᐃᓐᓇᒻᒪᕆᒋᔭᑦᑕ. 

ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ, ᑮᓇᐅᔭᑎᒍᓪᓗ 

ᐃᑲᔪᖅᑐᐃᔾᔪᑎᑦ, ᐃᒡᓗᓕᕆᓂᖅ, ᐊᒻᒪᓗ 

ᐃᓅᓯᕐᒥᓂᒃ ᐸᖅᑭᔭᐅᕙᓐᓂᖏᑦ. 

 

ᖃᐅᔨᒪᒐᑉᑕ ᐃᓅᓯᖃᑦᑎᐊᕐᓂᖅ ᐊᒃᑐᐊᓂᖃᖅᐸᖕᒪ 

ᐃᒡᓗᑭᒃᓴᓂᕐᒧᑦ, ᐊᒃᖢᔫᓂᕐᒧᑦ, ᓂᕿᑦᑎᐊᕙᓐᓄᑦ 

ᐊᒻᒪᓗ ᐃᓅᓯᕆᔭᐅᔪᑦ ᒪᓕᒃᖢᒋᑦ ᐊᓯᖏᓐᓂᒃ 

ᐱᔾᔪᑕᐅᕙᒃᑐᓂᒃ. 

 

ᒥᓂᔅᑐ ᐅᖃᕈᓐᓇᖅᐸ ᖃᓄᐃᑦᑐᓂᒃ 

ᐃᓱᒪᒃᓴᖅᓯᐅᖅᓯᒪᔪᖃᕐᒪᖔᑦ 

ᐱᕙᓪᓕᐊᕆᔪᖃᖁᓪᓗᒍ ᐃᓇᒻᒪᕆᑦ 

ᐋᓐᓂᐊᖅᑕᐃᓕᒪᓂᕐᒧᑦ ᖃᓄᖅᑑᕈᑎᒃᓴᒥᒃ 

ᓄᓇᕗᒻᒧᑦ? ᖁᔭᓐᓇᒦᒃᑦ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᖃᓄᐃᑦᑐᑐᐃᓐᓇᒐᔭᕋᓗᐊᖅᐸᑦ 

ᐸᕐᓇᐅᑎ ᐃᓚᐅᕝᕕᖃᕆᐊᖃᕋᔭᕐᒪᑦ 

ᑐᑭᒧᐊᒃᑎᑕᐅᓂᖃᕐᓗᓂᓗ ᐊᔾᔨᒌᓐᖏᑦᑐᓂᑦ 

ᑎᒥᐅᔪᓂ. ᐃᓚᖏᓐᓂᒃ ᐅᖃᕋᑖᖅᖢᓂ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓚᒌᓄᑦ 

ᐱᔨᑦᓯᖅᑎᒃᑯᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, 

ᐃᓕᖅᑯᓯᓕᕆᔨᒃᑯᑦ ᐃᓐᓇᐅᔪᑦ ᐱᓪᓗᒋᑦ. 

 

ᖃᐅᔨᒪᒐᕕᑦ ᐃᓐᓇᒻᒪᕆᖕᓄᑦ ᐸᕐᓇᐅᑎᐅᔪᖅ 2010-

2014-ᒧᑦ ᐋᖅᑭᒃᑕᐅᓚᐅᖅᓯᒪᓪᓗᓂ 

ᐃᓕᖅᑯᓯᓕᕆᔨᒃᑯᓐᓄᑦ, CLEY-ᑯᓐᓂᒃ 

ᑕᐃᔭᐅᑎᓪᓗᒋᑦ, ᓇᓗᓇᐃᕆᓚᐅᖅᓯᒪᖕᒪᑕ 

ᐱᒻᒪᕆᐅᓂᖓᓂᒃ ᐱᓕᕆᖃᑎᒌᖕᓂᒃᑯᑦ 

ᐱᓇᓱᐊᕐᓂᕐᒥᒃ ᖃᓄᖅᑑᕈᑕᐅᓂᐊᕈᑎᒃ 

ᑭᓐᖑᖅᑕᐅᔪᑦ ᐃᓱᒫᓘᑕᐅᔪᓪᓗ ᐃᓐᓇᕆᔭᐅᔪᑦ. 

ᖃᓄᑐᐃᓐᓇᕐᓗ  

ᐸᕐᓇᐅᑎᓕᐅᖅᑐᖃᕐᓂᐊᕈᓂ 

ᐃᓚᐅᔭᕆᐊᖃᕋᔭᖅᖢᑎᒃ ᑐᑭᒧᐊᖃᑎᒌᒡᓗᑎᒡᓗ 

ᐊᒥᓱᒻᒪᕆᐅᔪᐃᑦ ᑕᒪᒃᑯᐊ ᑎᒥᐅᔪᐃᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ. ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᐅᓄᕐᓂᕆᔭᖏᑦ ᒪᒃᑯᒃᑐᐊᓘᒐᓗᐊᖅᑎᓪᓗᒋᑦ 

ᓄᓇᕗᒻᒥᐅᑕᐃᑦ, ᓄᓇᕗᒻᒥ ᑭᒡᓕᓯᓂᐊᖅᑕᐅᓂᑯᑦ 

ᒥᒃᓴᐅᓴᒃᓯᒪᖕᒪᑕ ᐊᕐᕌᒍ 2036 ᑕᐃᓐᓇ ᑎᑭᑉᐸᑦ 

10-ᐳᓴᖏᑦ ᓄᓇᕗᒻᒥᐅᑕᐃᑦ 65-ᓄᑦ ᐅᑭᐅᖃᕐᓗᑎᒃ 

ᐅᖓᑖᓂᓪᓘᓐᓃᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓᑦ ᑖᒃᑯᐊ ᐸᕐᓇᐃᕙᓪᓕᐊᓕᕐᒪᖔᑕ 

ᑕᐃᒃᑯᓄᖓ ᐃᓐᓇᕈᖅᐸᓪᓕᐊᔪᒫᖅᑐᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᖕᒪᑦ 

ᒪᓕᒐᓕᐅᖅᑎᐅᖃᑎᒐ. ᔪᓚᐃ 2013-ᖑᑎᓪᓗᒍ 1-

ᑕᐅᓴᓐ 244-ᖑᓚᐅᖅᑐᑦ ᓄᓇᕗᒻᒥᐅᑦ 65-ᓂᒃ 

ᐅᑭᐅᖃᖅᑐᑦ ᐅᖓᑖᓄᓪᓗ, ᑭᒡᒐᖅᑐᐃᔪᑦ ᐃᒻᒪᖃ 

3.55-ᐳᓴᖓᓂ ᓄᓇᕗᒻᒥᐅᑕᐃᑦ. ᐊᒻᒪᓗ ᐃᒪᓐᓇ 

ᑐᑭᖃᖅᑐᖅ ᑖᒃᑯᐊ 54-ᐳᓴᒥ ᐅᓄᖅᓯᒋᐊᖅᑐᑦ 

ᓄᓇᕗᒻᒥᐅᑕᐃᑦ ᐅᑭᐅᖃᖅᑐᑦ 65-ᓂᒃ, 

ᐃᓚᒋᐊᕐᓗᒋᓪᓗ ᑕᐃᒪᓐᓇ 2006-ᒥᓂᑦ. 

ᐃᒡᒐᒃᓯᒪᓐᖏᓐᓇᒪ, ᐅᖃᖅᑏ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐅᖃᖃᑎᖃᓕᖅᑐᑦ 

ᐅᓄᖅᑐᑲᓪᓚᖕᓂᑦ ᕿᓂᕈᓐᓇᖁᓪᓗᒋᑦ ᐃᓐᓇᑐᖃᐃᑦ 

ᖃᓄᖅ ᐱᓕᕆᔾᔪᑕᐅᔪᓐᓇᕐᒪᖔᑕ. 

ᖃᐅᔨᓴᐃᓂᐊᕐᒥᔪᑦ ᑭᓐᖒᒪᔭᐅᔪᓂᒃ ᓄᓇᕗᒻᒥᐅᓄᑦ, 

ᖃᐅᔨᓴᐃᔾᔪᑎᐅᔪᖅ ᐱᖃᓯᐅᔾᔨᑎᒋᔭᐅᓂᐊᖅᑐᖅ 

ᐸᖅᑭᒃᓯᔾᔪᑎᐅᖃᑦᑕᖅᑐᓄᑦ ᐃᔾᔪᐊᒐᒃᓴᐅᓂᐊᖅᑐᓂᒃ 

ᓲᕐᓗ ᓄᓇᓕᖕᓂ ᐊᖏᕐᕋᕆᔭᐅᔪᓂᓪᓗ 

ᐃᑲᔪᖅᑐᕈᑎᐅᔪᖅ ᐊᒻᒪᓗᑦᑕᐅᖅ ᐊᖏᕐᕋᕆᔭᐅᔪᓂᑦ 

ᐊᒻᒪᓗ ᓇᔪᒐᕐᓂᑦ ᐃᑲᔪᖅᓯᔾᔪᑕᐅᖃᑦᑕᕐᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓴᖅᓯᔪᐃᓐᓇᐅᖅᑰᕋᑦᑕ ᓯᕗᓂᒃᓴᑦᑎᓐᓂᑦ 

ᐸᕐᓇᒐᓱᒡᓗᓂ ᐊᒃᓱᐊᓗᒃ ᐱᔭᕐᓂᖏᒻᒪᑦ, 

ᖃᐅᔨᓴᓐᖏᑕᕗᓪᓗ ᓇᓗᓇᖅᑐᑦ ᐱᑕᖃᐅᖅᑐᑎᒃ 

ᑭᓯᐊᓂᓕ ᒐᕙᒪᒃᑰᓪᓗᑕ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕋᑦᑕ ᓯᕗᓂᒃᓴᖅᑎᓐᓄᑦ 

ᐸᕐᓇᑦᑎᐊᕐᓗᑕᓗ ᑭᐅᑐᐃᓐᓇᖏᓪᓗᑕ, 

ᑭᐅᒐᓗᐊᕐᓗᑕ.  

 

ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐹ 

ᒥᓂᔅᑕᐅᖃᑎᒋᔭᖏᓐᓂᑦ ᓴᓇᔪᓐᓇᕐᓂᐊᕐᒪᑦ 

ᐃᓗᐃᒃᑲᐅᔪᓂᑦ ᐃᓐᓇᑐᖃᕐᓄᑦ 

ᐅᐸᓗᖓᐃᔭᐅᑎᐅᓂᐊᖅᑐᓂᒃ ᐊᒻᒪᓗ 

ᑐᓴᐅᒪᑎᖃᑦᑕᕐᓗᒋᑦ ᒪᓕᒐᓕᐅᖅᑏᑦ 

ᐱᕙᓪᓕᐊᓂᖏᓐᓂᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᐊᖏᖅᓯᒪᑦᑎᐊᕐᒪᑕ ᐃᖅᑲᓇᐃᔭᖃᑎᖃᕐᓂᕐᒥᑦ 

ᐱᓕᕆᕕᐅᔪᓂᑦ ᐊᔾᔨᒌᓐᖏᑦᑐᓂᒃ 

ᕿᒥᕐᕈᓇᖃᑦᑕᕈᒪᓪᓗᑎᒃ ᑕᒪᒃᑯᓂᖓ. 

ᓴᓇᔾᔪᑕᐅᓂᐊᕐᒪᑦ ᑐᑭᒧᐊᒍᑎ 

ᐅᐸᓗᖓᐃᔭᐅᑎᓕᐅᕈᒪᓐᓂᖅᐸᑕ, ᐄ 

ᐊᖏᖅᓯᒪᑦᑎᐊᖅᑐᑦ ᐃᖅᑲᓇᐃᔭᖃᑎᖃᕐᓂᕐᒥᒃ. 

ᕿᒥᕐᕈᓇᒍᑎᐅᖃᑦᑕᖅᑐᑦ ᑖᒃᑯᐊ ᐱᖃᓯᐅᔾᔨᓂᐊᕐᒪᑕ 

ᓲᕐᓗ ᐸᖅᑭᒃᓯᔾᔪᑎᐅᖃᑦᑕᖅᑐᓂᒃ 

ᐃᔾᔪᐊᖅᑕᐅᔪᓐᓇᖅᑐᓂᒃ ᐋᖅᑭᒃᓱᐃᓗᑎᒃ 

ᐊᒻᒪᓗᑦᑕᐅᖅ ᐊᓯᖏᓐᓂᑦ ᑎᒥᐅᔪᓂᑦ 

ᕿᒥᕐᕈᓇᒡᓗᑎᒃ ᒐᕙᒪᒃᑯᑦ ᓲᕐᓗ ᕼᐋᒻᓚᒃᑯᑦ 

ᑲᑎᒪᔨᖏᓐᓂᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 106 - 4(1): ᐋᓐᓂᐊᕕᓕᐊᕈᔾᔨᓂᖅ 

ᖃᓪᓗᓇᐅᔭᕈᓐᓇᖏᑦᑐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. 

ᖃᓂᒪᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑐᑭᓯᒋᐊᖅᑕᖃᕈᒪᓪᓗᖓ ᑭᐅᔾᔪᑎᒋᓚᐅᖅᑕᖏᓐᓂᑦ, 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᑎᑎᖅᑲᑎᒍᑦ 

ᑭᐅᔾᔪᑎᒋᓚᐅᖅᑕᖏᓐᓂᑦ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓚᐅᖅᑕᓐᓄᑦ ᑭᐅᔾᔪᑎᖏᑦ 

ᖃᔅᓯᑲᓪᓚᐅᖕᒪᑕ ᑖᒃᑯᐊᓗ ᐅᓪᓗᒥ 

ᐅᕗᓐᖓᖅᑕᐅᖅᑲᐅᓪᓗᑎᒃ ᐱᓯᒪᓪᓗᓂᐅᒡᓗ, 

ᐅᖃᓕᒫᖅᑲᐅᓪᓗᓂᐅᒡᓗ.  

 

ᐅᓇ ᐊᐱᖅᑯᑎᒋᔪᒪᔭᕋ ᓯᕗᓪᓕᖅᐹᖅ, ᖃᓄᐃᒻᒪᑦ 

ᓄᓇᓕᖕᓃᓐᖔᖅᑐᑦ, ᓄᓇᓕᖕᓃᓐᖔᕐᓂᖏᑦ 

ᒪᓕᒡᓗᒋᑦ ᑎᑭᐅᑎᓐᖏᒃᑯᑎᒃ ᐅᐸᒐᓱᒃᑕᒥᖕᓄᑦ, 

ᖃᓄᐃᒻᒪᑦ ᑕᐃᓐᓇ ᖃᖓᑦᑕᕐᕕᒋᖅᑲᐅᔭᖓ 

ᓇᓃᒻᒪᖔᖅ ᐊᒃᑑᑎᖃᖅᐸ 

ᐸᖅᑭᔭᒃᓴᐅᔭᕆᐊᖃᓕᕋᔭᖅᑕᖓᓄᑦ 

ᑎᑭᐅᑎᓐᖏᒃᑯᑎᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᑲᑎᒪᔨᐅᖃᑕᐅᔪᖅ 

ᐊᐱᕆᖕᒪᑦ, ᐊᐱᖅᑯᓯᑦᑎᐊᕙᐅᖕᒪᑦ. ᐅᖃᖅᑏ 

ᑕᐃᒃᑯᐊ ᐱᔨᑦᑎᖅᑕᐅᔪᑦ 

ᐃᓅᓕᓴᖅᑕᐅᔭᖅᑕᐅᔭᖅᑐᖅᑕᐅᔪᑦ ᑕᓚᐳᒥᑦ 

ᑐᓂᔭᐅᖃᑦᑕᖅᑐᑦ ᑐᔪᕐᕕᒥᖕᒥ ᐊᒻᒪ 

ᐃᓂᒃᓴᓕᐅᕈᑎᐅᖃᑦᑕᖅᑐᓂ ᑐᓵᔨᓄᓪᓗ 

ᐅᖄᓚᐅᑎᖏᓐᓂᒃ ᑐᓂᓯᔭᐅᖃᑦᑕᖅᑐᑦ ᑕᐃᒃᑯᐊ 

ᐃᓅᓕᓴᖅᑕᐅᔭᖅᑐᖅᑐᓂ ᓄᓇᓕᖕᓃᖔᖅᐸᑦ 

ᐊᓯᐊᓄᑦ ᓄᓇᓕᖕᓄᑦ. ᑐᓂᔭᐅᖃᑦᑕᖅᓯᒪᖕᒥᔪᑦ 

ᐅᖄᓚᐅᑎᓂᒃ ᓈᓴᐅᑎᖏᓐᓂᒃ ᐊᒻᒪᓗᑕᐅᖅ 

ᑲᒪᒋᔭᐅᖃᑦᑕᖅᑐᑦ ᐊᑐᓂᑦ ᖃᓄᐃᓐᓂᕆᔭᐅᔪᑦ 

ᒪᓕᒡᓗᒋᑦ ᐱᓂᐊᕐᓂᕆᔭᐅᔪᑦ ᒪᓕᒡᓗᒋᒃ ᐱᔨᑦᓯᖅᑏᑦ 

ᑐᓵᔩᑦ ᐊᑐᐃᓐᓇᐅᓂᖏᑦ ᐅᓄᖅᑐᐊᓗᖕᓂᑦ 

ᐊᒃᑐᐃᓂᖃᖃᑦᑕᕐᒪᑕ ᑖᓐᓇ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐃᓛᒃ ᑕᐃᒃᑯᐊ 

ᐃᓐᓇᖁᑎᒋᔭᕗᑦ ᑭᓇᑐᐃᓐᓇᕐᓗ ᖃᓪᓗᓈᑎᑐᑦ 

ᐅᖃᕈᓐᓇᖏᑦᑐᖅ ᑐᓴᐅᒪᑦᑎᐊᖁᒐᓗᐊᕋᒃᑭᑦ 

ᑐᑭᓯᐅᒪᑦᑎᐊᖁᒐᓗᐊᖅᖢᒋᓪᓗ. ᐅᓇ ᑎᑎᕋᖅᓯᒪᔪᖅ 

ᐱᖃᓯᐅᔾᔨᓯᒪᖕᒪᑦ ᐃᒻᒥᒃᑯᒡᒎᖅ 

ᑕᑯᓇᒃᑕᐅᖃᑦᑕᕐᓂᐊᕐᒪᑕ. ᐃᒻᒥᒃᑯᑦ ᐃᓚᖃᖅᖢᑎᒎᖅ 

ᓇᑭᓐᖔᖅᑲᐅᖕᒪᖔᑕ ᑕᐃᑯᖓ 

ᐃᖃᓗᖕᓄᐊᕋᓱᒃᑯᑦᑕ ᖃᓄᐃᒻᒪᑦ 

ᓇᑭᓐᖔᖅᑲᐅᖕᒪᖔᑦᑕ ᐊᑑᑎᖃᖅᐸ 

ᑎᑭᐅᑎᖏᒃᑯᑦᑕ. ᖃᓄᐃᒻᒪᑦ ᐊᔾᔨᒌᖏᑦᒥᒃ 

ᐸᖅᑭᔭᒃᓴᐅᒐᔭᖅᐱᑕ ᓇᑭᓐᖔᖅᑲᐅᓂᕗᒡᒎᖅ 

ᒪᓕᒡᓗᒍ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒥᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᐊᔾᔨᒌᒃᑐᒥᒃ ᑕᒪᒃᑯᐊ ᐊᓐᓂᐊᕐᕕᓕᐊᖅᑐᑦ 

ᑲᒪᒋᔭᐅᓇᓱᒃᐸᒃᑐᐃᑦ. ᓄᓇᓕᓕᒫᕌᓗᐃᑦ ᑖᒃᑯᐊ 

ᐊᓐᓂᐊᕐᕕᓕᐊᕌᖓᑕ ᑐᓂᔭᐅᔪᐃᓐᓇᐅᖃᑦᑕᖅᑐᑦ 

ᖃᓄᖅ ᐃᓕᖅᑯᓯᖃᕐᓂᐊᕐᓂᖏᓐᓂᒃ ᑖᒃᑯᓂᖓ 

ᐊᓐᓂᐊᕐᕕᓕᐊᖅᑐᐃᑦ ᒪᓕᒐᖏᓐᓂᒃ ᓱᒋᐊᖃᒻᒪᖔᑕ 

ᓱᔭᐅᓂᐊᕐᓂᖏᓐᓂᒃ ᒪᑯᐊᒐᓚᐃᑦ ᑕᕝᕙᓂ 

ᐅᓂᒃᑳᖑᒻᒪᑕ.  

 

ᑖᓐᓇ ᐊᐱᖅᑯᑎᒋᓚᐅᕐᒪᒍ ᓇᑭᑦ ᖃᖓᑦᑕᖅᐸᑕ 

ᓇᒧᑦ ᑎᑭᑉᐸᑕ ᑕᐃᑯᖓ ᒥᖏᑉᐸᑕ ᓇᒧᑦ ᑕᐃᒪ 

ᓱᔭᐅᓂᐊᖅᐸᑦ ᑖᓐᓇ ᐊᐱᖅᑯᑎᒋᓚᐅᕐᒪᒍ. ᑕᐃᒪ 

ᐊᑑᑎᖃᓐᓂᕋᐃᓚᐅᖅᐳᒎᑦ ᓇᑭᓐᖔᕐᓂᖓ 

ᓇᒧᓐᖓᐅᓂᖓ ᓇᒧᑦ ᒥᑲᓪᓚᓐᓂᖓ ᑕᒪᒃᑯᐊ ᑕᒡᒐ 

ᐊᔾᔨᒌᖏᑦᑐᓂᒃ ᐱᒐᔭᖅᐳᑦ ᑕᕝᕘᓇᓗᐊᑦᑐᐊᑦᓯᐊᖅ 

ᑖᓐᓇ ᐊᑑᑎᖃᖅᑐᖅ. ᐃᓘᓐᓇᖏᓐᓄᓪᓕ 

ᓇᑭᓐᖔᖅᑐᖅ ᐃᓱᒫᓗᓐᓇᖏᑦᑐᖅ ᐊᔾᔨᖐᒥᒃ 

ᐱᓕᕆᐊᖑᖃᑦᑕᖅᑐᐃᑦ. ᓇᑯᕐᒥᒃ ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒥᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖃᐅᓛᕐᒥᔪᖅ. ᐅᓇ 

ᐊᐱᕆᔾᔪᑎᒋᒃᑲᓐᓂᓚᐅᕐᓚᒍ. ᑕᑦᕙᓂ ᓱᓕ 

ᑎᑎᕋᖅᓯᒪᔪᒥ ᒥᓂᔅᑕ ᑭᐅᔾᔪᑎᖓᓂ. 

ᐊᔾᔨᒌᖏᑦᑐᓂᒃ ᐅᖃᐅᓯᖃᕐᒪᑦ ᐃᓚᖃᕐᒪᑦ. 

(ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᖏᑦᑐᖅ) 

ᐅᖃᖅᓯᒪᓪᓗᓂ ᖃᓄᐃᒻᒪᒡᒎᖅ ᐃᖏᕐᕋᓂᕆᔭᖓᑦ 

ᐊᓯᔾᔨᖅᓯᒪᕙ ᖃᓄᐃᒻᒪᒎᖅ ᐃᒻᒪᖄᖃᐃ 

ᖃᓄᐃᒻᒪᒎᖅ ᑎᑭᓐᖏᓚᑦ ᕿᑭᖅᑖᓗᖕᒥ ᐃᖃᓗᖕᓄᑦ 

ᐊᓐᓂᐊᕕᓕᐊᓲᖑᒐᑦᑕ ᐃᖃᓗᖕᓄᑦ. ᑕᒪᒃᑯᐊᒎᖅ 

ᑕᑯᓇᒃᑕᐅᒐᔭᕐᒪᑕ ᐅᖃᖅᑏ ᐅᖃᖅᓯᒪᓪᓗᓂᓗ 

ᖃᖓᑕᓲᓕᕆᔨᒃᑯᓐᓄᖃᐃᒡᒎᖅ 

ᐸᖅᑭᔭᐅᓂᐊᖅᑐᐊᓗᐃᑦ. ᑕᐃᒪᐃᑦᑐᖃᖅᑎᓪᓗᒍᓗ 

ᓇᓗᓇᖏᖦᖢᓂ ᐅᖃᖅᑏ ᐃᓱᒪᓇᖅᖢᓂᓗ 

ᖃᖓᑕᓲᓕᕆᔨᒃᑯᓐᓂᑦ ᐸᖅᑭᔭᐅᒐᔭᖅᑐᑦ ᐃᑭᒪᔪᑦ.  

 

ᐅᖃᖅᑏ ᐅᓇ ᐊᐱᖅᑯᑎᒐ ᖃᓪᓗᓈᑎᑐᑦ 

ᐅᖃᕈᓐᓇᖏᓪᓗᖓ ᖃᖓᑕᓲᖅᑎᓪᓗᒍ ᐃᓄᒃᑎᑐᑦ 

ᐅᖃᕈᓐᓇᖏᓪᓗᑎᒃ ᖃᓪᓗᓈᖑᒐᔪᖕᒪᑕ ᐅᓪᓗᒥ 

ᖃᓄᐊᓗᒃ ᑕᐃᒪ ᐅᖃᓪᓚᖃᑎᒋᒐᓱᖕᓂᐊᓕᕆᕙᒃᑲ? 

ᖁᔭᓐᓇᒥᒃ ᐅᖃᖅᑏ.   

 

ᐅᖃᖅᑎ: ᖁᔭᓐᓇᒥᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ ᑖᓐᓇ ᑭᐅᖏᓐᓇᑦᓯᐊᕋᒃᑯ ᐃᒻᒪᓐᓇ 

ᐃᒪᓐᓇᐃᓕᒃᐸᑦ ᐃᒪᓐᓇᐃᓕᑳᓪᓚᒃᐸᑦ ᖃᖓᑕᓲᒥ 

ᐅᕗᖓ ᑎᑭᑐᐃᓐᓇᕆᐊᓕᒃ 

ᑎᑭᓐᖏᑳᓪᓚᒃᐸᓪᓘᓐᓃᑦ, ᐅᖃᖅᑏ. ᑖᒃᑯᐊ 

ᑲᒪᒋᔭᐅᖃᑦᑕᖅᑐᑦ ᐊᑐᓂ ᐱᓂᐊᕐᓂᖏᑦ ᒪᓕᒃᖢᒍ 

ᑕᐃᒪᓐᓇ ᑕᕝᕙ ᐊᑐᓂ ᐱᓂᐊᕐᓂᖓ ᒪᓕᒃᖢᒋᑦ 

ᑲᒪᒋᔭᐅᖃᑦᑕᖅᐳᑦ. 

 

ᑖᓐᓇ ᐱᔾᔪᑎᒋᓪᓗᒍ ᖃᖓᑕᓲᓪᓗ ᐃᓚᖏᑦ 

ᐃᖅᑲᓇᐃᔭᖅᑎᖃᓐᖏᑐᐃᓐᓇᕆᐊᓖᑦ ᐃᓄᖕᓂᒃ. 

ᐊᕐᕌᓂ ᐅᐱᒋᑦᑎᐊᓚᐅᖅᑕᕗᑦ ᖃᖓᑕᓲᖅ 

ᐃᓄᐃᓐᓇᑦᑎᐊᓂᒃ ᐃᖅᑲᓇᐃᔭᖅᑎᖃᕐᓂᖓᓂᒃ 

ᐅᐱᒋᓚᐅᖅᓯᒪᔭᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᖒ ᐃᖃᓗᖕᓄᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 107 - 4(1): ᒐᕙᒪᒃᑯᑦ 

ᑳᓐᑐᕌᒃᑎᑦᑎᓂᕆᕙᒃᑕᖏᑕ ᐃᓕᖅᑯᓯᖏᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ 

ᒐᕙᒪᒃᑯᑦ ᐱᔨᑦᑎᖅᑎᖏᓐᓄᑦ. 

 

ᒫᑦᓯ 1, 2012-ᖑᑎᓪᓗᒍ ᒪᓕᒐᓕᐅᖅᑏᑦ 

ᑐᓴᖅᑎᑕᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᖃᐅᔨᓴᕋᔭᕐᓂᖏᓐᓂ ᐃᒪᓐᓇ ᓂᐅᕕᖃᑦᑕᕐᓂᖏᓐᓂ 

ᒐᕙᒪᒃᑯᑦ. ᒫᑦᓯ 18, 2014-ᖑᓕᕐᖓᑦ, ᑖᓐᓇ ᒥᓂᔅᑕ 

ᑐᓴᖅᑎᑦᑎᒍᓐᓇᖅᑳ ᒪᓕᒐᓕᐅᕐᕕᖕᒥ ᑕᒪᓐᓇ ᖃᓄᖅ 

ᖃᓄᐃᑦᑐᒥᒃ ᓴᖅᑭᑦᑎᓚᐅᕐᒪᖔᖅ ᕿᒥᕐᕈᓂᖅ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐊᒻᒪᓗ ᐱᔨᖅᑎᑦᑎᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᒡᒍᐊᖅᐳᖓ ᑖᓐᓇ 

ᑐᑭᓯᒋᐊᕈᑎᒃᓴᖅ ᐱᓯᒪᓐᖏᓐᓇᒃᑯ ᒫᓐᓇ 

ᖃᐅᔨᒋᐊᕐᓂᐊᖅᐳᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᐆᑦᑐᓚᐅᕐᓚᒍᐃ ᐊᑉᐹ 

ᐊᐱᖅᑯᑎᒋᔪᒪᔭᕋ. 

 

ᑖᒃᑯᐊ ᒐᕙᒪᒃᑯᑦ ᑳᓐᑐᕌᑎᑦᑎᖃᑦᑕᕋᓗᐊᖅᑎᓪᓗᒋᑦ 

ᑖᒃᑯᐊ ᐱᓕᕆᐊᒃᓴᖏᑦ ᐃᒪᓐᓇ ᐊᔪᐃᓐᓇᕆᐊᕈᒪᔪᑦ 

ᑭᓯᐊᓂ ᑐᓂᔭᐅᒍᓐᓇᕐᖓᑕ ᑖᒃᑯᐊ ᑲᑎᒪᔩᑦ 

ᓈᓚᑦᑐᔅᓴᐅᖏᒻᒪᑕ ᑕᒪᒃᑯᓂᖓ 

ᐊᔪᐃᓐᓇᕆᐊᕈᑕᐅᔪᓂᒃ ᐃᓱᒫᓘᑕᐅᔪᓂᒃ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᖓᔾᔪᑎᖃᕐᒪᖔᑕ ᑖᒃᑯᓂᖓ 

ᓄᑖᓂᒃ ᐋᖅᑭᒃᓯᔪᖃᖅᐸᑦ ᐃᒻᒥᒃᑰᖅᑐᓂᒃ 

ᐊᔪᐃᓐᓇᖅᑐᓄᑦ ᐊᔪᐃᓐᓇᕆᐊᕐᕕᐅᒐᔭᖅᑐᓂᒃ 

ᓴᖑᑎᑦᑎᒐᓱᐊᕐᓗᑎᑦ ᐃᓱᒪᓕᐅᕈᑕᐅᔪᓂᒃ? 

ᖁᔭᓐᓇᒦ ᐅᖃᖅᑏ.  

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐊᒻᒪᓗ ᐱᔨᖅᑎᑦᑎᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᐱᓕᕆᕕᐅᓪᓗᑕ 

ᐊᑐᖃᑦᑕᕋᓗᐊᖅᑎᓪᓗᑕ ᓄᓇᕗᑦ ᓇᖕᒥᓂᖃᖅᑐᓂᒃ 

ᐃᑲᔫᑎᓂᒃ ᑭᓯᐊᓂ ᐱᓕᕆᕕᒐ ᑕᒪᑐᒥᖓ 

ᑲᒪᓐᖏᒻᒪᑦ ᐊᑐᖅᑕᐅᓂᖓᓂᒃ ᐊᒻᒪᓗ 

ᐱᕙᓪᓕᐊᑎᑕᐅᓂᖓᓂ ᑖᒃᑯᐊ ᐊᑐᐊᒐᐃᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᕐᕌᒍᑕᒫᑦ ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ 

ᑳᓐᑐᕌᖃᑦᑕᕐᓂᖏᓐᓄᑦ ᐊᑐᖅᑐᐊᕐᓂᖏᓐᓄᓪᓗ 

ᓴᖅᑭᑕᐅᓚᐅᖅᓯᒪᓐᖏᒻᒪᑕ ᒪᓕᒐᓕᐅᕐᕕᖕᒧᑦ 

ᐅᑭᐊᒃᓵᖓᓂᑦ 2012-ᒥᓂᒃ. ᑖᓐᓇ ᒥᓂᔅᑕ ᖃᖓ 

ᓴᖅᑭᑦᑎᓂᐊᖅᑲ ᓂᐅᕕᖅᑎᓂᕐᒧᑦ 

ᑲᓐᑐᕌᕈᑎᕕᓂᕐᒧᓪᓗ ᐊᑐᖅᑐᐊᕈᑎᕕᓂᕐᒧᓪᓗ 

ᑕᕝᕙᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐊᒻᒪᓗ ᐱᔨᖅᑎᑦᑎᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐅᓂᒃᑳᑦ 

ᐱᓯᒪᓕᑐᐊᕈᒃᑭᑦ ᓴᖅᑭᒍᓐᓇᕐᓂᐊᖅᑕᒃᑲ ᑕᕝᕗᖓ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 108 - 4(1): ᕿᒥᕐᕈᔭᐅᓂᖓ 

ᐃᓄᓕᕆᔨᔾᔪᑕᐅᕙᒃᑐᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ  

ᐃᓚᔮᕇᓄᑦ ᐃᓚᒌᓄᑦ ᖃᓄᑭᐊᖏᒃᑯᐊ 

ᑕᐃᔭᐅᖃᑦᑕᓕᖅᑐᑦ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐅᑯᐊ ᒥᓂᔅᑕ ᑎᑎᕋᖅᓯᒪᔭᖏᑦ 

ᐸᕐᓇᒃᓯᒪᔭᖏᑦ 2013-14 ᓇᓗᓇᐃᖅᓯᓯᒪᖅᑰᔨᖕᒪᑕ 

ᑖᓐᓇᒎᖅ ᐱᓕᕆᕝᕕᖓᑦ ᐃᓗᓕᓕᒫᖏᑦ 

ᑕᑯᓇᒃᑕᐅᓂᐊᕐᒪᑕ ᑕᒫᓂ ᐱᓕᕆᕝᕕᐅᑉ ᐃᓗᐊᓂ 

ᐱᓗᐊᖅᑐᒥ ᐱᔾᔪᑎᓖᑦ ᐃᑲᔫᓯᐊᖅᐸᒃᑐᓄᑦ 

ᒪᓕᒐᖏᑦ.  

 

ᒥᓂᔅᑕ ᖃᐅᔨᒪᖕᒪᑦ ᐃᓛᓐᓂᓚᐅᓱᖓᒃᑯᑦ 

ᐅᓄᖅᑐᐃᖅᓱᓗᐊᖅᖢᑕᓘᓐᓃᑦ ᑕᑯᖃᑦᑕᕋᑦᑕ 

ᑕᒪᒃᑯᐊ ᐃᑲᔫᓯᐊᒥᓂᒃ ᐊᑐᕐᓂᕐᓗᖅᑰᔨᔪᓂᒃ 

ᐅᕝᕙᓘᓐᓃᑦ ᐊᑐᑦᑎᐊᖏᑦᑐᓂᒃ. 

 

ᒥᓂᔅᑕᖃᐃ ᓇᓗᓇᐃᖅᓯᕕᒋᔪᓐᓇᖅᐹᑎᒍᑦ ᑖᓐᓇ 

ᐃᑲᔫᓯᐊᖃᑦᑕᖅᑐᓄᑦ ᒪᓕᒐᖓ ᖃᓄᖅ 

ᐋᖅᑭᒋᐊᖅᑕᐅᖃᓯᐅᔾᔭᓇᓱᖕᓂᐊᕐᒪᖔᑦ ᑕᒪᒃᑯᐊ 

ᐊᑐᕐᓂᕐᓗᒃᑕᐅᕙᒃᑐᑦ ᐱᑕᖃᕈᓐᓃᖅᐹᓪᓕᖁᓪᓗᒋᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖓ ᐃᓄᓕᕆᔨᒃᑯᓐᓄᑦ, 

ᒥᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᒃ 

ᐅᖃᖅᑎᒃᓯᔩ. ᖁᔭᓇᖅᑯᕐᓗ ᑖᒻᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᐊᐱᕆᖕᒪᑦ. ᑖᑉᓱᒪ 

ᐊᑐᕐᓂᓪᓗᖃᑦᑕᖅᑐᐃᒃ ᒥᒃᓵᓄᑦ. ᑕᑉᑯᐊ 

ᓂᖅᑭᒃᕼᐊᓕᓕᕆᕖᑦ ᒥᓪᓗᒃᕼᐃᒪᓐᖏᒻᒪᑕ 

ᖃᐅᔨᕼᐊᑐᒃᓴᐃᖏᒻᒪᑕ ᖃᓄᖅ ᐊᑐᓂᕐᓗᒃᑕᐅᔮᖏᑕ 

ᖃᐅᔨᕼᐊᖃᑦᑕᖅᑕᑕ ᐱᔪᖕᒪᑕᐅᖓᖕᒪᕆᒃᑐᓂᒃ 

ᑭᕼᐃᐊᓂ ᑐᓐᓂᒍᑉᑎᒍᑦ ᖃᐅᔨᕼᐊᕈᓐᓇᖅᑐᐊᓘᖕᒪᑕ 

ᐱᓪᓗᕼᐃᒪᖏᒻᒪᑕ ᓂᕿᒃᕼᐃᓕᕆᔨᑐᐃᑦᓇᐅᒻᒪᑕ.  

ᑖᒃᑯᐊᓪᓗ ᐊᑐᓂᕐᓗᒃᑕᔪᕆᔭᐅᖃᑦᑕᖅᑐᑦ 

ᐃᓱᐃᒋᔭᐅᖃᑦᑕᖅᑐᑦ ᐃᓄᐃᑦ ᐱᔪᓐᓇᐅᑎᖓᒍᑦ, 

ᑕᕗᖓᑦᑕᐅᖅ ᑐᓗᕈᓐᓇᕋᑉᑕ ᑖᒃᑯᓂᖓ ᕿᒥᕐᕈᖢᑕ. 

ᑭᕼᐃᐊᓂᓕ ᑖᒃᑯᐊ ᑭᒥᕈᑦᑕᐅᔪᒻᒥᒻᒪᑕ ᐊᕐᕌᒍᓪᓗ 

ᐱᔭᕇᖅᑕᔪᒻᒥ ᑕᐃᒪᓐᓇᒻᒪᕆᒃ ᐅᖃᐅᑎᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᓄᑦ. 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑐᑭᓯᕗᖃᐃ ᒥᓂᔅᑕ 

ᐅᖃᖅᑐᖅ ᑕᒪᓐᓇ ᖃᐅᔨᒪᔭᐅᒐᓗᐊᕐᓗᓂ 

ᐊᑐᕐᓂᕐᓗᒃᑕᐅᖃᑦᑕᖅᑐᑦ 

ᖃᓄᐃᓕᔭᐅᒋᐊᕈᓐᓇᖏᑦᑐᖅ. ᑕᐃᒪᓐᓇᖃᐃ 

ᑐᑭᓯᕗᖓᐃᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᓄᓕᕆᔨᒃᑯᓐᓄᑦ. ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᒃ 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᒻᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᐊᐱᖅᓱᒻᒪ ᑖᑉᓱᒪ 

ᐊᑐᓂᕐᓗᒃᑕᐅᖃᑦᑕᖅᑑᑉ ᒥᒃᓵᓄᑦ. 

ᖃᐅᔨᒪᔭᖅᑰᖃᑦᑕᑐᒍᑦ ᑭᕼᐃᐊᓂ 

ᐃᒻᒪᑦᓇᐃᓕᖕᒪᕆᒃᑐᑏᑦ ᐊᔪᑦᓇᕐᒪᑦ. ᑖᑉᑯᐊ ᒥᓂᔅᑕ 

ᒪᓕᒐᓕᕆᔨᒃᑯᑦ ᕼᐃᓇᖃᑎᒋᑉᓗᑎᒍᑦ ᑖᑉᑯᓂᖓ 

ᖃᐅᔨᓇᕼᐅᐊᖃᑦᑕᑉᑕ ᖃᓄᖅ, ᖃᓄᖅ 

ᐅᖃᕼᐃᒃᑎᒋᔪᒧᑦ ᑭᒡᓕᖃᕈᓐᓇᖅᐱᑕ ᒪᓕᒐᖅ 

ᐱᔾᔪᑎᒋᓪᓗᒍ ᓂᕿᒃᕼᐊᐅᑎᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᓐᖑᖅᓴᕋᐃᒐᔭᑯᓗᒃᖢᓂᓗ. ᐅᖃᖅᑏ, 

ᐃᓛᓐᓂᑦᑕᐅᖅ ᑕᐃᒃᑯᐊ ᒪᓕᒐᖏᑦ ᐊᔾᔨᒌᓐᖏᑦᑐᒧᑦ 

ᑐᑭᖃᖅᑎᑕᐅᖃᑦᑕᕐᒪᑕ ᐃᓛᓐᓂᑦ 

ᐃᑲᔫᓯᐊᕋᓱᒃᑑᒐᓗᐊᑦ ᐋᒃᑳᖅᑕᐅᖃᑦᑕᕐᒪᑕ 

ᒪᓕᒐᖁᑎᔅᓯᖕᓂ ᓲᖃᐃᒻᒪ ᒪᓕᒃᖢᑎᒃ 

ᐃᖅᑲᓇᐃᔭᖅᑏᑦ, ᒪᓕᒋᐊᖃᕋᒥᒡᓗ. ᐊᒻᒪᓗ 

ᐊᔾᔨᒌᓐᖏᑦᑐᒥᒃ ᑐᑭᓯᐅᒪᔭᐅᖃᖅᑕᖅᑰᖢᑎᒃ ᖃᓄᖅ 

ᑐᑭᖃᕋᓱᖕᒪᖔᑦ.  

 

ᑕᒪᒃᑯᐊ ᐅᖃᖅᑏ, ᐃᑲᔫᓯᐊᕋᓱᒃᑐᑦ ᐅᓪᓗᓂᒃ 7-ᓂᒃ 

ᐱᕕᖃᕈᓐᓇᖃᑦᑕᕐᒪᑕ ᐅᕐᓂᕐᓗᒐᓱᒡᓗᑎᒃ, 

ᑲᒪᒋᔭᐅᑎᑦᑎᐊᖏᓐᓇᓱᒋᓪᓘᑎᒡᓘᓐᓃᑦ. ᑕᒪᓐᓇᖃᐃ 

ᒪᓕᒐᐅᑉ ᑖᔅᓱᒪ ᐊᑐᐊᒐᐅᑉ ᑖᔅᓱᒪ ᑐᑭᖓ ᖃᓄᖅ 

ᑐᑭᓯᐅᒪᔭᐅᓂᖓ ᑕᑯᓇᒃᑕᐅᒃᑲᓐᓂᕈᓐᓇᖅᐸ 

ᐊᔾᔨᒌᒥᒃ. ᑕᒪᒃᑯᐊ ᑐᑭᓯᐅᒪᔭᐅᓪᓗᒋᑦ 

ᒪᓕᒐᕆᔭᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ. 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᒃ 

ᐅᖃᖅᑎᒃᑎᔩ. ᖁᔭᓇᖅᑯᕐᓗ ᑖᒻᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᓂᕿᒃᓴᐅᑎᑦ ᒥᒃᓵᓄᑦ ᐊᐱᖅᓱᒻᒪᑦ. 

ᖃᐅᔨᒪᑦᓯᐊᖅᑐᒍᑦ ᓄᓇᕗᒻᒥᐅᑕᐃᑦ ᑖᒻᓇ 

ᓂᕿᒃᓴᓂᖅ ᐃᒪᑦᓇᐃᑦᓯᐊᖃᕋᓗᐊᒻᒪᑦ 

ᒪᓕᒐᖃᕋᓗᐊᒪᑦ. ᐊᔪᓕᒻᒪᕆᑉᑯᓂ ᑭᕼᐃᐊᓂ 

ᓂᕿᒃᓴᕆᐊᖃᕐᒪᑦ. ᐅᕝᕙᓘᓐᓃᑦ ᑎᒥᒥᒍᑦ 

ᐊᔪᕈᑎᕐᓗᓂᑦ ᕼᐊᓇᓂᖅ ᐊᔪᑦᓂᕈᓂ 

ᓂᕿᒃᓴᕈᓐᓇᕐᒪᑦ, ᑭᕼᐃᐊᓂ ᖃᐅᔨᒪᒃᓯᐊᑐᒍᑦ 

ᓄᓇᕗᒻᒥᐅᑕᐃᑦ ᐊᒥᕼᐊᖕᒪᕇᑦ ᓂᕿᒃᓴᖃᑦᑕᖅᑐᑦ. 

ᓄᑕᕋᖃᐅᖅᖢᑎᒡᓗ ᕼᐊᓇᔪᓐᓇᖅᓯᐊᕋᓗᐊᖅᓱᑎᒃ. 

ᑖᒻᓇ ᒪᓕᒐᖅ ᕿᒥᕐᕉᖅᑕᐅᔪᖅ, ᐊᕐᕌᒍᓗ 

ᐱᔭᕇᖅᑕᐅᔪᓐᓃᖅᖢᓂ, 

ᖃᐅᔨᕼᐊᖅᑕᐅᕙᓪᓕᐊᓕᖅᑐᓂᓗ. ᑕᐃᒃᑯᐊ 

ᒪᑭᒪᓂᖅ ᐸᕐᓇᐅᑎᒃᑯᑦ ᐃᑲᔪᖅᑎᒋᓗᑎᒍ 

ᖃᓄᖅᑑᕈᑎᒃᕼᐊᓂᒃ 

ᐃᓗᐊᖅᕼᐊᐃᕙᓪᓕᐊᓇᕼᐅᐊᖅᑐᒍᑦ.  

 

ᓂᕿᒃᕼᐊᕋᕼᐅᐊᖅᑐᒥᑦ ᐊᖏᖅᑕᐅᕕᖃᓐᖏᓐᓂᖅᐸᑦ 

ᓄᓇᕗᒻᒥ ᑲᑎᒪᔨᖃᓕᒻᒪᑦ 

ᐊᖏᖅᑕᐅᓐᖏᑦᓱᕕᓂᕐᓂᑦ ᑐᕼᐋᔪᓐᓇᖅᖢᑎᒃ, 

ᐊᖏᖅᑕᐅᓐᖏᔾᔪᑎᒥᓐᓂᒃ ᐅᕐᓂᕐᓗᒍᓐᓇᖅᖢᑎᒃ. 

ᑖᒃᑯᐊ ᑲᑎᒪᔩᑦ ᕿᒥᕐᕈᑉᐸᑕ, ᑲᑎᒪᔨᓐᖑᕼᐋᑦ 

ᑕᕝᕙᓂ ᑎᓯᐱᕆᒥ ᑲᑎᒪᔩᑦ ᐊᖏᖅᑕᐅᕼᐋᕐᒥᒻᒪᑕ 

ᓄᓇᕗᒻᒥ ᐊᖅᑯᑎᖃᕐᓗᑎᒃ ᕿᒥᕐᕉᖅᑕᐅᔪᓐᓇᖅᑐᑦ 

ᐊᖏᖅᑕᐅᓐᖏᔾᔪᑏᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 109 - 4(1): ᒥᑦᑎᒪᑕᓕᒻᒥ 

ᖃᖓᑕᓲᒃᑯᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᔪᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑕᐃᒃᑯᐊ 2009-ᖑᑎᓪᓗᒍ, ᔫᓂ 5 ᑎᑎᕋᖅᓯᒪᔪᑦ 

ᐅᕗᖓ ᐃᒡᓘᑉ ᐃᓗᐊᓄᑦ ᓴᖅᑭᑕᐅᓚᐅᖅᓯᒪᖕᒪᑕ 

ᐱᔾᔪᑎᓖᑦ ᓄᓇᕗᑦ ᒐᕙᒪᖏᑕ ᐃᖏᕐᕋᔪᓕᕆᓂᕐᒧᑦ 

ᑐᓐᖓᕕᖓᑕᑦ. ᑕᕝᕙᓂᓗ ᑎᑎᕋᖅᓯᒪᔪᖃᕐᒪᑦ 

ᑖᒃᑯᐊᒎᖅ ᒐᕙᒪᒋᔭᕗᑦ ᐱᖓᓱᓂᒃ 

ᑐᖅᑲᖅᑕᕐᕕᐅᔪᓂᒃ ᐃᓕᓴᖅᓯᓯᒪᔪᒪᓪᓗᑎᒃ 

ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ. 

 

ᐅᖃᖅᑏ, ᑕᐃᒪᓐᖓᓕᒫᖅ ᐅᕗᖓ ᐃᓯᓚᐅᖅᓯᒪᒐᒪ 

ᐊᒃᓱᕈᐃᓐᓇᓪᓚᑦᑖᕋᒪ ᐱᒻᒪᕆᐅᒋᓪᓚᕆᒃᖢᒍᓗ, 

ᑎᓕᐅᕈᑎᒌᓐᓇᖅᖢᒍᓗ 

ᑎᓴᒪᓐᖑᕆᐊᖃᕐᓂᖃᖅᖢᒋᑦ ᑖᒃᑯᐊ ᑐᖅᑲᖅᑕᕐᕖᑦ, 

ᒥᑦᑎᒪᑕᓕᒃ ᐃᓚᒋᔭᐅᓕᕐᓗᓂ. ᐱᔾᔪᑎᒋᓪᓗᒍ, 

ᐅᖃᖅᑏ ᐅᖃᖅᓯᒪᒐᒪᓗ ᐅᕙᓂ ᐊᑕᐅᓯᐊᕐᓇᖓ 

ᒥᑦᑎᒪᑕᓕᒃ ᐅᓄᕐᓂᖅᓴᓂᒃ ᓄᓇᓕᖕᓂ 

ᖃᓂᒃᓴᕐᓂᖅᓴᐅᖕᒪᑦ ᖃᖓᑕᓲᒃᑯᑦ ᐃᖃᓗᖕᓂᑦ 

ᐊᒻᒪᓗ ᒫᓐᓇ ᐱᓗᐊᖅᑐᒥᑦ ᓄᓘᔮᑦ 

ᐃᖏᕐᕋᓯᕙᓪᓕᐊᓂᐊᖅᑰᔨᑎᓪᓗᒍ ᑕᒪᓐᓇ 

ᑐᑭᖃᑦᑎᐊᕐᒪᑦ ᑖᓐᓇ ᒥᑦᑎᒪᑕᓕᒃ ᕿᑭᖅᑖᓘᑉ 

ᐅᐊᖕᓇᖓᓂ ᑐᖅᑲᖅᑕᕐᕕᐅᓕᖁᓪᓗᒍ. 

 

ᖃᓄᖅ ᒥᓂᔅᑕ ᐸᕐᓇᒃᐸᓪᓕᐊᕕᑦ ᒥᑦᑎᒪᑕᓕᒃ 

ᑐᖅᑲᖅᑕᕐᕕᐅᓕᖁᓪᓗᒍ ᖃᖓᑕᓲᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍᑦᑕᐅᖅ 

ᐊᐱᖅᑯᑎᒋᔮᓂᒃ ᒪᓕᒐᓕᐅᖅᑎᐅᖃᑎᖕᒪ. 

ᐅᒡᒍᕐᓇᐅᒐᓗᐊᖅ ᐊᒻᒪᓗ ᒪᒥᐊᑉᐳᖓ ᐅᑭᐅᑦ 

ᑕᓪᓕᒪᑦ ᑕᐃᒃᕼᐅᒪᓂ ᑕᒪᓐᓇ ᐅᖃᐅᕼᐃᕆᓪᓗᒍ 

ᑕᒫᓃᓚᐅᓐᖏᓐᓇᒪ ᐊᒻᒪᓗ ᐅᖃᖅᑑᓪᓗᐊᖅᐳᖓ 

ᒫᓐᓇ ᐸᕐᓇᖅᓯᒪᔪᖅᑕᖃᕐᓂᖅᐸᑦ ᐅᕙᓐᓄᑦ ᐅᕙᖓ 

ᓇᖕᒥᓂᖅ ᑕᑯᓚᐅᖅᕼᐃᒪᓐᖏᓇᒃᑯ ᕼᐅᓕ ᒫᓐᓇᒧᑦ. 

ᑕᕝᕘᓇ ᒫᓐᓇ ᑭᐅᔪᓐᓇᖅᐳᖓ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ, 

ᑲᔪᓯᓂᐊᓵᖅᑲᐅᓂᑦᑎᓐᓂᑦ ᐃᓕᑕᖅᓯᔪᒪᒐᒪ ᐲᑕ 

ᐃᕐᓂᖅ, ᓄᓇᕗᒻᒥ ᑲᒥᓴᓇᐅᓚᐅᖅᓯᒪᔪᖅ.  

 

>>ᐸᑦᑕᑐᖅᑐᑦ 

  

ᑐᓐᖓᓱᑦᑎᐊᕆᑦ. 

 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᔅᑕ ᐃᕐᓂᖅ, 

ᑐᓐᖓᓱᒋᑦ. 

 

ᐅᖃᖅᑏ, ᑕᐃᒃᑯᐊ 2009-ᒥ ᓴᖅᑭᑕᐅᓚᐅᖅᓯᒪᔪᑦ 

ᑕᐃᒪᐅᒻᒪᑕ ᒥᓂᔅᑕ ᑕᐃᑲᓂ 

ᐃᓚᒋᔭᐅᓚᐅᖅᓯᒪᓐᖏᒻᒪᑦ ᐊᐱᕆᓚᐅᕐᓚᒍ 

ᒥᓂᔅᑕᓐᖑᕋᕕᑦ, ᒥᓂᔅᑕᐅᓕᕋᕕᑦ 

ᐃᖏᕐᕋᔪᓕᕆᓂᕐᒧᑦ ᒥᑦᑎᒪᑕᓕᖕᒧᑦ 

ᐸᕐᓇᒃᐸᓪᓕᐊᓕᖅᐱᓰ ᒥᑦᑎᒪᑕᓕᒃ 

ᑐᖅᑲᖅᑕᕐᕕᐅᖃᑕᐅᓕᖁᓪᓗᒍ ᓄᓇᕗᑦ ᐃᓗᐊᓂ 

ᖃᖓᑕᓲᓄᑦ? ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᖕᒪ ᐊᐱᖅᑯᑖ 

ᐊᐱᖅᑯᑎᑦᑎᐊᕙᐅᖕᒪᑦ ᐊᐱᕆᔾᔪᑎᖃᖅᑐᓂ 

ᐸᕐᓇᒻᒪᖔᑦᑕ ᐱᓕᕆᕝᕕᒋᔭᕋ 

ᑐᖅᑲᖅᑕᕐᕕᐅᖃᑕᐅᓕᕆᐊᒃᕼᐊᖓᓂᑦ ᐊᐱᖅᑯᑖ. 

ᒫᓐᓇ ᑭᐅᔪᓐᓇᖅᐸᕋ ᑕᒪᓐᓇ ᐅᕙᓐᓄᓪᓕ ᕼᐅᓕ 

ᓇᖕᒥᓂᖅ ᐱᓕᕆᕝᕕᒋᔭᓐᓂᑦ ᑕᐃᒃᑯᓄᖓᓪᓚᕆᒃ 

ᐅᖃᐅᕼᐃᕆᔭᖓᓂᒃ ᑐᕼᐊᒐᖅᕼᐊᖃᕐᕕᒋᓐᖏᓐᓇᒃᑯ 

ᒫᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐊᐱᕆᓚᐅᕐᓚᒍ 

ᖃᖓᑦᑎᐊᒃᑯᑦ ᑐᓴᒐᒃᓴᖃᓕᖅᑎᑦᑐᓐᓇᖅᐱᑎᒎᑦ 

ᒥᑦᑎᒪᑕᓕᖕᒥᐅᑎᒍᑦ ᒥᑦᑎᒪᑕᓕᒃ ᑐᖅᑲᖅᑕᖅᑐᖅ 

Hub-ᖑᖃᑕᐅᔪᓐᓇᖅᓯᓂᐊᓕᕐᓂᕋᕐᓗᒍ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᑕᐃᒪ ᐅᐊᑦᑎᐊᖅ ᐅᖃᓚᐅᕋᒪ 

ᒫᓐᓇᒧᑦ ᓱᓕ ᐸᕐᓇᒃᓯᒪᔪᒥᒃ ᑕᑯᓚᐅᖅᓯᒪᓐᖏᓐᓇᒪ 

ᓇᓕᐊᓐᓄᑦ ᓄᓇᓕᒻᒧᑦ 

ᑐᖅᑲᑕᕐᕕᐅᑲᓐᓂᖑᖅᑐᖃᕆᐊᖃᖅᑑᓗᐊᕐᓂᖓᓂ 

ᓇᓕᐊᓐᓄᓪᓘᓐᓃᑦ ᓄᓇᕗᑦ ᐃᓗᐊᓂ ᓄᑖᒥᒃ 

ᑕᑯᓯᒪᓐᖏᓐᓇᒪ ᑕᒪᑦᓱᒧᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 110 - 4(1): ᖃᒪᓂᑦᑐᐊᕐᒥ 

ᖃᖓᑕᓲᒃᑯᕕᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 

ᐅᖃᖅᑏ. ᑖᓐᓇ  

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᓴᖅᑭᑦᑎᖃᑦᑕᖅᓯᒪᖕᒪᑕ ᐃᒪᓐᓇ ᒥᑦᑕᕐᕕᓕᕆᔪᓂᒃ 

ᑕᒫᓂ ᐅᑭᐅᖅᑕᖅᑐᒥ. ᑕᐃᒪᑦᑕᐅᖅ ᑐᓂᓯᒍᒪᖕᒥᒐᒪ. 

 

ᖃᒪᓂᑦᑐᐊᑉ ᐃᓄᖏᑦ ᐅᓄᕐᓂᖃᓕᕐᒪᑕ 2,400-ᓂᒃ 

ᐊᒻᒪᑦᑕᐅᖅ 4,600-ᖑᓪᓗᑎᑦ ᑕᐃᒃᑯᐊ Agnico-

Eagle-ᒥ ᐅᔭᕋᓐᓂᐊᕐᕕᐊᑕ ᑕᐃᑲᓃᑦᑐᑦ. ᑖᒃᑯᐊ 

ᐃᓱᒪᒋᓪᓗᒋᑦ ᐅᓄᕐᓂᖏᑦ ᐅᔭᕋᓐᓂᐊᕐᕕᖃᖅᑐᑎᓪᓗ 

ᑭᓯᐊᓂ ᑕᒪᒃᑯᐊᑦᑕᐅᖅ ᕿᓈᔭᑦᑐᑦ 

ᐅᔭᕋᓐᓂᐊᕕᔅᓴᓂᒃ ᓄᓇᓕᖓᑦᑕ ᖃᒪᓂᑦᑐᐊᖅ 

ᓴᓂᐊᓃᑦᑐᖅ ᖃᓂᒋᔭᖏᓐᓃᑦᑐᑦ ᑕᒪᒃᑯᐊᓗ 

ᕿᒥᕐᕈᓪᓗᒋᑦ ᓄᓇᓕᐊᖅ ᖃᒪᓂᑦᑐᐊᖅ ᑖᓐᓇ 

ᕿᑎᓪᓗᐊᖓᓃᒻᒪᑦ ᑲᓇᑕᐅᑉ. 

 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᒋᐊᕈᓐᓇᖅᐸᖏᑦ ᑕᒪᓐᓇ 

ᖃᐅᔨᒋᐊᕐᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᑐᑭᓯᑦᑎᐊᖏᓐᓇᒃᑯ. 

ᐊᐱᖅᑯᑎᖓ ᑐᑭᓯᓇᑦᑎᐊᕆᐊᒃᑲᓂᕐᓗᒍ 

ᐊᐱᕆᒃᑲᓂᖅᑑᓗᐊᕐᓂᖅᐸᑦ ᐊᐱᕆᕗᖓ. ᖁᔭᓐᓇᒦᒃ.  

 

ᐅᖃᖅᑎ: ᒥᔅᑕ ᒥᑭᓐᖑᐊᖅ, ᑐᑭᓯᓇᑦᑎᐊᑲᓐᓂᕐᓗᒍ 

ᐅᖃᐅᓯᕆᒃᑲᓐᓂᕈᒃ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ, ᖃᒪᓂᑦᑐᐊᖅ 

ᐃᓱᒪᒋᔭᐅᖃᓯᐅᔾᔭᐅᔪᒪᕙ ᑕᐃᓐᓇ ᐅᑕᖅᑭᕕᖓ 

ᒥᑭᑦᑐᑯᓘᓕᕐᒪᑦ ᐊᒻᒪᓗ ᑕᐃᑰᓇ ᐊᖅᑯᓵᖅᑐᑦ 

ᐅᓄᖅᑐᐋᓘᖃᑦᑕᕐᒪᑕ ᓇᑭᕈᓘᔭᖅ? ᒪᑯᐊᓗ 

ᐅᔭᕋᓐᓂᐊᖅᑏᑦ ᒎᓗᓯᐅᖅᑏᓪᓗ ᑕᐃᒃᑯᐊᖑᒻᒥᒻᒪᑕ 

ᓄᓇᖃᖃᑕᐅᒻᒥᔪᑦ ᖃᒪᓂᑦᑐᐊᖅ ᓯᓚᑖᓂ.  

ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᔅᓱᒥᖓ 

ᐅᑕᖅᑭᕕᒻᒥᒃ ᓄᑖᓐᖑᕆᐊᖅᑎᑦᑎᔪᓐᓇᕐᒪᖔᖅ 

ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒥᒃ 

ᓴᓇᕕᐅᔪᓐᓇᕐᒪᖔᖅ? ᐊᐱᖅᑯᑎᒋᔭᕋ 

ᐃᓱᓕᕝᕕᖓᑕᓗ ᐅᓪᓗᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓕᕐᓂᑦᒧ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ 

ᐅᖃᖅᑎᑦᑎᔩ. ᑕᐃᓐᓇ ᖃᒪᓂᑦᑐᐊᕐᒥᐅᑦ 

ᒥᑦᑕᕐᕕᖁᑎᖓ 1986-ᒥᒃ ᓴᓇᔭᐅᓚᐅᖅᓯᒪᒻᒪᑦ 

ᓄᑕᐅᓐᖏᖃᑕᐅᔪᑦ ᐃᓚᒋᒻᒪᔾᔪᒃ ᑭᓯᐊᓂ 

ᑕᐃᓐᓇᔾᔪᐊᖅ ᓄᑕᐅᓐᖏᓗᐊᖅᑎᒋᓐᖏᓪᓗᓂ 

ᐃᓚᖏᑦ ᓄᓇᕗᑦ ᐃᓗᐊᓂ ᓄᑕᐅᓐᖏᓂᖅᓴᓂᒃ 

ᐱᑕᖃᖅᖢᑎᑦ. ᑭᓯᐊᓂ ᑕᐃᓐᓇ ᑎᒻᒥᓲᖃᕐᕕᐅᔪᖅ 

ᖃᒪᓂᑦᑐᐊᕐᒥ ᓇᓗᓇᐃᖅᓯᒪᒐᓗᐊᑲᕗᑦ 

ᐋᖅᑭᔅᓱᕆᐊᖃᕐᓂᖓ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 

ᐅᕙᓐᓄᑦ ᑭᐅᑦᑎᐊᕐᒪᑦ. ᑖᓐᓇ ᓴᖅᑭᑕᕋ 

ᐱᔾᔪᑎᖃᖅᖢᖓ ᓲᕐᓗ ᑕᒃᑯᐊ ᑲᐃᓪᓗᐊᕈᑎᓄᑦ 

ᒪᔪᕋᐅᑕᐅᖏᑦᑐᑦ ᓯᕗᖓᑐᐃᓐᓇᖅᑐᑦ 

ᑲᐃᓪᓗᐊᕈᑎᓄᑦ ᐃᓯᕈᑏᑦ ᑕᐃᓐᓇ 

ᐃᓱᒪᒋᔭᐅᖃᓯᐅᔾᔭᐅᕆᐊᓕᒃ ᑕᐃᒪᐃᑦᑐᖃᕆᐊᖃᕐᒪᑦ. 

ᐅᑭᐅᖅ ᖃᒪᓂᑦᑐᐊᕐᒥ ᑭᓈᓗᖃᕐᕕᕈᓗᒃ 

ᑕᑕᑦᑐᐊᓘᓚᐅᖅᓯᒪᖕᒪᑦ ᖁᐊᕐᒪᑦ, ᑖᓐᓇ ᖃᑦᑕᐅᔭᖅ 

ᑕᐃᔅᓱᒥᖓ ᓱᕋᐃᓚᐅᕐᒪᑦ ᑲᐃᓪᓗᐊᕈᑎᓄᑦ 

ᐃᓯᕐᕕᖕᒧᑦ ᐊᒻᒪᓗ ᑕᐃᓐᓇ ᐊᑲᐅᓐᖏᖦᖢᓂ 

ᑎᑎᒥᒍᑦ ᐊᔪᕈᑎᓖᑦ ᑕᒪᔾᔭᐅᒥᖕᒪᑦ. ᑕᐃᓐᓇᖃᐃ 

ᓄᑖᕈᕆᐊᖅᑎᑕᐅᓂᐊᓕᖅᐸ ᑲᐃᓪᓗᐊᕈᑎᓄᑦ 

ᐃᓯᕐᕕᒃ ᓴᓇᔭᐅᒃᑲᓐᓂᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᑲᓐᓂᖅᖢᒍᑦᑕᐅᖅ 

ᐊᐱᖅᑯᑎᒋᔮᓂ. ᑕᒪᑉᑯᐊ ᐋᖅᑭᖅᕼᐊᕆᐊᖃᓕᕌᖓᑕ 

ᕼᐅᓇᐅᒐᓗᐊᖅᐸᖅ ᒥᑦᑕᕐᕕᐅᒐᓗᐊᖅᐸᑦ ᐃᒡᓗᖁᑎᑦ 

ᖃᓄᐃᑦᑑᒐᓗᐊᖅᐸᓂᓛᒃ ᑕᒪᑉᑯᐊ 

ᐊᔪᕈᑎᓕᖕᓄᓪᓘᓐᓃᑦ ramp-ᖑᓂᕋᑕᖅᑎᑦ 

ᐅᕙᑉᕼᐃᐊᖅ ᐅᖃᐅᕼᐃᕆ ᑕᒪᑉᑯᐊ 

ᑲᒪᒋᔭᐅᑦᑎᐊᕐᓗᑎᒃ ᐅᔾᔨᕆᔭᑦᓯᐊᕐᓗᑎᒃ 

ᐱᔭᕆᐊᖃᕈᒫᕐᒥᔪᖅ. ᒪ’ᓇ. ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗ ᑕᓐᓇ ᒥᓂᔅᑕᕆᔭᐅᔪᖅ 

ᐃᓱᒪᒃᓴᖅᓯᕈᑎᖃᖃᓯᐅᑎᖁᔭᕋ ᓲᕐᓗ ᑭᖑᓪᓕᕐᒥ 

ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ 

ᓄᑖᓐᖑᕆᐊᖅᑎᑕᐅᓂᐊᓚᐅᖅᓯᒪᖕᒪᑦ 

ᓄᑖᑦᑎᐊᒻᒪᕆᖕᒥᒡᓘᓐᓃᑦ ᓴᓇᓗᑎᒃ ᕼᐋᒻᓚᒃᑯᑦ 

ᑎᑎᕋᕐᕕᒃᓴᖓᓐᓂᑦ ᐅᕝᕙᓘᓐᓃᑦ ᒥᕝᕕᖕᒥᑦ 

ᐅᑕᖅᑭᕕᖕᒥᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᑕᐃᒃᑯᓂᐊ ᐸᐃᖅᐹᖁᑎᓂᒃ ᕿᓂᕈᓐᓇᖅᐳᖅ 

ᖃᐅᔨᒋᐊᕐᕕᒋᓂᐊᕐᒪᒋᑦ ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᑲᓐᓂᖅᖢᒍᐃᓛᒃ. ᐄ, 

ᑕᒪᒃᑯᐊ ᖃᐅᔨᒪᔭᖏᑦ ᒪᓕᒐᓕᐅᖅᑎᐅᖃᑎᒪ 

ᖃᒪᓂᑦᑐᐊᒥᑦ ᒥᑦᑕᕐᕕᖓᑕ ᒥᒃᓵᓄᑦ, 

ᑐᓂᔪᓐᓇᑦᓯᐊᕈᒫᖅᐸᒋᑦ 

ᕼᐊᓇᔭᐅᔪᒃᕼᐊᐅᑕᐅᓂᖓᓗ ᖃᓄᐃᑦᑑᒻᒪᖔᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᖃᐅᔨᓴᐅᑦ ᐃᓱᓕᒻᒪᑦ, 

ᑕᕝᕗᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 

8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᑦ 

ᐊᐱᖅᑯᑕᐅᓚᐅᖅᑐᓄᑦ ᑭᔾᔪᑏᑦ. 9. ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᖅᓴᖅᓯᐅᕈᑕᐅᑎᒡᓗᒋᑦ ᒪᓕᒐᒃᓴᓂᑦ ᐊᓯᖏᓪᓗ. 

13.  

ᑎᑎᖃᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᓄᓇᕗᖕᒧᑦ 

ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 027 - 4(1): ᐅᓂᒃᑳᖅ 

ᐃᑲᔫᑕᐅᔪᓂᑦ ᒥᓂᔅᑕᓄᑦ ᒥᓂᔅᑕᐃᑦ 

ᐃᑲᔫᓯᐊᖏᓐᓄᑦ ᐊᑐᐊᒐᐃᑦ ᐊᑖᓂ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᔾᔨ 31, 2012 (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 028 - 4(1): ᐅᓂᒃᑳᖅ 

ᐃᑲᔫᑕᐅᔪᓂᑦ ᒥᓂᔅᑕᓄᑦ ᒥᓂᔅᑕᐃᑦ 

ᐃᑲᔫᓯᐊᖏᓐᓄᑦ ᐊᑐᐊᒐᐃᑦ ᐊᑖᓂ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᔾᔨ 31, 2013 (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖅᑲᑏ. ᐅᖃᖅᑏ ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 

ᐅᓂᒃᑳᓂᒃ ᐱᔾᔪᑎᓖᑦ ᒥᓂᔅᑕᓄᑦ 

ᐊᑭᓕᐅᑎᒋᔭᐅᖃᑦᑕᖅᑐᑦ ᐃᑲᔫᑎᓪᓗ ᒫᔅᓯ 31, 

2012 ᐊᒻᒪᓗ ᒫᔅᓯ 31, 2013-ᒧᑦ ᑎᑭᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐃᐊᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 029 - 4(1): 

ᐋᓐᓂᐊᕕᓕᐊᕈᔾᔨᖃᑦᑕᕐᓂᕐᒧᑦ ᐊᑐᐊᒐᖅ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ. 

ᐋᓐᓂᐊᕕᓕᐊᖅᑐᓄᑦ ᐃᖏᕐᕋᔾᔪᑏᑦ ᐊᑐᐊᒐᖏᑦ 

ᑖᒃᑯᐊ ᓴᖅᑭᓐᓂᐊᕐᓂᕋᓚᐅᕋᒃᑭᑦ ᑖᕝᕙᐅᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᐊᑕᐅᓯᕐᒥᒃ 

ᓴᖅᑭᑦᑎᓂᐊᖅᑐᖓ. ᖁᔭᓐᓇᒦᒃ. ᓴᖅᑭᑦᑎᔪᒪᔪᖓ. 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 030 - 4(1): 2014-ᒥ 

ᐅᓂᒃᑳᕆᔭᖅ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ 

ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓄᑦ - 

ᑲᔪᓯᒋᐊᕈᑕᐅᔪᖅ ᐅᓂᒃᑳᖅ 

ᐃᓄᓕᕆᔾᔪᑕᐅᕙᒃᑐᑦ ᒥᒃᓵᓄᑦ ᓄᓇᕗᒻᒥ - 

ᐃᓄᓕᕆᔨᒃᑯᑦ (ᐅᖃᖅᑎ) 

 

2014 ᐅᓂᒃᑳᓕᐊᕕᓂᖏᑦ ᑲᓇᑕᒥᒃ 

ᑕᒻᒪᖅᓯᒪᔪᖅᓯᐅᑎᕐᔪᐊᒧᑦ ᓄᓇᕗᑦ 

ᒪᓕᒐᓕᐅᕐᕕᐊᓄᑦ ᑕᐃᒎᓯᖃᖅᖢᓂ 

ᐅᓂᒃᑲᐅᑎᒃᑲᓐᓃᑦ ᓱᕈᓯᕐᓄᑦ ᖃᑕᓐᖑᑎᒌᓄᓪᓗ 

ᐱᔨᑦᑎᕈᑏᑦ ᓄᓇᕗᒻᒥ ᐃᓄᓕᕆᔨᒃᑯᓐᓄᑦ. 

ᖁᔭᓐᓇᒦᒃ.  

 

14. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᒪᓕᒐᒃᓴᑦ. 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 2, 3, 4 ᐊᒻᒪ 5. 

ᒥᔅᑕ ᐊᖅᑯᐊᖅ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ 20 

ᒥᓂᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. 

 

ᐃᖅᓱᒃᑎ 

 

>>ᓄᖅᑲᖓᑲᐃᓐᓇᖅᑐᑦ 15:46ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᓂᑐᐃᓐᓇᕐᒧᑦ 16:12ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᓂᖅ ᐱᒋᐊᖅᑎᓐᓂᐊᓕᕋᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ ᒪᓕᒐᒃᓴᖅ 2, 3, 4 

ᐊᒻᒪᓗ 5. ᖃᓄᐃᓕᐅᕈᒪᕕᓯ ᑲᑎᒪᔨᕋᓛᑦ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᐅᑯᐊ ᑲᒪᒌᓐᓇᕈᒪᓂᐊᖅᑕᕗᑦ 

ᒪᓕᒐᒃᓴᖅ 2, ᕿᒥᕐᕈᓇᓪᓗᑎᒃᑯ ᐊᑭᑐᔪᖅᑐᕈᑎᔅᓴᐃᑦ 

ᐱᒋᐊᕈᑎᒋᓗᒋᑦ ᐊᕙᑎᓕᕆᔨᒃᑯᑦ ᑭᖑᓂᑦᑎᐊᖓᒍᑦ 

ᒪᓕᒐᓕᕆᔨᒃᑯᑦ, ᐃᓄᓕᕆᔨᒃᑯᑦ ᐊᒻᒪᓗ 

ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑕ ᑲᒪᒋᖅᑳᕐᓂᐊᕋᑦᑎᒃᑯᑦ 

ᐊᑭᑐᔪᖅᑐᕈᑎᔅᓴᖁᑎᖏᑦ ᐊᕙᑎᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᒪᐃᒃ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᒪᑐᐃᖅᓯᔾᔪᑎᒥᓂᒃ ᐱᒋᐊᖁᓪᓗᒍ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ ᑲᑎᒪᔨᑦ. ᐃᒃᓯᕙᐅᑕᖅ, ᑲᑎᒪᔨᓄᑦ 

ᑖᒃᑯᓄᖓ ᓴᖅᑮᒋᐊᔅᓴᖅ ᐅᓪᓗᒥ ᖁᕕᐊᓱᑉᐳᖓ 

ᑖᒃᑯᐊ ᐱᔾᔪᑎᒋᓪᓗᒋᑦ ᐊᕙᑎᓕᕆᓂᐅᑉ ᐊᑭᑐᔫᑎᓄᑦ 

ᐊᑐᕐᓂᐊᖅᑕᖏᑦ 2014-15. 

 

(ᑐᓵᔨᑎᒍᑦ) ᑕᒪᑐᒪᓂ ᐊᑐᖅᑐᒥ ᐊᕙᑎᓕᕆᔨᒃᑯᑦ 

ᐊᑭᑐᔪᓄᑦ ᐊᑐᖅᑐᔅᓴᓂᒃ ᑐᒃᓯᕌᓖᑦ $3.4 

ᒥᓕᐊᓐᓂᒃ. (ᑐᓵᔨᑎᒎᖏᑦᑐᖅ) ᑖᒃᑯᐊ ᑮᓇᐅᔭᐃᑦ 

ᐊᑐᕐᓂᐊᖅᑐᑦ ᑖᒃᑯᓄᖓ ᑐᕌᖓᓗᐊᕐᓂᐊᖅᑐᑦ 

ᐆᒪᔪᓕᕆᓂᐅᓪᓗ ᐊᐅᓚᑕᐅᓂᖏᓐᓄᑦ ᐊᒻᒪᓗ 

ᒥᕐᖑᐃᓯᕐᕕᓕᕆᓂᕐᒧᑦ.  

 

(ᑐᓵᔨᑎᒍᑦ) ᐆᒪᔪᓕᕆᔨᒃᑯᑦ ᑮᓇᐅᔭᖅᑐᕈᑎᖏᑦ 

ᐊᑭᑐᔪᓄᑦ ᐊᑐᖅᑕᐅᓂᐊᖅᑐᑦ ᓄᑖᖑᓂᖅᓴᓂᒃ 

ᐃᖏᕐᕋᔾᔪᑎᓂᒃ ᓂᐅᕕᕐᓗᑎᑦ 

ᐱᐅᓯᒋᐊᖅᑕᐅᓗᑎᓪᓗ ᓄᑕᐅᔫᓐᓃᐸᓪᓕᐊᔪᑦ 

ᐱᖁᑎᕐᔪᐊᑦ. (ᑐᓵᔨᑎᒎᖏᑦᑐᖅ)  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑳᕈᑎᒋᓗᒍ ᑖᓐᓇ ᐊᓪᓚᕕᔅᓴᖅ 

ᐆᒪᔪᓕᕆᔨᒃᑯᓐᓄᑦ ᓄᑖᖅ ᐸᖕᓂᖅᑑᒥ ᐊᒻᒪᓗ 

ᑖᒃᑯᐊ ᐸᕐᓇᑕᐅᓯᒪᔪᑦ ᑲᔪᓯᑎᒋᐊᒃᑲᓂᕐᓗᒋᑦ 

ᑕᕝᕙᓂ ᐊᓪᓚᕕᒃᓴᖅᑕᐅᖅ ᖃᐅᓱᐃᑦᑐᒥ, 

ᖃᐅᓱᐃᑦᑐᖅ 2015-2016 ᐊᕐᕌᒍᖓᓂ.  

 

ᐃᒃᓯᕙᐅᑕᖅ, ᐅᑯᐊ 

ᒥᓐᖑᐃᓯᕐᕕᓕᕆᓂᕆᖃᑦᑕᖅᑕᖏᑦ ᓄᓇᕗᑦ 

ᒐᕙᒪᒃᑯᑦ ᐱᒻᒪᕆᒋᔭᐅᒻᒪᑕ, ᐱᒻᒪᕆᐅᒻᒪᑕ ᑕᕝᕙᓂ 

ᑲᒪᒋᔭᐅᑦᓯᐊᕐᓂᖏᓐᓂᒃ ᓄᓇᕗᑦ ᓄᓇᖁᑎᖓᓂ 

ᐊᒻᒪ ᐃᓕᖅᑯᓯᓕᕆᓂᕐᒧᑦ. (ᑐᓵᔨᑎᒍᑦ) 

ᐊᑐᐃᓐᓇᖃᖅᑎᑦᑎᕙᑦᑐᑎᓪᓗ ᐱᒃᑯᓇᖅᑐᓂᒃ 

ᒥᓐᖑᐃᖅᓯᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ 

ᐱᔨᓯᕋᕈᑕᐅᕙᑦᑐᓂᒃ ᓄᓇᕗᒻᒥᐅᑦ ᑭᓐᖒᒪᔭᖏᑦ 

ᐊᒻᒪᓗ ᐳᓛᕆᐊᖅᑐᓪᓗ. 

 

(ᑐᓵᔨᑎᒎᖏᑦᑐᖅ) ᐃᒫᓪᓕ ᓴᖅᑮᒋᐊᕈᒪᕗᒍᑦ ᑕᒫᓂ 

2014-15 ᑮᓇᐅᔭᖅᑐᕐᓇᕆᓂᐊᖅᑕᖓᓂ 

ᐱᔭᕇᕈᓐᓇᕈᑦᑎᒍ ᑖᓐᓇ (ᑐᓵᔨᑎᒍᑦ) ᓄᑖᓄᑦ 

ᐃᓚᑦᓴᑖᖑᑐᐃᓐᓇᕆᐊᓕᓐᓄᑦ Axel Heiberg 

ᕿᑭᖅᑖᓗᐊᓂ (ᑐᓵᔨᑎᒎᖏᑦᑐᖅ) ᐊᒻᒪᓗ 

ᓴᓂᑭᓗᐊᑦ ᑕᐅᓇᓂ ᕿᑭᖅᑕᖓᓂ, ᕿᑭᖅᑕᓂ 

ᐊᕕᑦᑐᖅᓯᒪᓂᖓᓂ. ᐊᕐᕕᐊᒥᓗ ᑭᕙᓪᓕᕐᒥ. 

ᑰᒑᕐᔪᒻᒥᓗ ᕿᑎᕐᒥᐅᓂ. (ᑐᓵᔨᑎᒍᑦ) ᒪᓕᑦᑐᒋᓪᓗ 

ᑲᒪᒋᔭᒃᓴᕗᑦ ᓄᓇᕗᒻᒥ ᒥᓐᖑᐃᓯᕐᕕᐅᔪᓂᒃ, 

ᐃᓄᐃᓪᓗ ᐊᑦᑐᖅᑕᐅᓂᖏᓐᓄᑦ ᐊᖏᕈᑎᐅᔪᓂᒃ, 

ᐸᕐᓇᐅᑎᒻᒪᕆᓐᓂᒃ ᑲᔪᓰᓐᓇᓂᐊᖅᑐᒍᑦ ᓄᑖᓄᑦ 

ᐅᐸᒐᐅᓂᐊᓕᖅᑐᓄᑦ ᒥᓐᖑᐃᓯᕐᕕᖕᓄᑦ 

ᑲᖏᖅᑐᒑᐱᐅᑉ ᐅᐊᓐᓇᖓᓂ ᐱᓗᐊᑕᖃᕐᓂᐊᕐᓗᑎᒃ 

ᑲᖏᖅᑐᐊᓗᖏᑕ ᓄᓇᖏᓐᓂᒃ. (ᑐᓵᔨᑎᒎᖏᑦᑐᖅ) 

ᐃᒫᓪᓕ ᐱᓕᕆᔪᒪᕗᒍᑦ, ᑕᒪᒃᑯᐊᓗ ᐅᔾᔨᓱᓐᓂᒃᑯᑦ 

ᒪᑭᒪᑎᑦᓯᓇᓱᐊᕐᓂᒃᑯᑦ ᑕᒪᒃᑯᓂᖓ ᒥᓐᖑᐃᓯᕐᕕᖕᓂᒃ 

ᐊᒻᒪᓗ ᑭᓱᒋᔭᖏᓐᓂᒃ ᒥᓐᖑᐃᓯᕐᕕᐅᔪᑦ.  

 

(ᑐᓵᔨᑎᒍᑦ) ᓄᖅᑲᐅᓯᕐᓗᖓ, ᐃᒃᓯᕙᐅᑕᖅ, 

ᐊᕙᑎᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᑕ ᐸᕐᓇᐅᑎᖓ 

ᑕᐅᑐᓪᓗᐊᑕᖅᑐᖅ ᐃᑲᔪᖅᑐᐃᕈᑕᐅᓪᓗᐊᖅᑐᓂᒃ 

ᑭᓐᖑᖅᑕᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ 

ᓄᓇᕗᒻᒥᐅᓄᑦ. ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑐ ᒪᐃᒃ. ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᕕᖕᒦᖃᑎᖃᕈᒪᕕᑦ? 

 

ᐊᖓᔪᖅᑳᖅ ᔮᓂ ᒪᐃᒃ: ᐄ. ᐊᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᐸᑦ 

ᒥᓂᔅᑕᐅᑉ ᐱᓕᕆᔨᖏᑦ 

ᐊᐱᖅᓱᕕᒻᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, 

ᐃᓯᖅᑎᓚᐅᒃᑭᑦ ᐊᐱᖅᓱᒐᐅᓂᐊᖅᑐᑦ. 

 

ᖁᔭᓐᓇᒦᒃ. ᑎᑎᖅᓯᒪᓂᐊᕐᒪᑦ, ᒥᖤᔅᑐ 

ᓇᓗᓇᐃᓚᐅᒃᑭᑦ ᐱᓕᕆᔨᖁᑎᑎᑦ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᒃ ᑲᑎᒪᔨ. ᑖᓐᓇ ᐅᕙᖓ ᑕᓕᖅᐱᐊᓃᑦᑐᖅ 

ᒥᔅᑐ ᑕᐃᕝ ᒪᓐᑏᑦ, ᒥᓐᖑᐃᓯᕐᕕᓕᕆᓂᕐᒧᑦ ᐊᒻᒪ 

ᐊᑭᑐᔫᑎᓄᑦ ᑲᒪᔨᐅᓯᓐᓈᖅᑐᖅ ᐊᒻᒪ, ᑖᓐᓇ 

ᑐᖏᓕᐅᑲᐃᓐᓇᖅᑐᖅ ᒥᓂᔅᑐᒧᑦ ᓯᑏᕕᓐ ᐱᖕᓯᑎᓐ. 

ᑕᕝᕙ ᑖᒃᑯᐊ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᒪᐃᒃ. 

ᒪᑐᐃᕈᑎᓂᒃ ᐅᖃᐅᓯᒃᓴᖃᖅᑐᖃᖅᐸ 

ᑲᑎᒪᔨᑐᐃᓐᓇᕐᓂᒃ? ᐊᑏ ᑲᔪᓯᓗᑎᑦ ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕆᐊᒥᒃ ᒪᑐᐃᕈᑎᓂ 

ᑭᒡᒐᑐᖅᖢᒋᑦ ᑲᑎᒪᔨᑐᐃᓐᓇᐃᑦ ᑲᑎᒪᔨᑦ ᑕᒪᒻᒥᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᓕᖅᑎᓪᓗᒋᑦ 

ᐊᕙᑎᓕᕆᔨᒃᑯᑦ ᐊᑐᓕᖁᔭᖏᓐᓂᒃ 2014-2015 

ᐊᑭᑐᔫᑎᓄᑦ ᒥᑦᓴᐅᓯᖅᑕᐅᓯᒪᔪᓂᒃ. ᑲᑎᒪᔨᑦ 

ᐅᔾᔨᕈᓱᑉᐳᑦ ᑖᒃᑯᓄᖓ ᐱᓕᕆᕝᕕᒻᒧᑦ 

ᐊᑭᑐᔪᖅᑐᕈᑎᒃᓴᖏᑦ 2014-2015 $3.470 

ᒥᓕᐊᓐᖑᒻᒪᑕ. ᐱᓕᕆᕝᕕᐅᑉ 

ᑮᓇᐅᔭᖅᑐᕈᑎᒃᓴᕆ<ᐅᖅᑕᖏᑦ 2013-2014ᒧᑦ 

$3.98 ᒥᓕᐊᓐᖑᓚᐅᖅᑐᑎᒃ. ᐊᑭᑐᔫᑎᓄᓪᓗ ᐱᔪᑦ 

$3.044 ᒥᓕᐊᓐᖑᓚᐅᖅᑐᑎᒃ 2012-2013ᒥ 

ᑮᓇᐅᔭᑎᒍᑦ ᐊᕐᕌᒍᖓᓐᓂ. 

 

ᐃᒃᓯᕙᐅᑕᖅ, ᑖᓐᓇ ᐊᕙᑎᓕᕆᔨᒃᑯᑦ ᑐᒃᓯᕌᕆᔭᖓ 

2014-15-ᒧᑦ ᐊᑭᑐᔪᖅᑐᕈᑎᔅᓴᖏᓐᓂ 

ᐱᖃᓯᐅᔾᔨᓯᒪᒻᒪᑕ $1.807 ᒥᓕᐊᓐᓂᒃ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᐅᔾᔪᑎᔅᓴᖓᓂᒃ ᐆᒪᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖓᑕ ᐊᓪᓚᕝᕕᖓᓂ ᐸᓐᓂᖅᑑᒥ 

ᐊᒻᒪᑦᑕᐅᖅ ᐊᕙᑎᓕᕆᔨᒃᑯᑦ 2011-12-ᒥ 

ᐊᑭᑐᔪᖅᑐᕈᑎᔅᓴᖏᑦ ᐱᖃᓯᐅᔾᔨᓯᒪᔪᒻᒪᑕ 

$150,000-ᓂᒃ ᑖᔅᓱᒧᖓ. ᐊᕙᑎᓕᕆᔨᒃᑯᑦ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᐅᑎᖓ ᐱᖃᓯᐅᔾᔨᓯᒪᒻᒥᒻᒪᑦ $1.75 ᒥᓕᐊᓐᓂᒃ 

ᐊᓯᓂᒍᑕᐅᓂᐊᖅᑐᒃᒥ ᐆᒪᔪᕐᓂᐊᑎᒃᑯᑦ 

ᐃᖅᑲᓇᐃᔭᖅᑎᖓᑕ ᐊᓪᓚᕝᕕᖓᓂ ᖃᐅᓱᐃᑦᑐᕐᒥ. 

ᑖᓐᓇ ᐱᒋᐊᕐᕕᔅᓴᒫᖃᖅᑐᓂ 2015-16-ᒥ. 

ᒪᓕᒐᓕᐅᖅᑎᑦ ᓂᕆᐅᑦᑎᐊᖅᑯᑦ 

ᑐᓴᖅᑎᑎᑕᐅᓂᐊᕆᐊᔅᓴᖅ ᑖᒃᑯᓂᖓ. 

 

ᐊᕙᑎᓕᕆᔨᒃᑯᑦ 2014-15-ᒥ ᐊᑭᑐᔪᖅᑐᕈᑎᔅᓴᖏᑦ 

ᐅᖃᐅᓯᖃᕐᖓᑕ $100,000-ᓂᒃ ᑮᓇᐅᔭᓂᒃ 

ᓴᓇᒋᐊᖅᓯᒍᑎᔅᓴᓂᒃ ᐋᖅᑭᒋᐊᕆᒍᑎᔅᓴᓂᓪᓗ 

ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ 

ᐊᓪᓚᕝᕕᖏᓐᓂᒃ ᐊᒻᒪ ᖃᐅᔨᓴᕐᕕᓐᓂᒃ ᓄᓇᕗᒻᒥ.  

 

ᐃᒃᓯᕙᐅᑕᖅ, ᐊᕙᑎᓕᕆᔨᒃᑯᑦ 2014-15 

ᐊᑭᑐᔪᖅᑐᕈᑎᔅᓴᖏᑦ ᐱᖃᓯᐅᔾᔨᒻᒪᑕ $1.5 

ᒥᓕᐊᓐᓂᒃ ᑮᓇᐅᔭᓂᒃ ᒥᑭᔫᑕᐅᓂᖅᓴᓄᑦ 

ᐊᑭᑐᔫᑎᓄᑦᑕᐅᖅ. ᑖᒃᑯᐊ ᐱᔾᔪᑎᖃᓗᐊᕐᓂᐊᖅᑐᑦ 

ᐃᖏᕐᕋᔾᔪᑎᓂᒃ ᐊᒻᒪᑦᑕᐅᖅ ᐱᓕᕆᕕᔾᔪᐊᖅᓴᓂᒃ 

ᓄᓇᕗᑦ ᒥᕐᖑᐃᓯᕐᕕᕋᓛᖏᓐᓂ. ᑖᒃᑯᐊ 

ᑐᓴᖅᑎᑦᑎᒍᑎᑦ ᑐᓂᔭᐅᓯᒪᔪᑦ ᒪᓕᒐᓕᐅᖅᑎᓄᑦ 

ᓇᓗᓇᐃᖅᓯᓯᒪᒻᒪᑕ ᑕᒪᒃᑯᐊ ᑮᓇᐅᔭᐃᑦ 

ᒥᕐᖑᐃᓯᕐᕕᒻᒥ ᐱᒋᐊᖅᑎᑦᑎᒍᑎᔅᓴᓂᒃ 

ᖃᐅᔨᓴᕐᓂᕐᒧᑦ ᐱᖃᓯᐅᔾᔭᐅᓯᒪᕙᓕᕐᖓᑕ ᑕᕝᕙᓂ 

ᐊᕙᑎᓕᕆᔨᒃᑯᑦ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᔅᓴᖏᓐᓂᒃ ᐊᒻᒪᑦᑕᐅᖅ 

ᐱᖃᓯᐅᔾᔨᓯᒪᒋᓪᓗᓂ $400,000-ᓂᒃ 

ᒥᕐᖑᐃᓯᕐᕕᓕᐅᕈᑎᔅᓴᓂᒃ Axel Heiberg 

ᕿᑭᖅᑕᖓᑕ ᓴᓂᐊᓂ ᕿᑭᖅᑕᖓᓂ, ᐊᕐᕕᐊᒥ, 

ᑲᖏᖅᑐᒑᐱᒻᒥ, ᓴᓂᑭᓗᐊᕐᒥᓗ. ᑖᒃᑯᐊ 

ᑐᓴᕈᒥᓇᑦᑎᐊᓛᕐᒥᔪᐃᑦ.  

 

ᓰᑏᕝᕙ 23-ᖑᓕᕐᒥᑎᓪᓗᒍ, 2010, ᓄᓇᕗᑦ 

ᒐᕙᒪᒃᑯᖏᑦ ᐱᕙᓪᓕᐊᔪᓕᕆᔨᓄᑦ 

ᑐᓴᖅᑎᑦᑎᓚᐅᕐᒥᔪᑦ ᑖᒃᑯᐊ ᐅᖃᖅᑐᑎᒃ 

ᐊᕙᑎᓕᕆᔨᒃᑯᒡᒎᖅ ᐊᒻᒪᑦᑕᐅᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᑲᑐᔾᔨᖃᑎᒌᒻᒪᑎᒃ 

ᖃᐅᔨᓴᖅᑐᑎᒃ ᓄᓇᕗᒻᒥ ᓴᓂᓐᓂᒃ 

ᐃᒋᐅᖅᑲᐃᓂᐅᕙᑦᑐᓂᒃ ᓄᓇᕗᓕᒫᒥ.  

 

ᐊᒻᒪᑦᑕᐅᖅ ᒪᓕᒐᓕᐅᖅᑎᑦ ᖃᐅᔨᒪᒻᒥᔪᑦ ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᑐᔅᓯᕋᐅᑎᓂᒃ ᓴᖅᑮᓂᕐᖓᑕ ᐊᑎᖃᖅᑐᒥᒃ 

ᐸᕐᓇᐅᑎᐅᔪᓐᓇᖅᑐᓂᒃ ᓴᓇᖁᔨᓪᓗᑎᓂᓛᒃ 

ᐊᐅᓚᑎᒍᑕᐅᒍᓐᓇᕋᔭᖅᑐᓂᒃ ᓄᓇᕗᒻᒥ ᓴᓂᕐᓄᑦ. 

ᑕᕝᕙᓂ ᓇᓗᓇᐃᖅᓯᓯᒪᔪᖅ ᕿᓂᕐᖓᑕᒎᖅ 

ᑐᑭᓯᒃᑲᓐᓂᕈᑎᔅᓴᓂᒃ 

ᓴᓂᓕᕆᔾᔪᑕᐅᒍᓐᓇᕋᔭᖅᐸᓪᓚᐃᔪᓂᒃ ᑕᒫᓂ 

ᐊᐅᓚᑦᑎᒍᑕᐅᓗᑎᒃ ᓄᓇᕗᒻᒥ. ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᓄᓇᓖᓪᓗᑦᑕᐅᖅ 

ᖃᐅᔨᓴᕋᓱᒃᑲᓗᐊᕐᖓᑕ ᖃᓄᖅ ᓴᓃᑦ 

ᑲᒪᒋᔭᐅᖃᑦᑕᕈᓐᓇᓂᐊᕐᒪᖔᑕ ᓄᓇᕗᒻᒥ 24-ᓂ 

ᓄᓇᓕᓐᓂ ᑖᒃᓰᔭᐃᔭᕐᕕᐅᖏᑦᑐᓂᒃ 

ᕼᐊᒻᒪᓚᒃᑯᖏᓐᓄᑦ. ᑖᓐᓇ ᓄᓇᕗᑦ ᒫᓐᓇ 

ᐊᔅᓱᕈᖃᑦᑕᖅᑐᖅ ᐊᕙᑎᒥᒃ ᑲᒪᑦᑎᐊᓂᕐᒥᒃ 

ᐃᓅᖃᑎᒌᑦᑎᐊᑎᑦᑎᒐᓱᓐᓂᒥᓪᓗ 

ᐃᓱᒪᒋᔭᖃᕈᓱᑦᑐᑎᑦ ᓴᓂᓐᓂᒃ ᐊᐅᓚᑦᑎᒍᑎᔅᓴᓂᒃ. 

ᑕᒪᒃᑯᐊᑦᑕᐅᖅ ᐱᑐᖃᐅᓕᕐᓂᖏᑦ ᐱᓕᕆᕕᔾᔪᐊᑦ 

ᐊᐅᓚᑦᑎᒍᓰᓪᓗ ᐊᒻᒪ ᐅᖓᓯᒌᒡᒍᑎᐋᓘᓂᖏᑦ 

ᐅᑭᐅᖅᑕᖅᑐᒥ ᓄᓇᓕᑦ ᐊᔅᓱᕈᕐᓇᐸᒻᒪᑕ.  

 

ᒪᓕᒐᓕᐅᖅᑎᑦ ᓂᕆᐅᑦᑎᐊᖅᑐᑦ 

ᑐᓴᖅᑎᑕᐅᒃᑲᓐᓂᖃᑦᑎᐊᕆᐊᔅᓴᖅ ᑕᒪᒃᑯᐊ 

ᐱᓪᓗᒋᑦ. ᑕᕝᕙᓂ ᒪᑐᐃᖅᓯᒍᑎᑦᑎᓐᓂ 

ᐅᖃᐅᓯᐅᓯᒪᒻᒥᒻᒪᑦ 2014-15 ᓄᓇᓕᓕᕆᔨᒃᑯᑦ 

ᓄᓇᓕᓐᓂ ᒐᕙᒪᑯᓪᓗ ᐱᔨᑦᑎᕋᖅᑎᖏᑕ 

ᐊᑭᑐᔪᖅᑐᕈᑎᔅᓴᖏᓐᓂ ᓴᖅᑭᔭᖅᑎᑕᐅᓯᒪᒻᒪᑕ.  

 

ᐃᒃᓯᕙᐅᑖᖅ, ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2014-

15-ᒥ ᐊᑭᑐᔪᖅᑐᕈᑎᒃᓴᐃᑦ ᐊᕙᑎᓕᕆᔨᒃᑯᓐᓄᑦ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎᑦ 

ᐅᖃᐅᓯᔅᓴᑐᐃᓐᓇᖃᖅᑲᑦ ᐅᕝᕙᓘᓐᓃᑦ 

ᐊᐱᖅᑯᑎᔅᓴᖃᖅᑲᑦ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓂ ᒪᑐᐃᖅᓯᒍᑎᓐᓂ ᓂᓕᐊᓪᓗᑎᑦ ᐃᓱᐸᓗᐊᓂ 

ᕿᒥᕐᕈᔭᐅᖃᑦᑕᓂᐊᕐᖓᑕ ᑕᒪᒃᑯᐊ ᒥᕐᖑᐃᓯᕐᕕᕋᓛᑦ 

ᐊᒻᒪ ᑐᐱᕐᕖᑦ ᓄᓇᕗᒻᒥ. ᑕᕝᕙᓂ Sylvia Grinnell 

ᐃᖃᓗᐃᑦ ᑰᖓᑕ ᒥᕐᖑᐃᓯᕐᕕᖓᓂ $105,000 

ᓇᓗᓇᐃᖅᑕᐅᓯᒪᒻᒪᑦ.  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊ ᑮᓇᐅᔭᑦ ᐊᑐᖅᑕᐅᒐᔭᖅᑐᑦ ᕿᒥᕐᕈᐊᕕᔅᓴᒥᒃ 

ᓇᖏᕐᕕᔅᓴᐅᒐᔭᖅᑐᒥᒃ ᑕᐅᕙᓂ ᓯᓚᒥ 

ᒥᕐᖑᐃᓯᕐᕕᒻᒥᒃ ᕿᒥᕐᕈᐊᕕᔅᓴᒧᑦ ᑐᕌᖓᒻᒪᖔᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᑕᒪᔅᓱᒧᖓ ᑲᒪᔪᖅ ᐃᖅᑲᓇᐃᔭᖅᑎᒋᔭᕗᑦ 

ᒥᔅᑕ ᒫᓐᑏᑦ ᑭᐅᓂᐊᕐᖓᑦ ᑐᓂᔪᒪᒐᒃᑯ ᑖᓐᓇ 

ᐊᐱᖅᑯᑕᐅᕋᑖᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᓐᑏᑦ.  

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᐅᔾᔪᑎᒐ ᐄ. ᑕᐃᒃᑯᐊ ᐊᐱᖅᑯᑎᒋᕋᑖᖅᑕᑎᑦ, ᐄ. 

ᐱᓱᕝᕕᓂᒃ ᐋᖅᑭᒋᐊᖅᓯᓂᖅ, ᐊᖅᑯᑎᓂᒃ 

ᐋᖅᑭᒋᐊᕆᓂᕐᒧᑦ ᐊᒻᒪᑦᑕᐅᖅ ᒫᓐᓇ ᑕᐃᒃᑯᐊ ᓯᓚᒥ 

ᐊᓃᕐᕕᐅᒍᓐᓇᖅᐸᑦᑐᑦ ᐋᖅᑭᒋᐊᖅᑕᐅᒍᑎᔅᓴᖏᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᓐᑏᑦ. ᐊᓯᖏᓐᓂᒃ 

ᐊᐱᖅᑯᑎᔅᓴᓕᑦᑕᖃᒃᑲᓂᖅᑲ? ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒐᓕᐅᖅᑎᐅᖃᑎᒐᓗ ᕿᒥᕐᕈᐊᕋᑖᕋᓐᓄᒃ 

ᑖᒃᑯᓂᖓ ᐅᒃᑯᐃᕈᑎᖏᓐᓂᒃ ᕿᒥᕐᕈᐊᖅᑐᒍᑦ 

ᖃᒪᓂ’ᑐᐊᖅ. Thelon, Kazan ᑰᖓᑕ 

ᐃᑦᑕᕐᓂᓴᖃᕐᕕᖓᑕ ᐱᕙᓪᓕᐊᑎᑕᐅᓂᖓᓂᒃ 

ᐅᓂᒃᑳᖃᕆᐊᒃᑲᓐᓂᕈᓐᓇᖅᑲ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑖᓐᓇ ᓱᓕ ᑐᓂᓂᐊᕋᒃᑯ ᑖᔅᓱᒧᖓ ᑕᒪᔅᓱᒥᖓ 

ᐃᖅᑲᓇᐃᔮᖃᖃᑦᑕᖅᑐᒧᑦ, ᒥᔅᑕ ᒫᓐᑏᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ. ᒥᔅᑕ 

ᒫᓐᑏᑦ.  

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑮᓇᐅᔭᑦ ᐊᑐᖅᑕᐅᒐᔭᖅᑐᑦ ᐱᓕᕆᕕᕐᔪᐊᓂᑦ 

ᓴᓇᔾᔪᑕᐅᓗᑎᒃ ᐱᔾᔪᑎᖃᖅᑐᓂᒃ ᑲᓇᑕᒥ ᑰᓐᓂᒃ 

ᐊᖅᑯᑎᐅᕙᑦᑐᒥᓂᕐᓂᒃ ᐃᓕᓴᖅᓯᓂᕐᒧᑦ. ᒫᓐᓇ ᓱᓕ 

ᐃᓄᐃᑦ ᐊᑦᑐᖅᑕᐅᓂᕆᒐᔭᖅᑕᖏᓐᓂᒃ 

ᐱᓂᕆᒐᔭᖅᑕᖏᓐᓂᓪᓗ 

ᐊᖏᖃᑎᒌᒍᑎᑖᕋᓱᐊᖅᓯᒪᔪᒍᑦ ᓄᓇᕗᑦ 

ᑐᓐᖓᕕᒃᑯᑎᒍᑦ ᐊᒻᒪᓗ ᕿᑎᕐᒥᐅᓂ ᐃᓄᐃᑦ 

ᑲᑐᔾᔨᖃᑎᒌᖑᑎᒍᑦ. ᑮᓇᐅᔭᑦᑕᐅᖅ 

ᐊᑐᖅᑕᐅᒐᔭᕐᒥᔪᑦ ᓴᓇᒋᐊᖅᓯᒍᑕᐅᓗᑎᒃ ᒫᓐᓇ 

ᑐᐱᕐᕕᐅᖃᑦᑕᖅᑐᓂᒃ, ᑕᕝᕗᖓᐃᓛᒃ ᑖᒃᑯᐊ 

ᐊᑦᑐᐊᔪᑦ ᑲᓵᓐ ᑰᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᑦᑕᐅᖅ ᖁᔭᓕᕙᕋ ᐃᖅᑲᓇᐃᔭᖅᑎᖓ ᑕᐃᒫᒃ 

ᑭᐅᒻᒪᑦ. ᑕᐃᓐᓇᓕ ᐱᓪᓗᒍ ᑮᓇᐅᔭᖅ ᖃᑦᑎᐅᓂᖓ 

ᓴᓇᒋᐊᖅᑎᔾᔪᑎᔅᓴᖅ, ᓈᒻᒪᒃᑲᔭᕋᓗᐊᕐᖓᑦ 

ᓴᓇᒋᐊᖅᑕᐅᔭᕆᐊᓕᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᔅᓱᒪ ᑐᖏᓕᕆᑲᐃᓐᓇᖅᑕᒪ ᑭᐅᓂᐊᕐᖓᒍᑦ ᑖᓐᓇ 

ᐊᐱᖅᑯᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ 

ᐱᖕᓯᑎᓐ. 

 

ᐱᖕᓯᑎᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᖃᑦᑎᐅᓂᖓ ᓴᓂᕐᕙᖅᑕᖅ 

ᑮᓇᐅᔭᖅᑕᖃᕋᓗᐊᕐᒪᖔᓂᓛᒃ 

ᖃᐅᔨᓴᒐᓱᐊᖏᓐᓇᕆᐊᖃᓲᖑᒐᑦᑕ, ᐊᑐᐃᓐᓇᕐᓂᒃ 

ᑕᕝᕙ ᑕᕝᕗᖓᖅᓯᓯᒪᕗᒍᑦ $340,000-ᓂᒃ. 

ᐱᓕᕆᓪᓗᐊᑲᓪᓚᒍᓐᓇᓂᐊᖅᑐᒍᑦ 

ᐱᔭᐅᔭᕆᐊᓕᓐᓂᒃ, ᓈᒻᒪᓪᓚᕆᑦᑐᑯᓘᓂᐊᕐᒪᖔᑦ 

ᐱᔭᐅᔭᕆᐊᓕᓕᒫᕌᓗᓐᓄᑦ ᑭᐅᓪᓚᕆᒐᔅᓴᐅᓐᖏᑦᑐᖅ. 

ᐊᕐᕌᒍᓂᒃ ᐊᒡᒋᖅᑐᓂᒃ ᑮᓇᐅᔭᓂᒃ 

ᐃᓕᐅᖅᑲᐃᕕᒋᖃᑦᑕᕈᒪᓂᐊᕐᒥᔭᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᖕᓯᑎᓐ. ᒥᔅᑕ 

ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᐅᐊᑦᑎᐊᕉᖅᑲᐅᔪᖅ ᑭᐅᔭᐅᔾᔪᑎᒋᖅᑲᐅᔭᕋ 

ᐱᓪᓗᒍ. ᒫᓐᓇ ᑕᐃᒪ ᐃᓄᐃᑦ 

ᐊᑦᑐᖅᑕᐅᓂᕆᒐᔭᖅᑕᖏᑦ, ᐱᓂᕆᒐᔭᖅᑕᖏᓐᓄᓪᓗ 

ᐊᖏᖃᑎᒌᒐᓱᐊᕐᖓᑕ ᖃᓄᑎᒋ ᑖᒃᑯᐊ 

ᐱᕙᓪᓕᐊᓯᒪᓕᖅᑲᑦ, 

ᐱᔭᕇᖅᐸᓪᓕᐊᓕᕐᒪᖔᑕᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᓂᒃᑲᓂᓐᖑᓱᒃᑲᒃᑯ ᑖᓐᓇ ᒥᔅᑕ 

ᒫᓐᑏᑦᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ ᒫᓐᑏᑦ. 
 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐊᖏᖃᑎᒌᒍᑎ ᐅᓂᒃᑳᕆᓗᒍ ᒫᓐᓇ 

ᐊᖏᖃᑎᒌᒐᓱᑦᑐᑦ ᒐᕙᒪᑐᖃᒃᑯᑦ ᑲᓇᑕᒥ, ᓄᓇᕗᑦ 

ᑐᓐᖓᕕᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑖᒃᑯᐊ ᒐᕙᒪᑐᖃᒃᑯᑦ ᐅᕙᑦᑎᓐᓂᒃ 

ᐱᖃᑕᐅᖁᔨᓯᒪᒻᒪᑕ ᓴᓇᔭᐅᒐᓱᑦᑎᓪᓗᒋᑦ. ᒫᓐᓇ 

ᓄᖅᑲᖓᔪᑦ ᐊᖏᖃᑎᒌᒐᓱᐊᓐᖏᑲᐃᓐᓇᖅᓯᒪᔪᑦ, 

ᐊᖏᖃᑎᒌᒍᓐᓇᖏᔅᓯᒪᒻᒪᑕ ᒐᕙᒪᑐᖃᒃᑯᑦ 

ᑮᓇᐅᔭᓂᒃ ᖃᑦᑎᓂᒃ ᑐᓂᓯᓂᐊᕐᒪᖔᑕ. ᑕᕝᕙᓂ 

ᐊᖏᖃᑎᒌᒍᑎᐅᑉ ᐃᓗᓕᓕᒫᐸᓗᖏᑦ 

ᐊᖏᕈᑕᐅᓯᒪᓕᖅᑑᒐᓗᐊᑦ, 

ᐊᖏᖃᑎᒌᒍᑕᐅᓯᒪᓕᖅᑑᒐᓗᐊᑦ 85 

ᐳᓴᐸᓗᖓᓂᖃᐃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᔅᑕ 

ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪ ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᒫᓐᓇ 

ᐊᐱᖅᑯᑎᔅᓴᖃᓕᕐᒥᔪᖓᓕ. ᑕᐃᒃᑯᐊᓕᒫᕌᓗᐃᑦ 

ᐅᖃᐅᓯᕆᕋᑖᖅᑕᑎᑦ ᐃᓚᐅᓂᐊᖅᑐᐃᑦ 

ᖃᐅᔨᒃᑲᐃᓯᒪᓕᕋᓗᐊᖅᑲᑦ ᖃᒪᓂᑦᑐᐊᕐᒥᐅᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ.  

ᒥᔅᑕ ᒫᓐᑏᑦᒧᑦ ᑖᓐᓇ ᑐᓂᒃᑲᓂᕐᓂᐊᕋᒃᑯᑦ 

ᐊᐱᖅᑯᑕᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒫᓐᑏᑦ. 

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐊᖏᖃᑎᒌᒐᓱᓐᓃᑦ ᐱᖃᓯᐅᔾᔨᓯᒪᔪᖅ 

ᖃᒪᓂ’ᑐᐊᕐᒥᐅᓂᒃ ᖃᐅᔨᒪᔪᖓ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᑭᒡᒐᖅᑐᐃᒻᒪᑕ ᖃᒪᓂ’ᑐᐊᕐᒥᐅᓂᒃ. 

ᑕᕝᕗᖓᓕ ᐊᐃᕙᓂᕐᒧᑦ ᓇᔅᓴᖃᑦᑕᖅᑐᒍᑦ 

ᐊᐅᓚᑦᑎᒍᑎᔅᓴᓂᒃ ᐸᕐᓇᐅᑎᓂᒃ ᓴᓇᓯᒪᔭᑦᑎᓐᓂᒃ, 

ᑖᒃᑯᐊ ᐊᑐᖅᑐᒋᑦ ᖃᒪᓂ’ᑐᐊᕐᒥᐅᖅ 

ᖃᐅᔨᒋᐊᕐᕕᐅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᔅᓴᑐᐃᓐᓇᐃᑦ ᐊᐱᖅᑯᑎᑦ. ᒫᓐᓇ 

ᑎᑎᕋᖅᓯᒪᔭᒃᑲ ᓈᒻᒪᑕ, ᐅᖃᐅᓯᔅᓴᑐᐃᓐᓇᕐᓄᑦ. 

ᒫᓐᓇ ᑕᐃᒪ ᓅᒋᐊᓐᖑᓱᓕᕋᑦᑕ ᒪᑉᐱᒐᖏᑦ 

ᓇᓪᓕᑭᑕᕐᓗᒋᑦ ᕿᒥᕐᕈᐊᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ. 

ᐊᖏᖅᑭᓰ. ᐅᐊᑦᑎᐊᕈᐊᐃ. ᐊᕙᑎᓕᕆᔨᒃᑯᑦ 

ᐱᓕᕆᐊᖏᑦ ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ 

$3,407,000. ᐊᐱᖅᑯᑎᑦ. ᐊᖏᖅᑐᑦ. 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): I-2 ᒧᒃᑲᓐᓂᖅ. 

ᓇᐃᓈᖅᓯᒪᔪᑦ ᐱᓕᕆᕕᒃ ᓇᓗᓇᐃᖅᑐᖅᓯᒪᔪᑦ 

ᑮᓇᐅᔭᖅᑐᕈᑎᒃᓴᑦ ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᑦ 

$3,407,000. ᐊᖏᖅᑭᓰ ᑖᒃᑯᐊ ᐱᐊᓂᒃᑲᑦᑎᒍ 

ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᑎ. ᒥᓂᔅᑕ  

ᒪᑐᓯᔾᔪᑎᔅᓴᓐᓂᒃ ᐅᖃᐅᓯᒃᓴᖃᖅᑭ? 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ ᑲᑎᒪᔨᑦ ᐱᕕᖃᑦᑎᑕᐅᑲᐃᓐᓇᕋᑦᑕ. 

ᖃᖓ ᓄᖅᑲᓂᐊᕐᒪᖔᕐᒪ ᐃᓱᒫᓗᖅᑲᐅᔪᖓ 

ᓂᑲᒋᔭᐅᒐᒪ ᖁᔭᓐᓇᒦᒃ. ᑕᐃᒪᑐᐊᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑎ, ᑖᒃᑯᐊ 

ᐳᓛᖅᑎᕗᑦ ᑕᖅᑲᐅᓐᖓᐅᑎᑲᐃᓐᓇᑭᑦ?  
 

ᒫᓐᓇ ᒥᓂᔅᑕ ᐅᑲᓕᖅ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ ᒪᑐᐃᕆᐊᕈᑎᖏᓐᓂᒃ 

ᐅᖃᐅᓯᖃᕆᐊᖁᓪᓗᒍ. 
 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓂᕈᐊᖅᑕᐅᖃᑎᒋᓯᒪᒃᑲ. 

ᖁᔭᓕᕗᖔᓯᑦ ᐃᓕᔅᓯᑦ ᓵᖓᓐᓅᕈᓐᓇᕋᒪ ᑕᒫᓂ 

ᑲᑎᒪᑐᐃᓐᓇᑎᓪᓗᓯ ᑖᒃᑯᐊ ᒪᓕᒐᓕᕆᔨᒃᑯᑦ 

ᐋᖅᑭᓱᖅᓯᒪᔭᖏᑦ ᐊᑐᕐᓂᐊᑐᑦ ᐊᑭᑐᔪᖅᓯᐅᑎᑦ 

2014-15-ᒧᑦ.  
 

ᑖᒃᑯᐊ ᑲᑎᖅᓱᖅᑐᒋᑦ $900,000-ᒥᒃ 

ᐊᑐᕈᒪᓂᐊᖅᑐᑦ, 11-ᓃᓐᖔᖅᑐᑦ 

ᒪᓕᒐᓕᕆᔨᒃᑯᓐᓂᑦ. ᑖᒃᑯᐊ ᐊᑭᑐᔫᑎᐅᓗᐊᖏᑦᑐᑦ 

ᐊᒡᒍᖅᓯᒪᔪᑦ ᐱᓇᓱᓐᓂᐊᖅᑕᕗᑦ 2014-2015-

ᖑᓂᐊᖅᑐᒥ. ᑖᒃᑯᐊᖅᑲᐃ ᑐᕌᖓᓗᐊᓐᓂᐊᖅᑐᑦ 

ᓴᓇᒋᐊᒃᑲᓂᕐᓗᑕ ᑖᒃᑯᓂᖓ 

ᑎᒍᔭᐅᖅᑲᕐᕕᐅᕙᑦᑐᓂᒃ ᑕᐃᔭᐅᔪᑦ ᐅᑕᖅᑭᕕᒃ, 

ᑕᐃᒃᑯᓄᖓᓗ ᒪᒃᑯᒃᑐᓄᑦ ᑎᒍᔭᐅᖅᑲᕕᐅᕙᑦᑐᖅ 

ᐊᒻᒪᓗ ᐃᑲᔪᖅᑕᐅᕕᒃ. ᐊᒻᒪᓗ ᑕᒫᓂ ᓄᑖᒥᒃ 

ᐅᒥᐊᕐᒥᒃ ᐱᓇᓱᓐᓂᐊᕋᑦᑕ ᑖᒃᑯᐊ ᑎᒍᔭᐅᖅᑲᕙᑦᑐᑦ 

ᐃᓕᓐᓂᐊᒃᑲᓐᓂᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᒻᒪᓗ ᐱᓗᐊᖅᑐᒥᒃ ᖃᓄᒃᑲᓐᓂᖅ 

ᒪᑭᒪᒋᐊᒃᑲᓐᓂᕈᓐᓇᕐᒪᖔᑕ 

ᐃᓕᓐᓂᐊᕈᑕᐅᓯᓐᓈᕐᓗᓂ. 
 

ᑖᒃᑯᐊ ᑕᕝᕙ ᓇᐃᓪᓕᒋᐊᕕᔾᔪᐊᖅᓯᒪᔪᑦ 

ᐅᖃᐅᓯᕆᑲᐃᓐᓇᕈᒪᖅᑲᐅᔭᒃᑲ 

ᐊᑐᐃᓐᓇᐅᓂᐊᕆᕗᖓ ᑖᒃᑯᓄᖓ 

ᓂᕈᐊᖅᑕᐅᓯᒪᔨᐅᖃᑎᓐᓄᑦ ᖃᓄᑐᐃᓐᓇ 

ᐊᐱᕆᔪᒪᓐᓂᖅᑲᑕ ᑖᒃᑯᓄᖓ ᒥᒃᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᐅᑲᓕᖅ. ᐱᖃᑎᖃᕈᒪᓂᐊᖅᐱᑦ ᑕᐃᑲᓂ  

ᐊᐱᖅᓱᖅᑕᐅᕕᖕᒥ? 
 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᓈᒻᒪᓴᖅᐸᑦ 

ᒥᖤᔅᑕᐅᑉ ᐱᓕᕆᔨᖏᑦ 

ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ? 
 

ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, 

ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐᑦ. 
 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ ᒥᖤᒡᑐ 

ᓇᓗᓇᐃᕈᓐᓇᖅᐱᒋᑦ ᐱᓕᕆᔨᖁᑎᑎᑦ? 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᑕᒫᓃᖃᑎᒋᓂᐊᖅᑖᒃᑲ, 

ᑕᓕᖅᐱᓐᓃᑦᑐᖅ ᑖᓐᓇ ᑐᖏᓕᕆᑲᐃᓐᓇᖅᑕᕋ 

ᐅᓖᐱᑲ ᐅᕿ ᐅᐃᓕᐊᒻ ᐊᒻᒪᓗ, ᑖᓐᓇ 

ᓴᐅᒥᓐᓃᓐᖔᖅᑐᖅ ᑮᓇᐅᔭᓕᕆᔨᒃᑯᓐᓄᑦ 

ᑐᑭᒧᐊᒃᑎᒋᔭᕗᑦ ᑯᕆᔅᑏᓐ ᐱᓐᔅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖅᓯᒍᑎᓂᒃ 

ᐅᖃᐅᓯᒃᓴᖃᖅᑐᖃᖅᐸ ᑲᑎᒪᔨᑐᐃᓐᓇᕐᓂᑦ? ᐊᑏ 

ᑲᔪᓯᓗᑎᒃ, ᒥᔅᑐ ᐃᓄᒃ. 
 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

(ᑐᓵᔨᑎᒎᖏᑦᑐᖅ) ᐅᑯᐊ ᖃᓪᓗᓈᑎᑐᑦ 

ᐅᖃᓕᒫᕐᓂᐊᕋᒃᑭᑦ ᐃᓄᒃᑎᑐᑦ 

ᐅᖃᓕᒫᑦᓯᐊᖏᖤᕐᓂᐊᕋᒪ. 
 

(ᑐᓵᔨᑎᒍᑦ) ᖁᕕᐊᓱᒃᑐᖓ ᒪᑐᐃᕈᑎᓂᒃ 

ᐅᖃᐅᓯᖃᕆᐊᒥᒃ ᑭᒡᒐᑐᖅᑐᒋᑦ ᑲᑎᒪᔨᑐᐃᓐᓇᐃᑦ 

ᐊᑐᓕᖁᔭᐅᓇᑐᑦᑐᒥᒃ 2014-2015 ᐊᑭᑐᔫᑎᓄᑦ 

ᒥᑦᓴᐅᑕᐅᓯᒪᔪᓂᒃ ᐃᖅᑲᖅᑐᐃᔪᓕᕆᔨᒃᑯᑦ.  
 

ᑲᑎᒪᔨ ᐅᔾᔨᕈᓱᑉᐳᑦ ᑖᒃᑯᐊ ᐱᓕᕆᕝᑯᖓᑕ 

ᑮᓇᐅᔭᖅᑐᕈᑎᒋᔪᒪᔭᖏᑦ ᐊᑭᑐᔫᑎᓄᑦ 2014-

2015-ᒧᑦ $900,000-ᖑᒻᒪᑦ. ᐱᓕᕆᕝᕕᐅᑉ 

ᐊᑭᑐᔫᑎᓄᑦ ᑮᓇᐅᔭᓂᒃ ᐊᑐᖅᑐᑦᓴᖃᓚᐅᖅᖢᑎᒃ 

$8.975 ᒥᓕᐊᓐᖑᓚᐅᕐᒪᑦ 2013-2014 ᑮᓇᐅᔭᐃᑦ 

ᐊᕐᕌᒍᖓᓐᓄᑦ. 
 

ᑲᑎᒪᔨᑦ ᐃᓕᑕᖅᓯᓯᒪᕗᑦ 

ᐃᓚᓐᖓᒋᐊᖅᑕᐅᓯᒪᓂᖏᑦ ᑮᓇᐅᔭᖅᑐᕈᑎᒃᓴᖓᑕ 

ᐱᓕᕆᕝᕕᐅᑉ ᑕᐃᒪᐃᓗᐊᓚᕿᓂᖓᓂᒃ 

ᐱᔭᕇᖅᑕᐅᒐᔭᕐᓂᖏᓐᓂᒃ ᐱᓕᕆᐊᒃᓴᐅᓯᒪᔪᐃᑦ 

ᓲᕐᓗ ᐃᑲᔪᖅᑕᐅᕕᐅᑉ ᐃᓄᒋᐊᓗᐊᖅᐸᓕᕐᓂᖓᓂᒃ 

ᖃᓄᐃᓕᖓᒋᐊᕈᑎᒃᓴᒧᑦ.  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᒃ ᐊᑐᓕᖁᓯᒪᔭᖓ 2014-2015-ᒧᑦ 

ᐊᑭᑐᔫᑎᓄᑦ ᑐᕌᖓᓂᐊᕐᓂᖏᓐᓂᒃ 

ᐊᖏᓗᐊᖏᑦᑐᓂᒃ ᐊᑭᑐᔫᑎᓄᑦ ᐱᓕᕆᐊᒃᓴᐅᔪᓂᒃ. 

ᑕᒪᒃᑯᐊ ᐱᖃᓯᐅᑎᓯᒪᔪᑦ 

ᓄᑖᓐᖑᕆᐊᖅᑕᐅᒋᐊᖃᕐᓂᖏᑕ ᓴᓇᔭᐅᒋᐊᕐᓗᑎᓪᓗ 

ᐅᓪᓗᒥ ᐃᑲᔪᖅᑕᐅᕝᕕᐅᔪᓂᒃ, ᐊᒻᒪᓗ 

ᑭᖑᕝᕕᖅᑕᐅᓂᒃᓴᖏᑕ 

ᓇᓕᐊᓐᓄᕋᐅᑕᐅᒍᓐᓇᓲᖑᔪᐃᑦ ᐱᖁᑎᑦ.  

 

ᒫᓐᓇᓵᒃᑯᑦ ᒥᓂᔅᑑᑉ ᓴᖅᑭᕋᑖᕐᓂᕆᓚᐅᖅᑖᓂ, 

ᑲᑎᒪᔨᑦ ᐊᔭᐅᖅᑦᑐᐃᓚᐅᖅᐳᑦ ᐱᓕᕆᕝᕕᖕᒥᒃ 

ᓇᐅᒃᑯᑦ ᕿᒥᕐᕈᖁᓪᓗᒋᑦ ᐊᖏᓗᐊᖏᑦᑐᑦ 

ᐊᑭᑐᔫᑎᓄᑦ ᐱᓕᕆᐊᒃᓴᐅᔪᐃᑦ ᐃᑲᔪᖅᑕᐅᕝᕕᐅᔪᓂ 

ᐊᑐᖅᑕᐅᔪᓐᓇᕆᐊᖏᓐᓂᒃ ᐃᓕᓐᓂᐊᒃᑲᓂᓐᓂᕐᒧᑦ 

ᐱᕕᖃᒃᑲᓐᓂᕈᑕᐅᓗᑎᒃ ᑕᒪᒃᑯᓄᖓ ᐱᕋᔭᒃᐸᑦᑐᓄᑦ, 

ᐱᓕᕆᕝᕕᐅᑉ ᐃᓚᒋᔭᖓᓄᑦ 

ᐋᖅᑭᒋᐊᕆᕙᓪᓕᐊᓂᕐᒥᒃ ᐱᓕᒻᒪᒃᓴᐃᓂᕐᒥᓪᓗ 

ᐊᔪᖏᓐᓂᕆᔭᐅᒍᓐᓇᖅᑐᓂᒃ. 

 

ᔫᓂ 2012ᒥ ᒪᓕᒐᓕᐅᕐᕕᒃ 

ᐊᖏᕈᑎᖃᓚᐅᖅᓯᒪᒻᒪᑕ $4,373,000-ᓂᒃ 

ᓅᑕᐅᔪᓂᒃ ᓯᕗᓂᐊᓂ ᐊᑐᕈᒫᓐᓂᐊᖅᑐᒥᓂᕐᓂᒃ 

ᓴᓇᓂᕐᒨᖓᔪᓂᒃ ᓅᑕᒧᑦ ᐊᖑᑎᓄᑦ 

ᐃᑲᔪᖅᑕᐅᕕᒻᒥᒃ ᑲᖏᖅᖠᓂᕐᒥ, ᐅᓪᓗᒥ 

ᐃᖏᕐᕋᓕᖅᑐᓂ. ᑲᑎᒪᔩᑦ ᐅᔾᕈᓱᒃᐳᑦ ᑲᖏᖅᖠᓂᕐᒥ 

ᐊᓄᓪᓚᒃᓯᕐᕕᒃ ᑕᐃᓐᓇ 48-ᓂᒃ ᐃᓄᖃᕈᓐᓇᕐᒪᑦ 

ᐊᑦᑕᕐᓇᓗᐊᓐᖏᑦᑐᓂᒃ ᐱᕋᔭᒃᓯᒪᔪᓂᒃ.  

 

ᑖᒃᑯᐊ ᒪᑐᐃᖅᑕᐅᓯᒪᓕᕋᓗᐊᖅᑎᓪᓗᒍ ᑕᒪᒃᑯᓂᖓ 

ᐸᕐᓇᐅᖅᑐᓂᒃ ᐸᖕᒥᐅᓗᐊᓐᖏᓐᓂᖅᓴᐅᑎᑦᑎᕗᑦ. 

ᑲᑎᒪᔩᑦ ᐅᔾᔨᕈᓱᒃᐳᑦ ᐅᓄᑲᓪᓚᒃᑐᓂᒃ ᑕᒪᒃᑯᓂᖓ 

ᒫᓐᓇᕋᑖᖑᓚᐅᖅᑐᖅ ᒐᕙᒪᑐᖃᒃᑯᓐᓂ ᐱᖁᔭᕐᔪᐊᖅ 

ᐊᓂᒍᖅᑎᑕᐅᓚᐅᕐᒪᑦ ᑕᐃᓐᓇ ᒪᓕᒃᖢᒍ 

ᐸᖕᒥᐅᓕᖅᐸᓪᓕᐊᑐᐃᓐᓇᕐᓂᐊᖅᑐᑦ ᓄᓇᕗᒻᒥ 

ᐊᓄᓪᓚᒃᓰᕕᒋᔭᐅᔪᑦ.  

 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ ᑐᓂᓯᖃᑦᑕᖁᓪᓗᒋᑦ 

ᑐᓴᒐᒃᓴᓂᑦ ᒪᓕᒐᓕᐅᕐᕕᖕᒧᑦ ᖃᓄᐃᓕᖓᓕᕐᒪᖔᖅ 

ᓄᑖᖅ ᑎᒍᔭᐅᒪᕕᒃ ᑲᖏᖅᖠᓂᕐᒥ 

ᖃᓄᐃᑉᐸᓪᓕᐊᖕᒪᖔᖅ. ᐱᖃᓯᐅᑎᓪᓗᒋᑦ ᑖᒃᑯᐊ 

ᐱᒋᐊᖅᑎᑕᐅᓯᒪᔪᑦ ᐱᓕᕆᕕᖕᒥ ᕿᓂᕈᑕᐅᖁᓪᓗᒋᑦ 

ᑕᒪᒃᑯᓂᖓ ᓇᓖᕌᕈᑎᒃᓴᐅᓂᐊᖅᑐᓂᒃ 

ᐊᖏᒡᓕᒋᐊᕈᑎᒃᓴᖓᓂᒃ ᐊᓄᓪᓚᒃᓰᕕᐅᑉ.  

 

ᑲᑎᒪᔩᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂ 

ᒪᒥᓴᕐᕕᖃᑦᑎᐊᕆᐊᖃᕐᒪᑕ 

ᐋᖅᑭᒃᓴᕐᕕᖃᑦᑎᐊᕐᓗᑎᒡᓗ ᐋᖅᑭᒃᓴᕐᓂᕐᒧᑦ 

ᐱᓕᕆᔾᔪᑎᖃᑦᑎᐊᕐᓗᑎᑦ ᐊᓄᓪᓚᒃᓰᕕᖕᒥ 

ᑎᒍᔭᐅᖅᑲᔪᑦ ᓄᓇᓕᖕᒥᓄᑦ 

ᐅᑎᑦᑎᐊᕈᓐᓇᕐᓂᐊᕐᒪᑕ. ᑲᑎᒪᔩᑦ ᐃᓕᓴᖅᓯᖕᒥᔪᑦ 

ᐱᒻᒪᕆᐅᓂᖓᓂ ᐱᖃᓯᐅᔾᔭᐅᔭᕆᐊᓕᒃ ᐃᓄᐃᑦ 

ᐃᓕᖅᑯᓯᖏᑦ ᒪᒥᓴᖅᑎᓪᓗᒋᑦ ᑎᒍᔭᐅᖅᑲᔪᑦ. 

ᓄᓇᓕᕋᓛᑦ ᑕᒪᒃᑯᐊ ᐱᒻᒪᕆᐅᔪᒃᑯᑦ 

ᐊᑐᖅᑕᐅᔪᓐᓇᕐᒪᑕ ᑕᐃᒪᓐᓇᐃᓕᐅᖅᑎᓪᓗᒋᑦ.   

 

ᐃᒃᓯᕙᐅᑖᖅ, ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᖓᓂᒃ 

ᒪᓕᒐᓕᕆᔨᒃᑯᑦ ᐱᒋᐊᖁᓪᓗᒋᑦ 

ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓕᕐᒪᖔᑕ ᓄᓇᕗᑦ ᑎᒍᔭᐅᒪᕕᖁᑎᖏᑦ 

ᐊᓄᓪᓚᒃᓰᕖᑦ. ᐱᖃᓯᐅᑎᓪᓗᒋᑦ ᒫᓐᓇᐅᔪᖅ ᐊᒻᒪ 

ᐃᓗᐃᑦᑑᓈᖅᓯᒪᓗᒋᑦ ᑐᓴᒐᒃᓴᐃᑦ ᐱᔾᔪᑎᖃᕐᓗᑎᑦ 

ᖃᔅᓯᓂᒃ ᑎᒍᔭᐅᒪᔪᖃᕐᒪᖔᖅ ᐊᓄᓪᓚᒃᓰᕕᖏᓐᓂ 

ᓄᓇᕗᑦ, ᓄᓇᓕᕋᓛᓂ ᑎᒍᔭᐅᒪᕕᖕᒥ. ᐊᒻᒪᓗᑦᑕᐅᖅ 

ᓄᓇᕗᑦ ᓯᓚᑖᓂ ᐊᓄᓪᓚᒃᓰᕕᖏᓐᓂ ᐊᒻᒪᓗ 

ᑕᒪᒃᑯᐊ ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᓯᒪᓗᑎᑦ 

ᐱᓕᕆᕝᕕᐅᑉ ᑮᓇᐅᔭᑦ ᐊᑐᖅᐸᓪᓕᐊᔭᖏᑦ 

ᐊᖏᖃᑎᒌᒍᑎᒎᖅᓯᒪᔪᑦ ᐊᓯᖏᓐᓂᒃ ᓄᓇᕗᑦ 

ᓯᓚᑖᓂ ᒐᕙᒪᐅᔪᓄᑦ ᐊᖏᖃᑎᒌᒍᑎᐅᓯᒪᔪᓄᑦ 

ᐃᓂᒃᓴᖃᕈᑕᐅᓂᐊᖅᑐᓂᒃ ᑎᒍᔭᐅᖅᑲᔪᓄᑦ.  

 

ᑖᒃᑯᐊ ᑐᓴᒐᒃᓴᐃᑦ ᐊᑑᑎᖃᓪᓚᕆᒃᑲᔭᕐᒪᑕ 

ᒪᓕᒐᓕᐅᖅᑎᓄᑦ ᐊᒻᒪᓗᑦᑕᐅᖅ ᐃᑲᔪᖅᓯᒐᔭᖅᑐᖅ 

ᒐᕙᒪᒃᑯᓐᓂ ᕿᒥᕐᕈᓇᒃᑎᓪᓗᒋᑦ ᐊᒻᒪᓗᑦᑕᐅᖅ 

ᓇᓗᓇᐃᖅᓯᒐᓱᒃᑎᓪᓗᒋᑦ ᓄᑖᓂᒃ ᐊᓄᓪᓚᒃᓰᕕᓐᓂᒃ 

ᐃᓂᒃᓴᐅᔪᓂᒃ ᐱᔭᕆᐊᖃᕐᓂᖏᓐᓂ ᐊᒻᒪ 

ᐱᓕᕆᔾᔪᑎᒃᓴᓂᒃ. ᐊᕐᕌᒍᑕᒫᖅ ᐅᓂᒃᑳᓕᐊᖅ 

ᐃᑲᔪᖅᓯᓂᖃᕋᔭᕐᒥᔪᖅ ᐱᖃᓯᐅᔾᔨᓯᒪᓗᑎᑦ 

ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂ ᐊᒃᑐᐊᓂᖃᖅᑐᓂᒃ 

ᐊᑑᑎᖃᖅᑐᒃᑯᑦ ᐱᓕᕆᕕᐅᑉ 

ᒪᒥᓴᐃᔾᔪᓯᕆᖃᑦᑕᖅᑕᖏᓐᓄᑦ ᐊᒻᒪᓗ 

ᐋᖅᑭᒃᓯᓴᐃᔾᔪᑎᒋᖃᑦᑕᖅᑕᖏᓐᓄᑦ ᐱᕋᔭᖃᑦᑕᖅᑐᑦ 

ᐅᓄᓐᖏᓐᓂᖅᓴᐅᓕᖁᓪᓗᒋᑦ ᓄᓇᕗᑦ ᐃᓗᐊᓂ.  

 

ᐃᒃᓯᕙᐅᑖᖅ, ᑲᑎᒪᔩᑦ ᖃᐅᔨᒪᔪᑦ ᑖᒃᑯᐊ 2014-15-

ᒥ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑦᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐃᓗᓕᖃᕐᒪᑕ $2 

ᒥᓕᐊᓐᓂᒃ ᑎᑎᕋᖅᓯᒪᔪᓂᒃ ᓯᕗᕐᖓᒍᑦ ᐸᕐᓇᐃᓃᑦ 

ᖃᐅᔨᓴᐃᔾᔪᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓂᒃ 

ᑕᒪᒃᑯᓄᖓ ᐊᑭᑐᔪᓄᑦ ᐱᓕᕆᔾᔪᑕᐅᔪᓐᓇᖅᑐᓄᑦ 

ᑭᒡᒐᖅᑐᕐᓗᒋᑦ ᐊᔾᔨᒌᓐᖏᑦᑐᓄᑦ ᐱᓕᕆᕖᑦ.  

ᖃᐅᔨᓴᕈᑕᐅᔪᖅ ᐱᓕᕆᕕᖓᓄᑦ ᒪᓕᒐᓕᕆᔨᒃᑯᑦ 

ᕿᑭᖅᑖᓗᖕᒥ ᐊᓄᓪᓚᒃᓰᕕᒃ. ᑖᓐᓇ ᖃᓄᖅ 

ᐊᑯᓂᐅᑎᒋᔪᖅ ᐊᑐᖅᑕᐅᔪᓐᓇᕐᓂᐊᕐᒪᖔᖅ 

ᓄᑖᕈᕆᐊᕈᑎᒃᓴᖓᓄᑦ. ᑲᑎᒪᔩᑦ 

ᕿᒥᕐᕈᓇᒍᒪᑦᑎᐊᖅᐳᑦ ᓴᖅᑭᑕᐅᔪᓂᒃ ᓯᕗᕐᖓᒍᑦ 

ᐸᕐᓇᐃᓃᑦ ᖃᐅᔨᓴᐃᓂᖃᖅᑎᓪᓗᒋᑦ ᑎᓕᐅᕆᔪᓪᓗ 

ᐱᓕᕆᕕᖕᒥᒃ ᒪᓕᒐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐃᖅᑲᓇᐃᔭᖃᑎᒌᑦᑎᐊᖁᓪᓗᒋᑦ 

ᖃᐅᔨᓴᐃᖃᑦᑕᖁᓪᓗᒋᑦ ᓄᓇᕗᒻᒥ ᐊᓄᓪᓚᒃᓰᕕᖕᒥ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕆᐊᕈᑎᒃᑲ 

2014-15 ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑕᖏᓐᓄᑦ 

ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᐹᑦ ᐅᕝᕙᓘᓐᓃᑦ 

ᐊᐱᖅᑯᑎᒃᓴᖅᑕᖃᖅᐸ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᒪᑐᐃᕆᐊᕈᑎᒥᓂᒃ ᐅᖃᐅᓯᖃᖅᑎᓪᓗᒍ 

$900,000 ᐊᑐᖅᑕᐅᓂᐊᖅᑐᒎᖅ ᑐᒃᓯᕋᖅᑕᐅᕐᒪᑕ 

ᒪᓕᒐᓕᕆᔨᒃᑯᑦ ᐱᓕᕆᕕᖏᓐᓄᑦ ᒥᑭᑦᑑᑎᓄᑦ 

ᐱᓕᕆᔾᔪᑎᓄᑦ ᐊᑐᖅᑕᐅᓂᐊᖅᑐᓄᑦ 

ᓇᓗᓇᐃᖅᓯᒋᐊᕈᑎᓂᒃ ᑎᑎᖅᑲᓂ. ᒥᓂᔅᑕ ᐊᑏ 

ᐅᖃᐅᔾᔨᓂᐊᖅᐳᖅ ᐅᕙᓐᓂᒃ ᑐᓴᖅᑎᑦᑎᓗᓂᓘᓐᓃᑦ 

ᑖᓐᓇ ᐱᖃᓯᐅᔾᔨᓯᒪᖕᒪᑦ ᐱᑐᖃᕈᖅᐸᓪᓕᐊᔪᓂᒃ 

ᖃᒪᓂᑦᑐᐊᕐᒥ ᐸᓖᓯᒃᑯᕕᖕᒧᑦ ᐸᓖᓯ 

ᐃᓂᒋᕙᑦᑕᖏᓐᓄᑦ ᐊᒡᓚᒡᕕᖕᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑯᐊ ᐊᓄᓪᓚᒃᓰᕕᖕᒧᑦ ᑐᕌᖓᖕᒪᑕ, ᐸᓖᓯᒃᑯᑦ 

ᑎᑎᕋᕐᕕᖏᑦ ᑕᒪᒃᑯᐊ ᑳᓐᑐᕌᒃᑕᐅᓯᒪᓪᓗᑎᒃ 

ᐸᓖᓯᒃᑯᓐᓄ ᐱᓕᕆᔭᐅᓲᖑᖕᒪᑕ. ᐱᓕᕆᕕᑦᑎᓐᓂᒃ 

ᒫᓐᓇᐅᔪᖅ ᐊᓄᓪᓚᒃᓰᕕᓕᕆᔾᔪᑎᒃᓴᓄᑦ 

ᐱᓕᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓘᓐᓃᑦ. 

ᐊᑎᖁᑎᖃᕈᓐᓃᕋᒪ  

ᐅᖃᐅᓯᒃᓴᑐᐃᓐᓇᖃᕈᒪᔪᓄᑦ ᒪᒥᐊᖅ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. 

ᓇᐃᓴᐅᑎᓅᕐᓂᐊᕋᓱᒋᓕᕋᑖᕋᓗᐊᒃᑭᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᑕᐃᒃᑯᓄᖓ ᓂᓪᓕᕈᒪᔪᓄᑦ ᒪᑐᐃᕆᐊᕈᑎᓄᑦ ᒫᓐᓇ 

ᐅᑯᓂᖓ ᐅᖃᐅᓯᖃᕐᓂᐊᓕᖅᐳᑦ ᒪᒃᐱᒐᖏᑎᒍᑦ 

ᕿᒥᕐᕈᓇᒡᓗᑎᒍᑦ ᐊᑐᕈᒫᖅᑕᖏᑦ, ᒪᒃᐱᒐᖓᑦ E-3-

ᒥ. ᐊᐱᖅᑯᑎᒃᓴᐃᑦ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑕᕝᕙᓂ ᓯᕗᕐᖓᒍᑦ ᐸᕐᓇᐃᔾᔪᑏᑦ ᑕᐃᒃᑯᐊ 

ᐊᓄᓪᓚᒃᓰᕕᖓᓂᑦ ᕿᑭᖅᑖᓗᖕᒥ ᑎᒍᔭᐅᒪᕕᒃ 

ᑕᐃᓐᓇ ᑮᓇᐅᔭᐃᒡᒎᖅ ᐃᓚᖏᑦ ᑕᒪᒃᑯᐊ 

ᐊᑐᖅᑕᐅᓂᐊᕐᒪᑕ ᕿᒥᕐᕈᓇᒍᑕᐅᓂᐊᖅᑐᓂᒃ 

ᓯᕗᕐᖓᒍᑦ ᐸᕐᓇᐃᓚᐅᓐᖏᓐᓂᖏᓐᓂᒃ. ᑖᒃᑯᐊ 

ᐸᖕᒥᐅᖅᑕᒻᒪᕆᐅᓕᕐᒪᑕ ᑕᐃᒃᑯᐊᓗ 

ᐸᖕᒥᐅᕈᓐᓃᕈᑎᒋᓂᐊᖅᑕᖏᓐᓄᑦ ᐃᓚᒋᐊᕈᑎᐅᔪᑦ 

ᖃᓄᐃᑦᑐᓂᒃ ᖃᐅᔨᓴᐃᔾᔪᑎᖃᕐᓂᐊᖅᐸᑦ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐊᓄᓪᓚᒃᓰᕕᒃ ᐃᑲᔪᖅᑕᐅᕕᒃ 

ᕿᑭᖅᑖᓗᖕᒥ. ᑖᓐᓇ 

ᓄᑖᕈᕆᐊᖅᑕᐅᔭᕆᐊᖃᕐᓂᐊᓕᕐᒪᑦ ᐊᒻᒪ 

ᖃᐅᔨᓴᖅᑎᐊᕐᓗᑎᒍᑦ ᖃᔅᓯᕌᕐᓂᐊᕐᒪᖔᑕ ᓱᕋᒃᓯᒪᔪᑦ 

ᑕᐃᒃᑯᐊ ᓴᓇᔭᐅᑎᓪᓗᒋᑦ. ᐸᕐᓇᐃᑏᑦ ᑕᐃᒃᑯᐊ 

ᐊᑐᖅᑕᐅᓂᐊᖅᑐᑦ ᑕᐃᓐᓇ ᓄᑖᖅ ᐱᔭᕇᖅᑕᐅᖅᐸᑦ. 

ᒫᓐᓇᐅᑲᐃᓐᓇᖅᑐᖅ ᑕᐃᒃᑯᐊ ᐊᓯᐊᓄᑦ ᑕᐃᑯᖓ 

ᓄᒃᑎᓚᐅᑲᒃᑎᑕᐅᑐᐃᓐᓇᕐᓂᐊᖅᑐᑦ ᑕᐃᒃᑯᐊ 

ᑎᒍᔭᐅᖅᑲᔪᑦ. ᑕᐃᒪᓐᓇ ᐸᕐᓇᒃᓯᒪᔪᒍᑦ 

ᖃᐅᔨᓴᐃᓂᐊᖅᑐᒍᑦ ᖃᔅᓯᑖᓚᕌᕐᓂᐊᕐᒪᖔᑕ 

ᓱᕋᒃᓯᒪᔪᑦ ᓴᓇᔭᐅᑎᓪᓗᒋᑦ ᐃᑲᔪᖅᑕᐅᕕᖕᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᒥᔅᑕ Hᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐳᐃᒍᕋᒃᑯᑦ ᐅᓪᓗᖓ ᑖᒃᑯᐊ 

ᓴᖅᑭᓚᐅᖅᓯᒪᔪᑦ ᓰᐲᓰᒃᑯᑦ ᐃᓱᒫᓘᑎᖃᓚᐅᕐᒪᑕ 

ᐅᖃᖅᑐᖃᖅᓯᒪᑎᓪᓗᒍ. ᑖᒃᑯᐊ ᐱᒋᐊᖅᑎᑕᖏᑦ 

ᐱᓕᕆᕕᐅᔪᑦ ᐃᒪᓐᓇ ᓈᒻᒪᖏᑦᑐᖅᑕᖃᕐᓂᖓᓂᒃ 

ᐅᖃᐅᓯᐅᒋᐊᖃᖅᑐᓂᒃ. ᓱᓇᐅᖕᒪᖔᖅ 

ᐅᖃᐅᓯᕆᒍᓐᓇᖅᑭᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᑖᓐᓇ 

ᐱᓕᕆᒐᑦᑎᒍᑦ ᐱᓕᕆᔾᔪᑎᒋᔭᕗᑦ ᐅᓂᒃᑳᖅ. ᑕᐃᒪ 

ᖃᐅᔨᒐᓱᐊᕆᐊᖃᕋᑦᑕ ᖃᑦᓯᑐᕐᓂᐊᕐᒪᖔᖅ 

ᑕᒪᑐᒥᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓘᓐᓃᑦ. 

ᒪᓕᒐᓕᕆᔨᒃᑯᓐᓄᑦ ᐊᑭᑐᔪᖅᑑᑎᒃᓴᐃᑦ $900,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): E-2-ᒧᑦ ᐅᑎᕐᓗᑕ. 

ᐱᓕᕆᕕᖕᒧᑦ ᒪᓕᒐᓕᕆᔩᑦ ᐅᓂᒃᑳᖅᓯᒪᓂᖏᑦ 

ᑮᓇᐅᔭᖅᑑᑏᒃᓴᑦ ᑲᑎᓪᓗᒋᑦ $900,000. 

ᒪᓕᒐᓕᐅᖅᑎᑦ ᐊᖏᖅᐸᑕ ᑖᒃᑯᐊ ᒪᓕᒐᓕᕆᔩᑦ 

ᐱᐊᓂᒃᑲᑦᑎᒍ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᕈᒪᓪᓗᒍ ᐊᒻᒪᓗ ᐊᖏᔪᖅᑲᐅᑎᖏᑦ 

ᒪᑐᔾᔪᑎᒃᓴᖃᕈᕕᑦ ᑲᔪᓯᒋᑦ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᐊᒻᒪᓗ 

ᑖᒃᑯᐊ  

ᐃᖅᑲᓇᐃᔭᖅᑎᑯᓗᒃᑲ ᐊᑐᐃᓐᓇᐅᑦᑎᐊᖅᑲᐅᓪᒪᑖᓯᑦ 

ᑕᒫᓂ ᐸᕐᓇᓯᒪᑦᑎᐊᖅᑐᑎᒃ. 

ᐱᔭᕆᐊᑭᑦᑎᑦᑎᕕᐅᑎᒻᒪᑕ ᑕᒪᒃᑯᓂᖓ 

ᖁᔭᓕᕕᔾᔪᐊᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ 

ᑖᒃᑯᐊ ᐊᓂᑎᓚᐅᕐᒥᒃᑭᑦ. 

 

ᒥᓂᔅᑕ ᑖᓐᓇ ᐊᐱᕆᒍᒪᒐᒃᑯ, ᒥᓂᔅᑕ ᐅᒡᔪᒃ 

ᐱᓕᕆᐊᖃᖅᑐᖅ ᑖᒃᑯᓂᖓ ᐃᓄᓕᕆᔨᒃᑯᓐᓂᒃ 

ᑲᔪᓯᖁᓪᓗᒍ ᒪᑐᐃᖅᓯᔾᔪᑎᖓᓂᑦ. ᒥᔅ ᐅᒡᔪᒃ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐊᓇᖅᑯᑎᑦ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲᓗ ᖁᐊᓇᖅ. 

ᑕᕝᕙᓂ ᑲᑎᒪᓂᑦᑎᓐᓂ ᖁᕕᐊᕼᐅᑦᑐᖓ ᐅᓪᓗᒥ 

ᑕᒫᓃᓐᓇᒪ ᑖᒃᑯᐊ ᐊᑭᑐᔪᑦ ᒥᒃᕼᐋᓄᑦ 2014-15 

ᐊᑭᑐᔫᒻᒪᑦ ᑐᕌᖓᔪᓂᑦ ᐃᓄᓕᕆᔨᒃᑯᓐᓃᓐᖔᖅᑐᓂᒃ.  

 

(ᑐᓵᔨᑎᒍᑦ) ᒥᓂᔅᑕᐅᓪᓗᖓ ᐱᓕᕆᐊᖃᖅᑐᖓ 

ᑖᒃᑯᓂᖓ ᐃᓄᓕᕆᔨᒃᑯᓐᓄᑦ ᕿᓚᓈᕈᑎᖃᖅᐳᖓ 

ᑕᒪᓐᓇ ᓯᕗᒧᐊᒍᒪᓪᓗᒍ ᐱᓕᕆᐊᒃᓴᖓ ᐱᓕᕆᕕᑦᑕ 

ᔾᔨᒌᓐᖏᑦᑐᓂᑦ ᐃᑲᔫᑎᓂᒃ ᐱᑕᖃᖅᑎᑦᑎᓗᖓ 

ᐃᑲᔪᖅᓲᑕᐅᓂᐊᖅᑐᓂᒃ ᐃᒪᓐᓇ ᓇᖕᒥᓂᖅ 

ᒪᑭᒪᒍᓐᓇᕐᓂᕐᒧᑦ ᑕᒪᒃᑯᓄᖓ ᐊᑦᑕᕐᓇᕐᓂᖅᐹᓄᑦ. 

 

ᐋᖅᑭᒃᓱᐃᕙᓪᓕᐊᔪᒍᑦ, ᐃᒪᓐᓇ ᐊᓪᓗᖅᐸᓪᓕᐊᔪᒍᑦ 

ᐅᓪᓗᒥ ᓯᕗᓪᓕᖅᐹᖑᖕᒪᑦ ᑕᒫᓂ ᑭᑐᔪᖅᑑᑎᓄᑦ 

ᐊᑐᕈᒪᔪᑦ. 

 

ᐊᐃᐳᕈ 1-ᖑᑎᓪᓗᒍ 2013, ᑖᒃᑯᐊ ᐃᓚᔮᕇᓄᑦ 

ᐱᓕᕆᕕᒃᓴᖅ ᓴᖅᑭᑎᑕᐅᑎᓪᓗᒍ 

ᑮᓇᐅᔭᖅᑑᑎᖃᓚᐅᓐᖏᒻᒪᑦ. ᑕᒪᓐᓇ ᐊᒃᑐᐃᓯᒪᖕᒪᑦ 

ᐱᓕᕆᕕᐅᑉ ᐅᖃᐅᓯᖃᕈᓐᓇᕐᓂᖓᓄᑦ ᑕᒪᒃᑯᓄᖓ 

ᐱᓕᕆᒍᓐᓇᕐᓂᖓᓄᑦ ᒥᑭᓪᓂᖅᓴᓄᑦ ᐊᑭᑐᔫᑎᓂᒃ. 

ᑖᒃᑯᐊ ᒪᓕᑦᑐᒋᑦ 2014-15 ᐊᑭᑐᔪᖅᑑᑎᓄᑦ 

ᑐᒃᓯᕋᐅᑏᑦ ᐅᓄᕐᓂᖃᓚᐅᖅᑐᑦ $600,000-ᓂᒃ 

ᐅᖃᐅᓯᖃᕈᑎᒋᒍᒪᓪᓗᒋᑦ ᒥᑭᑐᔫᓂᖅᓴᓄᑦ 

ᐊᑭᑐᔪᓄᑦ ᐋᖅᑭᒋᐊᕈᑎᒃᓴᐃᑦ ᐊᒻᒪᓗ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓇᒃᑯᑖᖅᑖᕈᑎᒃᓴᐃᑦ, ᓄᓇᓯᐅᑎᑖᕈᑎᒃᓴᐃᓪᓗ. 

ᐱᓕᕆᕕᐅᔪᖅ ᐊᓯᔾᔨᖅᐸᓪᓕᐊᑎᓪᓗᒍ, 

ᐱᕈᖅᐸᓪᓕᐊᑎᓪᓗᒍᓗ ᓇᓗᓐᖏᓚᖓ ᑕᒪᓐᓇ 

ᓯᕗᓂᒃᓴᒥᑦ ᐸᕐᓇᐃᓂᖅ ᓈᒻᒪᓐᓂᖅᓴᓂᒃ 

ᐊᑭᑐᔪᖅᑕᐅᓂᖅᓴᓂᒃ ᐅᖃᐅᓯᖃᕐᓂᐊᖅᑐᖅ.  

 

ᐅᖃᖅᑏ, ᑕᒫᓂᒋᐊᒃᓴᖅ ᐅᓪᓗᒥ ᖁᕕᐊᓱᒃᐳᒍᑦ 

ᑖᒃᑯᓂᖓ ᐅᖃᐅᓯᖃᕐᓂᐊᖅᑎᓪᓗᑕ ᐃᓕᔭᕇᓄᑦ 

ᐱᔨᑦᑎᐅᑎᓂᑦ ᑖᒃᑯᓇᓂ ᐊᑭᑐᔪᖅᑑᑎᓂᒃ 2014-

15. ᕿᓚᓈᕈᑎᖃᖅᐳᖓ ᐅᖃᐅᓯᕆᓂᐊᖅᑕᑦᑎᓐᓂᑦ 

ᐊᒻᒪᓗ ᐅᖃᓕᒪᔮᕈᑎᒋᓂᐊᖅᑕᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᐃᖅᑲᓇᐃᔭᖅᑎᓃᒃ ᐱᖃᑎᖃᕈᒪᕖᑦ? ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐃᑲᔪᖅᑎᖃᕈᒪᔪᖓ ᑕᒫᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑖᒃᑯᐊ ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᒥᓂᔅᑕᐅᑉ 

ᓯᐊᓛᖏᑦ ᑕᕝᕗᓐᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᑲᔪᓚᐅᕐᒥᒃᑭᒃ ᑖᒃᑯᐊ ᐊᐱᖅᓱᖅᑕᐅᕕᖕᒧᑦ 

ᐃᓯᖅᐸᓪᓕᐊᑎᓪᓗᒋᑦ.  

 

ᖁᔭᓐᓇᒦᒃ. ᒥᔅ ᐅᒡᔪᒃ, ᑎᑎᕋᖅᓯᒪᓂᐊᕐᒪᑦ ᑖᒃᑯᐊ 

ᓇᓗᓇᐃᑲᐃᓐᓇᒃᑭᑦ ᓯᐊᓛᑎᒃ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕼᐊᓂᕋᓐᓃᑦᑐᖅ ᐅᓇ, ᒥᓂᔅᑕᐅᓪᓗᖓ 

ᑐᖏᓕᓐᓄᐊᕋ, ᓵᓐᑎ ᑭᖕ. ᐅᓇᓗ ᒫᓃᑦᑐᖅ, ᒥᔅᑕ 

ᑲᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒪᑐᐃᖅᓯᔾᔪᑎᖃᖅᑳᑦ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ? ᑲᔪᓯᓗᓯ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᐱᑕᖃᖅᑎᑦᑎᒍᓐᓇᕋᒪ 

ᒪᑐᐃᖅᓯᔾᔪᑎᓂᒃ ᑭᒡᒐᖅᑐᕐᓗᒋᑦ  

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᕋᓛᑦ ᑖᒃᑯᐊ 

ᑲᑎᒪᑐᐃᓐᓇᖅᑐᑦ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᑎᓪᓗᒋᑦ 2014-15 

ᐊᑭᑐᔪᓄᑦ ᐊᑐᒐᒃᓴᖏᑦ. ᑖᒃᑯᐊ ᐃᓄᓕᕆᔨᒃᑯᑦ. 

ᒪᓕᒐᓕᐅᖅᑏᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ 

ᐱᓕᕆᕕᐅᔫᑉ ᐊᑐᕈᒪᔭᖏᑦ 2014-15 $600,000-

ᖑᖕᒪᑕ.  

 

ᒪᓕᒐᓕᐅᖅᑏᑦ ᐃᓕᓴᖅᓯᓯᒪᔪᑦ ᑕᒪᒃᑯᐊ ᐃᓚᔮᕇᓄᑦ 

ᐱᔨᑦᓯᐅᑏᑦ ᓄᑖᖑᒐᓗᐊᖅᑎᓪᓗᒍ ᐱᓕᕆᕕᐅᓪᓗᓂ 

ᐃᓚᓕᐅᔾᔨᖕᒪᑦ ᐊᔾᔨᒌᓐᖏᑦᑐᓂᒃ ᐊᓯᖏᓐᓂᒃ 

ᓴᖅᑭᓯᒪᒌᓚᐅᖅᑐᓂᒃ ᐊᓯᖏᓐᓂ ᐱᓕᕆᕕᖕᓂ. 

ᑖᒃᑯᐊ ᐱᓕᕆᕕᐅᔪᖅ ᐊᔾᔨᒌᓐᖏᑦᑐᐃᑦ ᐃᑲᔫᑎᖏᑦ 

ᐱᔨᑦᓯᐅᑎᖏᓪᓗ ᓱᓕ ᓴᖅᑭᒻᒪᑕ ᐊᓯᖏᓐᓂ.  

 

ᑖᒃᑯᐊ ᒪᓕᒐᓕᐅᖅᑏᑦ ᐃᓕᓴᖅᓯᓯᒪᒋᕗᑦ. ᑖᒃᑯᐊ 

ᐃᓄᓕᕆᔨᒃᑯᑦ ᓱᓕ ᐱᓕᕆᐊᖃᕆᐊᖃᕐᒪᑕ 

ᐱᐊᓂᒃᓯᐊᕐᓗᒋᑦ ᑕᒪᒃᑯᐊ ᕿᒥᕐᕈᓂᖏᑦ 

ᖃᐅᔨᓴᕐᓂᖏᓪᓗ ᐱᖁᑎᕐᔪᐊᕆᒋᐊᖃᖅᑕᒥᓂᒃ ᓲᕐᓗ 

ᓄᓇᓯᐅᑏᑦ ᐊᒡᓚᒡᕖᑦ ᐱᖁᑏᓪᓗ.  

 

ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 

ᕿᒥᕐᕈᒋᐊᓐᖓᕐᖓᑕ ᑖᒃᑯᓂᖓ ᐃᓚᔮᕇᑦ 

ᐱᓕᕆᕕᐊᓂᒃ ᐊᑭᑐᔫᑎᒃᓴᓄᑦ 2014-15 

ᐅᓂᒃᑳᖅᓯᒪᓪᓗᐊᓚᐅᓐᖏᒻᒪᑕ ᑕᒪᒃᑯᐊ 

ᑮᓇᐅᔭᐃᔭᕈᑕᐅᒍᒪᔪᑦ ᐅᓄᕐᓂᖃᖅᑐᑦ $600,000. 

ᒪᓕᒐᓕᐅᖅᑏᑦ ᖁᔭᓕᒐᔭᖅᐳᑦ ᐃᒪᓐᓇ 

ᐊᒡᒍᖅᓯᒪᓂᖅᓴᓂᒃ ᑐᓂᔭᐅᖃᑦᑕᕈᑎᒃ 

ᑐᒃᓯᕋᖅᑕᐅᔪᓂᒃ ᐊᒻᒪᓗ ᐊᑭᒋᓐᖑᐊᖅᑕᖏᓐᓂ 

ᑕᒪᒃᑯᐊ. ᒪᓕᒐᓕᐅᖅᑏᑦ ᐅᖃᓚᐅᖅᑐᑦ ᑖᒃᑯᐊ 

ᐊᖏᕈᑎᖃᓚᐅᓐᖏᓪᓗᑎᑦ ᑖᒃᑯᓂᖓ ᑕᖅᑲᒃᑯᐊ 

ᑮᓇᐅᔭᖁᑎᖏᓐᓂ ᐱᒻᒪᕆᐅᖕᒪᑦ ᑭᓱᓄᑦ 

ᐊᑐᖅᑕᐅᓂᐊᕐᒪᖔᑕ ᑖᒃᑯᐊ ᑮᓇᐅᔭᐃᑦ.  

 

ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᐅᖅᑏᑦ ᐅᔾᔨᕈᓱᒃᓯᒪᔪᑦ 

ᑖᓐᓇ ᐋᖅᑭᒃᑕᐅᓚᐅᖅᑎᓪᓗᒍ ᐃᓚᔮᕇᓄᑦ 

ᐱᔨᑦᑎᕐᕕᒃ ᑖᒃᑯᐊ ᐋᓐᓂᐊᖅᑐᓕᕆᔩᑦ 

ᐃᖅᑲᓇᐃᔭᖅᑏᑦ ᐃᓄᓕᕆᔩᓪᓗ ᑕᕝᕙᓂᔅᓴᐃᓐᓇᖅ 

ᐃᖅᑲᓇᐃᔭᕈᓐᓃᕐᒪᑕ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᓚᖓᒍᑦ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓕ ᐱᓕᕆᖃᑎᒌᒃᑐᑦ ᑕᕝᕙᓂᔅᓴᐃᓐᓇᐅᓐᖏᑦᑐᖅ 

ᐊᒡᓚᒡᕕᖃᕋᓗᐊᖅᓱᑎᒃ ᓄᓇᕗᑦ ᒐᕙᒪᖏᓐᓂ. 

ᒪᓕᒐᓕᐅᖅᑏᑦ ᑎᓕᐅᕆᕗᑦ ᒥᓂᔅᑕᒥᒃ ᑖᓐᓇ 

ᐱᓕᕆᖃᑎᖃᖁᓪᓗᒍ ᐋᓐᓂᐊᖅᑐᓕᕆᔨᒃᑯᓐᓂ 

ᐊᖏᖃᑎᒌᒍᑎᑕᖃᑦᑎᐊᖁᓪᓗᒍ ᐱᔾᔪᑎᒋᓪᓗᒋᑦ 

ᐊᒡᓚᒡᕕᒃ ᐊᑐᖅᑕᐅᓂᖓ ᐊᑐᖅᑐᐊᓂᖅ ᐱᖁᑎᓂᒃ 

ᐊᒻᒪᓗ ᓄᓇᓯᐅᑎᓂᒃ. ᑕᒪᒃᑯᐊ 

ᐊᑑᑎᖃᑦᑎᐊᖁᓪᓗᖏᑦ ᑕᕝᕗᖓᑦᓴᐃᓐᓇᖅ 

ᐱᔨᑦᓯᐅᑕᐅᔪᓄᑦ ᐊᑐᕐᒪᑕ ᓄᓇᓕᖕᓂ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓯᔾᔪᑎᒃᑲᓄᑦ 2014-15 

ᐊᑭᑐᔪᖅᑑᑎᒋᒍᒪᔭᖏᓐᓄᑦ ᑖᒃᑯᐊ ᐃᓄᓕᕆᔨᒃᑯᑦ 

ᐃᓚᔮᕇᓕᕆᔨᖏᑦᑕ. ᐊᑐᓃᖅᑐᑦ ᒪᓕᒐᓕᐅᖅᑏᑦ 

ᐊᐱᖅᓲᑎᖃᕐᓂᐊᕐᒥᔪᑦ ᐅᖃᐅᓯᒃᓴᖃᕐᓗᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᕐᓂᒃ 

ᐱᑕᖃᖅᐸᑦ? ᐊᐱᖅᑯᑎᒃᓴᐃᑦ ᐅᖃᐅᓯᒃᓴᐃᓘᓐᓃᑦ. 

ᑕᐃᒪ ᑎᑎᖅᓯᒪᔪᓂᒃᒧ ᐊᑎᕐᓂᒃ ᐱᑕᖃᕈᓐᓃᕋᒪ 

ᑲᔪᓯᓂᐊᓕᕋᑦᑕ. ᑖᒃᑯᐊ ᓂᑭᑦᑕᕐᓗᒋᑦ 

ᕿᒥᕐᕈᓂᐊᕋᑦᑎᒍ D-3-ᒥ ᐱᒋᐊᕐᓗᑕ. D-3. 

ᐊᐱᖅᑯᑏᑦ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᑦᓯᕙᐅᑖᖅ. 

ᑐᑭᓯᒋᐊᕈᒪᑐᐃᓐᓇᖅᑐᖓ ᑕᕝᕙᓂ 

ᓇᓗᓇᐃᔭᖅᑕᐅᕋᑖᖅᑐᓂ $600,000-ᓂᒎᖅ 

ᐊᑐᕈᒪᒻᒪᑕ 2014-15-ᒥ. ᐅᕙᓂᓗ ᑭᓯᐊᓂ 

ᐸᐃᑉᐹᖁᑎᓂᒃ ᐊᑐᕈᒫᕐᓂᐊᖅᑕᖏᓂᒃ 

ᓇᓗᓇᐃᔭᖅᓯᒪᔪᓂᒃ ᑐᓂᔭᐅᓚᐅᖅᑐᓂᒃ 

ᓇᓗᓇᐃᖅᓯᒪᓪᓗᓂ $656,500-ᖑᓪᓗᑎᑦ. ᑖᒃᑯᐊ 

$56,500 ᓇᒥᑭᐊᖅ ᐊᑐᖅᑕᐅᔪᒫᕐᓂᐊᖅᑲ ᓱᓇᒧᑦ? 

ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑭᖓᕐᒥᐅᑦ ᒪᓕᒐᓕᐅᖅᑎᐊ ᑐᑭᓯᔪᒪᑦᓯᐊᕐᒪᑦ 

ᑮᓇᐅᔭᕚᓕᒃᓴᖅ ᐊᑐᖅᑕᐅᔪᒪᔪᑦ ᑖᑉᓱᒪ ᒥᔅᑕ ᑲᓛᑦ 

ᑭᐅᓂᐊᖅᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑲᓛᑦ.  

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑖᒃᑯᐊ ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ. ᑖᒃᑯᐊ 

ᐃᓚᔮᕇᓄᑦ ᐱᓕᕆᕕᐅᔪᑦ ᓇᓚᐅᑦᓵᖅᓯᒪᔪᑦ 

$600,000-ᓂᒃ. ᑕᐃᒃᑯᐊ ᐊᔾᔨᒌᖏᑦᑐᓄᑦ 

ᑐᓂᔭᐅᓯᒪᔪᑦ ᐊᕕᒃᑐᖅᓯᒪᓂᐅᔪᓂ 556-ᕈᓚᐅᖅᑐᑦ 

ᑭᓯᐊᓂ ᐋᖅᑭᑦᓱᐃᒋᐊᖃᓚᐅᕋᑦᑕ $600,000-

ᖑᓚᐅᖅᑑᒐᓗᐊᖅ ᑲᔪᓯᕙᓪᓕᐊᑎᓪᓗᑕ 

ᐱᓕᕆᐊᖃᖅᑎᓪᓗᑕᐃᓛᒃ ᐊᑭᑐᔪᖅᑑᑎᒃᓴᓂᒃ. 

ᐃᒪᓐᓇ ᐊᒥᒐᖅᓯᒍᑦᑕ ᐊᑐᒃᑲᓐᓂᕐᓂᐊᖅᑐᒍᑦ ᑖᑦᓱᒪ 

600 ᐅᖓᑖᓄᖅᑲᑦ. ᑕᒪᓐᓇᖃᐃ 

ᓇᓗᓇᐃᖅᐸᓪᓕᐊᓂᐊᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᑲᓚᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᖃᓪᓗᓈᑎᑑᕐᓗᒍ. (ᑐᓵᔨᑎᒍᑦ) ᑕᐃᒪᑦᑕᐅᖅ ᑕᕝᕘᓇ 

ᐱᓕᕆᐊᑦᓴᕆᒻᒪᒍ ᐃᓚᔮᕇᓄᓐ ᐃᓛ, 

ᐃᓄᓕᕆᔨᒃᑯᓐᓄᑦ ᐃᓚᔮᕆᕕᓕᕆᕕᖕᒧᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑰᓚᐅᖅᑐᑦ. ᒫᓐᓇ ᐊᕐᕌᒍᓂ 

ᑕᒪᒃᑯᐊ ᐃᓄᓕᕆᔨᑕᐅᖃᑦᑕᖅᑐᑦ ᖃᕆᓴᐅᔭᒃᑯᑦ 

ᑲᒪᒋᔭᐅᓂᐊᓕᓚᐅᕐᒪᑕ ᓄᓇᓕᖕᓂ 

ᐊᐅᓚᔾᔪᑕᐅᓂᐊᖅᑐᓂᒃ ᑕᒫᓂ 

ᐃᑲᔫᓯᐊᕈᑕᐅᖃᑦᑕᖅᑐᓂ.  

 

ᑖᒃᑯᐊ ᓄᓇᓕᓕᒫᑦ ᐊᖅᑭᑦᕕᐅᓯᒪᓕᖅᐸᑦ 

ᖃᕆᓴᐅᔭᕐᒥᑦ ᐃᓄᓕᕆᔾᔪᑎᓂᒃ ᑖᒃᑯᐊ 

ᖃᐅᔨᒪᒋᐊᕐᓂᐊᖅᑐᐃᑦ ᑕᒪᒃᑯᓂᖓ ᑕᐃᒪᐃᖏᑉᐸᑦ 

ᐸᕐᓇᐃᓯᒪᕕᓰ ᒫᓐᓇ ᑖᒃᑯᐊ ᐅᓪᓗᒥᒧᑦ 

ᐊᓐᖑᑎᒋᐊᕈᑎᒃᓴᖏᓐᓂᒃ ᐅᑦᕙᓘᓐᓂᑦ ᓄᑖᓂᒃ 

ᐊᒻᒪᓗ ᑕᒪᓐᓇ ᖃᑦᓯᓂᒃ ᐊᑭᖃᕋᔭᖅᐸ? 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᔪᐊᓇᓯ. 

ᒥᓂᔅᑕ ᐅᒡᔪᒃ.  

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ: (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ ᐃᓄᓕᕆᓂᕐᒧᑦ 

ᖃᕆᓴᐅᔭᒃᑯᑦ ᐊᐅᓚᑦᓯᔾᔪᑏᑦ ᐲᖅᑕᐅᔪᑦ ᑖᒃᑯᓇᖓᑦ 

ᐊᐅᓚᔾᔪᑎᓂᒃ ᐊᖅᑭᐅᒪᔾᔪᑎᖏᓪᓗ 

ᓂᐅᕕᖅᐸᓪᓕᐊᒐᑦᑕ ᐱᖁᑎᓂᒃ. ᑕᒪᓐᓇ 

ᐊᐅᓚᑦᓯᐊᖅ ᓯᕗᒧᐊᒃᑲᓐᓂᕈᒪᓪᓗᒍ ᐃᒪᓐᓇ 

ᖃᓄᐃᖏᑦᑐᖅ ᐊᖅᑭᒃᓯᐊᖅᓯᒪᔪᓂᒃ ᑖᒃᑯᓂᖓ 

ᐴᖅᑐᐃᒋᐊᖃᕋᑦᑕ ᐊᒻᒪᓗ ᐊᑭᓕᒃᓴᖃᖏᓪᓗᑎᒃ 

ᑖᒃᑯᐊ ᐊᖅᑭᒃᓯᐊᕆᐊᖃᕐᒪᑕ. ᑕᒪᓐᓇ 

ᐱᕕᒃᓴᖃᕆᐊᖃᕐᒪᑦ ᐊᑯᓂᕈᓗᒃ.  

 

ᐱᓕᕆᖃᑎᒋᑦᓯᐊᕆᐊᖃᕐᒥᒐᒃᑯᑎᒍᑦ ᑕᒪᒃᑯᐊ 

ᖃᕆᓴᐅᔭᓕᕆᔩᑦ ᓄᓇᓖᑦ ᒐᕙᒪᓕᕆᔨᒃᑯᖏᓐᓂ 

ᐃᑲᔪᖅᑎᓪᓗᒋᑦ ᐅᕙᒃᑎᓐᓂᑦ. ᒪᓐᓇᒫᖅ ᓯᓚᒧᑦ ᓯᓚ 

ᐱᔾᔪᑎᒋᓪᓗᒍ ᑲᖏᖅᖠᓂᓕᐊᕋᓱᐊᓚᐅᕋᓗᐊᕋᑦᑕ 

ᑕᒪᒃᑯᐊ ᐊᖅᑭᑦᓱᕆᐊᖅᑐᕋᓱᐊᖅᑐᒋᑦ.  

 

ᑲᖏᖅᖠᓂᕐᒥ ᐱᐊᓂᒃᐸᑕ ᐊᕐᕕᐊᓄᐊᕐᓂᐊᖅᑐᒍᑦ 

ᖃᒪᓂ’ᑐᐊᕐᒧᑦ ᐊᒻᒪᓗ ᐃᖃᓗᒃᑑᓯᐊᕐᒧᑦ ᑕᐃᒃᑯᐊ 

ᑐᖅᑯᕐᕕᐅᖃᑦᑕᖅᑐᐃᑦ ᐃᑲᔪᓯᐊᖃᑦᑕᖅᑐᓄᑦ.  

 

ᐊᑭᖓᓕ ᐊᑭᖃᕐᒪᖔᑦ ᖃᑦᓯᓂᒃ ᐊᐱᕆᖅᑲᐅᖕᒪᑦ 

ᑖᒃᑯᐊᓕ ᐊᑭᒋᒐᔭᖅᑕᖏᑦ ᑖᓐᓇ ᑐᒡᓕᕋ 

ᑭᐅᑎᓂᐊᕋᒃᑯ ᑖᑦᓱᒥᖓ ᑭᐅᑎᓪᓗᒍ ᐊᐱᖅᑯᒻᒥᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 

ᐅᒡᔪᒃ. ᒥᔅ ᑏᒪᓐ.  

 

ᑏᒪᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑐᕈᑎᖏᑦ ᐊᒡᒍᖅᑐᖅᑕᐅᓯᒪᔪᑦ 7-ᓄᑦ 

ᐊᕐᕌᒍᓄᑦ $1,200,000-ᓂᓪᓗ 

ᐊᑭᖃᓚᐅᖅᓯᒪᓪᓗᑎᒃ. ᐊᕐᕌᒍᒥ ᐊᑕᐅᓯᕐᒥ 

ᓂᐅᕕᖅᑕᐅᓯᒪᓐᖏᒻᒪᑕ ᑕᒻᓇ 

ᐊᒡᒍᖅᑐᖅᑕᐅᓯᒪᓪᓗᑎᒃ ᐊᒻᒪᓗ ᐊᐅᓚᔾᔪᑎᓂᒃ 

ᒪᑭᒪᐅᑏᑦ ᑖᒃᑯᓄᖓ ᖃᕆᓴᐅᓂᒃ $300,000-ᓂᒃ 

ᐊᖅᑭᒃᑕᐅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᑲᒪᒋᔭᐅᓯᒪᔪᖅ ᐃᓄᓕᕆᔨᒃᑯᓐᓄᑦ 

ᐊᑐᐃᓐᓇᕈᐃᓂᒃ ᑕᒪᑯᓄᖓ ᓱᕈᓯᕐᓄᑦ ᑐᕌᖓᔪᖅ 

ᐊᒻᒪᓗ ᐃᓐᓇᐃᑦ ᐃᒻᒥᓂᒃ ᐱᒡᒐᖅᑐᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᓯᖃᑦᑕᕐᒥᔪᑦ 

ᐊᒻᒪᓗ ᓴᖅᑭᔮᖅᑎᐅᓪᓗᑎᒃ ᓱᕈᓯᒃᑯᕕᖕᓂᒃ 

ᐃᓐᓇᒃᑯᕕᖕᓂᒡᓗ ᓄᓇᕘᒥ.  

 

ᑖᒃᑯᓄᖓ ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᑕᒪᒃᑯᐊ 

ᓱᓇᒃᑯᑖᑦ ᑲᐃᓪᓗᐊᑦ ᐅᐊᓴᕐᕖᑦ, ᒪᑯᐊᓗ ᐃᒡᓖᑦ 

ᖁᕝᕙᖅᑎᑕᐅᔪᓐᓇᖅᑐᑦ ᑕᒪᒃᑯᐊ ᐱᑕᖃᖃᑦᑕᖅᐹᑦ, 

ᐊᒻᒪᓗ ᖃᓄᖅ ᐊᐅᓚᑕᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᒡᓕᕆᔭᕋ, ᑭᐅᔪᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑎᒋᓇᔭᖅᑕᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᐊ 

ᖃᐅᔨᓴᖅᑕᐅᑦᑎᐊᕐᓂᐊᕐᒪᑕ. ᐱᒡᒐᖏᓐᓂᖅᓴᓄᑦ 

ᑲᒪᒋᔭᖃᖃᑦᑕᖅᑐᒍᑦ, ᑭᓯᐊᓂ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒌᓐᓇᖃᑦᑕᖅᑕᕗᑦ ᑕᒪᒃᑯᐊ 

ᐱᓕᕆᐊᕆᔭᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑲᐃᒪᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᖅ ᒪᓕᒐᓕᐅᕐᕕᐅᑉ ᐃᓗᐊᓂ 

ᐅᖃᐅᓯᖃᖅᑲᐅᒐᒪ ᐃᓱᒫᓘᑎᖃᕐᓂᕋᖅᑐᖓ ᑕᐃᓐᓇ  

ᓱᕈᓯᒃᑯᕕᒃ ᒪᑐᔭᐅᓂᐊᕐᓂᕋᖅᑕᐅᓕᕐᒪᑦ ᑕᒫᓂ 

ᐃᖃᓗᖕᓂ, ᐃᓚᒌᑦᑐᒥᑦ ᑕᐃᓐᓇ ᑕᐃᔭᐅᖃᑦᑕᖅᑐᖅ. 

ᐅᑯᓂᖓ ᐊᑭᑦᑐᕈᑎᒃᓴᖏᓐᓂᑦ, ᓱᖕᒪᓪᓕ ᑖᓐᓇ 

ᓇᓗᓇᐃᖅᑕᐅᓯᒪᖃᑕᐅᓐᖏᓚᖅ, ᐊᒻᒪᓘᓐᓃᑦ 

ᓇᓗᓇᐃᖅᓯᓚᐅᓐᖏᓚᓯ? ᒪᒃᑯᒃᑐᕐᔪᐊᓄᑦ ᐃᒡᓗᒥᑦ 

ᐱᑕᖃᕋᔭᕐᒪᖔᑦ ᑕᐃᓐᓇ ᒪᑐᔭᐅᔭᕆᐊᖃᕋᔭᓐᖏᒻᒪᑦ 

ᓱᕈᓯᒃᑯᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᐅᓪᓗᒥ ᐅᖃᐅᕼᐃᕆᔭᑦᑎᓐᓂᑦ 

ᐊᐱᖅᕼᐅᕐᒪᑦ. ᐄ, ᑭᐅᔪᓐᓇᖅᑕᕋ ᑕᑉᐱᖕᓇ 

ᓄᑕᕋᕐᓄᑦ ᓇᔪᖅᑕᐅᖃᑦᑕᖅᑐᖅ ᐃᓪᓗᒋᔭᖅ 

ᐊᖏᕐᕋᒋᔭᐅᒻᒪᕆᒋᐊᖃᓐᖏᒃᑲᓗᐊᕐᒪᑦ 

ᓄᑕᕋᓐᓄᐊᕐᓄᑦ. ᑕᐃᒪᓐᓇ ᑭᐅᔪᓐᓇᖅᑕᕋ.  

ᐃᑲᔪᖅᑕᐅᕼᐃᓐᓇᖃᑦᑕᑲᓐᓄᐊᕐᓗᓂ ᑕᐃᒪᓐᓇ 

ᐃᕼᐅᐊᕐᓂᖅᕼᐊᐅᒻᒪᑦ. ᑖᓐᓇ ᒪᑐᔭᐅᓐᖏᒻᒪᑦ, 

ᑭᕼᐃᐊᓂ ᐃᓅᕼᐅᑦᑐᓄᑦ ᐊᕐᓇᓄᑦ 

ᑐᕌᖓᕙᓪᓗᕐᓂᐊᕐᓗᓂ ᑕᐃᒪᓐᓇ 

ᕼᐃᕗᓂᒃᕼᐊᖃᕋᕼᐅᐊᖅᑐᖅ. ᒪᑐᔭᐅᓐᖏᑦᑐᖅ 

ᑐᑭᕼᐃᐅᒪᔭᐅᖁᑦᑎᐊᖅᑕᕋ, ᐱᔾᔪᑎᒋᕙᓗᐊᖅᑐᒋᑦ 

ᓄᑕᕋᓐᓄᐃᑦ ᐊᖏᕐᕋᖃᑦᑎᐊᕆᐊᖃᖅᑐᑦ ᐃᓪᓗᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᑕᐃᓐᓇ 

ᐊᓯᐊᓄᑦ ᐊᑐᖅᑕᐅᓂᐊᓕᕐᒪᑦ ᓱᕈᓯᒃᑯᕕᐅᓚᐅᖅᑐᖅ, 

ᒪᒃᑯᒃᑐᕐᔪᐊᓄᑦ ᐊᑐᖅᑕᐅᖔᕐᓂᐊᓕᖅᑐᓂ ᖃᓄᖅ 

ᓄᑖᖑᓕᖅᑎᑕᐅᒃᑲᓐᓂᕆᐊᖃᕐᓂᐊᖅᐹ ᐊᓯᐊᓄᑦ 

ᐊᑐᖅᑕᐅᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᒡᓕᕆᔭᕋ ᑭᐅᔪᓐᓇᖅᐸᑦ ᖁᔭᓇᕋᔭᖅᑯᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᓇᓗᔪᒍᑦ ᑕᐃᓐᓇ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᐊᕐᒪᖔᖅ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐊᒻᒪᓗ ᖃᐅᔨᔭᐅᒃᐸᑦ, 

ᖃᐅᔨᓴᖅᑕᐅᕌᓂᑦᑎᐊᖅᐸᑦ 

ᐱᓕᕆᐊᕆᒋᐊᕐᓂᐊᖅᑕᕗᑦ. 

ᓄᑖᓐᖑᕆᐊᖅᑎᑕᐅᒃᑲᓂᕆᐊᖃᔾᔮᖅᑰᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᐊᐱᖅᑯᑏᑦ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᓈᓴᐅᑏᑦ ᕿᒥᕐᕈᓇᒃᖢᒋᑦ ᐊᑭᑐᔪᖅᑐᕈᑎᒃᓴᑦ 

ᐃᓗᓕᖏᓐᓃᑦᑐᑦ, ᑐᑭᓯᐅᒪᓂᕋᓗ ᒪᓕᒃᖢᒍ 

ᐊᑕᐅᓯᐅᓐᖏᑦᑐᓂᒃ ᓄᓇᓯᐅᑎᓂᒡᒎᖅ 

ᐱᔪᒪᓂᐊᕐᒪᑕ. ᓇᓗᓇᐃᖅᓯᔪᓐᓇᖅᐱᓰ ᓇᓕᐊᖕᓂᑦ 

ᓄᓇᓯᐅᑎᓂᒃ ᓂᐅᕕᕐᓂᐊᕐᒪᖔᔅᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᒃᑰᕈᑏᑦ ᑎᑎᕋᖅᑕᐅᕼᐃᒪᓂᖏᑦ 

ᖃᐃᕙᓪᓕᐊᑐᐃᓐᓇᕐᒪᑕ, 

ᐱᔭᕇᖅᑕᐅᒻᒪᕆᓐᖏᓪᓗᑎᓪᓗ ᕼᐅᓕ, ᑭᕼᐃᐊᓂ 

ᑕᒫᓂ ᐃᕼᐅᒪᒋᔭᖃᖅᑐᒍᑦ ᓇᓚᐅᑦᑖᖅᑐᑕᓗ 22-

ᖑᒻᒪᑕ ᑕᕝᕚᕉᑕᕆᔪᑦ ᐃᓄᓕᕆᔨᒃᑯᓐᓃᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 7-ᖑᖅᑐᐃᑦ 

ᐊᒃᕼᐊᓘᑎᕋᓛᖅᑖᕐᓂᐊᑦ ᓄᓇᓕᓅᓐᖔᖅᑐᒃᕼᐊᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᐅᕕᕐᓂᐊᕈᑦᓯᐅᒃ ᑕᐃᒃᑯᐊ ᓄᓇᒃᑰᕈᑎᑦ ᖃᓄᖅ 

ᐅᒥᐊᕐᔪᐊᖃᕐᓇᓚᐅᖏᓐᓂᖓᓂ 

ᓂᐅᕕᖅᑕᐅᓂᐊᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐃᒃᓯᕙᐅᑕᖅ. ᑖᑉᑯᐊᓐᖒᖅ ᐊᑯᐃᖅᑐᕆᐊᕈᑉᑕ 

ᐊᖅᓴᓘᑎᔾᔪᐊᕐᓂᒃ. ᑖᒃᑯᐊ CGS-ᑯᑦ 

ᕼᐊᓇᖃᑎᒋᓂᐊᖅᑕᒃᑯᑦ ᖃᓄᖅ 

ᐊᖁᐃᖅᑐᕐᓂᐊᕆᐊᒃᓴᑎᓐᓂᑦ ᐊᖅᓴᓘᑎᕐᔪᐊᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

472 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑦ? 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖏᔪᖅᑳᖅ ᒥᓂᔅᑐ 

ᑐᓐᖓᓱᒋᑦ, ᐃᖅᑲᓇᐃᔭᖅᑎᑎᓪᓗ. ᑖᓐᓇ 

ᐊᐱᖅᑯᑎᒋᒋᐊᓪᓚᒍᒪᓪᓗᒍ ᓄᓇᓯᐅᑎᑖᖅᑎᑦᑎᓂᒃ 

ᑮᓇᐅᔭᓂᒃ ᐊᖏᖃᑦᑕᕋᑦᑕ ᐅᕝᕙᓘᓐᓃᑦ 

ᑐᑭᑖᕈᑎᖃᖃᑦᑕᕋᑦᑕ ᐋᖅᑭᒃᓯᒪᔪᓂᒃ. ᑕᐃᓐᓇ 

ᐅᔾᔨᕆᓪᓗᒍ ᐅᖃᐅᓯᕆᔭᐃᑦ ᑕᒪᓐᓇᒎᖅ 

ᐋᖅᑭᒃᐸᓪᓕᐊᖏᓐᓇᕐᒪᑦ. ᐅᖃᖅᐱᑦ ᐅᑯᐊ 

ᑎᑎᕋᖅᓯᒪᔭᕋᓗᐊᓯ ᐊᓯᔾᔨᕐᓂᐊᕐᒥᔪᑦ 

ᐋᖅᑭᒃᐸᓪᓕᐊᖏᓐᓇᕐᓂᕋᕋᕕᒋᑦ? ᑕᕝᕙᕕᐅᖏᑦᑐᓂᒃ 

ᐊᖏᕋᓱᖕᓂᐅᔭᖅᐱᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓇᖅᑯᑎᑦ 

ᐃᒃᓯᕙᐅᑕᖅ. ᑎᑎᖅᓯᒪᔪᑦ ᓄᓇᑰᕈᑎᑦ 

ᐱᓕᕆᕝᕕᑎᓐᓄᑦ ᖃᐃᑕᐅᓂᐅᔭᔪᑦ 

ᑭᖑᓪᓕᖅᐹᖅᓱᖅᑕᐅᓯᒪᓐᖏᑦᑐᑦ ᑭᓯᐊᓂ 

ᕿᒥᕐᕈᓪᓗᑎᒍ ᑎᑎᖅᓯᒪᔪᐃᑦ ᖃᐃᑕᐅᓯᒪᔪᑦ 

ᖃᑦᓯᐅᓂᖏᑦ ᒥᑦᓴᐅᓯᖅᓯᒪᔭᕗᑦ 22-

ᖑᒐᔭᓐᖑᐊᕐᓂᖏᑦ ᓄᓇᒃᑰᕈᑎᑦ 

ᐱᖁᑎᒋᔭᐅᓇᔭᖅᑐᑦ ᐃᓚᒌᓄᑦ 

ᐱᔨᑦᓯᖅᑐᓕᕆᔨᒃᑯᓐᓄᑦ. 15-ᖑᓪᓗᑎᒃ ᕿᑭᖅᑕᓂ, 

3-ᖑᓪᓗᑎᒃ ᑭᕙᓪᓕᕐᒥ, 4-ᖑᓪᓗᑎᒃ ᕿᑎᕐᒥᐅᓂ. 

ᓄᓇᒃᑰᕈᑎᑦ ᐱᖁᑎᒋᔭᐅᓇᔭᖅᖢᑎᒃ ᐃᓚᒌᓄᑦ 

ᐱᔨᑦᓯᖅᑐᓕᕆᔨᒃᑯᓐᓄᑦ. ᑎᑭᓴᐃᓂᐊᕐᓗᓂᓗ 

ᓄᓇᒃᑰᕈᑎᓂ ᐱᓕᕆᖃᑎᖃᖅᐸᒃᑐᒍᑦ CGS-ᑯᓐᓂᒃ 

ᑎᑭᓴᐃᓂᐊᖅᑎᓪᓗᑕ 7-ᓂᒃ ᓄᓇᒃᑰᕈᑎᓂᒃ ᓄᑖᓂᒃ 

ᐱᓕᕆᕝᕕᖕᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᑭᐊᖅ ᐅᓪᓗᒥ 

ᐊᐱᖅᓱᕋᒪ? ᑐᑭᓯᔭᒃᓴᐅᖅᑰᖏᑦᑐᖓ ᐅᓪᓗᒥ. 

ᐊᐱᕆᓇᓱᑐᐃᓐᓇᕋᑖᕋᓗᐊᖅᐳᖓᓕ, ᐃᓛᒃ, 

ᐊᐱᕆᕋᑖᕋᓗᐊᖅᐳᖓᓗ ᑖᒃᑯᐊᒎᖅ 

ᐋᖅᑭᒌᖅᓯᒪᖏᒻᒪᑕ ᓱᓕ. ᐊᐱᖅᑯᑎᒋᓇᓱᕋᑖᖅᑕᕋ 

ᐊᖏᖅᓯᒪᓕᕋᓗᐊᖅᑎᓪᓗᑕ ᐅᑯᐊ 

ᐋᖅᑭᒃᓱᖅᐸᓪᓕᐊᖏᓐᓇᕐᓂᐊᖅᑐᑦ ᐊᖏᖅᓯᒪᔭᕗᑦ 

ᐊᑐᕈᓐᓃᕐᓗᑎᒃ ᓲᕐᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐃᒃᓯᕙᐅᑕᖅ. ᑐᑭᕼᐃᐅᒪᔭᑉᑯᑦ ᐃᓄᓕᕆᔨᒃᑯᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐊᒥᖅᑳᖃᑦᑕᕋᓗᐊᕐᒪᑕ ᐊᖅᓴᓘᒻᒥᒃ ᐊᑕᐅᕼᐃᕐᒥᒃ. 

ᑖᑉᑯᐊ ᐊᒥᖅᑳᖃᑦᑕᕐᒪᑕ ᓇᓕᐊᒻᒪᕆᒃ ᐱᒋᒐᑉᑎᒍ 

ᐱᒋᓐᖏᓐᓇᑉᑎᒍ ᓇᓗᓇᕐᒪ ᕼᐅᓕ, 

ᓇᓚᐅᖅᕼᐋᖅᓯᓐᓇᕋᑉᑕ. ᑭᓯᐊᓂ ᖃᐅᔨᒪᒻᒪᕆᑦᑐᖓ 

7-ᓂᒃ ᐊᔾᔭᑐᕐᓂᐊᑦ ᓄᓇᓕᓐᓅᓐᖓᐅᔪᒃᓴᓂᒃ 

ᓄᑖᓂᒃ ᑖᒃᑯᐊ CGS-ᑯᑦ ᐃᑲᔪᖅᑎᒋᓪᓗᑎᒍ. 

ᑐᑭᕼᐃᓐᓇᖅᓯᕚᓪᓕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᑐᕈᒪᔭᓯ 

$600,000-ᖑᒻᒪᑕ ᐊᑭᑭᒪᔮᖅᑐᓄᑦ. ᐊᒻᒪ 

ᑎᑎᕋᖅᓯᒪᔭᓯ ᒪᓕᒃᖢᒋᑦ ᐅᖃᖅᓯᒪᖕᒪᑦ, 

ᓇᓗᓇᖏᑦᑐᒎᖅ, ᐅᖃᖅᓯᒪᒐᕕᑦ ᐊᖏᔪᖅᑳᖅ 

ᒥᓂᔅᑐ ᑎᑎᕋᖅᓯᒪᔭᕐᓂᒃ, ᓇᓗᓇᖏᑦᑐᒎᖅ 

ᐅᒃᐱᕈᓱᒃᖢᑎᑦ ᐋᖅᑭᒃᐸᓪᓕᐊᑎᓪᓗᓯ ᑖᓐᓇ 

ᐱᓕᕆᕝᕕᒃ ᑮᓇᐅᔭᖅᑑᑎᒃᓴᓂᒃ ᐊᑭᑐᔪᓄᑦ 

ᐱᑕᖃᕆᐊᖃᓕᕈᒫᖅᑐᖅ. ᖃᐅᔨᒋᐊᕈᒪᑐᐃᓐᓇᖅᑐᖓ 

ᖃᖓᐸᓗᒃᑯᑦᑭᐊᖓᐃ ᑕᒪᓐᓇ ᖃᐅᔨᓇᖅᓯᒐᔭᕐᒪᖔᑦ 

ᐊᑭᑐᔪᒻᒪᕆᖕᓄᑦ ᓱᓕ ᐊᑐᕆᐊᖃᓕᕋᔭᕐᓂᐊᕐᒪᖔᔅᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖁᑎ 

ᐃᒃᓯᕙᐅᑖᖅ. ᖁᔭᓐᓇᖅᑯᕐᓗ ᐊᐱᖅᓱᕐᒪᑦ. ᑕᐃᒪ 

ᑐᒡᓕᕋ ᐅᖄᓪᓚᒃᑲᓗᐊᕐᒪᑦ ᖃᓕᕇᖏᒃ 1, 2 

ᑲᒪᒋᔭᐅᔮᓕᓐᓂ ᐃᓄᑐᖃᕐᓂᖅ ᑲᒪᕼᐅᖃᑉᑕᕋᑉᑕ. 

ᑕᐃᒃᑯᐊ ᓇᔪᖃᑦᑕᑲᖏᑦ ᐊᑭᑐᓗᑎᒃ, ᑖᓐᓇ ᑐᒡᓕᕋ 

ᑭᐅᑦᓯᐊᕐᓂᐊᒪᑦ ᑭᐅᑎᒻᓂᐊᕋᑉᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑏᒥᓐ. 

 

ᑏᒥᓐ (ᑐᓵᔨᑎᒍᑦ): ᒪᑯᓄᖓ ᓄᑖᓂᒃ 

ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕋᔾᔮᖏᑦᑐᒍᑦ ᒫᓐᓇ 

ᑭᓯᐊᓂ  



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᖅᑐᕈᑎᒃᓴᐃᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᓄᑦ ᐋᖅᑭᒃᑕᐅᓯᒪᔪᑦ ᒪᓕᖃᑦᑕᖅᑕᕗᑦ. 

ᐊᒻᒪᓗ ᖃᐅᔨᓴᕆᐊᖃᕐᓂᐊᖅᑕᕗᑦ ᐱᖃᑎᒋᑎᒃᑯᑦ 

ᑖᒃᑯᐊᓴᐃᓐᓇᑦ ᐃᒡᓗᕐᔪᐊᖁᑎᑦᑎᓐᓂ, ᐃᓚᖏᑦ ᓱᓕ 

ᒪᑯᐊ ᓇᓪᓕᐅᒃᑯᒫᕈᔪᓐᓅᖓᔪᑦ 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐱᔭᕇᖅᑕᐅᓯᒪᓐᖏᒻᒪᑕ 

ᓱᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᓐᖏᑦᑐᓂᒃ ᓱᓕ ᐊᐱᖅᑯᑎᒃᓴᖃᕋᒪ ᑕᐃᒃᑯᐊ 

ᑲᒪᒋᔭᐅᔪᑦ ᐃᓄᓕᕆᔨᒃᑯᓐᓄᑦ 

ᐊᑐᐃᓐᓇᕈᐃᖃᑦᑕᕐᒪᑕ ᒪᑯᐊ ᐃᓄᓕᕆᔨᒃᑯᑦ 

ᐃᓄᖕᓂᑦ ᖃᐅᓲᑕᐅᖃᑦᑕᑐᓄᑦ ᐊᑐᖅᑐᒃᓴᓂᒃ 

ᑲᒪᒋᔭᖃᖃᑦᑕᕐᒪᑕ.  

 

ᐊᒻᒪᓗ ᓴᖅᑭᑦᑎᓚᐅᖅᖢᑎᒃ ᖃᕋᓴᐅᔭᒃᑯᑦ 

ᓂᖃᐅᓱᖃᑦᑕᖅᑐᓄᑦ ᐋᖅᑭᒃᓲᑎᓂᒃ. ᐊᒻᒪᓗ 

ᓄᓇᕗᒻᒥ ᐊᑐᖅᑕᐅᕙᓪᓕᐊᓕᖅᖢᑎᒃ ᐃᓛᒃᑰᖅᖢᑎᒃ. 

ᓄᓇᓖᑦ ᒫᓐᓇ 

ᓱᓇᒃᑯᑖᖃᖅ….ᖃᕋᓴᐅᔭᖃᐅᑦᑎᐊᖅᐹᑦ ᒪᑯᓂᖓᓗ 

ᐃᑭᐊᖅᑭᔾᔪᑎᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒡᓗ ᑖᒃᑯᓂᖓ 

ᖃᕋᓴᐅᔭᕐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᔪᐊᓇᓯᐅᓇ ᐊᐱᖅᑯᑎᒋᒌᖅᑲᐅᔭᖓ 

ᐅᐊᑦᑎᐊᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᔭᕇᖅᑕᐅᒃᐸᑦ, ᑕᐃᒪ 

ᐊᐱᖅᑯᑎᒋᒃᑲᓐᓂᕈᒪᓂᐊᕐᓕᖅᑕᕋ ᐃᓄᓕᕆᔨᒃᑯᑦ 

ᑲᒪᒋᔭᖃᕐᒪᑕ ᒪᑯᓂᖓ ᓱᕈᓯᑯᓗᖕᓂ ᐊᒻᒪᓗ 

ᐃᒻᒥᒃᑰᕈᓐᓇ…ᐃᓛᒃ ᓇᖕᒥᓂᖅ ᐸᖅᑭᔪᓐᓇᖏᑦᑐᓂᒃ 

ᐃᓐᓇᕐᓂᑦ. ᑕᐃᒃᑯᐊ ᐃᓐᓇᒃᑯᕖᑦ ᐊᒻᒪᓗ 

ᐃᓐᓄᒃᑕᕐᕖᑦ ᑕᒪᒃᑯᐊ ᓇᖕᒥᓂᖅ ᑲᒪᒍᓐᓇᖏᑦᑐᑦ 

ᐱᔾᔪᑎᒋᓪᓗᒋᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᐱᓯᐅᒃ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᑲᐃᓪᓗᐊᕈᑏᑦ, ᐃᓯᕈᑏᑦ, ᐅᐊᓴᕐᕖᑦ 

ᐊᔾᔨᐅᖏᑦᑐᑦ ᐊᒻᒪᓘᓐᓃᑦ ᐃᒡᓖᑦ 

ᖁᕝᕙᖅᑕᐅᒍᓐᓇᖅᑐᓪᓗ ᑕᒪᒃᑯᐊ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᒥᔅ ᐊᕐᓇᒃᑲᐅᑉ ᐊᐱᖅᑯᑎᒋᓵᖅᑲᐅᔭᖓ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊᒎᖅ 

ᐊᐱᖅᑯᑕᐅᕌᓂᖅᑲᐅᖕᒪᑕ ᑭᓯᐊᓂ ᐅᓇ 

ᐊᐱᖅᑯᑎᒋᔪᒪᖕᒥᔭᕋ ᑖᒃᑯᐊ ᐃᓄᓕᕆᔨᒃᑯᑦ 

ᑕᒪᒃᑯᓂᖓ ᕿᒥᕐᕈᓇᒍᓐᓇᖅᐹᑦ ᑕᐃᒪᑦᑐᓂᒃ 

ᓴᓇᒍᓐᓇᕐᒪᖔᖅ ᖃᒪᓂᑦᑐᐊᕐᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑐᒡᓕᓐᓄᑦ ᑐᓂᓂᐊᕋᑉᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑏᒥᓐ. 

 

ᑏᒥᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᒪᓂᑦᑐᐊᖅ ᑖᓐᓇ ᑕᑯᓐᓈᓪᓚᕆᖕᓂᐊᖅᑲᕗᑦ 

ᐋᓐᓂᐊᖅᑕᐃᓕᓕᕆᔨᒃᑰᓗᑕ ᑕᐃᑯᓂᖓ 

ᕿᒥᕐᕈᒋᐊᓕᑦᑎᓐᓂ ᕿᒥᕐᕈᐊᓕᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᑖᖑᒻᒪᑦ ᐱᓕᕆᓂᐅᔫᖅ, ᑖᒃᑯᐊᑦᑕᐅᖅ 

ᑐᑭᓯᒃᑲᓐᓂᕈᑎᒃᓴᐃᑦ ᖃᐅᔨᔭᓯ ᑐᓂᔭᐅᓛᕆᕚ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓅᑦ,  

ᑖᒃᑯᓄᖓᑐᐊᖑᓐᖏᑦᑐᖅ ᐊᐅᑉᐸᐃᓐᓇᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᑐᑭᓯᐅᒪᔭᑉᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᕼᐊᓇᖃᑎᒋᑉᓯᐊᕈᒻᒦᕋᑉᑎᒍᑦ ᑖᒃᑯᐊ 

ᓇᓗᓇᐃᖅᑕᐅᕙᓪᓕᐊᔪᑦ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᓐᓇᑦᓯᐊᕐᓗᒍ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖏᑦ ᐱᓕᕆᔨᑐᖃᖏᑦ 

ᐱᓕᕆᔨᖏᑦ ᑐᑭᕼᐃᐅᒪᒃᓯᐊᕐᒪᑕ ᑕᒪᑉᑯᓂᖓ 

ᑲᒪᖃᑦᑕᐸᓚᐅᕐᒪᑕ. ᑭᕼᐃᐊᓂ 

ᐊᕕᒃᑐᖅᕼᐃᒪᕙᓪᓕᐊᓕᖅᑎᓪᓗᒋᑦ. ᑖᒃᑯᐊ 

ᐃᓄᓕᕆᔨᒃᑯᑦ ᐱᓕᕆᔨᖏᑦ 

ᑐᑭᕼᐃᐅᒪᑦᑎᐊᓗᑦᑖᕋᓗᐊᖅᐸᑦ ᑭᕼᐅᓂᒃ, ᕼᐅᓇᓂᒃ 

ᑲᒪᓂᐊᕐᒪᖔᑕ, ᐋᓐᓂᐊᖅᑐᓕᕆᔨᒃᑯᓪᓗ 

ᐱᓕᕆᔨᖏᑦ ᑲᒪᓂᐊᖅᑎᓪᓗᒋᑦ ᕼᐅᓇᓂᒃ 

ᑐᑭᕼᐃᐅᒪᖃᑎᒌᑦᑎᐊᓕᕋᓗᐊᖅᐸᑦ ᐅᕝᕙᓗ ᐅᕝᕙ 

ᐃᓚᖏᑦ ᑐᑭᕼᐃᐅᒪᓂᖏᑦ ᕼᐅᓇᒥᒃ ᑲᒪᓂᐊᕐᒪᖔᑕ 

ᓇᓗᖅᑯᑕᐅᕙ ᕼᐅᓕ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕼᐃᕗᒨᑦᑎᐊᕈᓐᓇᖅᑐᒍᑦ ᑭᕼᐃᐊᓂ 

ᑐᑭᕼᐃᐅᒪᖃᑎᒌᑦᑎᐊᕐᓗᑕ. ᑭᕼᐃᐊᓂ ᑖᓐᓇ 

ᑐᒡᓕᕆᔭᕋ ᑭᐅᑎᓐᓂᐊᕋᒃᑯ 

ᑐᑭᕼᐃᐅᒪᖃᑎᒌᑦᑎᐊᕋᓗᐊᕆᐊᒃᕼᐊᖅᑎᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅ ᑏᒪᓐ.  

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐊᓘᔪᕐᖏᓛᒃ ᑖᒃᑯᐊ ᐱᓕᕆᕖᒃ ᒪᕐᕉᒃ 

ᐱᓕᕆᖃᑎᒌᒃᐸᑎᒃ ᐱᔨᑦᑎᕋᐅᑎᓂᒃ 

ᐱᔾᔪᑎᖃᕐᓗᑎᒃ. ᑖᒃᑯᐊ ᐃᓄᓕᕆᔨᒃᑯᑦ ᐅᐊᑦᑎᐊᕈ 

ᑎᑎᕋᖅᑕᐅᖃᑦᑕᖅᑐᒥᓂᕐᓂᑦ 

ᐋᓐᓂᐊᖅᑕᐃᓕᓕᕆᔨᒃᑯᓃᓐᖔᖅᑐᓂᒃ  

ᑐᒃᓯᕋᖃᑦᑕᕆᐊᖃᕐᓂᐊᖅᑐᑦ 

ᐱᓕᕆᓂᐅᖃᑦᑕᖅᑐᒥᓂᕐᓂᑦ ᖃᐅᔨᒪᓂᐊᕐᖓᑕ 

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑲᑎᒪᓐᖓᑎᓪᓗᒋᑦ ᐱᓕᕆᐊᖑᕙᔪᔪᓂᑦ. ᒫᓐᓇ ᓱᓕ 

ᐱᓕᕆᐊᒃᓴᖅᑕᖃᒃᑲᓂᖅᑑᒐᓗᐊᖅ ᑕᒪᒃᑯᐊ ᑭᒃᑯᑦ 

ᓵᓐᖓᔭᒃᓴᒫᖑᖕᒪᖔᑕ ᐊᒻᒪᓗ ᐱᓕᕆᐊᑦᑎᓐᓄᑦ 

ᐋᖅᑭᖅᑎᕇᖅᑕᐅᑦᑎᐊᕆᐊᓖᑦ ᐊᒻᒪᑦᑕᐅᖅ 

ᑮᓇᐅᔭᓕᕆᔨᒃᑯᑎᒍᑦ ᐃᓂᓪᓚᒃᑎᕆᒋᐊᖃᕆᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᓐᖓ. ᑐᑭᓯᒐᒪᐃᓛᒃ 

ᑖᒃᑯᐊ ᐃᓄᓕᕆᔨᒃᑯᓪᓗ ᐋᓐᓂᐊᖅᑕᐃᓕᓕᕆᔨᒃᑯᓪᓗ 

ᑐᑭᓯᓯᒪᑦᑎᐊᕐᖓᑕ ᓄᓇᕗᒻᒥ ᐊᒻᒪᓗ ᓄᓇᕗᑦ 

ᐊᕕᒃᑐᖅᓯᒪᓂᖏᓐᓂᑦ. ᐊᐱᕆᕋᑖᕋᒪᓕ ᐃᒫᒃ: 

ᐃᖅᑲᓇᐃᔭᖅᑎᓕᒫᖏᑦ ᓄᓇᓕᓕᒫᓂᑦ ᓄᓇᕗᒻᒥ 

ᑐᑭᓯᓯᒪᑦᑎᐊᖅᑐᐃᓐᓇᐅᕚᑦ 

ᐱᓕᕆᐊᕆᒋᐊᖃᕐᓂᐊᓕᖅᑕᒥᓂᒃ, 

ᐱᔨᑦᑎᕋᖃᑦᑕᕆᐊᖃᕐᓂᐊᓕᖅᑕᒥᓂᒃ ᓄᓇᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᕼᐃᐅᒪᖃᑎᒌᓐᓂᖅ ᑖᓐᓇ ᐊᑭᑐᔪᓄᑦ 

ᑐᕌᖓᓐᖏᒻᒪᑦ ᑭᐅᓂᖅ ᐊᔪᕐᓂᐊᖅᑕᒃᑯᑦ ᑕᕝᕚᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᐃᖅᑲᐃᒋᐊᖃᕋᔅᓯ ᐊᑭᑐᔪᖅᑐᕈᑎᒃᓴᓄᑐᐊᖅ 

ᐊᐱᖅᓱᖃᑦᑕᕐᓗᓯ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑐᔪᖅᑐᕈᑎᒃᓴᓂᑦ ᐅᖃᐅᓯᖃᖅᑎᓪᓗᑕ 

ᓄᓇᓯᐅᑎᓂᒃ ᑕᐃᒫᒃ ᑕᕝᕙ ᐅᖃᐅᓯᖃᖅᑯᖓ.  

ᐃᓚᖏᑦ ᐱᓕᕆᕖᑦ ᓄᓇᓕᖕᓂ ᐃᓚᖏᓐᓂᑦ, 

ᐆᒃᑑᑎᒋᓪᓗᒍ ᖃᒪᓂᖅᑐᐊᕐᒥ ᒫᓐᓇ ᑕᐃᒪᖃᐃ 

ᐊᐃᕙᖃᑎᒌᒐᓱᖕᓂᐊᓕᕐᖓᑕ ᑭᒃᑯᓐᓄᑦ 

ᓄᓇᓯᐅᑎᒋᔭᐅᖕᒪᖔᑕ ᐊᕕᒃᓯᒪᓕᖅᑎᓪᓗᒋᑦ? 

ᑖᒃᑯᐊ ᓄᓇᓯᐅᑏᑦ, ᓄᓇᒃᑰᕈᑏᑦ ᓄᓇᓕᓕᒫᓂᑦ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᑐᐃᕕᐅᔭᕆᐊᓖᑦ 

ᑭᒃᑯᑦ ᐱᒋᓂᐊᓕᕐᒪᖔᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ:  ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᑭᕼᐃᐅᒪᓪᓗᒋᑦ 

ᐊᕕᒃᕼᐃᒪᓪᓚᖅᑕᒃᑲ ᑖᒃᑯᐊ ᐃᓅᕼᐃᑦᑎᐊᕙᐅᒻᒪᑕ 

ᕼᐊᔪᑎᖁᑎᑉᐳᑦ ᑐᑭᕼᐃᐅᒪᖃᑎᒌᑦᑎᐊᖁᔭᕗᑦ 

ᐊᒥᖅᑳᑦᑎᐊᕐᓗᑎᒃ ᓄᓇᒃᑰᕈᑎᓂᒃ, 

ᐊᒃᕼᐊᓘᑕᕐᔪᐊᓂᒃ. ᐊᑕᐅᕼᐄᓐᓇᕐᒥᒃ ᐊᑐᕈᑎᒃ 

ᑖᒃᑯᐊᓪᓗ ᑎᑎᕋᕐᕕᑦᑎᓐᓂ ᑐᓐᖓᕕᒻᒪᕆᐅᔪᓂᑦ 

ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥ 

ᐅᖃᐅᔾᔭᐅᑦᑎᐊᖅᕼᐃᒪᔪᑦ ᐊᒥᖅᑳᑦᑎᐊᕆᐊᓖᑦ 

ᐅᑕᖅᑭᓂᖏᓐᓂ ᐊᒃᕼᐊᓘᑎᕐᔪᐊᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑎᒍᓐᓇᕆᓐᖓ ᓄᖅᑲᖅᑎᒍᒪᒍᕕᓐᖓ. 

ᐃᓚᖏᓐᓂᑦ ᓄᓇᓕᖕᓂᑦ ᑲᑐᔾᔨᑎᓪᓗᒋᑦ 

ᓄᓇᓯᐅᒻᒥᑦ ᓇᓕᐊᓕ ᑕᐃᒪ ᐱᓕᕆᕕᒃ 

ᐱᖃᕐᓂᕋᕈᓐᓇᖅᑲ, ᐃᓄᓕᕆᔨᒃᑯᑦ ᐅᕝᕙᓘᓐᓃᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒪᓕ ᐃᓱᒫᓗᓇᖅᑐᓂᒃ 

ᓴᖅᑭᖅᑐᖃᖅᑲᑦ ᑲᑎᔾᔩᑦᑎᐊᕈᓐᓃᖅᑐᖃᕐᓂᖅᑲᑦ 

ᐊᖏᔪᖅᑳᔾᔪᑎᖏᑦ ᐱᓕᕆᑎᑕᐅᒐᔭᖅᑐᑦ 

ᐋᖅᑮᒋᐊᖅᓯᑎᑕᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 

ᐊᐱᖅᑯᑎᒃᓴᓕᑦᑕᖃᕈᓐᓃᖅᑐᖅ? ᒫᓐᓇ 

ᐃᓵᒃᓯᒪᔪᖃᕈᓐᓃᕐᖓᑦ.  

ᐅᖃᐅᓯᒃᓴᑐᐃᓐᓇᕐᓄᑦ ᑕᐃᒪ ᑲᔪᓯᒋᐊᓐᖑᓱᓕᕋᑦᑕ 

ᒪᒃᐱᖅᑐᒐᖏᑦ ᓇᓪᓕᒃᑭᑕᕐᓗᒋᑦ ᑖᒃᑯᐊ 

ᐊᑭᑐᔪᖅᑐᕈᑎᔅᓴᐃᑦ D-3-ᒥ ᐱᒋᐊᕈᑎᖃᕐᓗᑕ. 

ᐃᓄᓕᕆᔨᒃᑯᑦ ᓇᐃᓈᕆᐊᖅᓯᒪᔪᑦ ᐅᓂᒃᑳᖏᑦ 

ᐊᐅᓚᑦᑎᓂᕐᒧᑦ. ᑲᑎᓕᒫᕐᓗᒋᑦ ᐊᑭᑐᔪᒃᑐᕈᑎᒃᓴᐃᑦ 

$600,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ D-2-ᒧᑦ. 

ᐱᓕᕆᕕᐅᑉ ᓇᐃᓈᖅᓯᒪᔪᑦ. ᐃᓄᓕᕆᔨᒃᑯᑦ 

ᓇᓗᓇᐃᖅᑐᖅᓯᒪᓂᖏᑦ ᑮᓇᐅᔭᖅᑐᕈᑎᒃᓴᖏᑕ 

ᐊᑭᑐᔪᖅᑐᕈᑎᒃᓴᐃᑦ $600,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᑖᒃᑯᐊ 

ᐃᓄᓕᕆᔨᒃᑯᑦ ᐱᔭᕇᕐᖓᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᓯ ᒪᑐᓯᒍᑎᒃᓴᓂ ᐅᖃᐅᓯᒃᓴᖃᖅᑭᓯ? 

ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ, 

ᐃᒃᓯᕙᐅᑖᖅ. ᖁᔭᓇᖅᑯᓪᓗ ᑖᒃᑯᐊ ᒪᓕᒐᓕᐅᖃᑎᒃᑲ 

ᐊᐱᖅᓲᒪᖕᒪᑕ ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ. 

ᖁᔭᒋᑦᓯᐊᑕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᑲᔪᑲᐃᓐᓇᒃᑭᑦ. ᒫᓐᓇ 

ᑕᐃᒪ ᒪᓕᒐᓕᐅᕐᕕᐅᑉ ᐅᖃᖅᑎᖓᑦ, ᒥᓂᔅᑕ 

ᖁᓚᐅᑦ ᑕᐃᑯᖓ ᐅᖃᕆᐊᖅᑐᓯᒪᔪᑦ 

ᒪᑐᐃᕆᐊᕈᑎᒥᓂᒃ ᐅᖃᐅᓯᖃᕐᓂᐊᕐᖓᑦ ᑕᐃᑯᖓ 

ᐃᖏᖁᓕᕐᒥᔭᕋ.  ᒪᑐᐃᖅᓯᒍᑏᑦ ᐅᖃᐅᓰᑦ. ᒥᔅᑕ 

ᖁᓚᐅᑦ. 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ. ᖃᓄᐃᓐᖏᑉᐸᑦ ᒥᔅᑕ ᑯᒃ 

ᓴᓂᑦᑎᐊᕐᓅᖁᓇᔭᖅᐸᕋ.  

 

ᐃᒃᓯᕙᐅᑕᖅ: ᒥᔅᑕ ᖁᓚᐅᑦ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᒃᑐᖓ ᐃᓕᔅᓯ ᓵᖓᓂ ᓴᖅᑭᔮᕆᐊᒃᓴᖅ 

ᑖᒃᑯᓂᖓ 2014-15 ᐊᑭᑐᔪᖅᑐᕈᑎᒃᓴᖏᓐᓂᒃ 

ᓴᖅᑮᓗᖓ ᒪᓕᖓᓕᐅᕐᕕᐅᑉ 

ᑮᓇᐅᔭᖅᑐᕈᑎᒃᓴᖏᓐᓂ.  

 

ᒪᓕᒐᓕᐅᖅᑏᑦ ᖃᐅᔨᒪᓂᐊᕐᖓᑕ ᑕᐃᒪ ᑖᒃᑯᐊ 

2014-15-ᒧᑦ ᑮᓇᐅᔭᖅᑐᕈᑎᒃᓴᖏᑦ ᐊᑭᑐᔪᓄᑦ 

ᑖᔅᓱᒧᖓ ᒪᓕᒐᓕᐅᕐᕕᒻᒧᑦ $305,000-ᒪᑦ. ᑖᓐᓇ 

ᐊᑭᑐᔪᖅᑐᕈᑎᔅᓴᕗᑦ ᐊᖏᓗᐊᕌᓗᒃᐸᓐᖏᓚᖅ ᓱᓕ 

ᑲᒪᒋᔭᐅᑦᑎᐊᐸᑦᑐᓂ.  

 

ᐊᒻᒪ ᓯᕗᓪᓕᐅᑎᖁᔭᕗᑦ ᑕᕝᕙᓂ ᐊᕐᕌᒎᓐᖑᓱᑦᑐᒥ 

ᓱᓇᒃᑯᑖᖅᑖᐸᓪᓕᐊᑐᐃᓐᓇᕐᓗᑕ ᐊᒻᒪᑦᑕᐅᖅ 

ᐃᓪᓗᓯᐅᑎᑖᕈᓘᔭᕐᓗᑕ ᒪᓕᒐᓕᐅᕐᕕᖕᒧᑦ ᐊᒻᒪ 

ᒪᓕᒐᓕᐅᖅᑏᑦ ᐊᒡᓚᒡᕕᖏᓐᓄᑦ ᐊᒻᒪᑦᑕᐅᖅ 

ᐋᖅᑭᒋᐊᕐᓗᒋᑦ ᑖᒃᑯᐊ ᒪᓕᒐᓕᐅᕐᕕᐅᑉ 

ᑕᕐᕆᔮᒃᓴᓕᐅᕈᑎᖏᑦ ᓂᐱᓕᐅᕈᑎᖏᓪᓗ 

ᑲᑎᒪᔾᔪᑎᓕᐅᕈᑎᖏᓪᓗ ᐊᒻᒪ ᑐᓴᐅᑎᕈᓘᔭᖏᑦ.  

 

ᑕᕝᕙ ᒪᑐᐃᖅᓯᒍᑎᒃᓴᒃᑲ ᐅᖃᐅᓯᒃᓴᒃᑲ, 

ᐃᒃᓯᕙᐅᑖᖅ, ᖁᕕᐊᓱᖕᓂᐊᖅᑐᖓ ᑭᐅᔭᕆᐊᒃᓴᖅ 

ᐊᐱᖅᑯᑎᒃᓴᖃᕐᕕᐅᓐᓂᕈᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᓚᐅᑦ. ᐃᖅᑲᓇᐃᔭᖅᑎᑏᑦ ᑕᕝᕙᓂ 

ᓴᓂᓪᓕᕈᒪᒋᕕᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᐄ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᑳᑦ ᐃᖅᑲᓇᐃᔭᖅᑎᖏᑦ ᑕᐃᑯᖓ ᐅᖃᖅᑎᐅᑉ 

ᓴᓂᐊᓃᒍᓐᓇᖁᓪᓗᒋᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᑲᔪᑲᐃᓐᓇᓚᐅᕐᒥᒃᑭᑦ. 
 

ᑕᐃᒪ ᑎᑎᕋᖅᑕᐅᓯᒪᓂᐊᕐᖓ ᑖᒃᑯᐊ ᐅᖃᖅᑏ 

ᐃᖅᑲᓇᐃᔭᖅᑎᑎ ᓯᐊᓛᒃᑭᑦ ᐅᖃᐅᓯᕆᑲᐃᓐᓇᒃᑭᑦ. 
 

ᐅᖃᖅᑎ (ᑐᓵᔨᑎᒍᑦ): ᑕᓕᖅᐱᓐᓂ ᒥᔅᑕ ᔮᓐ ᑯᐊᒃ 

ᑎᑎᕋᖅᑎᐅᔪᖅ ᒪᓕᒐᓕᐅᕐᕕᒻᒥ ᓄᓇᕗᒻᒥ ᐊᒻᒪ 

ᓴᐅᒥᓐᓂ ᒥᔅᑕ ᒪᒃ ᕌᑉᑐ ᐊᓪᓚᕝᕕᓕᕆᓂᕐᒧᑦ 

ᐊᖏᔪᖅᑳᕆᔭᐅᔪᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᖏᔅᓯ ᒥᔅᑕ ᑯᐊᒃ ᐊᒻᒪᓗ ᕌᔅᑭ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳ 

ᐅᕝᕙᓘᓐᓃᑦ ᐊᐱᖅᑯᑎᔅᓴᖃᖅᑲᑦ ᐅᖃᖅᑎᒃᑯᓐᓄᑦ. 

ᒪᓕᒐᓕᐅᕐᕕᐅᑉ ᐊᑭᑐᔪᖅᑐᕈᑎᔅᓴᖏᓐᓄᑦ 

ᑕᕝᕗᖓᕐᓗᑕ A-3. ᒪᑉᐱᒐᖓ A-3. ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓ ᓇᐃᓈᖅᓯᒪᔪᑦ ᐅᓂᒃᑳᑦ, 

ᒪᓕᒐᓕᐅᕐᕕᐅᑉ ᐊᐅᓚᓂᖓ ᑲᑎᓕᒫᖅᑐᒋᑦ 

ᐊᑭᑐᔪᖅᑐᕈᑎᒃᓴᑦ $290,000 ᐊᖏᖅᑐᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): A-5-ᒧᑦ ᒪᑉᐱᕐᓗ. 

ᐊᓪᓚᕝᕕᖓ ᒪᓕᒐᓕᐅᕐᕕᑉ ᓇᐃᓈᖅᓯᒪᔪᑦ ᐅᓂᒃᑳᑦ. 

ᐃᒻᒥᒃᑰᖓᔪᑦ ᐱᓕᕆᔨᖏᑦ ᒪᓕᒐᓕᐅᕐᕕᐅᑉ 

ᑲᑎᒪᓕᒫᖅᑐᒋᑦ ᐊᑭᑐᔪᖅᑐᕈᑎᒃᓴᑦ $15,000. 

ᐊᖏᖅᑐᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. A-2-ᒧᑦ 

ᐅᑎᕐᓗᑕ. ᐱᓕᕆᕖᑦ ᓇᐃᓈᖅᓯᒪᔪᑦ ᐊᓪᓚᕝᕕᖓ 

ᒪᓕᒐᓕᐅᕐᕕᑦ, ᓇᓗᓇᐃᖅᑐᖅᓯᒪᔪᑦ 

ᑮᓇᐅᔭᖅᑐᕈᑎᔅᓴᖏᑦ ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑎᒃᓴᑦ $305,000. ᐊᖏᖅᑐᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ, ᑖᒃᑯᐊ 

ᐊᓪᓚᕝᕕᖏᑦ ᒪᓕᒐᓕᐅᕐᕕᐅᑉ ᐱᐊᓂᒻᒪᑕ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᐃᖅᑲᓇᐃᔭᖅᑎᓯ. ᒪᑐᓯᒍᑎᔅᓴᓂᒃ 

ᐅᖃᐅᓯᔅᓴᖅᑮᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕌᓗᕘᓯ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 2 

ᐊᑭᑐᔪᖅᑐᕈᑎᒃᓴᓄᑦ ᐱᖁᔭᕐᔪᐊᖅ 2014-15-ᒧᑦ, 

ᓈᓴᐅᑎᖓ 1?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ3?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᐊᕐᓗᑎᑦ 

ᒪᑉᐱᒐᖅ 2-ᒥ, ᐅᐃᒍᖓ 2 ᐊᑭᑐᔪᖅᑐᕈᑎᒃᓴᐃᑦ. 

ᑲᑎᑕᐃᓐᓇᕆᓗᒋᑦ ᑮᓇᐅᔭᖅᑐᕈᑎᔅᓴᐃᑦ 

$149,979,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 1-ᒧᑦ 

ᐅᑎᕐᓗᑎᑦ. ᓈᓴᐅᑎᖓ 5?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 2 ᐃᓗᐊᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᒪᓕᓪᓗᒋᑦ 62(2) ᒪᓕᒐᒃᓴᖅ 2 ᑖᓐᓇ ᐃᕐᖐᓐᓇᖅ 

ᐃᓕᔭᐅᔪᓐᓇᖅᓯᒻᒪᑦ ᑲᑎᒪᔾᔪᑎᔅᓴᑎᓐᓄᑦ 

ᐱᖓᔪᖓᓐᓄᑦ ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 

ᓄᖅᑲᖅᐸᓪᓕᐊᔪᒪᓕᕐᓗᖓ ᐅᓂᒃᑳᕈᒪᓕᖅᐳᖓ.  

 

ᐅᖃᖅᑎ (ᑐᓵᔨᑎᒍᑦ): 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 

ᐅᖅᓱᖅᑑᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐊᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᖅᑲᐅᒻᒪᑕ ᒪᓕᒐᒃᓴᖅ 

2-ᒥ. ᐅᖃᕈᒪᓪᓗᑎᓪᓗ ᒪᓕᒐᒃᓴᖅ 2, ᐃᕐᖐᓐᓇᖅ 

ᐱᖓᔪᖓᓐᓂᒃ ᐅᖃᓕᒫᖅᑕᐅᔪᓐᓇᖅᓯᒻᒪᑦ. 

ᒪᓕᒐᒃᓴᖅ 2 ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑖᒃᑯᐊ ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑲᐅᓯᐅᔪᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ. ᐊᐃᑉᐲᔪᖃᖅᐹ? ᒥᔅᑕ ᕋᒻᐴᑦ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᔪᖅ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-

2015 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᓇᑦᑎᓕᒻᒧᑦ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 2, 

ᑮᓇᐅᔭᖅᑐᕈᑎᔅᓴᑦ ᐊᑭᑐᔪᖅᑐᕈᑎᔅᓴᓄᑦ 2014-15 

ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 



ᐊᐃᑉᐱᖅ, ᒫᑦᓯ 18, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᐊᓂᒍᖅᑐᖅ. ᒪᓕᒐᒃᓴᖅ 2, 

ᐊᑐᐃᓐᓇᐅᓕᖅᑐᖅ ᐱᓐᖑᖅᑎᑕᐅᔪᓐᓇᖅᓯᓪᓗᓂᓗ.  

 

22. ᐅᖃᖅᑏ, ᒪᒥᐊᓇᖅ… 

 

>>ᐃᓪᓚᖅᑐᑦ 

 

ᐃᓱᒪᐃᕈᑎᓕᖅᑰᕋᒪ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᑲᑎᒪᓂᐊᖅᑐᑦ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 10-ᒧᐊᖅᐸᑦ 

ᖃᐅᑉᐸᑦ ᓇᓄᖅ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 19, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 11 – 4(1) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᐱᖓᑦᑎᓐᖑᕋᓱᓂᖓᓂ, ᒫᑦᓯ 19, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᓄᖅᑲᖅᑐᑦ 17:40ᒥ



 

 

 


